
ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 13, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ. ᒫᓐᓇ ᑕᐃᒪ ᑐᒃᓯᐊᕈᓐᓇᕐᒪᖔᖅ ᐱᒋᐊᕈᑎᑦᑎᓐᓂᒃ 
ᐊᐱᕆᔪᒪᔭᕋ ᒥᔅᑕ ᐲᑯ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᐅᓐᓄᓴᒃᑯᑦ ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐊᒻᒪᓗ ᐳᓛᖅᑎᓕᒫᓐ. 
(ᑐᓵᔨᒃᑯᑦ) 2 ᑲᑎᒪᔾᔪᑎᒃᓴᑎᓐᓂ. ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 017 - 2(4): ᐊᑐᓕᖅᑎᑕᐅᓂᖓ ᐊᕐᕌᒍᑦ ᖁᓕᓄᑦ ᐃᓕᓐᓂᐊᕐᑎᑦᑎᓂᕐᒧᑦ 

ᐅᐸᓗᖓᐃᔭᐅᑎᖏᓐᓄᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. 
 
ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᔅᓴᖅ ᒪᓕᒐᓕᐅᖅᕕᒻᒥ ᐱᕙᓪᓕᐊᓂᕆᔭᖓ ᐊᑐᓕᖅᑎᑦᑎᑎᓪᓗᒋᑦ 
ᐊᑐᓕᖁᔭᓕᐊᕐᕆᔭᐅᓚᐅᖅᓯᒪᔪᓂᒃ ᓄᓇᕗᒻᒥ ᐃᓕᓴᐃᔨᒃᓴᐃᑦ ᐱᓕᕆᔾᔪᑎᒋᔭᖏᓐᓂ. ᐊᕐᕌᒍᑦ ᖁᓕᓄᑦ 
ᐃᓕᓐᓂᐊᕐᑎᑦᑎᓂᕐᒧᑦ ᐅᐸᓗᖓᐃᔭᐅᑎᖏᓐᓄᑦ. ᖃᓚᑦᑐᖅ, ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᕕᒻᒥ 
ᓄᕕᐱᕆᐅᑎᓪᓗᒍ. 
 
ᐅᖃᖅᑏ, ᓄᓇᕗᒻᒥ ᓯᓚᑦᑐᕐᓴᖅᕕᒃ ᐃᑲᔪᖃᑎᖃᑦᑐᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓂᒃ 
ᐸᕐᓇᐅᑎᓕᐅᕐᒪᑕ ᐊᖏᓪᓕᒋᐊᖅᑕᐅᖁᓪᓗᒍ ᓄᓇᕗᒻᒥ ᐃᓕᓴᐃᔨᒃᓴᐃᑦ ᐃᓕᓐᓂᐊᖅᕕᖓᓐᓂ. ᑖᒃᑯᐊ 
ᐅᐸᓗᖓᐃᔭᐅᑎᓕᐅᕐᓂᐊᖅᑐᓐ ᑎᓕᐅᕆᓇᓱᓪᓗᑎᒃ ᒪᒃᑯᓂᖅᓴᓂᒃ ᐃᓕᓴᐃᔨᓐᖑᕋᓱᖁᓪᓗᒋᑦ 
ᓴᓐᖏᑎᖅᐹᓪᓕᖁᓪᓗᒋᑦ ᐱᓕᕆᓂᐅᔪᖅ ᕿᓂᖅᑎᓪᓗᒋᑦ ᓯᓚᑦᑐᕐᓴᖅᕕᔾᔪᐊᕐᒥ ᐊᖏᖃᑎᒌᒍᑎᐅᔪᑦ. ᐊᒻᒪᓗ 
ᐊᑦᔨᒌᒥᒃ ᐱᓕᕆᔾᔪᑏᓐ ᐋᖅᑭᓱᖅᑕᐅᓪᓗᑎᒃ ᐃᓕᓴᐃᔨᔾᔪᑏᑦ ᐃᓕᓐᓂᐊᖅᕕᐅᓪᓗ ᐃᓗᐊᓃᑦᑐᑦ. ᐱᕙᓪᓕᐊᑎᑦᑎᓗᑎᒃ 
ᐃᑲᔪᕈᑎᐅᔪᓂᒃ ᐃᓕᓴᐃᔨᓄᑦ ᐃᑲᔪᖅᓱᐃᖃᑦᑕᓂᐊᖅᑐᓄᑦ ᐃᓕᓐᓂᐊᕐᓂᕐᒥᓂ ᐃᓕᓴᐃᔨᒃᓴᐅᓂᕐᒥᓄᑦ 
ᐱᔭᕇᖅᓯᒪᔪᓂᒃ ᐊᒻᒪᓗᒃᑕᐅᖅ ᐃᓕᓴᐃᔨᓕᒫᓄᑦ. ᓇᓗᓇᐃᖅᓯᓯᒪᓗᑎᒃ ᐅᖃᐅᓯᕐᒧᑦ, ᐃᓕᖅᑯᓯᕐᒧᓪᓗ 
ᐃᓕᓴᐃᔨᐅᖃᑦᑕᓂᐊᖅᑐᓄᑦ ᐃᓕᓴᕆᔭᐅᔾᔪᑎᑖᓗᑎᒃ ᐅᖃᐅᓯᒃᑯᑦ ᐃᓕᓴᐃᔪᓐᓇᖃᑦᑕᓂᐊᕐᒪᑕ ᐃᓄᒃᑎᑑᓗᑎᒃ. 
ᐅᖃᖅᑏ, ᑮᓇᐅᔭᓂᒃ ᕿᓂᖅᑎᓪᓗᒋᑦ ᐊᖏᓪᓕᒋᐊᕈᑕᐅᓂᐊᖅᑎᓪᓗᒋᑦ ᑭᕙᓪᓕᕐᒧᑦ, ᕿᑎᕐᒥᐅᓄᑦ 
ᓯᐊᒻᒪᖅᑎᑕᐅᖁᓪᓗᒍ ᑕᒪᓐᓇ ᐱᓕᕆᓂᐅᔪᖅ. ᑕᐃᒪᓐᖓᑦ ᑲᔪᓰᓐᓇᑐᒃᑯᑦ ᐱᓕᕆᐊᕐᕆᔭᐅᖃᑦᑕᕈᓐᓇᓂᐊᕐᒪᑦ 
ᐃᓕᓐᓂᐊᖅᑎᐅᓗᑎᒃ. 
 
ᐅᖃᖅᑏ, ᑖᓐᓇ ᐊᑐᓕᖅᑎᑕᐅᑎᓪᓗᒍ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᖃᑦᑕᕐᓗᑎᒃ ᐃᓕᓴᐃᖃᑦᑕᓂᕐᒧᑦ 
ᐅᐸᓗᖓᐃᔭᐅᑏᑦ ᑐᓐᖓᕕᖃᑦᑐᑦ ᑕᐃᒃᑯᐊ ᐅᓄᕐᓂᖅᓴᐃᓐ ᒪᕐᕉᓐᓂᒃ ᐅᖃᐅᓯᖃᑦᑐᓂᒃ ᐃᓕᓴᐃᔨᖃᕈᓐᓇᓂᐊᕐᒪᑕ. 

ᑕᐃᒃᑯᐊᓗ ᐱᔭᕇᖅᓯᕙᓪᓕᐊᔪᑦ ᐃᓕᓐᓂᐊᑎᑦᑎᔨᐅᓂᕐᒧᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᕙᓪᓕᐊᔪᑦ. ᒪᕐᕉᓐᓂᒃ 
ᐅᖃᐅᓰᓐᓂᒃ ᐊᑐᕈᓐᓇᖃᑦᑕᓂᐊᕐᒥᔪᑦ ᐊᕐᕌᒍᑦ ᖁᓕᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐲᑯ. (ᑐᓵᔨᒃᑯᑦ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 018 - 2(4): ᓄᑦᑕᕈᓐᓇᑑᓐᓂᒃ ᓇᑦᔨᔪᓄᑦ ᑕᕐᕌᑑᑎᓂᒃ ᕿᑭᖅᑖᓗᒻᒥ ᓄᓇᓕᓐᓄᑦ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᑐᖅᑎᓪᓗᒋᑦ ᑕᐃᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᓕᐅᕈᑎᒋᖃᑦᑕᖅᑕᖏᑦ ᒪᓕᒃᖢᒋᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐳᓚᕋᖃᑦᑕᓂᐊᕐᒪᑕ ᓇᑦᔨᔪᓂᒃ ᑕᕐᕋᑦᑐᐃᔭᖅᑐᖃᑦᑕᕐᓗᑎᒃ ᓄᓇᓕᓐᓂ. ᒐᕙᒪᒃᑯᓐᓂ ᑮᓇᐅᔭᓂᒃ 
ᐊᑐᓐᖏᓂᖅᓴᐅᑎᑦᑎᓗᑎᒃ.  
 
ᐱᓕᕆᕕᐅᔪᖅ ᒪᕐᕉᓐᓂᒃ ᓂᐅᕕᖅᓯᒪᓕᕐᒪᑕ ᓄᑦᑕᕈᓐᓇᑑᓐᓂᒃ ᓇᑦᔨᔪᓄᑦ ᑕᕐᕌᑑᑎᓂᒃ. ᒥᑦᑎᒪᑕᓕᒃᒦᓪᓗᓂ, ᐱᖃᑖ 
ᐃᖃᓗᓐᓃᓪᓗᓂ, ᐱᖓᔪᖓᓐ ᑕᐃᓐᓇ ᑕᕐᕋᖅᑑᑎᓄᑦ ᐊᑦᔨᓕᐅᕆᔨᐅᔪᖅ ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᖅ 
ᕿᑭᖅᑖᓗᒻᒥᐅᓂᒃ ᐳᓚᕋᖃᑦᑕᕐᓗᑎᒃ ᐊᕐᕌᒎᑉ ᐃᓗᐊᓂ. 
 
ᐅᖃᖅᑏ, ᒫᓐᓇᐅᔪᖅ ᑕᐃᒃᑯᐊ ᑕᕐᕋᑐᖅᑕᐅᔭᕆᐊᓖᑦ ᕿᑭᖅᑖᓗᒻᒧᑦ ᐃᖃᓗᓐᓄᑦ ᐊᐅᓚᕆᐊᖃᖃᑦᑕᕐᒪᑕ. ᑕᒪᓐᓇᓗ 
ᐃᓛᒃ, ᐃᓅᓯᖏᓐᓂᒃ ᐊᕐᕕᐊᕈᑕᐅᕙᑦᑐᑎᒃ ᐊᐅᓚᕆᐊᖃᖃᑦᑕᕐᓂᖏᓐᓄᑦ ᐊᒻᒪ ᐅᖓᑖᓄᑦ, 1,000-ᓂ. 
ᐅᖓᑖᓅᖃᑦᑕᕐᒪᑕ ᐊᕐᕌᒍᑕᒫᑦ. 
 
ᑕᒪᐅᖓᖃᑦᑕᖅᑐᑎᒃ ᐃᖃᓗᓐᓄᐊᓚᐅᖅᖢᑎᒃ ᐊᖏᕐᕋᑲᐅᑎᒋᓪᓗᑎᒃ. $1 ᒥᓕᐊᓐᒥ ᐊᑐᖃᑦᑕᕐᒪᑕ 
ᖃᖓᑦᑕᐅᑎᒋᔭᐅᓪᓗᑎᒃ ᑕᕐᕋᑐᖅᑕᐅᔭᖅᑐᖅᑐᓄᑦ ᐊᑐᖅᑕᐅᖃᑦᑕᖅᑐᓄᑦ.  
 
ᑖᓐᓇ ᓯᕗᓪᓕᖅᐹᖑᖏᒻᒪ ᓄᓇᕗᒻᒥ ᑕᐃᒪᓐᓇᐃᑦᑐᓂᒃ ᐱᔨᑦᑎᕋᐅᑎᖃᑦᑎᓪᓗᒋᑦ. ᐅᖃᖅᑏ, ᐊᑦᔨᖓᓂᒃ 
ᐱᔨᑦᓯᕋᐅᑎᖃᓚᐅᖅᓯᒪᒻᒪᑕ ᑭᕙᓪᓕᕐᒥ ᕿᑭᑦᑖᓗᒻᒥᓗ, 2002-03-ᒥ.  
 
ᑕᐃᒃᓱᒪᓂ 377-ᖑᔪᑦ ᖃᐅᔨᓴᖅᑕᐅᓚᐅᖅᓯᒪᔪᑦ ᑕᓪᓕᒪᓂᒃ ᖃᐅᔨᓴᐃᖃᑦᑕᖅᖢᑎᒃ ᐅᓪᓗᖅᑕᒫᑦ ᐊᐅᓚᑎᓪᓗᒋᑦ. 
ᐊᑭᖏᑦ ᒥᒃᓴᐅᓴᑦᑕᐅᓚᐅᖅᑐᑦ $750,000-ᓚᐅᓱᒋᔭᐅᓪᓗᑎ.  
 
ᐃᓄᐃᑦ ᐃᓕᓴᖅᑕᐅᔪᑦ ᕿᑎᕐᒥᐅᓂᑦ ᑕᐃᓐᓇ ᐊᕐᕋᑑᑎᐅᔪᖅ ᐊᑐᐃᓐᓇᐅᔪᖅ ᑕᓪᓕᒪᓂᑦ ᓄᓇᓕᓐᓂ 
ᐊᑐᐃᓐᓇᐅᖃᑦᑕᕐᓂᖓᓄᑦ ᓯᕗᒧᐊᖅᑎᐊᖅᓯᒪᒻᒪᑦ. ᑭᕙᓪᓕᕐᒥᑦ ᑕᕐᕋᖅᑐᐃᔾᔪᑎᐅᖃᑦᑕᖅᑐᖅ ᐋᓐᓂᐊᕕᒻᒥ 
ᐊᑐᐃᓐᓇᐅᒻᒪᑦ ᑕᐃᒃᑯᐊᓗ ᓄᑦᑕᕈᓐᓇᖅᑐᓂ ᐊᕐᕋᒍᒋᔭᑦᑎᓐᓂ ᐱᑎᑕᐅᓛᕐᓗᑎ. 
 
ᐅᖃᖅᑏ, ᐃᔨᒋᓂᖅᓴᐅᔪᒍᑦ ᐱᐅᓯᒋᐊᖁᓪᓗᒋᑦ ᐱᔨᑦᑎᕈᑎᒋᔭᕗᑦ ᖃᐅᔨᒪᔭᕗᑦ ᐊᐅᓪᓚᑲᑕᖃᑦᑕᖅᑐᖅ ᑕᐃᓐᓇ 
ᓄᑦᑎᕈᓐᓇᖅᑐᖅ ᑕᕐᕋᑑᑎᐅᔪᖅ ᐊᐅᓪᓚᖏᑎᑦᑎᓂᖅᓴᐅᓂᐊᕐᒪᑦ ᐃᓅᓕᓴᖅᑕᐅᔭᖅᑐᕆᐊᖃᖅᑐᓂᑦ 
ᑕᕐᕋᑐᖅᑕᐅᔭᕆᐊᖃᖅᑐᓂᑦ. ᑖᓐᓇ ᐱᐅᓯᒋᐊᖅᑎᑦᑎᓂᐊᖅᑐᖅ ᐸᖅᑭᔭᐅᔭᕆᐊᖃᖅᑐᓂᑦ ᑮᓇᐅᔭᓂᓪᓗ 
ᐊᑐᖏᓂᖅᓴᐅᑎᑦᑎᓂᐊᖅᑐᖅ ᐊᒃᓱᕉᓴᖃᑕᑎᓪᓗᑕ ᐊᑭᑐᔪᐊᓘᖃᑦᑕᕐᒪᑕ ᑕᐃᒃᑯᐊ ᐊᑭᓕᖅᓱᖅᑕᐅᔭᕆᐊᓖᑦ 
ᖃᖓᑕᔾᔪᑏᑦ. 

ᖁᕕᐊᓱᑦᑐᖓ ᓴᖅᑭᑦᑐᓐᓇᒪᑦ ᑕᒪᓐᓇ ᓄᑖᖅ ᐃᑲᔪᕈᑎᐅᓂᐊᖅᑐᖅ ᓄᓇᕗᒻᒥᐅᓄᑦ ᐊᒻᒪ ᒐᕙᒪᒃᑯᖏᓐᓄ 
ᒫᓐᓇᐅᔪᖅ ᐊᖏᕋᒧᑦ ᖃᓂᒃᓴᓂᖅᓴᐅᓗᑎ ᐃᓅᓕᓴᖅᑕᐅᖃᑦᑕᕈᓐᓇᓂᐊᕐᒪᑕ ᐊᑐᕐᓗᒋᑦ ᐱᓇᓱᐊᖅᑕᕘᓐᓂ 
ᐱᔨᑦᑎᕈᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐊᖓᔪᖅᑳᑦ ᐅᖃᐅᓯᖏᑦ. ᒥᔅ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 019 - 2(4): Save Ten ᐆᒻᒪᖅᑯᑎᓂᑦ ᐊᑐᓗᐊᖅᑕᐃᓕᒪᑎᑦᑎᓂᖅ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐅᖃᖅᑏ, ᑭᒡᒐᖅᑐᖅᑐᒋᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ 
ᖁᕕᐊᓱᖅᑐᖓ ᑐᓴᖅᑎᑦᑎᔭᕆᐊᒃᓴᖅ. ᒫᓐᓇ ᐊᒃᓱᕉᓴᒃᑲᑦᑕ ᐆᒻᒪᖅᑯᑎᓂᑦ ᐊᑐᓗᐊᖅᑕᐃᓕᒪᓪᓗᑕ ᐊᒻᒪ 
ᐃᓯᐊᖃᑎᑦᑎᑕᐃᓕᒪᓪᓗᑕ ᒐᓴᓖᓗᕐᓂᑦ ᓄᓇᕗᒻᒥ. ᐱᒻᒪᕿᐅᔪᖅ ᑖᓐᓇ ᐱᓕᕿᐊᕆᔭᐅᔪᖅ ᑕᖅᑲᒃᑯᐊ 
ᑐᓴᐅᒪᑎᑕᐅᖏᓐᓇᖁᓪᓗᒋᑦ ᖃᓄᖅ ᐃᑲᔪᕈᓐᓇᕐᒪᖔᑕ ᐃᓯᐊᖃᑎᑦᑎᖏᓐᓂᖅᓴᐅᓗᑦ. 
 
ᓄᓇᓕᓐᓄᑦ ᒐᕙᒪᒃᑯᓄᓪᓗ ᓴᖅᑭᑦᑎᖃᑦᑕᖅᓯᒪᓕᕐᒪᑕ ᐊᑯᓂᑲᓪᓚᕈᓘᓕᖅᑐᖅ ᐆᒻᒪᖅᑯᑎᓂᑦ ᐊᑐᓗᐊᖅᑕᐃᓕᒪᔪᖅ 
ᑕᐃᔭᐅᔪᖅ Save Ten ᑖᓐᓇ Save Ten-ᖑᓂᕋᖅᑕᐅᔪᖅ ᐊᑐᓗᐊᖅᑕᐃᓕᒪᓂᖅ ᐃᓕᓴᖅᓯᓯᒪᓪᓗᑎ ᓄᓇᕗᒻᒥᐅᑦ 
ᐊᑐᖅᑕᐃᓕᒪᔪᓐᓇᕐᒪᑕ ᐃᑯᒻᒪᖅᑯᑎᓂ ᐆᒻᒪᖅᑯᑎᖏᓐᓂ 10-ᐳᓴᓐᑎᒥ ᐊᓯᔾᔨᖃᑦᑕᕐᓗᒋᑦ ᐃᓕᖅᑯᓯᖏᓐ ᖃᐅᑕᒫᑦ. 
ᐆᒻᒪᖅᑯᑎᓂᑦ ᐊᑐᖏᓂᖅᓴᐅᖁᓪᓗᒋᑦ ᑮᓇᐅᔭᓂᑦ ᐊᑐᖏᓂᖅᓴᐅᖃᑦᑕᕐᐳᑦ ᐊᕙᑎᑦᑎᓂᓪᓗ 
ᐊᑦᑐᖏᓐᓂᖅᓴᐅᑎᑦᑎᕙᒃᑭᓪᓗᓂ.  
 
ᑕᐃᒪᓐᓇ ᑐᑭᓯᕚᓕᖅᑎᑦᑎᓇᓱᓐᓂᖅ ᐃᑲᔪᖅᑐᖅᑕᐅᔪᖅ ᑕᐃᒃᑯᓂᖓ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᓂᑦ 
ᑐᓴᒐᒃᓴᖅᑕᖃᖅᑐᑦ ᓄᓇᕗᒻᒥᐅᓕᒫᓄᑦ ᐊᑐᖅᑕᐅᔪᓐᓇᖅᑐᓂ ᐊᖏᕐᕋᕐᒥᑦ, ᐃᓕᓐᓂᐊᕐᕕᒻᒥ ᐆᒻᒪᖅᑯᑎᓂᑦ 
ᐊᑐᓗᐊᖅᑕᐃᓕᒪᓂᖅᓴᐅᖁᓪᓗᒋᑦ. ᐃᓚᒋᓪᓗᒋᑦ ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒧᑦ ᑐᑭᓯᒋᐊᕈᑏᑦ ᖃᕋᓴᐅᔭᒃᑯᑦ 
ᐱᑐᒃᕕᐅᔪᖅ ᐃᓕᓐᓂᐊᖅᑎᑦᑎᔪᑎᖃᖅᑐᖅ ᐊᑐᓕᖅᑎᑦᑎᓂᕐᒥᑦ ᐆᒻᒪᖅᑯᑎᓂᑦ ᐊᑐᓗᐊᖅᑕᐃᓕᒪᓂᕐᒥᑦ. 
ᐊᒻᒪᓗᑦᑕᐅᖅ ᐃᓗᓕᖃᕐᒥᔪᖅ ᐃᓕᓴᐃᔨᓄᑦ ᐊᑐᖅᑕᐅᔪᓐᓇᖅᑐᓄᑦ ᐊᒻᒪ ᐸᕐᓇᐃᔨᓄᑦ. 
 
ᐅᖃᖅᑏ, ᒫᓐᓇ ᖃᐃᖅᑯᔨᔪᖓ ᒪᓕᒐᓕᐅᖅᑎᐅᖃᑎᓐᓂᑦ ᑕᑯᖁᔨᓪᓗᒋᑦ ᐱᑐᒃᕕᖓᓄ 
http://www.gov.nu.ca/saveten ᐊᒻᒪ ᑕᑯᔭᖅᑐᑯᓗᒋᑦ ᖃᓄᖅ ᐃᑲᔪᕈᓐᓇᕐᒪᖔᑕ ᐆᒻᒪᖅᑯᑎᓂᑦ 
ᐊᑐᓗᐊᖅᑕᐃᓕᒪᑎᓪᓗᑕ ᐊᑐᓕᖅᑎᑦᑎᓂᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ ᐱᖓᔪᖓᑦ. ᑲᑎᒪᑦᔩ 
ᐅᖃᐅᓯᖏᑦ. ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 2(4): ᖁᓪᓗᖅᑑᒥ ᓯᐊᕐᕆᔮᕐᕕᒃ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑭᕕᑦᑐᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᒻᒥ. ᖁᓪᓗᖅᑑᒥ 
ᓯᐊᕐᕆᔮᕐᕝᒃ ᖃᓄᐃᓕᖓᓕᕐᒪᖔᑦ. 

ᐅᖃᖅᑏ, ᑐᓴᒪᐅᕋᒪ ᑕᐃᒃᑯᐊ ᐊᒃᓴᓗᐊᖏᒡᒎᖅ ᐸᓂᓗᐊᓕᕋᖓᑕ ᓂᔾᔮᕈᓘᔭᖅᑎᓪᓗᒍ ᐅᖅᓱᖅᑎᖅᑕᐅᑎᓪᓗᒋᑦ 
ᓂᓪᓕᐊᔪᓐᓃᖃᑦᑕᕐᒪᑕ ᑐᓴᓚᐅᕐᒥᒐᒪᑦᑕᐅᖅ ᐱᐅᔪᒃᒎᖅ ᓴᖅᑭᑲᑦᑕᕐᒪᑕ ᐅᑕᖅᑭᕙᑦᑐᓂ ᕿᓄᕿᓵᖅᐸᑦᑐᓄᑦ. 
ᐃᒃᑯᐊᓕ ᐅᖃᖅᑏ, ᓂᕈᐊᖅᑕᐅᕕᒋᓯᒪᔭᒃᑲ ᐊᑯᐊᓂᐊᓗᒃ ᐅᑕᖅᑭᓕᕐᒪᑕ ᕿᓄᐃᓵᕈᓐᓇᐃᓕᒻᒪᑕ.  
 
ᒐᕙᒪᒃᑯᑦ ᐅᖃᖃᑦᑕᕐᒪᑕ ᒪᒃᑯᑦᑐᕗᑦ ᓯᕗᓂᒃᓴᕆᒐᑦᑎᒍᑦ ᒐᕙᒪᒃᑯᕗᑦ ᐅᖃᖃᑦᑕᖅᓯᒪᒻᒪᑕ ᓯᕗᓂᒃᓴᒥ 
ᐋᓐᓂᐊᖃᖏᑦᑑᖁᓪᓗᑕ. ᐅᖃᖅᑏ, ᒪᒃᑯᑦᑐᕗᑦ ᐃᓚᖏᑦ ᑭᐱᓐᖑᖃᑦᑕᕐᒪᑕ ᑕᐃᒪᓐᓇ ᑭᐱᓐᖑᓂᖏᓐᓄ 
ᐊᑲᐅᖏᓕᐅᕈᑎᓕᐅᖃᑦᑕᕐᒪᑕ ᖃᐅᔨᒪᒐᓗᐊᕆᓪᓗᑕᑦᑕᐅᖅ ᐃᑲᔪᕈᑎᖃᖅᑐᑦ ᓲᕐᓗ ᐃᓅᓯᖃᑦᑎᐊᕈᑎᒃ 
ᕿᖓᓐᖏᓪᓗᑎᓪᓗ ᓯᕗᒧᐊᑦᑎᐊᕈᓐᓇᕐᒪᑕ. 
 
ᐅᖃᖅᑏ, ᖁᓪᓗᖅᑑᒥ ᓯᐊᕐᕆᔮᕐᕕᑎᓐᓂ ᓯᑯᑖᑕᐃᓐᓇᕐᒪᑕ ᓯᐊᕈᔮᕈᕆᓐᓇᓯᒻᒪᑕ ᐊᓐᓂᑭᑦᑐᕈᓐᓇᖅᓯᓪᓗᑎᓪᓗ 
ᖃᓄᑭᐊᖅ ᐊᑯᓂᐅᑎᒋᔪᖅ ᓂᓪᓚᓱᑦᑎᒋᓂᐊᕐᒪᖔᑦ ᓯᐊᕆᔮᕐᕕᕗᑦ ᖃᓄᑎᒋ ᒪᑐᐃᖓᓂᐊᕐᒪᖔᖅ ᖃᐅᔨᒪᓇᖓ.  
 
ᐅᖃᖅᑏ, ᖁᓪᓗᖅᑑᕐᒥᐅᑦ ᓯᑯᓐᖑᐊᖅᑖᕆᐊᖃᕐᒪᑕ ᓯᐊᕆᔭᕐᕕᖏᓐᓂ ᑕᐃᓐᓇ ᒫᓐᓇ ᐊᑐᖅᑕᐅᔪᖅ ᓈᒻᒪᖏᒻᒪᑦ. 
ᑕᐃᓐᓇ ᓯᐊᕐᕆᔮᕐᕕᒃ ᐊᕐᕋᒍᓕᒫᑲᓵᓗᒃ ᐊᑐᖅᑕᐅᖃᑦᑕᖏᑦᑐᖅ, ᑕᐃᓂᓇᓗ ᑕᐃᒪᐅᖔᑐᐃᓐᓇᖃᑦᑕᖅᑐᓂ. 
ᐅᖃᖅᑏ, ᐊᐱᖅᓱᖃᑦᑕᖅᓯᒪᔪᖓ ᒥᓂᔅᑕᐅᔪᖅ ᐊᐱᖅᓱᖅᑐᒍ ᐅᓄᖅᑐᐊᓗᓐᓂᑦ ᑭᖑᓂᑦᑎᓐᓂ ᓈᒻᒪᓯᒃᐸᑦ 
ᐊᐱᖅᓲᑎᒋᓂᐊᕐᒥᔭᕋ ᑖᓐᓇ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓪᓇᒦᒃ ᒪᓕᒐᓕᐅᖅᑎ. ᑲᑎᒪᔩᑦ ᐅᖃᐅᓯᖏᑦ. ᒥᔅᑕ ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 2(4): ᓄᓇᕗᒻᒥ ᓄᓇᓖᑦ ᑐᑭᓯᕕᐅᓇᓱᖃᑦᑕᕆᐊᖃᕐᓂᖏᓐᓂᑦ 

ᐆᒪᔪᓕᕆᓂᖅ ᐱᔾᔪᑎᒋᓪᓗᒍ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᓄᓇᕗᒻᒥ ᓄᓇᓖᑦ 
ᑐᑭᓯᕕᐅᓇᓱᖃᑦᑕᕆᐊᖃᕐᓂᖏᓐᓂᑦ ᐆᒪᔪᓕᕆᓂᖅ ᐱᔾᔪᑎᒋᓪᓗᒍ.  
 
ᐊᒻᒪᓗ ᐃᖅᑲᐅᒪᔪᒃᓴᐅᕗᓯ ᑎᓯᐱᕆᐅᓚᐅᖅᑐᒥ ᓇᖏᖅᓯᓚᐅᖅᓯᒪᒐᒪ ᐃᓱᒫᓘᑎᖃᕐᓂᕋᖅᖢᖓ ᕿᓚᓗᒐᐃᑦ 
ᓇᓗᓇᐃᒃᑯᑦᑎᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᓇᐅᔮᑦ ᖃᓂᒋᔮᓂ ᐊᒻᒪᓗ ᐅᖃᐅᓯᑦᑎᓐᓂᑦ ᐃᒪᕐᒥᐅᑕᓕᕆᔨᒃᑯᑦ 
ᖃᐅᔨᓴᖅᑎᓪᓚᕇᓪᓗ ᑲᑎᒪᖃᑎᖃᖃᑦᑕᕆᐊᓖᑦ ᓄᓇᓕᖕᓂᑦ ᑭᐅᑦᑕᖃᑦᑕᕈᓐᓇᕐᓂᐊᕐᒪᑕ ᐊᐱᖅᑯᑎᓄᑦ.  
 
ᐊᒻᒪᓗ ᐅᖃᓚᐅᖅᓯᒪᖕᒥᔪᖓ ᐊᒃᓱᕈᒃᑲᓐᓂᕆᐊᓖᑦ ᑖᒃᑯᐊ ᓄᓇᓖᑦ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ 
ᖃᐅᔨᒪᑦᑎᐊᕐᓂᐊᕐᒪᑕ ᖃᐅᔨᓴᖅᑏᑦ ᖃᓄᐃᓕᐅᓕᕋᓗᐊᕐᒪᖔᑕ ᐱᓕᕆᐊᖃᓕᕋᓗᐊᕐᒪᖔᑦᑕᓗ ᑭᓱᓂᒃ ᑕᒫᓂ 
ᓄᓇᖃᕋᑦᑕ ᐊᒻᒪᓗ ᐊᖑᓇᓱᖃᑦᑕᕋᑦᑕ. 
 
ᐅᖃᖅᑏ, ᑕᒪᒃᑯᐊ ᐅᓗᕆᐊᓇᖅᑐᓄᑦ ᐃᓕᔭᐅᖃᓯᐅᔾᔭᐅᔪᒪᔪᑦ ᐃᓱᒫᓘᑎᒋᖕᒥᔭᕋ ᑕᒪᒃᑯᐊ ᐃᓱᒪᓕᐅᕈᑎᒋᔭᐅᔪᑦ 
ᐊᒃᑐᐃᓂᖃᓪᓚᕆᖃᑦᑕᕐᒪᑕ ᐊᖑᓇᓱᒍᑎᑦᑎᓐᓂᑦ. ᐊᒃᓱᐊᓗᒃ ᓂᓐᖓᐅᒪᓯᒪᓕᖅᑐᖓ ᐊᑯᓂᐊᓗᒃ ᑕᒪᓐᓇ 
ᐱᔾᔪᑎᒋᓪᓗᒍ. 
 
ᐃᓄᐃᑦ ᖃᐅᔨᒪᑦᑎᐊᖅᑐᑦ ᖃᓄᖅ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᒪᖔᑦ ᓄᓇᖓᑦ, ᐃᒪᖅ, ᐆᒪᔪᓪᓗ ᓯᕗᓂᒃᓴᑦᑎᓐᓂᑦ 
ᐱᑕᖃᐃᓐᓇᕐᓂᐊᕐᒪᑕ. ᐊᒻᒪᓗ ᖃᐅᔨᒪᑦᑎᐊᖅᖢᑕ ᑕᒪᒃᑯᐊ ᐆᒪᔪᐃᑦ ᐅᖓᑕᐅᔾᔭᐅᓗᑎᒃ 
ᐊᖑᓇᓱᒃᑕᐅᖃᑦᑕᔾᔮᖏᓐᓂᖏᓐᓂᑦ ᓄᖑᑕᐅᓇᓱᔾᔮᖏᒻᒪᑕ. ᐅᖃᖅᑏ, ᐃᓛᓐᓂᒃᑯᑦ 
ᐃᖅᑲᐃᑎᑦᑎᒋᐊᒃᑲᓐᓂᕆᐊᖃᕋᓱᒋᖃᑦᑕᖅᑐᖓ ᖃᐅᔨᓴᖅᑎᓪᓚᕆᖕᓂᑦ ᒐᕙᒪᓕᕆᔨᓂᒃᓗ. ᑕᐃᒃᑯᐊ ᑕᕆᐅᑉ 
ᐊᑭᐊᓂᕐᒥᐅᑦ ᐊᕐᕙᖕᓂᐊᖅᑏᑦ ᐃᓛᒃ ᐃᓄᓪᓚᕆᐅᖏᑦᑐᑦ ᓄᖑᑎᑦᑎᑲᓴᓚᐅᖅᓯᒪᖕᒪᑕ ᑕᒪᒃᑯᓂᖓ ᐊᕐᕕᖕᓂᑦ. 
 



ᐊᐃᑉᐱᖅ, ᒫᑦᓯ 13, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᖃᑎᒐ ᐅᖁᕐᒥᐅ ᐱᓇᓱᐊᕈᓯᐅᓚᐅᖅᑐᒥ ᓇᖏᖅᓯᓚᐅᖅᓯᒪᔪᖅ 
ᐊᐱᖅᑯᑎᖃᕐᓂᐊᖅᖢᓂ ᓄᓇᖅᔪᐊᕐᒥ ᐊᕐᕌᒍᖃᖅᑎᑕᐅᑎᓪᓗᒍ ᐅᑭᐅᖅᑕᖅᑐᖅ ᐊᒻᒪᓗ ᖃᐅᔨᒪᒋᓪᓗᒐ ᐅᓄᖅᑐᑦ 
ᐱᓕᕆᐊᕆᔭᐅᓂᐊᕐᒪᑕ ᐃᓚᓕᐅᔾᔭᐅᓗᑎᒃ ᕿᓚᓗᒐᐃᑦ ᓇᓗᓇᐃᒃᑯᑦᑎᖅᑕᐅᖃᑦᑕᕐᓂᐊᕐᓂᖏᑦ ᐅᑭᐅᖅᑕᖅᑐᒥ 
ᓄᓇᕕᒃ ᖃᓂᒋᔮᓂ. 
 
ᐊᒻᒪᓗ ᐅᖃᖅᑏ ᑕᒪᒃᑯᐊ ᐊᖏᖅᑕᐅᓯᒪᔪᑦ ᓱᓕᓂᐊᖅᐳᑦᑐᖅ. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑐᑦ 
ᖃᐅᔨᓴᖅᑎᓪᓚᕇᓪᓗ ᑐᑭᓯᕚᓪᓕᕈᑎᒃ ᖃᐅᔨᑦᑎᐊᕐᓂᐊᕐᒪᑕ ᑖᒃᑯᐊ ᐊᑐᖃᑦᑕᖅᓯᒪᒐᑦᑎᒃᑯᑦ ᐊᖑᓇᑯᒃᑎᐅᓪᓗᑕ 
ᐊᒻᒪᓗ ᐃᓐᓇᖁᑎᑦᑎᓐᓄᑦ ᓄᓇᓕᖁᑎᕗᑦ ᑐᑭᓯᕕᐅᓇᓱᖃᑦᑕᓚᐅᕐᓕᑦ ᐃᑲᔪᕐᓂᐊᕋᑦᑕ ᑕᒪᓐᓇ ᐱᔾᔪᑎᒋᔭᐅᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᓪᓚᒃᓗᓯ ᓯᕿᓐᖑᔭᓯ ᐅᔾᔨᕆᒋᐊᖃᑦᑕᕐᓗᒍ. (ᑐᓵᔨᒃᑯᑦ) ᒪᓕᒐᓕᐅᖅᑏᑦ ᐅᖃᐅᓯᖏ. ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 2(4): ᓇᓄᐃᑦ (ᖃᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᓂᑯᕕᑉᐳᖓ ᓇᓄᓕᕆᓂᕐᒧᑦ ᐅᖃᐅᓯᖃᑲᐃᓐᓇᕈᒪᒐᒪ ᑖᒃᑯᐊ ᑲᑎᒪᔩᑦ 
ᐅᖃᐅᓯᖏᓐᓂᑦ. ᐃᓛᒃ ᖃᐅᔨᒪᒐᒪ ᑕᐃᒪᓐᖓᓂᓗᑭᐊᖅ ᑕᒪᑦᓱᒥᖓ ᒪᖃᐃᕐᓂᕐᒥ ᑎᒍᒥᐊᕋᒪ 
ᐊᖏᓪᓕᕙᓪᓂᐊᓂᕐᓂᑦ. ᑕᐃᑦᓱᒪᓂ ᐊᖏᓪᓕᕙᓪᓕᐊᑎᓪᓗᖓ ᐃᓛᒃ ᐊᑖᑕᓐᓂᑦ ᒪᓕᒃᐸᑎᓪᓗᖓ ᕿᒧᑦᓯᑐᐃᓐᓇᒃᑯᑦ 
ᒪᒃᑯᓂᖓ ᐊᓗᕈᑎᒋᓕᐅᖅᐸᒃᑕᑦᑎᓐᓂᑦ ᐅᓪᓗᒥ ᐱᑕᖃᖅᑎᓐᓇᒍ. ᑕᐃᑦᓱᒪᓂ ᓇᓄᖃᖅᐸᓚᐅᖏᑦᑐᖅ ᐊᐅᓚᓕᔪᖓ 
ᐅᑭᐅᓕᒪᕌᓗᒃ ᑐᒥᓯᐊᓚᐅᖅᓯᒪᔪᒍᑦ ᐊᑕᐅᓯᐊᖅᓱᓄᒃ. ᑭᓯᐊᓂ ᐅᓪᓗᒥ ᓇᓄᓕᐊᓘᓕᖅᑐᖅ.  
 
ᑭᓯᐊᓂ ᑖᒃᑯᐊ ᐊᒥᐊᓕᒃᑲᒥᐅᓂᕗᑦ ᑕᒪᓐᓇ ᑲᓇᑕᐅᑉ ᐅᑭᐅᖅᑕᖅᑐᖓ ᓇᓄᖏᑦ ᓄᖑᓕᕐᒪᑕ ᐃᓛᒎᖅ 
ᐅᓗᕆᐊᓇᖅᓯᓕᕐᒪᑦ. ᑕᒪᓐᓇ ᑕᐃᒃᑯᐊ ᑕᐃᒪᐃᓕᐅᖃᑦᑕᖅᑐᑦ ᑭᓇᒃᑰᖕᒪᖔᑕ ᖃᐅᔨᒪᓐᖏᑕᒃᑲᑦ. ᐃᓛᒃ ᑕᐅᓇᓂ 
ᓄᓇᖃᖅᑑᒐᓗᐊᑦ ᖃᐅᔨᒪᔭᕋᓗᐊᒃᑲ ᑭᓯᐊᓂ ᐱᐅᓯᖏᑦ ᖃᐅᓕᒪᓪᓗᐊᓐᖏᑕᒃᑲᑦ. ᒪᑯᓂᖓ ᐅᓪᓗᓕᒫᖅ ᖃᐅᑕᒫᑦ 
ᓲᕐᓗ ᐊᑐᖅᐸᑦᑕᓐᓂᑦ ᐃᓱᒫᓗᒋᐊᖃᖏᑦᑐᑦ. ᖃᐅᔨᒪᕗᖓ ᑖᒃᑯᐊ ᓇᓄᐃᑦ ᐊᒥᓱᑦ ᐅᑭᐅᖅ ᐅᒃᑑᑎᖃᕈᓐᓇᖅᐳᖓ 
ᐅᓪᓗᐃᓐᓇᖅ 11 ᑕᑯᓚᐅᖅᐳᒍᑦ ᓇᓄᕐᓂᑦ, ᑲᑎᒪᔭᕐᓂᑦ.  
 
ᑕᐅᕙᓂ ᑕᐃᑲᓂ ᐅᖃᑲᐃᓐᓇᖅᑯᖓ ᑕᐃᔅᓱᒪᓂ ᓇᓄᖃᖅᐸᓚᐅᓐᖏᑦᑐᖅ ᑕᑲᒃᑯᐊ ᐃᓱᒫᓘᑎᖃᕈᑎᑦ ᒪᐅᖓ 
ᐃᓄᐃᑦ ᓄᓇᖓᓐᓄᑦ ᐊᐃᓚᐅᕐᓕᑦ. ᑕᑯᓂᐊᓚᐅᕐᓕᑦ, ᐃᓄᓐᓂᒃ ᖃᐅᔨᒋᐊᓚᐅᕐᓕᑦ.  
 
ᖃᐅᔨᒪᒋᕗᖓ ᑕᐃᔅᓱᒪᓂ ᑰᓕᕆᑦᓱᑕ ᑕᑲᓄᖓ ᓂᐅ ᔪᐊᒃ ᓯᑎᒧᑦ ᐊᐃᓚᐅᖅᓯᒪᒻᒥᒐᒪ ᑭᓇᒃᑰᒻᒪᖔᑕ, ᖃᓄᖅ 
ᐱᐅᓯᖃᕐᒪᖔᑕ, ᖃᓄᐃᓕᐅᓲᖑᒻᒪᖔᑕ ᑕᒫᓂ ᐊᕙᑎᑦᑎᓐᓂ.  
 
ᑭᓯᐊᓂ ᐅᖃᐅᓯᐅᕙᓚᐅᖅᓯᒪᔭᕗᑦ ᑐᓴᕆᐅᖅᑐᒡᒎᖅ ᐃᓄᖃᕐᒪᖔᖅ ᑕᐃᓐᓇ ᑕᑉᐸᓐᓇ ᕼᐊᑦᓴᓐ ᕙᐃ ᐃᓗᐊ 
ᐃᓄᖃᕐᒪᖔᑦ ᖃᐅᔨᒪᔭᐅᓐᖏᑦᑐᖅ. ᐃᓱᒫᓗᓕᕋᑦᑕ ᑰᒻᒧᑦ, ᑰᓐᓂᐊᑕᐅᓂᕐᒧᑦ ᓱᕐᕋᑦᑕᐅᓂᐊᕋᑦᑕ ᐃᒪᐃᑦᑐᒥᒃ 
ᐃᓱᒫᓘᑎᖃᖅᐳᒍᑦ. ᐃᒪᐃᑦᑑᕗᒍᑦ ᐃᒃᑯᐊᖑᕗᒍᑦ, ᓚᒐᓗᐊᕋᑦᑕᓗ ᑐᓴᕆᐅᖅᑐᐃᑦ ᐃᓄᓕᒻᒥᑦ. ᑕᐃᒪᐃᒻᒪᑦ, 
ᐅᖃᖅᑎᑦᑎᔩ ᐱᓕᕆᒍᒪᒐᓗᐊᕋᒪ ᐊᖏᖅᑕᐅᒍᒪᕗᖓ. 
 
ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᒻᒪᑦ ᐅᖃᐅᓯᔅᓴᒥᓐᓂᒃ ᐱᔭᕇᕈᒪᓪᓗᓂ. 
ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ. ᒥᔅᑕ ᑲᑦᑐᒃ ᑲᔪᓯᑐᐃᓐᓇᕆᑦ. 
 
ᑲᑦᑐᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒃᑯᐊ ᖃᐅᔨᒪᑦᓯᐊᕈᒪᒍᑎᒃ ᐅᖃᐅᓯᕐᒥᓂᒃ ᓱᓕᑦᑎᐊᕈᒪᒍᑎᒃ 
ᑕᑯᓂᐊᖔᕐᓕᒃ ᒪᐅᖓ. ᐅᕙᑦᑎᓐᓂᒃ ᐅᖄᖃᑎᖃᕆᐊᖅᑐᓚᐅᕐᓕᑦ ᐅᓪᓗᑕᒫᑦ ᒪᖃᐃᑉᐸᒃᑐᓂᒃ ᖃᐅᔨᒪᑦᓯᐊᖅᑐᓂᒃ 
ᓄᓇᒥᓂᒃ. ᑕᐃᒪᐃᒻᒪᑦ ᐅᖃᖅᑎᑦᑎᔩ ᐃᒫᒃ ᐅᖃᖅᑐᖓ ᑕᐃᒃᑯᓄᖓ ᐅᕙᑦᑎᓐᓂᑦ ᖃᐅᔨᒪᓪᓗᐊᓐᖏᑦᑐᓄᑦ 
ᐃᓱᒫᓘᑎᒋᔭᐅᒍᒪᓐᖏᑦᑐᒍ.  

ᑕᒪᓐᓇ ᓇᒻᒥᓂᖅ ᑲᒪᒋᒍᓐᓇᕋᑦᑎᒍ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 2(4): Diamonds in the Ruff (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᐃᖃᓗᑦᑑᑦᑎᐊᕐᒥᑦ 
ᐱᐅᔪᐊᓗᒻᒥᑦ ᓴᖅᑭᑦᑐᖃᖅᐸᓪᓕᐊᒻᒪᑦ.  
 
ᐅᖃᖅᑏ ᐊᑭᓕᖅᓱᖅᑕᐅᓐᖏᑦᑐᑦ ᑎᒥᓐᖑᖅᑎᑦᑎᓯᒪᓕᕐᒪᑕ Diamond in the Ruff ᐊᑎᓕᒃ ᐊᖏᕐᕋᖃᓐᖏᑦᑐᓂᒃ 
ᕿᒻᒥᓂᒃ ᐊᖏᕐᕋᔅᓴᖅᓯᐅᖅᓯᖃᑦᑕᖅᑐᑎᒃ ᐊᒻᒪᓗ ᓘᑦᑖᖅᑕᐅᑎᑦᑎᖃᑦᑕᖅᑐᑎᒃ. ᓄᓇᕗᒻᒥ ᕿᒻᒥᓕᕆᔪᖃᓕᕌᖓᑦ 
ᑐᓴᒡᒍᔪᒍᑦ ᐱᓪᖤᓐᖏᓴᖅᑐᓂᒃ, ᐃᐲᓐᖔᖅᑐᓂᒃ, ᐊᒻᒪᓗ ᐱᑦᑎᐊᖏᑦᑐᓂᒃ.  
 
ᑕᐃᒪ ᑖᒃᑯᐊ ᐊᑭᓕᖅᓱᖅᑕᐅᓐᖏᑦᑐᑦ ᐊᖅᑯᑎᒋᔭᐅᓪᓗᑎᒃ ᖃᐅᔨᓯᒪᓕᖅᑐᒍᑦ ᑕᒪᒃᑯᐊ ᕿᒻᒦᑦ ᑕᐃᒪᐃᑎᓐᖏᒻᒪᑕ 
ᐃᒻᒥᓂᒃ, ᐊᒃᓱᕉᑎᖃᖅᑐᑎᒃ ᑭᐅᕈᓛᓐ ᐃᓐᒋᓕᔅ ᒪᑯᐊᐃ, ᑕᐃᑯᖓᕐᓂᐊᖅᑐᑦ 19-ᓄᑦ ᐊᖏᕐᕋᔅᓴᖅᓯᐅᖅᑐᑎᒃ.  
 
ᔫᓂ 16, 28-ᖑᓕᖅᐸᑦ ᐃᖃᓗᑦᑑᑦᑎᐊᓕᐊᕐᓂᖅᑐᑦ ᑕᐃᒃᑯᐊ ᓂᕐᔪᑎᓄᑦ ᓘᑦᑖᑦ ᐊᑭᖃᓐᖏᓪᓗᑎᒃ 
ᕿᒻᒥᓕᕆᓂᐊᕐᒪᑕ.  
 
ᑖᒃᑯᐊ ᑲᒪᒋᔭᐅᔪᑦ ᔭᐃᒻᔅ ᑕᓐ-ᑯᓐᓄᑦ ᐊᑦᓛᓐᑎᒃᒥ ᕿᒻᒥᓄᑦ ᓘᑦᑖᓕᕆᕝᕕᒃ.  
 
ᐃᖃᓗᑦᑑᑦᑎᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᐃᓂᔅᓴᓕᐅᖅᑎᑦᑎᑲᐃᓐᓇᕐᓂᐊᖅᑐᑦ ᑭᓪᓕᓂᐅᑉ ᐃᓕᓐᓂᐊᕐᕕᐊᓗᐊᓂ 
ᐃᓕᓴᖅᑏᑦ ᐃᓚᐅᖃᑕᐅᓂᐊᕐᒪᑕ.ᐱᔨᑦᑎᕈᑏᑦ ᖃᐅᔨᓴᐃᓗᑎᒃ, ᑲᐳᐃᓗᑎᒃ ᐅᖃᐅᔾᔨᖃᑦᑕᕐᓗᑎᓪᓗ ᕿᒻᒥᖃᖅᑎᓂᒃ 
ᖃᓄᖅ ᑲᒪᑦᑎᐊᕈᓐᓇᕐᒪᖔᖏᑦ.  
 
ᐅᖃᖅᑏ, ᐱᔭᒃᓴᕗᑦ ᓱᓕ ᐅᓄᖅᑐᕐᔪᐊᒻᒪᕆᐊᓗᐃᑦ ᓄᓇᕗᑦ ᐃᓗᐊᓂ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᕿᒻᒦᑦ. ᑖᓐᓇ 
ᓂᓪᓕᐅᑎᒋᓐᖓᓚᐅᖅᓯᒪᔭᕋ ᒪᐃ 2005-ᖑᑎᓪᓗᒍ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᐳᐃᓂᐊᓕᓚᐅᖅᓯᒪᓪᓗᑎᒃ. 
ᖁᑦᑎᑦᑐᕐᒥᐅᑦ ᑕᒪᑐᒪᓂ ᐱᓇᓱᐊᕈᓯᐅᓚᐅᖅᑐᒥ ᓴᖅᑭᓚᐅᖅᓯᒪᔭᖓᑦ ᐃᑲᔪᖅᓱᖅᑕᐅᔭᕆᐊᖃᕐᓂᖏᑦ ᑖᒃᑯᐊ.  
 
ᐊᒻᒪᓗ ᑖᒃᑯᐊ ᑎᒥᓐᖑᖅᑎᑕᐅᓯᒪᔪᑦ ᐊᑭᓕᖅᓱᖅᑕᐅᓐᖏᓪᓗᑎᒃ ᐃᖅᑲᓇᐃᔭᕐᒪᑕ ᐃᖃᓗᑦᑑᑦᑎᐊᕐᒥ 
ᖁᔭᓐᓇᒦᕈᒪᔭᒃᑲ ᐊᒻᒪᓗ ᐊᐅᔭᖅ ᑕᐃᒃᑯᐊ ᐃᖃᓗᑦᑑᑦᑎᐊᕐᒧᑦ ᑎᑭᓛᖅᑐᑦ ᐃᑲᔪᕆᐊᕐᓗᑎᒃ ᕿᒻᒥᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᔨᑦ ᐅᖃᐅᓯᖏᑦ. ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 2(4): ᐃᓐᓇᑐᖃᐃᑦ ᖃᐅᔨᒪᔭᑐᖃᖏᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᑦᑎᑦᑎᔩ. ᓂᑯᕕᔾᔪᑎᒋᔭᕋ ᒪᓐᓇ ᐃᓱᒫᓘᑎᖃᓪᓚᕆᒃᑲᒪ ᐃᓐᓇᕐᓂᒃ. 
 
ᐃᓐᓇᓪᓚᕆᐊᓗᓐᓂᑦ ᖃᐃᖁᔨᖃᑦᑕᕐᓂᕐᒥᒃ ᐱᓕᕆᔭᖅᑐᖅᑎᑦᑐᒋᑦ ᐊᒻᒪᓗ ᐊᑭᓕᓐᖏᑦᑐᒋᑦ. ᐊᖏᕐᕋᒥᓂᒃ 
ᐊᖏᕐᕋᖅᓯᒪᑯᑖᖃᑦᑕᖅᑐᑦ ᐃᓐᓇᐃᑦ ᑕᐃᒪᓐᓇ ᓄᓇᓖᑦ ᐊᓯᖏᓐᓅᓐᖓᐅᑎᑕᐅᓪᓗᑎᒃ ᒐᕙᒪᑦᑎᓐᓂᑦ ᖃᐅᔨᒪᔭᖏᑦ 
ᐃᓄᐃᑦ ᖃᔨᐅᒪᔭᑐᖃᖏᓐᓂᑦ ᖃᐅᔨᒪᓛᖑᓪᓗᑎᒃ ᐊᒻᒪᓗ ᑕᒪᑐᒥᖓ ᐃᕐᓂᓱᖅᓰᖃᑦᑕᕐᓂᕐᒥᑦ 
ᐱᐅᓕᑦᑎᖃᑦᑕᕐᓯᒪᓪᓗᑎᓪᓗ ᐃᕐᓂᓱᒃᓰᓂᒃᑯᑦ ᖃᐃᖁᔭᐅᖃᑦᑕᕐᓯᒪᔪᑦ ᑕᕝᕙᓴᑑᓕᕐᒪᑦ ᐊᒡᓛᑦ Doctor-ᓄᑦ 
ᖃᐃᖁᔭᐅᕐᓯᒪᖃᑦᑕᕐᑐᓂᒃ ᖃᐅᔨᒪᔭᖃᖅᑐᖓ.  
 
ᑕᐃᒪᓐᓇᐃᓕᐅᕐᑕᐅᖃᑦᑕᖅᑲᐅᒻᒪᑕᒎᖅ ᐅᑭᐅᖅ ᒫᓐᓇ ᐅᑭᐅᕆᔭᑦᑎᓐᓂ ᕕᕗᐊᕆᒥ ᑕᐃᒪᐃᓕᐅᖅᑕᐅᒃᖤᐅᕆᕗᑦ 
ᖃᐃᖁᔭᐅᓪᓗᑎᒃ ᐊᑭᓕᖅᑕᐅᖏᑦᑎᐊᕐᖢᑎᒃ ᓂᕆᔾᔪᑎᒃᓴᖃᖅᑎᑕᐅᓐᖏᒃᖢᑎᒡᓘᓐᓃᑦ. ᐅᑉᓗᒐᓴᓐᓂᒃ over a 
week ᐱᓇᓱᐊᕈᓯᐅᑉ ᐅᖓᑖᓄᑦ ᐊᒡᓛᑦ ᐊᖏᕐᕋᒥᓂᒃ ᐊᐅᓪᓚᖅᓯᒪᑎᑕᐅᒡᓗᑎᒃ. ᐊᒻᒪᓗ ᑕᐃᒪ ᒫᓐᓇ 
ᐅᖃᐅᔾᔭᐅᓚᐅᕐᒥᔪᑦ ᐃᒃᐸᒃᓵᓂᓵᑯᓗᓚᐅᕐᑐᖅ ᐱᓇᓱᐊᕈᓯᐅᓚᐅᖅᑐᒥ ᖃᐃᖁᔭᐅᓕᕆᕗᒎᖅ 
ᐊᑭᓕᖅᑕᐅᓂᐊᓕᕐᑐᕈᖅ ᒫᓐᓇ.  
 
ᐊᑭᓕᖅᑕᐅᓂᐊᓕᖅᑐᒡᒎᖅ ᒫᓐᓇ ᑕᐃᒪᓐᓇ ᐃᓕᓐᓂᐊᕐᑎᑦᑎᔭᕐᑐᖁᔭᐅᓪᓗᑎᒃ ᐃᕐᓂᓱᒃᓰᓂᕐᒥᒃ. ᑕᒪᑐᒥ ᖃᐅᔨᒪᒻᒪᑕ 
ᓲᖃᐃᒻᒪ ᐅᒃᐱᓇᕐᒪᑕ. ᑲᑎᒪᒻᒪᕕᖕᒧᑦ ᐃᑎᕐᒪᑕ ᐱᓕᕆᒋᐊᓯᖕᒪᑕ ᐅᖃᐅᔾᔭᐅᓕᕐᒥᔪᒡᒎᖅ ᐊᑭᓕᐅᑎᒃᓴᖃᓐᖏᑐᒡᒎᖅ. 
ᐅᐊᑲᓪᓚᖓ, ᐃᓖᔭᕐᓱᐃᓂᓪᓚᑕᖑᓇᓱᒋᒐᒃᑯ ᑕᒪᓐᓇ ᐃᓐᓇᑎᓐᓂᒃ ᑕᒫᓂ ᓄᓇᕗᑉ ᐃᓗᐊᓂ 
ᐋᖅᑭᒋᐊᕆᐊᖃᓪᓚᕆᒐᓱᒋᔭᕋ.  
 
ᑕᐃᒪ ᒫᓐᓇ ᐃᖃᓗᓐᓃᒃᐳᑦ ᐅᕙᓂ ᖃᐃᖁᔭᐅᓯᒪᔪᕕᓃᑦ second time ᐱᖃᑎᒋᓕᖅᑕᖓᓂ ᖃᐃᖁᔭᐅᒃᑲᓂᕐᒥᔪᑦ 
ᑕᕝᕙᓂ ᐅᑭᐅᑦ ᐅᑭᐅᕐᒥ ᑖᓐᓇᑦᓴᐃᓐᓇᕐᒥ ᑕᐃᒪᓐᓇᐃᓕᔭᐅᔪᑦ. ᐃᒻᒪᖄ ᒥᓂᔅᑐᕗᑦ ᖃᐅᔨᒪᓐᖏᑦᑐᖅ, 
ᑐᓴᐅᒪᑎᑕᐅᓐᖏᑦᑐᖅ ᐃᒻᒪᖄ ᖃᐅᔨᒪᓐᖏᑦᑎᐊᒻᒪᕆᒃᑐᖓ ᑖᓐᓇ ᒫᓐᓇ ᓴᖅᑭᑎᑕᕋ, ᐅᐊᑲᓪᓚᐅᓗᐊᕆᒐᒃᑯ. 
ᐅᐊᑲᓪᓚᐅᓗᐊᕆᒐᒃᑯ. 
 
ᑕᐃᒃᑯᐊᖑᓐᖏᒃᐸᑕ ᐊᑭᓕᖅᑐᐃᕌᓗᓪᓗᑎᒃ ᖃᐃᖁᔨᓇᔭᖅᑐᒍᑦ ᐃᓕᓐᓂᐊᖅᑎᑦᑎᔭᖅᑐᖅᑐᓂᒃ. ᑕᒪᑐᒥᖓ 
ᖃᐅᔨᒪᔭᐅᑦᑎᐊᖏᑦᑐᒥᒃ ᑭᓇᒧᓪᓘᓐᓃᑦ ᖃᐅᔨᒪᔪᑦ ᑕᒪᑐᒥᖓ ᐊᒥᓱᐃᓐᓇᕐᒪᕆᑯᓘᓕᖅᑐᑦ ᓄᓇᕘᑉ ᐃᓗᐊᓂ 
ᐃᓐᓇᓪᓚᕇᑦ ᐃᕐᓂᓱᕐᓰᕙᒃᑐᕕᓃᑦ. ᐃᑲᔪᖃᑦᑕᖅᓯᒪᔪᒥᓃᑦ Doctor-ᓚᒃᑖᕋᓗᓐᓂᒃ ᐊᓕᓚᔫᑎᖃᖅᑐᓂᒃ ᐊᔪᓕᕌᖓᑕ.  
 
ᐃᓛᒃ ᐱᓪᓚᕆᐅᒋᒐᒃᑯ ᑕᒪᓐᓇ ᐅᐊᑦᑎᐊᕈ ᐊᐱᕐᓱᕐᓂᖅ ᑎᑭᑉᐸᑦ ᐊᐱᕐᓲᑎᒋᒃᑲᓐᓂᐊᕐᔪᓐᓂᐊᕐᑕᕋ ᖃᓄᖅ 
ᖃᐅᔨᒪᔭᐅᑎᒋᒻᒪᖔᑦ ᑐᓵᔭᐅᓯᒪᑎᒋᒻᒪᖔᓪᓗ ᖃᓄᐃᓕᖓᓂᐊᕐᒪᖔᓪᓗ ᑐᑭᓯᒃᑲᓐᓂᕈᒪᓂᐊᕋᒃᑯᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ ᐅᖃᐅᓯᖏᑦ. ᒥᔅᑐ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 2(4): ᓄᓇᕘᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑲᑎᒪᔩᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᐃᓱᒫᓗᑎᖃᕋᒪ ᑕᐃᒃᑯᐊ ᐱᔪᓐᓇᐅᑏᑦ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ ᑲᑎᒪᔨᖏᑦ ᐱᔾᔪᑎᒋᓪᓗᒋᑦ. ᑕᒪᓐᓇ ᑕᐃᒃᑯᐊ ᐊᖅᑯᑎᒋᔭᐅᓚᐅᕐᓯᒪᒻᒪᑕ 
ᒫᓐᓇᕈᓘᓚᐅᖅᑐᖅ ᒪᒃᑯᒃᑐᒧᑦ. ᑖᓐᓇᒎᖅ ᐊᓂᑕᐅᓚᐅᖅᑐᖅ ᐃᖅᑲᓇᐃᔮᕐᒥᓂᒃ ᐊᒻᒪ ᓂᕈᐊᖅᑎᒃᑲ ᐱᔾᔪᑎᒋᓪᓗᒋᑦ. 
ᐃᖅᑲᓇᐃᔮᖓᓄᒡᓄᒎᖅ ᐃᖅᑲᓇᐃᔮᖓᓂᒎᖅ ᐱᔾᔪᑎᖃᓐᖏᒃᖢᓂ ᐊᓂᑕᐅᓚᐅᕐᑐᖅ ᐃᒡᓗᖁᑖ ᐱᔾᔪᑕᐅᓪᓗᓂ.  

ᑕᐃᒃᑯᐊ ᐃᓕᓐᓂᐊᕈᑏᑦ ᓴᖅᑭᑕᐅᖃᑦᑕᕐᑐᑦ ᑖᒃᑯᓄᖓ ᑲᑎᒪᔨᐅᔪᓄᑦ ᐃᓚᖓᑦ ᐃᓚᐃᓐᓈᕐᓯᖅᑕᐃᓕᒪᓂ 
ᐱᔾᔪᑎᒋᓪᓗᒍ ᐅᐃᖃᒻᒪᖔᖅᐱᑦ ᑲᑎᑎᑕᐅᓯᒪᒻᒪᖔᖅᐱᓪᓘᓐᓃᑦ.  
 
ᑖᓐᓇ ᐅᖃᐱᓘᑎᒋᔭᐅᓚᐅᖅᑐᖅ ᑖᒃᑯᓄᖓ ᑲᑎᒪᔨᓄᑦ. ᐊᐃᑖᕈᓱᓚᐅᖅᑐᖓ ᓂᕈᐊᖅᑎᒪ ᐅᖃᐅᑎᒻᒫᖓ. 
ᑖᒃᑯᓄᖓ ᑲᑎᒪᔨᓄᑦ ᐅᖃᐅᔾᔭᐅᑐᐃᓐᓇᓚᐅᕋᒥ ᐅᖄᓚᐅᑎᒃᑯᑦ ᑖᓐᓇ ᓂᕈᐊᖅᑎᒐ ᐅᖃᐅᔾᔭᐅᓚᐅᕐᓯᒪᔪᖅ 
ᒪᓕᒐᓐᓂᐊᖅᑎᒥᑦ ᐃᖅᑲᓇᐃᔭᖅᑎᑖᑲᐃᓐᓇᖁᔭᐅᓪᓗᓂ.  
 
ᑖᒃᑯᐊ ᑲᑎᒪᔩᑦ ᑕᑕᑎᕆᐊᓕᖕᓂᒃ ᐱᑕᖃᖅᑎᑦᑎᖃᑦᑕᖅᑐᑦ ᐅᖃᐱᓗᒃᑐᖃᕈᒪᔭᕌᖓᑦ.  
 
ᑭᓯᐊᓂᑦᑕᐅᒃ ᑕᐃᒪᐃᒃᑑᒐᓗᐊᖅᑎᓪᓗᒍ ᓄᓇᕗᖕᒥᐅᑦ ᐸᐃᒃᐹᓕᕆᔪᒪᓱᐃᒃᑐᖕᒪᑕ. ᐊᒻᒪᓗ ᑖᒃᑯᐊ ᑲᑎᒪᔩᑦ 
ᐃᖅᑲᓇᐃᔭᕐᑎᐊᕐᓂᒃᓴᐅᔭᕆᐊᓖᑦ ᐃᑲᔪᖃᑦᑕᕐᓗᑎᒡᓗ ᐃᓄᖕᓂᒃ ᐃᓱᒫᓘᑎᖃᖅᑐᓂᒃ ᐃᑲᔪᖅᑕᐅᔪᒪᔪᓂᓪᓘᓐᓃᑦ. 
ᐃᒻᒪᖄ ᑲᑎᒪᖃᑎᖃᖃᑦᑕᕆᐊᓖᑦ ᑕᐃᒃᑯᓂᖓ ᐃᓄᖕᓂ ᐅᖃᐱᓘᑎᖃᕈᒪᔪᓂᒃ ᐊᒻᒪᓗ ᑕᑕᑎᕆᐊᓕᖕᓂᒃ 
ᐃᓗᓪᓕᖅᓱᐃᓇᓱᒃᑎᓪᓗᒍ ᐃᑲᔪᖃᑦᑕᕐᓗᑎᒃ ᐅᖃᓚᐅᑎᕈᓗᑐᐃᓐᓇᒃᑰᓐᖏᑦᑐᖅ.  
 
ᐄ, ᐊᔾᔨᒌᓐᖏᑐᐃᓐᓇᐅᖕᒪᑕ ᒪᑯᐊ ᓴᖅᑭᐸᓪᓕᐊᖃᑦᑕᕐᒃᑐᑦ ᐃᓚᐃᓐᓇᕆᔭᐅᓇᓱᒋᔪᓪᓗ ᑕᒪᔾᔭᐅᖃᑦᑕᕐᒪ ᑭᓯᐊᓂ 
ᐅᐸᒃᑕᐅᔭᕌᖓᒥᒃ ᐃᑲᔪᖅᑕᐅᑦᑎᐊᕆᐊᓖᑦ ᐅᓂᒃᑲᐅᔾᔭᐅᑦᑎᐊᕐᓗᑎᒡᓗ ᖃᓄᐃᑦᑐᓂ ᓇᓖᕋᕈᑎᖃᐅᕐᒪᖔᑦ.  
 
ᑕᐃᒪ ᓂᕈᐊᖅᑎᒐ ᐊᑏ ᑕᐃᒃᑯᓄᖓ ᑲᑎᒪᔨᓄᑦ ᐅᐸᒃᑐᑲᓐᓂᕆᑦ, ᐃᑲᔪᖅᑕᐅᑦᑎᐊᓐᓂᐊᕋᓱᒋᓪᓗᒍᓗ 
ᑕᐃᑯᓐᖓᐅᒃᐸᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᑲᑎᒪᔩᑦ ᐅᖃᐅᓯᖏᑦ. ᒥᔅ ᐊᒡᓗᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 042 - 2(4): ᐃᓕᓴᖅᓯᓂᖅ ᐱᔾᔪᓯᐊᖅᑐᒥ ᐊᑯᓂᐅᔪᒧᑦ ᐃᖅᑲᓇᐃᔭᕐᓂᖓᓄᑦ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᐱᒋᔭᖃᕈᒪᓪᓗᖓ 
ᑖᒃᑯᓂᖓ ᓂᕈᐊᖅᑎᒋᔭᓐᓂᒃ ᐅᖅᓱᖅᑑᒥ ᐊᒻᒪᓗᒃᑕᐅᖅ ᑕᓗᕐᔪᐊᕐᒥ. ᐃᖅᑲᓇᐃᔭᕐᓂᕐᒧᑦ ᐊᑯᓂᒃ ᒐᕙᒪᒃᑯᓐᓂ 
ᐃᓕᑕᕆᔭᐅᓚᐅᖅᑐᑦ.  
 
ᐅᖃᖅᑏ, 24-ᔪᓗᖑᔪᑦ ᑖᒃᑯᐊ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐃᓕᑕᕆᔭᐅᓚᐅᕐᒪᑕ. ᒪᕐᕉᓐᓂ ᓄᓇᓖᓐᓂ, 
ᑐᓂᔭᐅᓚᐅᖅᖢᑎᓪᓗ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑐᐃᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ, ᒪᓕᒐᓕᕆᔨᒃᑯᓐᓂ, ᐱᕙᓪᓕᐊᔪᓕᕆᔨᒃᑯᓐᓂ, ᐃᖏᕐᕋᔪᓕᕆᔨᒃᑯᓐᓂᓗ.  
 
ᑕᒪᕐᒥᓗᒃᑖᖅ ᐅᖃᐅᓯᕆᒍᓐᓇᖏᒃᑲᓗᐊᖅᑕᒃᑲ ᐊᑎᖏᓐ, ᑭᓯᐊᓂ ᐃᓕᑕᕆᔪᒪᔭᕋ, ᓯᓖᓐ ᑕᖅᑐ, ᓯᐅᕋ ᑕᖁᓕᒃ, 
ᑕᓗᕐᔪᐊᕐᒥᐅᑕᖅ, ᕆᑦᓱᓪ Hᐃᕿᓂᖅ, ᐅᖅᓱᖅᑑᕐᒥᐅᑕᖅ.  

ᓯᓖᓇ ᐊᕐᕌᒍᓄᑦ 30-ᓄᑦ ᐊᒻᒪᓗᒃᑕᐅᖅ ᓯᐅᕋ, ᐊᒻᒪᓗ ᕋᐃᑦᓱᓪ, 25-ᓂᑦ ᐊᕐᕌᒍᓂᒃ. ᑖᒃᑯᐊ ᐱᖓᓱᑦ ᐊᕐᓇᐃᓐ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔭᖅᓯᒪᓪᓗᑎᒃ. ᐊᑯᓂᓗ ᐃᓕᓐᓂᐊᖅᓯᒪᓪᓗᑎᒃ, ᓯᕗᓂᒃᓴᖃᑦᑎᐊᕈᓐᓇᖁᓪᓗᒋᑦ 
ᑕᒪᒃᑯᐊ ᒪᒃᑯᑦᑐᑦ. 
 
ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑎᐅᓪᓗᑕ ᓲᕐᓗ ᐊᐃᕙᐅᑎᖃᖃᑦᑕᕋᑦᑕ ᐅᓪᓗᒥ ᖃᓄᐃᒍᑎᒋᔭᐅᔪᓂᒃ ᐱᒻᒪᕆᐅᕗᑦ 
ᑕᒪᒃᑯᐊ ᐱᔨᑦᓯᕋᑦᑎᒋᔭᐅᖃᑦᑕᖅᑐᑦ ᓄᓇᓕᓐᓂ. ᐱᓕᕆᖏᑦᑐᒥᓂᐅᑉᐸᑕ, ᐊᒃᓱᕈᖏᑦᑐᒥᓂᐅᑉᐸᑕ ᓯᐅᕋᑎᑑᖅᑐᑦ 
ᓯᓖᓇᑎᑑᖅᑐᑦ, ᕆᑦᓱᓪᑎᑑᖅᑐᓪᓗ, ᐱᔪᓐᓇᕋᔭᖏᑦᑐᒍᑦ.  
 
ᐅᐱᒋᔭᐅᖃᑕᐅᖁᕙᒃᑲᑦ ᑖᒃᑯᐊ ᐅᖅᓱᖅᑑᒥ ᐊᒻᒪᓗ ᑕᓗᕐᔪᐊᕐᒥᐅᑕᐃᓐ ᓄᓇᕗᑦ ᒐᕙᒪᒃᑯᖏᓐᓂ 
ᐃᖅᑲᓇᐃᔭᑯᑖᒃᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 043 - 2(4): ᐃᖅᑲᐅᒪᑦᑎᓂᖅ ᕕᓐᔅ ᓯᑏᓐᒥᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᓵᖑᓚᐅᖅᑐᒥ ᐅᑭᐅᖅᑕᖅᑐᒥᐅᑕᐅᔪᖅ, ᓲᕐᓗ 
ᐃᑲᔪᖅᑎᐅᖃᑦᑕᖅᑐᖅ, ᓯᕗᓕᖅᑎᐅᖃᑦᑕᖅᑐᖅ ᐊᓯᐅᔨᓚᐅᕐᕋᑦᑎᒍ, ᑐᖁᓚᐅᕐᒪᓐ ᕕᓐᔅ ᓯᑏᓐ, ᓲᕐᓗ 
ᐃᖅᑲᑦᑐᐃᔨᕋᓛᖑᖃᑕᐅᓪᓗᓂ, ᑐᖁᔪᓂᓪᓗ ᖃᐅᔨᓴᖅᑎᐅᖃᑕᐅᖃᑦᑕᖅᖢᓂ ᑕᐃᒃᑯᓄᖓ ᐃᓄᐃᑦ ᑕᐱᕇᑦ 
ᑲᓇᑕᒥᐅᑕᒃᑲᑯᓐᓄᑦ. ᑐᒃᑑᔮᖅᑐᒥᐅᑕᐅᓪᓗᓂ ᐱᔨᑦᓯᕋᓚᐅᖅᑐᖅ ᒪᓕᒐᓕᐅᖅᑎᐅᓪᓗᓂᓗ, ᓄᓇᑦᓯᐊᑉ 
ᒐᕙᒪᒃᑯᖏᓐᓂ.  
 
ᐅᖃᖅᑏ, ᕕᓐᔅ, ᑖᓐᓇ ᐱᖃᓐᓂᕆᓚᐅᖅᓯᒪᔭᕋ ᐊᒻᒪᓗᒃᑕᐅᖅ 13-ᒋᔭᐅᑎᓪᓗᒋᑦ ᒪᓕᒐᓕᐅᖅᑏᑦ ᔨᐊᓗᓇᐃᕝᒥ 
ᑲᑎᒪᔨᐅᖃᑎᒋᓚᐅᖅᓯᒪᔭᖅᐳᑦ, ᓕᕙᐃ ᐹᓇᐸᔅᓗ. ᒥᔅᑕ. ᓯᑏᓐ ᐅᖃᐃᓐᓇᖃᑦᑕᓚᐅᖅᓯᒪᔪᖅ ᐃᓱᒪᒋᔭᒥᓂᒃ. 
ᓂᕈᐊᖅᑕᐅᓇᓱᒃᑐᓂ ᒥᓂᔅᑕᐅᓂᕐᒧᑦ 1995-ᒥ ᐅᖃᓪᓚᑦᑎᐊᕈᓐᓇᓚᐅᖅᓯᒪᔪᖅ. ᒥᔅᑕ. ᓯᑏᓐ, 
ᒥᓂᔅᑕᓐᖑᓚᐅᖅᓯᒪᖏᑦᑑᒐᓗᐊᖅ ᑭᓯᐊᓂ ᑲᑎᒪᔨᕋᓛᕆᔭᐅᖃᑕᐅᓚᐅᖅᑐᖅ.  
 
ᒥᔅᑕ. ᐹᓇᐸᔅᓗ ᑲᑎᒪᔨᕋᓛᓐᖑᕝᕕᒋᓚᐅᖅᓯᒪᔭᑦᑎᓐᓂ. ᐅᓂᒃᑳᕝᕕᒋᖃᑦᑕᓚᐅᖅᓯᒪᒻᒥᒐᑦᑎᒍ, 
ᐅᓂᒃᑳᖃᑦᑕᓚᐅᖅᓯᒪᒻᒥᒻᒪᓐ ᕿᓚᓗᒐᖅᓯᐅᖅᑲᑦᑕᖅᖢᓂ, ᑎᕆᒐᓂᐊᖅᓯᐅᖃᑦᑕᖅᖢᓂᓗ.  
 
ᑐᒃᑑᔭᖅᑐᒥ ᑲᑎᒪᑎᓪᓗᑕ, ᖃᐅᔨᓐᓇᓚᐅᖅᑐᖅ ᖃᐅᔨᒪᔭᐅᑦᑎᐊᕐᓚᐅᖅᓯᒪᒻᒪᑦ ᒥᔅᑕ. ᓯᑏᓐ ᓄᓇᖓᓂ.  
 
ᒪᓕᒐᓕᐅᖅᑎᐅᓪᓗᑕ ᐊᒻᒪᓗ ᓄᓇᕗᒻᒥᐅᑕᐅᓪᓗᑕ ᑕᐃᒪᓐᓇ ᓂᑲᓪᓗᖃᑕᐅᒍᒪᔪᒍᑦ ᓇᓪᓕᒋᓪᓗᒋᓪᓗ, ᐱᐊᑎ 
ᓄᓕᐊᖓ, ᓄᑕᕋᖏᓪᓗ ᐊᒻᒪᓗ ᒥᔅᑕ. ᕕᓐᔅ ᓯᑏᓐ ᐱᓕᕆᐊᕐᕆᓚᐅᖅᓯᒪᔭᖏᑦ ᐃᖅᑲᐅᔭᐅᖁᓪᓗᒋᑦ. ᓄᓇᕗᒻᒥᐅᓄᑦ 
ᐃᑲᔪᖅᖢᓂ. ᑕᖄᖅᓯᑦᑎᐊᖁᕙᕗᑦ ᑐᖁᖓᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᓕᑕᖅᓯᒍᒪᔪᖓ, ᓂᕈᐊᖅᑎᒋᓯᒪᔭᓐᓂᒃ 
ᖁᓪᓗᖅᑑᕐᒥᐅᑕᖅ, ᑕᓗᕐᔪᐊᕐᒥᐅᑕᒥᓂᐅᒐᓗᐊᖅ ᐊᒻᒪᓗ ᖁᓪᓗᖅᑑᒦᑦᑐᖅ ᒫᓐᓇ, ᐊᓕᒃᔅ ᐸᑭᓐ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐅᖃᖅᑎᑦᓯᔩ, ᐃᓕᑕᖅᓯᒍᒪᑦᓱᖓ ᑖᒃᑯᐊ ᓄᓇᓕᓐᓃᕙᖓ ᑭᒡᒐᑐᖅᑕᓐᓂ ᑭᓐᖓᕐᓂ 
ᐃᖅᑲᓇᐃᔭᖅᑎᐅᔪᐃᓐ, ᑕᐃᑲᓂ NBCC-ᑯᓐᓂ, ᓘᓯ ᐊᑦᓚ, ᓯᑏᕝ Hᐊᓇ ᐊᒻᒪᓗ ᐋᓚᓐ ᒪᒃᑕᐅᕗᓪ. ᑖᒃᑯᐊ 
ᑐᓐᖓᓱᖁᑦᓱᒋᑦ ᑕᕝᕗᖓ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ, ᐅᖃᖅᑏᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐳᓛᖅᑐᓂᒃ ᐃᓕᑕᖅᓯᓂᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐃᓕᑕᕐᓯᒍᒪᔪᖓᑦᑕᐅᖅ ᓂᕈᐊᖅᑎᒋᓯᒪᔭᓐᓂᒃ 
ᐃᖃᓗᒃᑑᑦᓯᐊᕐᒥ ᖃᐅᔨᒪᔭᐅᑦᓯᐊᖅᑐᖅ. ᓄᓇᕗᒥᐅᓄᑦ ᖃᐅᔨᒪᔭᐅᑦᓯᐊᕐᖢᓂᓗ ᕉᑦ ᐅᐃᐅᓪᑳᒃᔅ, ᐊᕙᓃᑦᑐᖅ.  
 
ᕉᑦ ᑖᓐᓇ ᐱᔨᒃᓯᕋᕐᓯᒪᓪᓗᓂᑦᑕᐅᖅ ᓄᓇᑦᑎᓐᓂ Hᐊᒻᓚᒃᑯᑦ ᑲᑎᒪᔨᒃᑯᓐᓂᓗ ᑲᑎᒪᔨᐅᖃᑕᐅᓪᓗᓂ ᐊᑯᓂᐅᓕᕐᑐᖅ 
ᐊᑭᓕᕐᑐᓚᐅᖏᖢᓂᓗ ᐃᑲᔪᖃᑦᑕᕐᒪᑦ ᑕᐃᑲᓂ ᐅᑭᐅᒥ ᐱᙳᐊᖅᑐᖃᖅᑎᓪᓗᒋᑦ ᓄᓇᕘᒥᒃ 
ᑭᒡᒐᕐᑐᐅᖃᑕᐅᓚᐅᖅᑐᖅ. 
 
ᑐᙵᓱᓪᓕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᕐᓯᓂᖅ ᐳᓛᖅᑎᓂᒃ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᕕᐊᓇᕐᐸᒃᒪᑦ ᑕᒡᕗᖓ ᐅᕝᓚᖅᑕᐅᓪᓗᓂ. 
ᐃᓕᑕᕐᓯᔪᒪᒐᒪ ᑲᖏᕐᖠᓂᕐᒥᐅᑕᕐᒥᒃ ᐅᕙᖓᓗ ᑕᒑᕐᓗ ᒪᐃᔭᒋᔭᕐᐳᑦ ᑕᐃᑲᓂ ᑲᖏᕐᖠᓂᕐᒥᒃ, ᓗᐊᓐ ᖁᐊᓴᖅ 
ᑯᓱᒐᖅ.  
 
ᐊᒻᒪ ᓱᓕ ᐅᖃᖅᑎᑦᓯᔨ ᐃᓕᑕᖅᓯᔪᒪᔪᖓ ᐱᔨᑉᑎᓐᓂ ᑕᒡᕙᓂ ᐊᒋᐊᖅᑐᕐᑎᐅᖃᑦᑕᕐᓂᐊᖅᑐᑦ ᑕᒡᕙᓂ ᐱᓇᓱᐊᕈᒻᒥ 
ᑲᖏᕐᖠᓂᕐᒥᐅᑖᑦᑕᐅᖅ, ᐅᕙᖓᓗ ᑕᒑᕐᓗ ᓄᓇᒃᑎᓐᓃᖓᕐᒥᔪᑦ. ᑕᐃᓐᓇ ᐊᖑᑎᑯᓗᒃ, ᔫ ᖃᔮᕐᔪᐊᖅ ᑰᓕ, ᑕᒑᕝᓗ 
ᓵᓕᐅᕝᓗ ᐃᕐᓂᑯᓗᐊ. ᑖᓐᓇ ᐊᑎᐊ ᐅᐱᓐᓇᕐᑐᖅ ᐊᑭᓗᒃᑖᕐᒥᒃ ᑎᒍᒥᐊᖅᑰᕐᒪᑦ ᐊᑖᑕᑦᓯᐊᕐᒥᓂ. ᑕᐃᓐᓇ 
ᖃᔮᕐᔪᐊᖑᓚᐅᖅᑐᖅ ᖃᐅᔨᒪᔭᐅᒃᓯᐊᖅᑰᕐᒪᑦ ᐊᒻᒪ ᐃᓚᖃᐅᕐᓱᓂ ᓄᓇᕗᑦ ᐃᓗᐊᓂ. ᐊᒻᒪ ᐊᑖᑕᒪ, 
ᐊᑖᑕᒋᓚᐅᖅᑕᒪᐃᓛᒃ ᐱᖃᓐᓇᒻᒪᕆᐊᓗᒋᓚᐅᕐᓯᒪᖕᒪᐅᑦ ᓄᑕᕋᕈᓘᑎᓪᓗᖓ ᐊᑖᑕᒐ ᐅᓂᒃᑳᓚᐅᕐᓯᒪᖕᒪᑦ 
ᐃᒪᓐᓇᐃᓕᓚᐅᕐᒪᑦ, ᑖᐃᓐᓇᒎᖅ ᖃᔮᕐᔪᐊᖅ ᖃᐅᔨᒪᔭᐅᒃᓯᐊᖅᑐᖅ ᐸᓂᓕᐅᖅᑐᒻᒪᕆᐊᓘᒻᒪᒎᖅ ᓚᓚᐅᕐᓯᒪᖕᒪᑦ, 
ᐃᓛ ᐸᓂᓕᐊᓗᒃ ᐊᒥᓱᐊᓗᓐᓂᒃ ᐸᓂᓕᒃ, ᐃᕐᓂᖃᖕᒫᕐᓱᓂ.  

ᐊᒻᒪ ᐱᖃᑖ ᐱᔨᒡᔨᒐᖅᑎᐅᓂᐊᖅᑐᖅ ᑕᕝᕙᓂ ᐊᔾᔭᕐᓱᐃᖃᑦᑕᕐᓂᐊᖅᑐᖅ ᓱᓕ ᐊᕐᓇᑯᓗᒃ, ᑳᓐᑕᔅ ᐊᔮᖅ ᑯᓱᒐᖅ. 
ᒥᐃᔭᑦᑕ ᐸᓂᐊ ᐊᖏᔪᕐᖠᐹᖁᑖ, ᑖᒃᑯᐊ ᐸᒃᑕᖅᑐᖅᓚᕗᑦ ᖁᕕᐊᒋᓗᑎᒍ. ᖁᔭᓐᓇᒦᒃ, ᐅᖃᖅᑎᒃᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᖅᑎᓂᒃ ᐃᓕᓴᕐᓯᓂᖅ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊᓕᒫ ᐃᓕᑕᕆᔭᐅᓯᒪᔫᒐᓗᐊᑦ ᑭᓯᐊᓂ 
ᐃᓕᑕᕆᒍᒪᒻᒥᔭᕋᒃᑕᐅᖅ ᐅᑯᐊ ᑐᑭᒧᐊᖅᑎᒃᓯᔩᑦ ᑲᑎᒪᔨᒃᑯᖏᑦ Credit Corporation-ᒃᑯᓐᓂ ᕚᕝ Hᐊᓐᓴᓐ, ᕉᑦ 
ᐅᐃᐅᓪᑳᒃᔅ, ᐊᐃᑦ Hᐅᓕ, ᔮᓐ ᓗᐊᓐ ᑯᓱᒐᖅ ᐊᒻᒪᓗ ᐱᓕᕆᔨᖏᑦ ᓯᑎᕝ ᕼᐊᓇ, ᐊᓚᓐ ᓴᒃᑕᐅᕗ ᐊᒻᒪ ᑖᒃᑯᐊᓗ 
ᐃᓚᖏᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐴᓛᖅᑐᓂᒃ ᐃᓕᓴᕐᓯᓂᖅ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑕᐃᓐᓇ ᐃᒡᓗᓕᒃᒥᐅᑕᐅᖃᑎᐊᓗᒐ ᑕᐃᔭᐅᓵᖅᑑᒐᓗᐊᖅ, 
ᐱᕈᕐᓴᖃᑎᒐ ᖃᓪᓗᓈᑯᓗᒐ ᐊᐃᑦ Hᐅᓕ. ᐃᓕᓴᕆᔪᒪᑐᓐᓇᕐᑕᕋ. ᖁᔭᓐᓇᒦᒃ, ᐅᖃᖅᑎᒃᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᐳᓛᖅᑐᓂᒃ ᐃᓕᓴᕐᓯᓂᖅ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐃᑦ Hᐅᓕ ᑕᑯᔭᕆᐊᕋᒃᑯ ᑎᒎᑎᒐᑉᑯ 
ᖃᕝᓗᓈᖑᒻᒪᖔᖅ ᐊᐱᕆᓚᐅᖅᑕᕋ, ᑕᐃᑲᓂ ᓂᕆᒡᕕᓐᓂ. (ᑐᓵᔨᑎᒍᑦ) ᑐᙵᓱᒃᑎᐊᖁᔭᒃᑲ ᑖᒃᑯᐊ ᓂᕈᐊᖅᑎᒃᑲ 
ᑖᒃᑯᐊ ᐱᔨᑦᑎᕋᖅᑎᐅᖃᑕᐅᓂᐊᖅᑐᑦ ᑕᒡᕙᓂ ᑕᐃᔮᓇ ᐃᐅᓪ (ᑐᓵᔨ ᓄᖅᑲᖅᑐ) ᐊᒻᒪ ᐃᓐᓇ ᔫᑎᓐ ᓂᖏᐅᒃᓯᐊᖅ 
ᐅᓚᐃᒪᓐ ᓂᖏᐅᒃᓯᐊᖅ ᐃᙳᑕᑯᓗᐊ ᑐᖓᓱᖁᓪᓗᒋᑦ ᑕᕝᕙᓂ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕐᑐᓂᒃ ᐃᓕᓴᕐᓂᓯᓂᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑎ, ᐅᓪᓗᒥ ᐅᓪᓗᒥᐅᑎᓪᓗᒍ ᑕᐃᒪ ᓂᑯᕕᒍᒪᔪᖓᑦᑕᐅᖅ 
ᐃᓕᑕᕐᓯᒍᒪᓪᓗᖓ ᐅᕙᓃᑦᑐᖅ ᑕᒡᕙᓃᑲᑕᐅᔪᖅ ᐊᕙᓂ ᐃᒐᓛᖅ ᐅᖓᑖᓂ ᒪᐃᑯ ᓛᖏᓐᕼᐊᓐ ᑐᓵᔨᐅᖃᑎᒋᔭᕐᐳᑦ 
ᐃᓕᑕᕆᒍᒪᔭᕋ ᐊᒻᒪᓗ ᐅᐱᒋᒍᒪᓪᓗᒍ ᓇᓪᓕᐅᓂᕐᓯᐅᕐᒪᑦ ᐅᓪᓗᒥ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᖅᑐᓂ ᐃᓕᓴᕐᔨᔪᖅ. ᒥᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᐳᖓ ᑐᙵᓱᖁᓪᓗᒍ ᑖᓐᓇ 
ᖃᐅᔨᒪᔭᐅᒃᓯᐊᖅᑐᖅ Fifth Estate-ᒥᐅᑕᖅ, ᓄᓇᑦᓯᐊᖅ News-ᒥ, Fourth Estate, ᒥᔅ ᔭᐃᓐ ᔪᐊᔅ.  
 
ᐅᕙᓂ ᑐᙵᓱᑎᑦᓯᖃᑦᑕᖁᔭᐅᙱᓇᑦᑕ ᒪᕐᕈᐃᖅᑕᕐᓗᑕ ᑕᒡᕙᓃᒃᑐᓂ ᐃᓕᑕᕆᔭᐅᒌᖅᑐᓂᒃ Hᐊᓘᕈᒪᔭᕋ ᑖᓐᓇ 
ᒥᔅᑕ Hᐅᓕ ᐊᒻᒪᓗ ᕚᕝ Hᐊᓐᓴᓐ. 
 
ᐊᒻᒪᓗᒃᑕᐅᖅ ᐋᓐᓂᐊᕐᕕᓕᐊᕐᓯᒪᑎᓪᓗᖓ ᐳᓛᕆᐊᓚᐅᕐᒫᖓ ᒥᔅᑕ Hᐊᓐᓴᓐ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᑕᖅᓯᓂᖅ ᐳᓛᖅᑐᓂᒃ. ᑐᓐᖓᓱᑦᑎᐊᕆᑦᓯ ᐳᓛᖅᑐᓐ ᐊᒻᒪᓗᒃᑕᐅᖅ Happy Birthday, 
ᒪᐃᑯᓪ. (ᑐᓵᔨᒃᑯᑦ) ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 039 - 2(4): ᐆᒪᔪᓕᕆᓂᕐᒧᑦ ᒪᓕᒐᐃᑦ ᐊᒻᒪ ᒪᓕᒃᑕᐅᔭᕆᐊᓖᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᒃᑲᐅᑯᐊ ᐆᒪᔪᑦ ᒥᒃᓵᓄᑦ. ᐃᓚᖏᑦ ᐅᖃᐅᓯᕆᒐᓚᓚᐅᖅᓯᒪᓪᓗᒋᑦ 
Member’s Statement ᐱᓗᐊᖅᑐᒥᒃ, ᑕᐃᓐᓇ ᐃᓚᖓᓂ ᓂᓪᓕᐅᑎᒋᖅᑰᓚᐅᖏᓇᒃᑯ ᓇᓄᐊᓗᒃ, Grizzly Bear, 
ᑕᖃᑎᑕᐅᓗᐊᕐᒃᓂᑯᐊᓗᒻᒥᓄᑦ ᑕᕐᕆᔭᐅᑎᑐᐃᓐᓇᐅᖃᑦᑕᓕᕐᓂᓚᐅᕐᓂᕐᒪᑦ ᐅᔭᕋᑦᑕᕆᐊᓂ. ᐅᖃᖅᑏ, 
ᐊᐱᖅᑯᑎᒋᔪᒪᔭᕋ Minister of Enviroment-ᒧᑦ, again, ᑖᒃᑯᐊ ᒥᒃᓵᓄᑦ Wildlife, ᒪᓕᒐᐅᑉ ᒥᒃᓵᓄᓪᓗ ᐊᒻᒪ 
Regulations. 
 
ᐅᖃᖅᑏ, ᑖᒃᑯᐊ ᒪᓕᒐᐃᑦ ᓲᕐᓗ ᑐᓐᖓᕕᒋᓪᓚᕆᒃᑲᑦᑎᒍᑦ ᐃᓅᓯᑦᑎᓄᓪᓗ ᓴᐳᒻᒥᔨᐅᖁᓪᓗᑎᒍ ᐊᒻᒪᓗ ᑕᐃᒪᐃᒻᒪᑦ 
ᒪᓕᒐᐃᑦ ᓯᖁᒥᑕᐅᖃᑦᑕᕐᒪᑕ ᓲᕐᓗ ᐱᓐᖑᐊᖅᑎᐅᓪᓗᑕ ᐃᓚᖏᑦ ᑕᐃᒪᐃᓕᖃᑦᑕᖅᑐᑎᒃ ᑕᐃᒪᐃᓕᕐᒪᓐ 
ᓇᓗᓇᕈᓐᓃᖅᖢᓂ.  
 
ᒥᓂᔅᑕᖃᐃ ᐅᕗᖓ ᐅᖃᐅᓯᔾᔨᒍᓐᓇᕋᔭᖅᐳᖅ ᖃᓄᐃᓕᒋᐊᕋᔭᒻᒪᖔᑦ ᑕᐃᒃᑯᐊ, ᑕᐃᓐᓇ ᓇᓄᖅ ᐅᖃᐅᓯᕆᔭᕋ, 
grizzly bear, ᐅᔭᕋᑦᑕᕆᐊᓄᑦ ᒪᓕᒃᑕᐅᓪᓗᓂ helicopter-ᒧᑦ ᑐᖁᑲᓴᑦᑎᐊᕐᓚᐅᖅᓯᒪᒻᒪᒡᒎᖅ.  
 
ᑖᓐᓇ ᑐᓴᐅᒪᒻᒪᖔᑦ ᒥᓂᔅᑕ, ᖃᓄᐃᓕᒋᐊᕐᓂᐊᕐᒪᖔᒍᓗ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ (ᑐᓵᔨᑎᒍᑦ) ᓇᓄᓕᖕᒧᑦ ᒪᓕᒐᓕᐅᖅᑎ, ᐊᖓᔪᖅᑳ ᓇᑦᑎᖅ.  
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓴᕆᐅᓯᐊᕐᕋᒃᑯ ᐃᑉᐸᔅᓴᖅ 
ᐱᓕᕆᐊᕐᕆᔭᒥᓂᐅᓚᐅᖅᑐᖅ. ᑕᕐᕆᔭᐅᓯᐅᕐᓂᖅᐸᑕ ᑕᐃᒃᑯᐊ ᑕᕐᕆᔭᐅᑏᑦ ᐱᔪᒪᓪᓚᕆᑦᑕᕋᓗᐊᕗᑦ 
ᖃᐅᔨᓴᖅᑕᐅᑎᒐᔭᕋᒃᑯ ᐃᖅᑲᓇᐃᔭᖅᑎᒃᑲᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑐᑎᒧᑦ, ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᔭᕋᑦᑕᕆᐊᑉ ᑕᐃᒪᐃᓕᐅᖅᕕᒃᑯᒋᓂᕐᒪᖓ ᒥᓂᔅᑕ ᑕᑯᔾᔮᖏᑦᓯᐊᖅᑖ ᑭᓯᐊᓂ 
ᐆᒪᔪᓕᕆᔨᕋᓛᑦ ᑲᖏᖅᖠᓂᕐᒥ ᑐᓴᐅᒪᔪᑦ ᐊᒻᒪ ᐅᖃᐅᓯᕆᓚᐅᖅᐸᓪᓚᐃᓪᓗᓂᔾᔪᑦ ᐃᖅᑲᓇᐃᔭᖅᑎᑎᓐᓄᑦ ᐊᒻᒪᓗ 
ᑲᑐᔾᔨᖃᑎᒌᑦ ᐃᓄᐃᑦ ᖃᐅᔨᒪᓪᓗᑎᒃ ᑕᒪᑐᒥᖓ. ᐊᒻᒪᓗ ᑕᐃᓐᓇ ᒪᒃᑯᑦᑐᖅ ᐃᓄᒃ ᐃᖅᑲᓇᐃᔭᓚᐅᖅᑐᖅ 
ᑕᐃᑯᖓᒎᖅ ᐃᖅᑲᓇᐃᔭᖁᔭᐅᒍᓐᓃᓚᐅᖅᑐᖅ ᓂᓪᓕᓚᐅᕐᓂᖓᓄᑦ.  
 
ᐅᖃᖅᑏ, ᑖᓐᓇ ᐱᑦᔪᑎᒋᓪᓗᒍ, ᐆᒥᖓ ᓲᕐᓗ ᑕᐃᒃᑯᐊ ᐱᔮᖅᑯᒻᒥᑦ ᒪᓕᒐᕐᒥᒃ ᓯᖁᒥᑦᑎᓚᐅᖅᑐᑦ, ᐅᔭᕋᓐᓂᐊᖅᑎᑦ. 
ᐊᒻᒪ ᒫᓐᓇ ᐅᑭᐊᒃᓵᖅ ᓇᓐᓄᒃᑐᖃᓚᐅᕐᒪᓐ ᑲᖏᖅᖠᓂᕐᒥ ᐱᔮᕆᖏᑦᖢᓂ, ᖁᑭᖅᓯᓚᐅᕐᒪᑦ, ᐊᑎᖅᑕᓕᒻᒥᒃ. ᑕᐃᓐᓇ 
charge-ᑕᐅᑲᐅᑎᒋᓪᓗᓂ. ᓲᖅ ᑖᒃᑯᐊ ᑕᐃᒪᐃᑉᐹᑦ ᐱᖃᑎᖏᑦ ᐃᓱᒪᔅᓱᖅᖢᑎᒃ. ᑖᓐᓇ ᐱᔮᕆᖏᑦᑐᖅ charge-
ᑕᐅᓪᓗᓂ. ᑖᓐᓇ ᒥᓂᔅᑕ ᑭᐅᒍᓐᓇᖅᐳᖃᐃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ ᐊᖓᔪᖅᑳᖓᑦ, ᐊᖓᔪᖅᑳ ᓇᑦᑎᖅ. 
  
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᒃᖤᒥᒃ ᐱᓕᕆᐊᖃᑦᑐᒥᓂᕐᒥᒃ ᑐᓴᕆᐅᑦᓯᐊᕋᑦᑕ. ᐃᒃᑯᐊ 
ᖃᐅᔨᒑᖓᑕ ᑐᓴᖅᑐᒥᓃᑦ, ᖃᐅᔨᔪᒥᓃᓪᓘᓐᓃᑦ ᐆᒪᔪᓕᕆᔨᑦᑎᓐᓄᑦ ᐅᖃᖃᑦᑕᖁᒐᓗᐊᖅᐸᕗᑦ ᐅᕙᒍᑦ 
ᐱᒋᐅᕈᓐᓇᖃᑦᑕᕋᑦᑕ ᑐᓴᕌᖓᑦᑕ ᑕᒪᑦᓱᒥᖓ. ᐊᒻᒪ ᑕᐃᓐᓇ ᓇᓄᕐᒧᑦ, ᓇᓐᓄᒃᑐᒥᓂᒃ ᐊᑎᖅᑕᓛᓕᒻᒥᒃ, 
ᑐᓴᐅᒪᑦᑎᐊᖏᓐᓇᒃᑯᑦ, ᑐᓴᖅᕕᒋᑦᑎᐊᓚᐅᕐᓗᒍ ᑭᐅᔪᒫᖅᐸᕋ, ᐅᖃᖅᑏ. ᐊᒻᒪ ᑕᐃᒃᑯᐊ ᑕᒪᒃᑯᓂᖓ ᓯᖁᒥᑦᑎᔪᐃᑦ 
ᐱᖁᔭᕐᔪᐊᕐᒥᒃ ᑕᒪᕐᒥᑦᑎᐊᖅ ᐱᓕᕆᐊᖑᖃᑦᑕᕐᒪᑕ ᒪᓕᒐᐃᑦ ᒪᓕᒃᖢᒋᑦ. Actually, ᑖᓐᓇ 
ᐅᖃᐅᓯᕆᖅᑰᓚᐅᕐᒥᔭᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᐆᒪᔪᓕᕆᔨᑦ ᑐᓴᑐᐃᓐᓇᖏᓪᓗᑎᒃ ᖃᐅᔨᓴᕈᓐᓇᓂᕐᒥᒃ ᐱᔪᓐᓇᕐᓂᖃᓪᓚᕆᒃᑲᓗᐊᕐᒪᑕ 
ᑎᓕᔭᐅᔭᕆᐊᖃᕋᑎᓪᓗ. ᒪᓕᒐᓃᒻᒪᑦ, ᒪᓕᒐᓃᕌᓂᒻᒪᑕ.  
 
ᑖᓐᓇ ᐱᑦᔪᑎᒋᓪᓗᒍ, ᖃᐅᔨᒪᓕᕋᑦᑕᓕ ᑕᐃᓐᓇ ᐊᖑᓐ, ᐅᑭᐅᒃᓵᖅ ᑲᖏᖅᖠᓂᕐᒥ ᑕᐃᑲᓂ ᓂᕈᐊᖅᑕᐅᕕᒋᓯᒪᔭᕋᓂ 
ᐱᔮᕆᖏᑦᖢᓂ ᓇᓄᕐᒥᒃ ᖁᑭᖅᓯᓚᐅᕐᒪᑦ. ᖃᐅᔨᒪᓚᐅᖏᒻᒪᓐ ᐊᑎᖅᑕᖃᒻᒪᓐ. ᓲᕐᓕᑭᐊᖅ ᑖᓐᓇ ᐱᔮᕆᖏᑦᑐᖅ 
charge-ᑕᐅᓂᖅᑲ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᑖᓐᓇ ᓇᓗᒐᒃᑯᑦ ᒫᓐᓇ. ᑕᐃᒃᑯᐊ ᐊᑎᖅᑕᓛᓕᒻᒥᒃ ᐱᒋᐊᖃᖏᑦᑐᐃᑦ 
ᖃᐅᔨᒪᔪᐃᓐᓇᐅᒐᑦᑕ. ᐊᑎᖅᑕᓛᓕᖕᓂᑦ ᐱᒑᖓᑕ ᐃᖅᑲᖅᑐᒐᒃᓴᓐᖑᖅᑎᑕᐅᖃᑦᑕᕐᒪᑕ ᐅᕝᕙᓘᓐᓃᑦ ᑕᐃᒃᑯᐊ 
ᑕᒪᒃᑯᐊ ᐆᒪᔪᓕᕆᔨᕋᓛᓗ ᑲᒪᒋᔭᐅᑎᖃᑦᑕᕋᑦᑎᒍᑦ ᑕᒪᒃᑯᓂᖓ ᐊᑎᖅᑕᓛᓕᖕᓂᑦ ᓇᓐᓄᒃᑐᐃᑦ. ᐃᕐᖐᓐᓇᑲᐅᑎᒋ 
ᐋᖅᑭᒃᑕᐅᒐᓚᖃᑦᑕᕐᒪᑦ ᑕᒪᑦᓱᒪ ᒥᒃᓵᓄᑦ ᐊᑎᖅᑖᐃᓯᔪᓂᒃ ᐊᓈᓇᐃᖅᓯᔪᓂᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᖁᔭᓐᓇᒦᖅᖢᒍ. ᑭᓯᐊᓂ ᐅᓇ ᐅᖃᐅᑎᔪᒪᔭᕋ ᒥᓂᔅᑕ. ᐱᔮᖅᑯᒻᒥᒃ ᑕᐃᒪᐃᓕᔪᖅ 
charge-ᑕᐅᒋᐊᖃᖏᑦᑐᖅ ᓇᓂᓕᒫᖅ ᒪᓕᒐᖅ ᑕᐃᒪᐃᒻᒪᑦ. ᑕᐃᓐᓇ ᐃᓄᒃ ᐊᖑᓇᓱᒃᑎ ᒪᒃᑯᒃᑑᒐᓗᐊᖅ ᑭᓯᐊᓂ 
ᐃᓕᑦᑎᓯᒪᔪᓪᓚᕆᒃ ᓂᖅᔪᑎᓂᒃ ᐊᔪᖏᓪᓚᕆᒃᑐᖅ. ᐅᓇ ᐊᒪ ᒪᓕᒐᕐᒥ ᑕᕝᕙᓂ Wildlife Act-ᒥ ᒪᓕᒐᖓᓂᑦ 
section 160 ᐱᔪᓐᓇᕐᓂᖃᕐᒪᑦ ᒥᓂᔅᑕ ᑎᓕᓯᔪᓐᓇᖅᖢᓂ ᐃᓐᓇᕐᓂᒃ advice-ᒋᐊᖃᕈᓂ. ᓲᕐᓕᑭᐊᖅ ᑖᓐᓇ 
section ᐊᑐᖅᑕᐅᓐᓂᖏᓚᖅ ᑖᑦᓱᒪ ᓇᓅᑉ ᒥᒃᓵᓄᑦ ᐱᔮᕆᓐᖏᑎᓪᓗᒍ ᑕᐃᓐᓇ ᒪᒃᑯᒃᑐᖅ ᓇᓄᕐᒥᒃ 
ᖁᑭᖅᓯᔪᒥᓂᐅᓚᐅᕐᒪᑦ ᐃᔨᖅᓯᒪᓐᓂᓚᐅᕐᒪᑕ ᐊᑎᖅᑕᑦ ᕿᑭᖅᑕᒥ ᓇᓄᖅ ᐊᓈᓇᖓ ᓯᑯᒦᖢᓂ. 
 
ᐅᖃᖅᑎ: ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᓇᑦᑎᖅ.  
 
ᐊᖓᔪᖅᑳ ᐸᑎᖅ ᓇᑦᑎᖅ: ᐅᖃᖅᑏ, ᑖᓐᓇ ᑭᐅᓂᖅ ᐊᔪᕋᒃᑯ. ᐅᓂᒃᑲᓲᖑᖕᒪᑕ ᖃᓄᑐᐃᓐᓇᑦᑎᐊᖅ 
ᐊᖑᓇᓱᖃᑦᑕᖅᑐᐃᑦ ᐊᑎᖅᑕᐃᕿᔪᓪᓘᓐᓃᑦ  

ᐊᓈᓇᐃᖅᓯᔪᓪᓘᓐᓃᑦ. ᖃᐅᔨᒪᓚᐅᖏᓐᓇᒪ ᐃᔨᖅᓯᒪᓚᐅᕐᒪᑕ ᐊᑎᖅᑕᖏᑦ ᑕᒪᒃᑯᐊ ᑕᐃᒪᐃᑦᑐᑦ ᑕᐃᒪᐃᑦᑐᓂᒃ 
ᑐᖁᑦᑎᔪᐃᑦ ᖃᐅᔨᓴᖅᑕᐅᓚᐅᖅᑳᖅᓱᑎᒃ ᐱᓕᕆᐊᖑᓲᖑᖕᒪᑕ. ᑖᓐᓇ ᑭᐅᔾᔪᑎᒃᓴᑐᐊᕋ ᐅᖃᖅᑏ ᒫᓐᓇ. (ᑐᓵᔨᒃᑯᑦ) 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 040 - 2(4): ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓕᓐᓂᐊᓯᓐᓈᕐᓂᖅ - ᐃᓐᓇᑐᖃᐃᑦ 

ᐊᑭᓕᖅᓱᖅᑕᐅᓂᖏᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᕆᐊᖅᔪᒍᒪᓪᓗᒍ ᐋᓐᓂᐊᖃᖅᑕᐃᓕᑎᑦᓯᔨᒃᑯᓐᓄᑦ ᒥᓂᔅᑕᒋᔭᐅᔪᖅ. 
 
ᑕᐃᒪ ᓯᕗᓪᓕᖅᐹᕐᒥ ᐅᖃᖅᑲᐅᒐᒪ, ᑕᐃᓐᓇ ᑕᐃᒪᓐᒋᖅᑲᐅᔭᕋ ᐅᖃᐅᓯᕆᖅᑲᐅᔭᕋ 
ᐊᐱᖅᑯᓯᕆᐊᖅᔪᖕᓂᐊᕐᓂᕋᖅᖢᒍ. ᑕᐃᒪ ᑕᐃᒃᑯᐊ ᐃᓐᓇᐃᑦ ᑕᕝᕗᖓ ᐃᖃᓗᖕᓄᓐᖓᐅᑎᑕᐅᓯᒪᔪᑦ ᒫᓐᓇ 
ᑕᕝᕗᓐᖓᐅᑎᑕᐅᓯᒪᓚᐅᖅᑐᑦ ᑕᐃᔅᓱᒪᓂ ᕕᑉᐳᐊᕆ 18ᒥᑦ 25ᒨᖅᑰᖅᑐᖅ. ᑮᓇᐅᔭᓕᐅᖏᖢᑎᒃ 
ᐃᓕᓐᓂᐊᖅᑐᖅᑎᑕᐅᓯᒪᔪᕕᓂᐅᓚᐅᖅᓯᒪᔪᑦ ᑕᒫᓂ.  
 
ᒥᓂᔅᑕᖃᐃ ᑕᒪᒃᑯᐊ ᖃᐅᔨᒪᒐᒥ ᑕᒫᓃᖃᑦᑕᕐᒪᖔᑕ ᑕᐃᒪ ᒫᓐᓇᓪᓚᕆᒃ ᐅᓪᓗᒥ ᑕᑉᐱᑲᓂ ᑲᑎᒪᕕᖕᒥᓂᑦ 
ᐃᓕᓐᓂᐊᖅᑎᑦᓯᔪᒡᒎᖅ ᒫᓐᓇ. ᐅᑉᓛᖅ ᐅᖃᐅᔾᔭᐅᕋᑖᖃᐅᒋᓪᓗᑎᒃ ᑮᓇᐅᔭᓕᐅᓚᖓᖏᒻᒪᑕᒎᖅ 
ᐊᐅᓪᓚᕐᓂᐊᖅᑎᓪᓗᒍᑦ ᐊᖏᕐᕋᖓᓂ ᐃᑉᐸᒃᓴᖅ ᐅᖓᑖᓂ ᑮᓇᐅᔭᓕᐅᕐᓂᐊᕐᓂᕋᖅᑕᐅᓚᐅᕋᓗᐊᖅᖢᑎᒃ. 
ᑕᒪᓐᓇᖃᐃ ᑐᓴᐅᒪᕕᐅᖓᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐊᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓇᓗᓇᐃᖅᓯᑦᑎᐊᖁᔭᕋ ᓇᓕᐊᖕᓂᑦ 
ᑲᑎᒪᓂᐅᔪᒥᒃ ᐅᖃᐅᓯᖃᕐᒪᖔᑦ ᐊᒥᓱᑲᓪᓚᐅᖃᑦᑕᕐᖓᑕ. ᐃᕐᓂᓱᒃᓰᓂᕐᒧᑦ ᑖᒃᑯᐊ ᐅᕙᒍᑦ ᓯᓚᑖᓃᒻᒥᔪᑦ ᐊᒻᒪᓗ 
NTI-ᑯᑦᑕᐅᖅ ᑲᑎᒪᑎᑦᑎᖕᒥᖕᒪᑕ ᑕᐃᒪᐃᑦᑐᒧᑦ.  
 
ᐅᖃᐅᓯᖃᕈᓐᓇᕋᓗᐊᖅᑐᖓᓕ ᑲᖏᖅᖠᓂᕐᒥ ᐃᓕᓐᓂᐊᕐᓂᐅᓚᐅᖅᑐᒥ ᑲᑐᔾᔨᖃᑎᖃᖅᑐᑕ ᐅᐃᓂᐸᐃᒡᒥ 
ᓯᓚᑦᑐᖅᓴᕐᕕᖕᒥ. ᑕᐃᒃᑯᐊᓕ ᐃᓚᒋᔭᐅᓚᐅᖅᑐᖅ ᑕᕝᕙᓂ ᐊᑭᓕᖅᑕᐅᓚᐅᖅᑐᓪᓕ. ᐊᑐᐊᒐᕆᔭᕗᑦ ᒪᓕᒃᑐᒍ 
ᐊᑭᓖᖃᑦᑕᕆᐊᖃᕐᓂᑦᑎᓐᓂᑦ ᐃᓐᓇᑐᖃᕆᔭᑦᑎᓐᓂᑦ ᐃᓚᒋᔭᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᔅᑕ ᐊᓚᕋᓚᒃ, ᓇᓗᓇᐃᖅᓯᑲᐃᓐᓇᕈᓐᓇᖅᐲᑦ ᑭᒃᑯᓐᓂᑦ ᐅᖃᓪᓚᐅᑎᖃᕐᒪᖔᖅᐱᑦ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖃᐅᔨᒪᕗᑎᓪᓘᓐᓃᑦ ᖃᐅᔨᒪᓂᖅᓴᐅᓇᔭᕋᓱᒋᒐᒃᑭᑦ ᑕᒪᑐᒥᖓ. 
 
ᐅᕙᖓᓕ ᐅᖃᐅᔾᔭᐅᔾᔪᑎᒋᔭᕋ ᐋᓐᓂᐊᖅᑕᐃᓕᑎᑦᓯᔨᒃᑯᒡᒎᖅ ᐊᓯᐊᓂᒃ ᐋᓐᓂᐊᖅᑕᐃᓕᑎᑦᓯᔨᒃᑯᓐᓂᑦ 
ᖃᐅᔨᒪᖏᓐᓇᒪ ᑕᒻᒪᑐᐃᓐᓇᕆᐊᖃᖅᑐᖓ ᑕᕝᕘᓇ ᑕᐃᒪᓐᓇ ᑐᓴᖅᑕᕋᓂᑦ ᓂᒡᓕᐊᒐᒪ. ᑭᓯᐊᓂ ᐱᐅᓇᔭᖅᐳᖅ 
ᑕᐃᒃᑯᐊ ᐱᓕᕆᖃᑎᒋᒐᒃᑭᑦ ᓇᓗᓇᖏᒻᒪᑦ ᑐᓴᐅᒪᒐᓚᖕᓂᖅᓴᐅᖅᑲᐅᒐᑦᓯ ᐅᕙᓐᓂᒃ ᖃᐅᔨᒪᓂᖅᓴᐅᖅᑰᕋᔅᓯ. ᑕᐃᒪ 
ᑕᒫᓃᓚᐅᖅᑐᑦ ᕕᑉᐳᐊᕆ 18ᒥᑦ ᐊᖏᕐᕋᒥᓂᒃ ᐊᐅᓪᓚᓚᐅᖅᖢᑎᒃ ᐊᒻᒪᓗ ᐊᖏᕐᕋᐅᓚᐅᖅᖢᑎᒃ ᕕᑉᐳᐊᕆ 25ᒥᑦ. 
ᑕᕝᕙᓂ ᐊᑯᓐᓂᖓᓂ ᑕᐃᒪ ᐱᑉᐳᐊᕆ ᑕᒪᓃᓚᐅᖅᑐᑦ ᑕᐃᒃᑯᐊ ᐅᖃᐅᓯᕆᔭᒃᑲ.  
 



ᐊᐃᑉᐱᖅ, ᒫᑦᓯ 13, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒪ ᒫᓐᓇ ᑕᒪᓃᑦᑐᑦ ᑕᒫᓂ ᐃᑉᐸᒃᓵᓂ ᖃᖓᐃᓐᓇ 13ᖑᑎᓪᓗᒍᖅᑰᖅᑐᖅ ᑕᒪᐅᓐᖓᓚᐅᕐᒥᖕᒪᑕ ᐊᒻᒪᓗ 
ᐊᖏᕐᕋᐅᕕᒃᓴᐅᑎᖃᕐᓂᐊᕆᓪᓗᑎᒃ ᑕᕝᕙᓂ Friday-ᒥᐅᓂᐊᖅᑐᒥ. ᑕᐃᒪ ᑖᒃᑯᐊ ᐅᑉᓗᐃᑦ ᐊᑐᕐᓗᒋᑦ 
ᖃᐅᔨᔪᓐᓇᐸᓪᓚᐃᕗᑎᑦ ᑐᓴᐅᒪᓗᐊᖅᑑᔭᓐᖏᓐᓇᕕᑦ ᐊᐱᖅᑯᓯᕆᓂᐊᖅᑲᐅᔭᒃᑲ ᐅᑕᖅᑭᔾᔪᑎᒋᑲᓚᐅᓐᓂᐊᑕᒃᑲ. 
ᑕᐃᒃᑯᐊ ᐱᓪᓚᕆᐊᓘᖕᒪᑕ ᑭᑐᑦ ᑕᒫᓂ ᐱᓕᕆᑎᑦᑎᒻᒪᖔᑕ. ᐅᕙᖓᓪᓚᕆᓪᓕ ᖃᐅᔨᒪᓐᖏᓐᓇᒪ. 
ᓯᕙᓂᖅᑕᐅᖃᑦᑕᕐᓂᒐ ᒪᓕᒃᖢᒍ ᑕᒪᓐᓇ ᐅᖃᐅᓯᕆᒐᒃᑭᑦ ᑕᐃᒃᑯᐊ. ᓈᖕᒪᖏᑦᑐᓪᓚᕆᐅᖕᒪᑦ 
ᐱᓕᕆᖃᑕᐅᔭᕆᐊᖃᕋᓱᒋᕙᒋᑦ ᐋᓐᓂᐊᖅᑕᐃᓕᑎᑦᓯᓂᕐᒧᑦ ᒥᓂᔅᑐᒋᔭᐅᔪᖅ. ᑖᓐᓇ ᓄᖅᑲᖅᑎᑲᓚᐅᕐᑕᕋ ᑕᕝᕗᖓ 
ᐅᖃᖅᑎᑦᓯᔩ ᑐᓴᐅᒻᒪᑦᓯᐊᑲᓐᓂᓕᕈᑦᑕ ᐃᒻᒪᖄ ᐅᖃᖃᑎᒌᒃᓯᐊᒃᑲᓐᓂᕈᑎᒋᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 
  
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᑖᓐᓇ ᓄᖅᑲᖅᑎᑲᐃᓐᓇᕐᒪᒍ ᐊᐱᖅᑯᓯᓂ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑐ 
ᒪᑉᓴᓚᒃ. 
 
ᐊᐱᖅᑯᑦ 041 - 2(4): ᐃᓄᐃᑦ ᓂᖃᐅᑐᖅᐸᑦᑐᑦ ᐱᔪᓐᓇᕐᓂᖏᑦ 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᕐᑕᕋ ᑖᓐᓇ ᑐᕌᖅᑎᓂᐊᕐᑕᕋ ᒥᓂᔅᑐᒋᔭᐅᔪᒧᑦ 
ᓂᖃᐃᑐᑦᑐᓕᕆᔨᒃᑯᓐᓄᑦ.  
 
ᐃᒃᐸᒃᓵᓂ ᐅᖃᓗᒃᕕᒋᓚᐅᕐᓯᒪᓪᓗᒍ ᑕᒪᑐᒪ ᒥᒃᓵᓄᑦ ᐊᐱᕐᓱᖅᖢᒍ. ᐅᖃᐅᑎᓚᐅᕐᓯᒪᒐᒃᑯᑦ ᑕᕝᕙᓂ ᐃᒡᓗᒥ 
ᑲᑎᒪᓕᕈᑕᑦ ᐊᐱᕐᓱᕐᓂᐊᕐᓂᕋᕐᖢᒍ. ᐅᖃᖅᑎᑦᑎᔩ, ᓂᖃᐃᑐᒃᐸᒃᑐᑦ ᒪᓕᒐᖃᕐᒪᑕ ᓇᓗᓇᖏᒻᒪᑦ ᖃᓄᖅ 
ᐊᔪᓕᖃᑦᑕᕋᔭᕐᒪᖓᑖ ᓂᖃᐃᑑᑎᑕᕐᓂ. ᐆᒥᖓ ᐊᐱᕆᔪᒪᔭᕋ ᐅᐸᒃᑕᐅᓚᐅᕐᓯᒪᒐᒪ ᐊᒻᒪᓗ ᑕᒪᑐᒪ ᒥᒃᓵᓄᑦ.  
ᖃᖓᑦᑕᐅᓯᖅᑕᐅᓪᓗᓂᒎᖅ ᑖᓐᓇ ᓂᖃᐃᑐᕐᑕᕐᑐᖅ ᐃᓚᒥᓐᓂᒃ ᐊᓂᖓᑕᓘᓐᓃᑦ ᐅᕝᕙᓘᓐᓃᑦ ᐊᓈᓇᖓ ᑖᓐᓇ 
ᓂᖃᐃᑐᕐᑕᕐᐸᑦ ᖃᖓᑦᑕᐅᓯᖅᑕᐅᓪᓗᓂ ᐃᓚᒥᓂᒃ ᑕᑯᔭᖅᑐᖅᑎᑕᐅᒐᒥ.  
 
ᐅᑎᕋᒥ ᓂᖃᐃᑐᕈᓐᓇᐃᓪᓕᑎᑕᐅᓪᓗᓂ. ᑕᒪᓐᓇᖃᐃ ᑕᐃᒪᓐᓇᐃᑦᑐᒥᒃ ᒪᓕᒐᖃᕐᒪᑦ ᑮᓇᐅᔭᐅᓐᖏᑎᓪᓗᒍ 
ᑐᓂᔭᐅᑐᐃᓐᓇᕐᑎᓪᓗᒋᑦ ᐊᔪᓕᖅᑎᑕᐅᓲᖑᒻᒪᑕᖃᐃ ᑕᒪᓐᓇᖃᐃ ᒪᓕᒐᐅᕗᖅ? ᑐᑭᓯᓐᓂᖅᑲᑦ ᐊᐱᖅᑯᑎᒋᔭᓐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ. (ᑐᓵᔨᑎᒍᑦ) ᐊᖓᔪᖅᑳ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᐊᑦ ᐲᑯ. 
  
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᓄᖓ ᓂᖃᓱᖅᐸᒃᑐᓄᑦ ᒪᕐᕉᓐᓂᒃ ᒪᓕᒐᖃᕐᖓᑕ. 
ᐱᔪᓐᓇᕈᑎᑦ ᒐᕙᒪᒃᑯᓐᓂᑦ ᐱᓕᕆᐊᕆᒻᒪᒍ.  
 
ᑖᓐᓇ ᐊᓯᐅᓅᕐᕕᖃᕈᓐᓃᖃᑦ ᐅᐸᒃᑕᐅᔪᒫᕐᓂᐊᖅᑐᓂᑦ. ᐃᑦᑐᐊᕿᖃᑦᑕᖏᒃᑯᑎᒃ ᑕᐃᒃᑯᐊ ᑎᑎᕋᕐᓗᑎᒃ 
ᐱᔪᓐᓇᕐᑕᖏᓐᓂᒃ ᐱᔪᓐᓇᑐᐃᓐᓇᕆᐊᖃᕋᔭᖅᑐᖅ ᐊᔪᓐᖏᑦᑎᑕᐅᒐᔭᖅᑐᖅ ᓂᖃᐃᑐᖃᑦᑕᕈᓐᓇᓂᐊᕐᓗᓂ 
ᐱᔪᓐᓇᑐᐃᓐᓇᕆᐊᖃᕋᕕᑦ.  
 
ᑕᕝᕙᓐᖓᑦ ᑮᓇᐅᔭᖅᑖᒑᓛᑎᓪᓘᓐᓃᑦ ᑕᕝᕙᓐᖓᑦ ᐅᖃᐅᓯᕆᒋᐊᑐᖅᑎᑦ ᑖᒃᑯᐊ ᑮᓇᐅᔭᑦ ᐱᓯᒪᔭᑎᑦ ᑕᕝᕙᓐᖓᑦ 
ᓂᖃᐃᓱᖃᑦᑕᕐᑎᓪᓗᑎᑦ ᑕᐃᒪᓕ $5,000-ᒥᒃ ᐱᓐᖒᕐᓂᕈᕕᑦ ᑖᓐᓇ ᐃᖅᑲᓇᐃᔭᓚᐅᓐᖏᒃᑲᓗᐊᖅᑐᑎ ᑭᓯᐊᓂ 
ᑕᕝᕙᓂ ᐱᑎᑕᐅᓯᒪᒻᒪ.  
 
ᖃᖓᑦᑕᐅᑎᒥᒃ ᐱᑎᑕᐅᒍᒥ ᖃᖓᑦᑕᐅᑎᖃᕐᑎᑦᑎᒍᒪ ᑖᒃᑯᓄᖓ ᓲᕐᓗ ᑮᓇᐅᔭᓕᐊᖑᒻᒥᒪᑦᑕᐅᖅ ᑕᕝᕙᓐᖓᑦ 
ᐲᖅᑕᐅᒐᔭᖅᑯᖅ ᐱᒐᔭᓐᖑᐊᖅᑕᕋᓗᐊᖏᓐᓂᑦ.  

ᑭᓯᐊᓂ ᐊᔾᔨᒌᓐᖏᒻᒥᔭᖏᑦ ᐃᒫᒃ, ᐃᒫᒃ ᐃᓗᕕᕐᓯᐅᕆᐊᖅᑲᑦ ᖃᖓᑦᑕᐅᓯᖅᑕᐅᓗᓂ ᐃᒻᒥᓂᒃ 
ᐊᑭᓖᓐᖏᒃᑲᓗᐊᕐᓗᓂ ᖃᓄᐃᓕᔭᐅᒃᑲᓐᓂᕈᓐᓇᕋᔭᓐᖏᑦᑐᖅ ᐲᖅᑕᐅᒐᔭᓐᖏᑦᑐᖅ ᑕᕝᕙᓐᖓᑦ ᓂᖃᐃᓱᖅᑎᓂᒃ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᒥᔅᑐ ᒪᑉᓴᓚᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᑭᐊᖅ, ᑐᑭᓯᓇᓗᐊᖏᒻᒪᑦ. ᑖᓐᓇ ᓂᐅᕕᐅᔾᔭᐅᔪᖅ ᐃᓕᒪᓂᒃ 
ᑕᑯᔭᖅᑐᖅᑎᑕᐅᓗᓂᓘᓐᓃᑦ ᓲᖃᐃᒻᒪ ᐃᖕᒥᓂᒃ ᑮᓇᐅᔭᕆᓐᖏᑕᒥᓂᒃ. ᖃᖓᑦᑕᐅᑎᒥᑦ ᐊᑐᕐᓗᓂ ᐅᑎᖅᐸᑦ 
ᐊᖏᕐᕋᒥᓄ ᐊᔪᓕᖅᑎᑕᐅᓗᓂ.  
 
ᑕᐃᒪᓐᓇ ᑐᑭᓯᒐᒃᑯ, ᖃᓄᑭᐊᖅ ᑖᓐᓇ ᑮᓇᐅᔭᓐᖑᖅᑎᓐᓇᔭᕐᒪᒍ ᖃᖓᑦᑕᐅᑦ? ᐅᑎᖅᐸᑦ ᓂᐅᕕᑕᓴᕆᓗᓂᐅᒃ. 
ᐊᑐᐊᓂᒃᓯᒪᓗᓂ ᑮᓇᐅᔭᐅᓐᖏᓪᓗᓂ. ᒥᓂᔅᑐᖃᐃ ᑭᐅᔪᓐᓇᕐᐹᖓ ᖃᓄᖅ ᓂᐅᕕᐅᑎᖃᕈᓐᓇᖅᐸ ᑖᓐᓇ 
ᓂᖃᐃᑐᕐᑕᕐᑎᐅᔪᖅ ᑐᓂᔭᐅᓂᑰᓯᒪᓗᓂ ᖃᖓᑦᑕᐅᑎᒥᒃ ᐊᒻᒪ ᐊᑐᐊᓂᒃᓯᒪᓗᓂᐅᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. (ᑐᓵᔨᑎᒍᑦ) ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓂᖃᐃᓱᖅᑎᐅᔪᓂᓛᒃ ᐱᓕᕆᖃᑎᒋᓕᕋᑦᑎᒍ ᑕᒫᓂ 
ᐅᑭᐅᖅᑕᖅᑐᒥ ᓄᓇᕗᒻᒥ. ᕿᒥᕐᕈᕙᑦᑐᒋᓪᓗ ᑕᒪᒃᑯᐊ ᐊᒥᓲᓂᕆᔭᖏᑦ, ᑭᓯᐊᓂᓕ ᒪᓕᒐᖃᕆᐊᖃᕐᒥᒻᒪᑕ ᑕᕝᕙᓂ 
ᓂᖃᐃᓯᖅᑎᐅᔪᑦ. 
 
ᑐᕌᖓᒻᒪᑕ ᐃᖅᑲᓇᐃᔭᕈᓐᓇᖏᑦᑐᓄᑦ ᐃᖅᑲᓇᐃᔮᔅᓴᖅᑕᖃᓐᖏᓐᓂᖓᓄᑦ ᑖᒃᑯᐊ ᑭᖑᓪᓕᖅᐸᐅᑎᑕᐅᒻᒪᑕ, 
ᐅᑕᖅᑭᒍᕕᑦ ᕕᓐᖒᒥᓪᓘᓐᓃᑦ ᑮᓇᐅᔭᕐᓂᕈᕕᑦ ᑐᓂᕐᕈᓯᐊᕈᕕᑦ, ᑐᓂᓯᓐᓂᕈᒪ ᓇᒧᓐᖓᑲᐃᓐᓇᓂᐊᕋᔅᓯ ᑖᓐᓇᑦᑕᐅᖅ 
ᐃᓱᒪᒋᔭᐅᒻᒥᔪᖅ ᒪᓕᑦᑕᐅᔭᕆᐊᖃᖅᑐᓂᒃ ᐲᖅᑕᐅᖃᓯᐅᔾᔭᐅᒋᐊᓕᒃ. 
 
ᐃᒫᓪᓕ ᑐᕌᖓᓐᓂᖅᑲᑦ ᐅᖃᖅᑲᐅᒐᒪ ᒪᓕᑉᐸᓐᖏᒻᒪᑕ ᖃᓄᐃᓐᓂᖓᓄᑦ ᖃᖓᑦᑕᐅᓯᖅᑕᐅᓐᓂᕈᕕᑦ, 
ᐃᓗᕕᖅᓯᐅᕆᐊᖅᑐᕐᓂᕈᕕᓪᓘᓐᓃᑦ ᑖᓐᓇ ᐲᖅᑕᐅᒐᔭᓐᖏᑦᑑᒐᓗᐊᖅ, ᑭᓯᐊᓂᓕ ᐃᒫᒃ 
ᑕᑯᔭᖅᑐᖅᑎᑕᐅᑐᐃᓐᓇᕐᓗᓂ ᓲᕐᓗ ᑖᓐᓇ ᐊᐱᖅᑯᑎᒋᖃᑦᑕᖅᓯᒪᒻᒥᔭᖓ ᐅᖃᕐᕕᒋᕙᑦᑐᒍᓗ ᒫᓐᓇᐅᔪᕐᓕ 
ᕿᒥᕐᕈᕙᓪᓕᐊᔭᕗᑦ.  
 
ᑖᓐᓇ ᐅᖃᖅᓯᒪᒻᒪᑦ ᐃᒪᐃᓲᖑᒻᒥᒻᒪᑕ ᑕᒪᒃᑯᐊ ᑮᓇᐅᔭᖅᑖᖑᔪᑦ ᐱᔪᓐᓇᑐᐃᓐᓇᕆᐊᖃᖅᑑᒐᓗᐊᑦ. 
 
ᑭᓯᐊᓂ ᐊᑕᐅᑦᑎᒃᑯᓪᓗ ᐅᖃᖅᑏ, ᑭᓇᑐᐃᓐᓇᖅ ᓂᖃᐃᓯᖅᐸᑦᑐᖅ ᐊᔪᐃᓐᓇᑲᓐᓂᕈᓐᓇᕐᒥᔪᖅ ᐃᓱᒪᓕᐅᕈᑕᐅᔪᒥᑦ 
ᑕᐃᒫᒃ ᐊᔪᐃᓐᓇᑲᓐᓂᖅᑎᓐᓂᑦ ᑲᑎᒪᔨᑕᖃᕐᖓᑦ. ᑕᐃᓐᓇ ᐊᖅᑯᑎᒋᔪᓐᓇᕆᓪᓗᓂᐅᒃ ᓈᒻᒪᓴᓐᖏᒃᑯᓂ 
ᐃᓱᒪᓕᐊᕆᓚᐅᖅᑕᕋᓗᐊᖓᓂ ᑖᔅᓱᒪ ᓂᖃᐃᓯᖅᑎᖓᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓚᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐊᓯᓐᖑᕆᐊᕌᓂᓪᓚᕆᒐᔭᖅᑐᖅ ᑕᐃᒪᓐᓇᐃᑦᑑᑉᐸᑦ. ᑮᓇᐅᔭᐅᓐᖏᒻᒪᑦ, 
ᓇᓪᓕᒍᓱᓐᓂᕐᒧᑦ ᐊᑐᖅᑕᐅᑐᐃᓐᓇᖃᑦᑕᕐᒪᑕ ᑕᒪᒃᑯᐊ ᐃᓚᖃᐅᖃᑦᑕᕐᒪᑕ ᓄᓇᓕᐅᑉ ᐊᓯᐊᓂ. ᑭᓯᐊᓂ 
ᐅᖃᖅᑲᐅᒻᒪᑦ ᑕᒪᓐᓇ ᕿᒥᕐᕈᔭᐅᓂᐊᕐᒪᑦ. ᑕᒪᓐᓇᖃᐃ ᕿᒥᕐᕈᔭᐅᑦᑎᐊᕈᓐᓇᓪᓚᕆᑉᐳᖅ ᑖᓐᓇ ᐱᓗᐊᖅᑐᒍ. 
ᐊᖏᖃᑎᒋᔭᕋᓕ ᓲᖃᐃᒻᒪ ᕕᓐᖒᖅᓯᓂᖅᐸᑕ ᑮᓇᐅᔭᐅᒻᒪᑦ, ᑮᓇᐅᔭᖅᑖᕐᒪᑕ ᖄᖓᒍᑦ.  
 
ᑕᒪᓐᓇ ᖃᑯᒍᑭᐊᖅ ᕿᒥᕐᕈᓂᖅ ᑕᒪᑐᒥᖓ ᒪᓕᒐᕐᒥᒃ ᐱᐊᓂᒡᕕᔅᓴᐅᑎᖃᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒃᑯᓇᓂ ᓂᖃᐃᓯᖅᑏᑦ ᒪᓕᒐᖏᓐᓂᑦ ᑲᓇᑕᒥ 
ᖁᓕᐅᔪᓂᑦ ᐊᕕᑦᑐᖅᓯᒪᔪᓂᑦ ᐱᖓᓱᓂᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᐊᔾᔨᒌᑦᑐᐃᓐᓇᑦᑎᐊᖑᒻᒪᑕ ᑭᓯᐊᓂᓕ 
ᑖᓐᓇ ᐅᖃᖅᑲᐅᒻᒪᑦ ᒪᓕᒐᓕᐅᖅᑎ ᐃᓛᓐᓂᑯᖅᑲᐃ ᓇᓗᓇᕈᔪᓲᖑᒻᒪᑦ ᐃᒫᒃ ᖃᓄᐃᓕᔪᖃᕐᓂᖅᑲᑦ ᑕᐃᒃᑯᐊᖃᐃ 
ᐱᖃᓯᐅᔾᔭᐅᓐᖏᒍᓐᓇᖅᑐᑦ. 
 
ᐅᖃᖅᓯᒪᒐᒪ ᒪᓕᒐᓕᐅᕐᕕᒻᒧᑦ ᑖᓐᓇ ᐋᖅᑭᒋᐊᒃᑲᓐᓂᕈᓐᓇᖅᐸᓪᓚᐃᒐᑦᑎᒍ ᑭᓯᐊᓂ ᒪᑐᐃᕈᑦᑎᒍ 
ᖃᓄᐃᑦᑐᑐᐃᓐᓇᐃᑦ ᑐᓂᔭᐅᔪᑦ ᐃᒫᒃ, ᖃᓄᐃᑦᑐᕈᓘᔮᓗᓐᓂᑦ ᒪᑐᐃᖅᓯᓕᕋᔭᕐᒥᒻᒪᑦ. 
 
ᑐᑭᓯᑦᑎᐊᖅᐸᕋ ᑐᓂᓯᔭᖅ ᐃᓚᒋᔭᕐᓄᑦ ᐊᑭᓕᖅᑕᐅᓐᓂᕈᒪ, ᑕᐃᒪᓕ ᖃᓄᖅ ᑐᑭᖃᓕᕋᔭᖅᑲ ᐱᔾᔪᓯᐊᖑᔪᖅ, 
ᓄᓇᓯᐅᑦ ᒑᓯᓘᓐᓃᑦ ᑭᓱᑐᐃᓐᓇᐅᓕᕈᓐᓇᕆᓪᓗᑎᒃ. ᑖᓐᓇ ᐃᓚᖓ ᐅᖃᐅᓯᕆᔭᕋᓗᐊᖓ 
ᖃᖓᑦᑕᐅᑎᓅᖓᒐᓗᐊᖅᑎᓪᓗᒍ ᑭᓯᐊᓂ ᑎᑎᕋᖅᓯᒪᓂᖏᑦ ᓇᓗᓇᖅᓯᑲᓐᓂᑐᐃᓐᓇᕆᐊᖃᕐᒥᒻᒪᑕ.  
 
ᑖᓐᓇ ᐅᖃᕐᕕᒋᒍᓐᓇᖅᑕᕋ ᑭᐅᒋᐊᒃᑲᓐᓂᕈᓐᓇᕋᔭᖅᑕᕋ ᒪᓕᒐᓕᐅᖅᑎ. ᑕᐃᒪ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᓐᓄᑦ. ᐃᓛᒃ ᓱᓕ ᑐᑭᓯᓇᓐᖏᒻᒪᑦ. 
ᐊᑭᑐᔪᒻᒪᕆᐅᑎᓪᓗᒍ ᓄᓇᕗᒻᒥ ᐊᔪᖃᑦᑕᖅᑎᓪᓗᒋᓪᓗ ᓂᖃᐃᑑᑎᓗᑦᑖᖏᑦ ᐊᒥᒐᖃᑦᑕᕐᒪᑕᓘᓐᓃᑦ. 
ᑕᐃᒪᓐᓇᐃᑦᑐᖅ ᑖᓐᓇ ᐊᓯᓐᖑᕆᐊᖃᓪᓚᑦᑖᒻᒪᕆᒻᒪᑦ ᑖᓐᓇ ᑐᓂᔾᔪᓯᐊᖃᑦᑕᕐᓂᖅ ᓇᓪᓕᒍᓱᓐᓂᕐᒧᑦ ᐊᒻᒪ 
ᐃᓚᒌᓐᓂᕐᒧᑦ ᐊᑐᕐᒪᑦ. 
 
ᒥᓂᔅᑕᖃᐃ, ᐅᖃᕈᓐᓇᖅᐳᖅ ᑖᓐᓇ, ᐃᓛᒃ ᖃᓂᑦᑐᒃᑯᑦ ᐱᓕᕆᐊᕐᕆᔪᓐᓇᖅᐸᖓ. ᓇᓗᓇᓐᖏᑦᑐᖅ ᒪᓕᒋᐊᖅ 
ᓄᓇᕗᒻᒥ ᐊᑦᔨᒌᖏᐊᔪᒃᑲᓗᐊᕐᒥᒻᒪᑦ ᐅᓇᓂ ᖃᓪᓗᓈᓂᓪᓘᓐᓃᑦ ᓇᒥ ᐱᔨᑦᑎᖃᑦᑕᖅᑐᓂ ᖃᓄᐃᑦᑐᒥᓇᓐᖏᒻᒪᓐ.  
 
ᖃᓂᑦᑐᒃᑯᖃᐃ ᑕᒪᓐᓇ ᕿᒥᕐᕈᒋᐊᕈᓐᓇᓂᐊᖅᐸᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. (ᑐᓵᔨᒃᑯᑦ) ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᖁᔭᒋᑦᑎᐊᖅᑕᕋᐅᓇ 
ᒪᓕᒐᓕᐅᖅᑎᐅᑉ ᐊᐱᖅᓲᑎᒋᔭᖓ.  

ᓴᖅᑭᖃᑦᑕᖅᓯᒪᒻᒪᒍ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐊᒻᒪᓗᒃᑕᐅᖅ ᐅᖃᖃᑎᒌᓐᓇᖅᖢᒍ ᐊᐱᖅᓱᐃᓐᓇᖃᑦᑕᑕᒃᑲ 
ᐃᖅᑲᓇᐃᔭᖅᑎᒃᑲ ᑕᐃᒃᑯᐊ ᓂᖃᐃᓱᒃᑐᓕᕆᓂᕐᒧᑦ ᐱᓕᕆᖃᑦᑕᖅᑐᓐ ᕿᒥᕐᕈᓇᖁᓪᓗᒋᑦ ᖃᖓᑕᓲᓕᕆᓂᕐᒧᑦ 
ᐊᑕᐅᓯᕐᒧᑦ ᓲᕐᓗ ᖃᖓᑦᑕᐅᓯᖅᑕᐅᔪᑦ ᐊᒃᑐᐃᓂᖃᒻᒪᑦ ᐅᓄᖅᑐᓂᒃ. ᓲᕐᓗ ᑕᐃᒃᑯᓂᖓ ᐱᖃᓯᐅᔾᔨᖏᓪᓗᑎᒃ 
ᑮᓇᐅᔾᔭᓕᐊᕆᖏᑦᖢᓂᒋᑦ ᓂᖃᐃᓱᑦᑎᐅᑉ ᐱᑖᕆᔭᖓ.  
 
ᑖᓐᓇ ᕿᒥᕐᕈᓇᓐᓂᐊᖅᐸᕋ ᑕᐃᒪᓐᓇᐃᓕᖅᑲᐅᒐᒪ. ᐅᐱᓐᖔᑯᖅᑲᐃ ᒪᐃᒥ ᑲᑎᒪᔾᔪᐊᓕᕈᑦᑕ 
ᕿᒥᕐᕈᓇᖃᑎᒋᔪᓐᓇᖅᓯᓛᖅᑕᒋᑦ ᓴᖅᑭᑦᑎᒍᓐᓇᖅᓯᓛᖅᐸᓪᓚᐃᔪᖓ ᑭᒡᒍᓯᒻᒥᑦ ᑖᒃᓱᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒫᓐᓇ ᐊᐱᕆᑎᑦᑎᑲᓐᓂᓚᐅᖏᓂᓐᓂ, ᑐᓐᖓᓱᒃᑎᑦᓯᑲᐃᓐᓇᕈᒪᒐᒪ ᑖᒃᑯᐊ ᐊᖓᔪᖅᑳᖑᓂᖏᑦ 
ᕗᔅᑎᐊᒃᑯᓃᖔᖅᑐᑦ, ᑐᓐᖓᓱᒃᑎᐊᕆᑦᓯ ᐅᓐᓄᒃ ᑕᑯᑦᑎᐊᕐᓂᐊᕐᕆᕗᒍᑦ. 
 
ᑐᓐᖓᓱᒃᑎᑦᑎᔪᒪᓕᕋᑖᕋᒪ ᑐᓴᖅᓴᐅᓇᓱᖃᑦᑕᓕᕆᑖᕐᒪᑕ. (ᑐᓵᔨᒃᑯᑦ) ᐅᖃᐅᓯᒃᑯᑦ ᐊᐱᖅᑯᑏᓐ. ᒥᔅᑕ ᐲᑕᓴᓐ. 
 
ᐊᐱᖅᑯᑦ 042 - 2(4): ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᑦ ᐱᕙᓪᓕᐊᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᖓᓐᓄᑦ ᐃᖅᑲᓇᐃᔭᖅᑏᑦ, 
ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᓐᓄᑦ ᑕᒻᒪᖅᓯᒪᔪᖅᓯᐅᖅᑎ. ᑲᒪᔪᒧᑦ ᒥᓂᔅᑕᒻ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᓐᓂᑦ.  
 
ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓚᐅᖅᓯᒪᒻᒪᑦ ᓴᖅᑭᑎᓚᐅᖅᓯᒪᒻᒪᑕ ᒪᓕᒐᓕᐅᖅᕕᐅᑉ ᐃᓗᐊᓂ ᑎᑎᖅᑲᓂᒃ. ᐊᒻᒪ 
ᑲᑎᒪᔨᕋᓛᑦ ᐊᐅᓚᑦᔪᑎᖏᓐᓂ ᒐᕙᒪᒃᑯᓪᓗ ᐅᓂᒃᑳᓕᐅᓛᕐᒪᑕ ᒪᓕᒐᓕᐅᖅᕕᒻᒥ ᓄᓇᑦᓯᐊᕐᒥᐅᓪᓗ ᒥᓂᔅᑕᖓ 
ᓴᖅᑭᑦᑎᓚᐅᕐᒪᑦ ᑎᑎᖅᑲᓂᒃ.  
 
ᖃᖓ ᑖᓐᓇ ᒥᓂᔅᑕ ᐅᖃᐅᔾᔨᔪᓐᓇᖅᐸ ᓴᖅᑭᑦᑎᔪᓐᓇᕐᒪᖔᖅ ᑖᒃᑯᓂᖓ ᑎᑎᖅᑲᓂᒃ ᒪᓕᒐᓕᐅᖅᕕᐅᑉ ᐃᓗᐊᓂ? 
ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑕ ᑲᒪᔪᖅ ᐃᖅᑲᓇᐃᔭᖅᑏᓐ ᓇᓪᓕᐅᒃᑯᒫᓕᕆᔨᖏᓐᓄᑦ, ᐸᑎᖅ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖏᓐ 
ᓴᖅᑭᓐᓂᐊᕐᕋᑦᑎᒍ ᑭᒡᒍᓯᕆᓗᒍ ᐊᑐᓕᖁᔭᓕᐊᕆᓯᒪᔭᖏᓐ ᒪᓕᒐᓕᐅᖅᕕᒻᒥ ᑕᕝᕙᓂ ᑲᑎᒪᑎᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᐊᖏᖅᑑᒐᓗᐊᖃᐅᓇᐃ ᓴᖅᑭᑦᑎᓂᐊᕐᓂᕐᒥᒃ 
ᕿᓚᒥᕈᓗᒃ ᐱᓇᓱᐊᕈᓯᕆᓛᖅᑕᑎᓐᓂᐅᖏᑦᑐᖅ ᒫᓐᓃᓐᓂᑎᓐᓂ ᐃᖅᑲᓇᐃᔭᐅᑎᒋᔪᓐᓇᕐᓂᐊᕐᕋᑦᑎᒍ.  
 
ᑐᑭᓯᔪᖓ ᒥᓂᔅᑕ ᑲᑎᒪᑎᑦᑎᓚᐅᕐᒪᓐ ᓄᓇᑦᓯᐊᕐᒥᐅᑦ ᐃᖃᓗᓐᓂᒥᐅᓂᓪᓗ ᐃᓱᒫᓘᑎᒥᓂᒃ ᓴᖅᑭᑦᑎᓗᑎᒃ. 
ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒍ ᖃᓄᐃᑦᑐᓂᒃ ᐅᖃᐅᓯᖃᓚᐅᕐᒪᖔᑕ, ᖃᓄᐃᑦᑐᓂᓪᓗ ᐃᓱᒪᓕᐅᓚᐅᕐᒪᖔᑕ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᑐᖅᓯᐅᑎᓕᕆᔨᓂᒃ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓄᓕᕆᔪᐊᓘᖃᑦᑕᑎᓪᓗᑕ 
ᐅᖃᓕᒫᓗᐊᖃᑦᑕᖅᓯᒪᖏᓇᒃᑭᑦ ᑕᐃᒃᑯᐊ ᐃᖅᑲᓇᐃᔭᖅᑏᓐ ᓇᓪᓕᐅᒃᑯᒫᓕᕆᔨᖏᓐᓄᑦ. ᑕᒫᓐᓃᓂᖓᓂ ᑕᒻᒪᕈᒪ 
ᐅᖃᐅᔾᔭᓂᐊᖅᐳᖓ, ᒫᓐᓇᐅᔪᖅ ᐅᖃᐅᓯᕆᓕᕋᑦᑎᒍ, ᑖᓐᓇ ᐊᐱᖅᑯᑎᒋᔭᖓ ᐊᐱᖅᑯᑦ ᖃᐅᔨᒋᐊᓚᐅᕐᓗᒍ 
ᑭᐅᔪᒫᖅᑕᕋ. 
 
ᐅᖃᖅᑎ: ᑖᓐᓇ ᐅᐊᑦᑎᐊᕈ ᑭᐅᔭᐅᓛᕐᒪᑦ. ᒫᓐᓇ ᑭᐅᔪᓐᓇᕐᓂᕈᕕᐅᒃ, (ᑐᓵᔨᒃᑯᑦ) ᒥᓂᔅᑕᖓᑦ ᐃᖅᑲᓇᐃᔭᖅᑏᓐ 
ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ, ᒥᔅᑕ. ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᓚᐅᕐᕋᑦᑎᒍ ᐊᕐᕌᒎᒋᔭᑦᑎᓐᓂ ᑖᒃᑯᐊ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᔭᕆᐊᖃᖅᑐᑦ. 65-ᖑᓚᐅᖅᑑᒐᓗᐊᑦ 69-ᖑᕐᓂᐊᓕᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᔪᐊᓐᓅᒐᕕᑦ.  
 
ᓂᕆᐅᒃᑲᑦᑕ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖓ ᐱᖁᔭᕐᔪᐊᒧᑦ ᓴᖅᑭᑕᐅᓂᐊᕐᒪᑦ ᑕᒫᓂ ᐊᒻᒪ ᓄᓇᑦᓯᐊᕐᒥ. 
ᖃᖓ ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍᑦ ᖃᓄᖅ ᐱᕙᓪᓕᐊᑎᑕᐅᓯᒪᒻᒪᖔᖅ ᓄᑖᖅ ᐱᖁᔭᒃᓴᐅᔪᖅ, 
ᓇᓗᓇᐃᖅᓯᔪᓐᓇᖅᐸᓘ ᑭᓱᓂᒃ ᓯᕗᓪᓕᐅᔾᔨᓯᒪᒻᒪᖔᑕ ᓄᑖᓂᒃ ᐱᖁᔭᕐᔪᐊᓂᒃ ᓴᓇᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᓴᖅᑭᓂᐊᖅᑕᒃᑲ ᐱᖁᔨᕗᖔᕈᑎᑎᒍᑦ ᒪᓕᒐᓕᐅᕐᕕᒻᒥ ᐊᒻᒪ 
ᒫᓐᓇ ᑐᓴᕋᓱᐊᖅᓯᒪᓕᖅᑐᒍᑦ ᐱᖁᔭᕐᔪᐊᔅᓵᒃ ᒪᕐᕉᒃ ᐱᓪᓗᒋᒃ, ᐱᖁᔭᕐᔪᐊᔅᓴᖅ ᐱᓪᓗᒍ ᑖᓐᓇ ᐊᕐᕌᒎᓐᓄᒃ ᒪᕐᕉᓐᓄᒃ 
ᑐᓴᕈᑕᐅᒐᓱᐊᖅᓯᒪᓕᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑖ ᑭᐅᔪᐊᓐᓅᒻᒪᑦ. ᑐᓴᕋᓱᐊᖅᑎᓪᓗᒋᑦ ᐊᕐᕌᒎᓐᓄᒃ 
ᒪᕐᕉᓐᓄᓗᒃ  

ᖃᐃᖅᑯᔨᓚᐅᖃᑦᑕᖅᓯᒪᒻᒥᔪᒍᑦ ᓄᓇᑦᓯᐊᕐᒥ ᖃᐅᖅᑯᓪᓗᑎᒍ ᑲᑎᒪᖃᑎᖃᕈᓐᓇᕐᓂᐊᕐᒪᑕ ᐅᕙᑦᑎᓐᓂᑦ. 
 
ᐅᖃᖅᑏ, ᒫᓐᓇᐅᔪᖅ ᐱᖁᔭᖅ ᐅᖃᖅᓯᒪᒻᒪᑕ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᑦ ᐅᖃᐅᔾᔨᑎᖃᕐᓗᑎᒃ 
ᐃᖅᑲᓇᐃᔭᖅᑎᐅᔪᓄᑦ ᑖᒃᑯᐊ ᑐᖏᓕᕆᔭᖏᓪᓗ ᐃᖃᓗᑦᑑᑦᑎᐊᕐᒦᓪᓗᑎᒃ.  
 
ᒥᓂᔅᑕ ᐅᖃᕈᓐᓇᖅᐹ ᐃᓱᒪᒋᔭᖓ, ᑐᖏᓕᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᓱᖅᑕᐅᑦᑎᐊᖃᑦᑕᖅᐹ 
ᑮᓇᐅᔭᖃᖅᑎᑕᐅᑦᑎᐊᕋᓗᐊᖅᐸᓘ ᑖᒃᑯᐊ ᑲᒪᒋᔭᔅᓴᖏᑦ ᐱᓕᕆᔪᓐᓇᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᔭᕆᐊᖃᕋᔭᖅᑕᕋ ᑐᖏᓕᖏᑦ ᐃᖅᑲᓇᐃᔭᖅᑏᑦ 
ᑕᐃᑲᓃᓐᖏᑉᐸᑦ ᐃᖅᑲᓇᐃᔭᖃᑎᒋᔭᖓᑦ ᑕᐃᒃᑯᐊ ᐃᓂᔅᓴᓕᐅᖁᓪᓗᒍ ᑕᒪᒃᑯᓄᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᒥᔅᑕ ᑐᑐ. 
 
ᐊᐱᖅᑯᑦ 043 - 2(4): ᑮᓇᐅᔭᖅᑐᕈᑎᕕᓃᑦ ᖃᐅᔨᓴᖅᑕᐅᓯᒪᔪᑦ NBCC-ᑯᑦ ᐊᓪᓚᕕᖏᓐᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒋᔭᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᐃᖏᕐᕋᔾᔪᑎᓕᕆᔨᒃᑯᓪᓗ. ᐊᒃᓱᐊᓗᒃ ᐱᐅᔪᒻᒪᕆᐊᓗᒻᒥᑦ ᑐᓴᓚᐅᕋᒪ ᒥᔅᑕ ᐲᑯ 
ᐅᖃᑦᑎᐊᖅᑐᐊᓘᑎᓪᓗᒍ ᐊᐱᖅᓱᕐᓇᐅᑎᓪᓗᒍ. ᓈᓚᓐᓂᖅᐸᑕ ᑕᖅᑲᒃᑯᐊ. ᑕᐃᒃᑯᐊ ᐃᑉᐸᒃᓴᖅ 
ᐃᓱᒫᓘᑎᒋᓚᐅᖅᑕᖏᑦ, ᐃᓱᒫᓘᑎᒋᔭᕆᐊᖃᓐᖏᑕᖏᑦ ᐃᐊᑎᐅᑉ. ᑐᓐᖓᓱᒋᑦ. 
 
ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕᒋᔭᖓᓐᓄᑦ ᐱᕙᓪᓕᐊᔪᓕᕆᔨᓕᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᓯᕗᓪᓕᖅᐹᒥ 
ᐃᖅᑲᐃᑎᑦᑎᔪᒪᓪᓗᒍ ᐳᐃᒍᓚᐅᓐᖏᑕᒃᑲ ᑕᐃᒃᑯᐊ ᐊᐱᖅᑯᑎᐅᑎᒋᖃᑦᑕᓚᐅᖅᑕᒃᑲ ᒥᓂᔅᑕᐅᓚᐅᖅᑐᒧᑦ ᓄᕕᐱᕆ 
27, 28, 29, 30 ᑎᓯᐱᕆ 4-ᒥᓗ. ᐊᖏᖅᑕᐅᓪᓚᕆᑦᑕᐅᓚᐅᖅᓯᒪᒐᒪ ᑐᓴᒐᒃᓴᓂᒃ ᑐᓂᔭᐅᔪᒪᓪᓗᖓ ᑕᐃᒃᑯᓄᖓ 
ᐅᑕᖅᑭᓂᐊᕋᒃᑯᓪᓗ ᑕᐃᒃᑯᐊ ᕿᓄᐃᓵᑦᑎᐊᕐᓗᖓ ᑐᓴᒐᒃᓴᓂᒃ. 
 
ᐅᖃᖅᑏ, ᐊᐱᖅᑯᑎᒃᓴᖃᓚᐅᖅᓯᒪᔪᖓ ᐱᔾᔪᑎᖃᖅᑐᖓ ᐃᓱᒫᓘᑎᖃᓚᐅᖅᓯᒪᒐᒪ ᓄᓇᕗᒻᒥ ᓇᒻᒥᓂᖃᖅᑐᑦ 
ᐊᑐᖅᑐᐊᕐᕕᒋᔭᖓᓐᓂᑦ ᑯᐊᐳᕋᐃᓴᓐ ᑕᐃᒃᑯᐊ ᑲᑎᒪᔨᖏᑦ ᑕᒫᓃᖅᑲᐅᔪᐃᑦ ᐊᒻᒪᓗᑦᑕᐅᖅ ᑲᖏᖅᖠᓂᕐᒥᑦ KDBC-
ᑯᑦ. 
 
ᖃᐅᔨᒪᓐᖏᑕᕐᓂᑦ, ᐅᖃᖅᑏ ᑕᐃᔅᓱᒪᓂ ᑐᓴᓚᐅᖅᓯᒪᔪᖓ ᑭᖑᕐᖓᒍᑦ. ᑕᒻᒪᖅᓯᒪᔪᖅᓯᐅᖅᑏᒡᒎᖅ ᐅᓄᖅᑐᐊᓗᐃᑦ 
ᐊᓪᓚᕝᕕᖓᓐᓃᑦᑐᑦ ᑕᒻᒪᖅᓯᒪᔪᖅᓯᐅᖅᑎᑯᓐᓂᑦ NDC-ᑯᑦ ᐊᓪᓚᕝᕕᖓᓄᐊᓚᐅᕐᒪᑕ ᑭᓐᖓᕐᓂ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᓂᒃ ᑮᓇᐅᔭᖅᑐᕈᑎᕕᓂᕐᓂᑦ ᓇᐃᓴᐃᓐᓂᕐᒪᖔᑕ ᑕᐃᑲᓂ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ, 
ᓂᕈᐊᖅᑕᐅᓯᒪᔪᖅ ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᖅᓯᒪᔪᖅᓯᐅᖅᑎᐅᑉ 
ᐊᓪᓚᕝᕕᖓᓃᓐᖔᖅᓯᒪᔪᑦ ᐊᒻᒪᓗᑦᑕᐅᖅ ᐱᓕᕆᕕᑦᑎᓐᓂᒃ ᑮᓇᐅᔭᓕᕆᔨᒃᑯᓐᓃᓐᖔᖅᓯᒪᔪᖅ ᓈᓴᐃᔨᒃᑯᑦ 
ᑭᓐᖓᕐᓄᐊᓚᐅᖅᓯᒪᔪᑦ ᓇᐃᓴᐃᔭᖅᑐᖅᓯᒪᓪᓗᑎᒃ NBCC-ᑯᑦ ᐱᖏᓐᓂᑦ. ᒫᓐᓇᐅᔪᖅ ᑖᓐᓇ ᓇᐃᓴᐃᓂᖅ 
ᑲᔪᓰᓐᓇᖅᑐᖅ ᐃᖅᑲᓇᐃᖅᑕᐅᔪᒫᖅᑐᖅ ᐱᓇᓱᐊᕈᓯᕐᓂᑦ ᐊᒡᒋᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᑕᖅᑭᓄᑦ ᐅᓄᓗᐊᙱᑦᑐᓂ ᓯᕗᒧᐊᖃᑦᑕᕐᓯᒪᓕᖅᑐᖅ ᐱᓕᕆᔭᐅᒃᐸᑦ 
ᒥᓂᔅᑕᐅᑉ ᑐᓴᕋᒃᓴᖏᑦ ᑐᓂᔪᓐᓇᕐᓂᐊᕐᐹᑎᒎᑦ ᖃᐅᔨᔭᐅᔪᓂᒃ ᐃᓱᒫᓘᑎᓂᒡᓘᓐᓃᒃ ᓴᖅᑭᖅᑕᐅᔪᓂ ᓈᓴᐃᔨᓄᑦ 
ᑕᐃᒃᑯᓄᖓ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᓱᓕ ᒫᓐᓇ ᐱᓕᕆᐊᕆᔭᐅᖕᒪᑦ 
ᐃᖅᑲᓇᐃᔭᖅᑕᐅᖏᒻᒪᑦ ᓱᓕ ᒫᓐᓇ ᓂᓪᓕᕐᕕᒋᔪᓐᓇᖏᓐᓇᒃᑯ ᐃᖅᑯᓕᐊᑎᒋᔪᓐᓇᖏᓐᓇᒃᑯ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᔭ ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᖕᒥᔪᖓ CEO-ᖓ ᑐᑭᒧᐊᑎᒃᑎᔨᖓᑦ ᑕᐃᒃᑯᓇᖓ NBCC-ᒃᑯᓐᓄᑦ 
ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖏᓐᓄᑦ ᐃᖅᑲᓇᐃᔭᕈᓐᓃᕐᒪᒎᖅ ᑕᐃᑲᓂ ᐃᖅᑲᓇᐃᔭᖅᑎᖏᑦ 
ᐊᓯᔾᔨᕐᓯᒪᓕᕐᐹᑦ ᓈᓴᖅᑕᐅᓚᐅᖅᑎᓪᓗᒋᑦ ᑕᐃᒃᑯᓄᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓈᓴᐃᔨᑦ ᓱᓕ ᒫᓐᓇ. ᓂᓪᓕᐅᑎᔪᓐᓇᙱᒃᖢᒍᓗ 
ᐃᖅᑯᕐᓕᐅᑎᒋᔪᓐᓇᖏᓐᓇᑭᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᐊᖅᑕᓕᐊᓗᒪᖅᑲᐃ ᓈᓴᕐᔪᐊᓯᕙᑦ ᐊᑯᓂᐊᓗᒃ, ᒥᓂᔅᑕᐅᓪᓗ 
ᓂᓪᓕᕈᒪᖏᖢᓂ ᑖᒃᓱᒧᖓ ᑭᓯᐊᓂ ᐃᖅᑯᕐᒪᖅᑕᐅᒃᐸᑕ ᐅᓂᒃᑳᑦ ᓴᖅᑭᑕᐅᒃᐸᑕ ᑭᖑᓪᓕᕐᐹᑦ. 
 
ᐃᒻᒪᖄ ᑕᐃᓯᓂᐊᕐᓱᕆᖅᑲᐅᒐᓗᐊᕋᒃᑯ ᐃᓚᖏᓐᓂᒃ. ᐅᖃᖅᑲᐅᒻᒪᑦ ᐱᓇᓱᐊᕈᓰᒍᖅ ᒪᕐᕉᑦ ᐊᓂᒍᕐᐸᑕ 
ᐃᖅᑲᓈᖅᑕᐅᓂᐊᕋᓱᒋᒻᒪᒍ ᐱᔭᕆᖅᑕᐅᑐᐊᕐᐸᑕ ᓴᖅᑭᑕᐅᔪᓐᓇᕐᓂᐊᕐᐹ ᒪᓕᒐᓕᐅᖅᑎᓄᑦ ᑕᐃᒃᑯᐊ? ᖁᔭᓐᓇᒦᒃ, 
ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑲᐅᒐᒪᐃᓛᒃ ᑕᐃᒃᑯᐊ 
ᐱᔮᕆᖅᑕᐅᓂᐊᖅᑐᑦ ᐱᓇᓱᐊᕈᓯ ᐊᒡᒋᖅᑐᑦ, ᐅᓄᖏᑦᑕᐅᖅ ᑕᐃᒃᑯᐊ ᑕᐃᒪᓐᓇᑦᑕᐅᖅ ᐊᔾᔨᑐᐃᓐᓇᕆᓂᐊᖅᑕᖓ 
ᐱᐅᓯᕆᕙᒃᑕᒪ ᓇᓴᐅᖅᑕᐅᔪᒥᓃᑦ ᐅᓂᒃᑳᓕᐊᖏᑦ ᐱᐅᓯᖏᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐃᕝᔭᕈᑕᐅᓚᒃ. 
 
ᐊᐱᖅᑯᑦ 044 - 2(4): ᖁᓪᓗᖅᑑᒥ ᓯᐊᕐᕆᔮᕐᕕᒃ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒐ ᑐᕌᑦᑎᑦᑐᒪᔭᕋ ᓄᓇᓕᒡᓄᑦ ᒐᕙᒪᒃᑯᓐᓄᓪᓗ 
ᐱᔨᑦᓯᖅᑎᒃᑯᓐᓄᑦ. ᐅᐊᑦᑎᐊᖅ ᐅᖃᐅᓯᖃᖅᑎᓪᓗᖓ ᐅᖃᐅᓯᖃᖅᑲᐅᒐᒪ ᑕᒡᕙᓂ ᒪᓕᒐᓕᐅᕐᕕᖕᒥ 
ᑐᓴᑎᑦᑎᔾᔪᑎᖃᖅᑲᐅᒐᒪ ᖁᕐᓗᕐᑐᕐᒥᐅᑦ ᓯᐊᕐᕆᔮᕐᕕᖓᓐᓂᒃ ᐱᔭᕇᒃᑎᐊᕐᓯᒪᖏᒻᒪᑦ.  
 
ᐅᖃᖅᑎ, ᒥᓂᔅᑕ ᐅᖃᐅᑎᔪᓐᓇᕐᐹᖓᑦ ᑖᓐᓇ ᐱᓕᕆᐊᕆᔭᐅᔪᖅ, ᖃᓄᐃᒻᒪᑦ ᐃᖅᑲᓇᐃᖅᑕᐅᓐᓂᖏᒻᒪᖔ 
ᓯᑯᖑᐊᓕᕐᓯᔾᔪᑎᓗ ᐱᖃᓯᐅᔾᔭᐅᑎᓐᓂᖏᒪᑦ ᑮᓇᐅᔭᖅᑐᕈᑎᒃᓴᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ ᐱᖁᑎᕐᔪᐊᕐᓄᑦ 
ᑮᓇᐅᔭᒃᑐᕈᑎᒃᓴᖏᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. ᒥᓂᔅᑕ ᓄᓇᓕᒡᓄᑦ ᒐᕙᒪᒃᑯᓐᓄᓗ ᐱᔨᕐᓯᑎᑯᓄᓪᓗ 
ᓂᕈᐊᖅᑕᐅᓯᒪᔪᖅ, ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᖁᔭᓐᓇᒦᒃ ᐊᐱᕆᒐᕕᑦ. ᐊᒻᒪ ᑕᐃᒃᑯᐊ ᓯᕗᓪᓕᐅᒋᐊᖃᖃᑦᑕᕐᒪᑕ ᒪᑯᐊ 
ᓇᖏᐊᕐᓇᖅᑐᒦᓗᐊᖅᑐᑦ, ᐊᒻᒪ ᐊᓐᓂᐊᖅᑕᐃᓕᒪᓂᕐᒧᑦ. ᓲᕐᓗ ᑕᐃᓐᓇ Gas Tax ᑮᓇᐅᔭᕐᑖᕆᓚᐅᖅᑕᕗᑦ 
ᑐᕌᖓᓗᐊᓚᐅᕐᒪᑦ ᑕᒪᒃᑯᓄᖓ ᐃᒪᖃᐅᑎᓄᑦ, ᐃᒥᕐᑕᐅᑎᓄᑦ ᐅᒡᕙᓗᓃᑦ ᐊᓇᖅᑕᐅᑎᓄᑦ ᑕᐃᒃᑯᓄᖓ 
ᑐᕌᖓᓗᐊᓚᐅᕐᒪᑦ. 
 
ᐊᒻᒪ ᐊᓚᖓ ᓇᑉᐹᑦ ᓄᓇᕗᑦ ᒐᕙᒪᒃᑯᓃᖔᕐᖢᓂ. ᑮᓇᐅᔭᑦ ᐃᓪᓗᕐᔪᐊᓄᑦ ᐊᑑᑕᐅᓚᐅᖅᑑᒐᓗᐊᖅ ᐊᒻᒪ ᑕᐃᑲᓂ 
ᖁᕐᓗᖅᑑᒥ ᑖᒃᑯᐊ ᒐᕙᒪᒃᑯᑦ ᓄᓇᓕᖕᓂ ᒐᕙᒪᓕᕆᔨᑦ ᐊᒻᒪᓗ ᐱᔨᔾᔨᕋᖅᑎᐅᔪᑦ 
ᐊᓱᒪᒃᓴᕐᓯᐅᕆᐊᖃᑦᓯᐊᓚᐅᕐᒪᑕᐃᓛᒃ ᐊᒻᒪ ᑕᒪᓐᓇ ᖃᓄᐃᑦᑑᓂᐊᕐᒪᖔᑦ ᐊᒻᒪᓗ ᓯᕗᓪᓕᐅᒋᐊᖃᖅᑐᑦ 
ᓯᕗᓪᓕᐅᒋᐊᖃᖅᑐᑦ ᓯᕗᓪᓕᐅᓚᐅᕐᒪᑕ ᑕᐃᒪ ᑕᐃᒪᓐᓇᒧᑦ ᑮᓇᐅᔭᖅᑖᓚᐅᖏᑦᑐᖅ. ᖁᔭᓐᓇᒦᒃ, ᐅᖃᖅᑎᒃᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 045 - 2(4): ᐃᓕᓐᓂᐊᑎᑦᑎᓂᖅ ᓄᓇᓕᒻᒥ ᐅᖃᒥᒫᒐᖃᕐᕝᒻᒥᐅᑕᓂᑦ (ᐊᕐᕚᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᕆᔪᒪᔪᕋ ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᒪᒃᑯᑦᑐᓕᕆᔨᒃᑯᓐᓄᑦ, 
ᑭᓱᑐᐃᓐᓇᓕᕆᔨᒃᑯᓐᓄᑦ. ᑕᕝᕙᓃᖏᒻᒫᓐ? ᐋᒡᒑ? ᑕᕝᕙᓃᑦᑐᖅ. 
 
ᐅᖃᖅᑎᑦᑎᔩ, ᑖᒃᑯᐊ ᐃᓱᒫᓗᒻᒪᑦ ᕈᐃᐱᒃᑲ ᐱ. ᐃᑦᓚᐅᑦ ᐅᖃᓕᒫᒐᖃᕐᕕᒃ ᒥᑦᑎᒪᑕᓕᒃᒥ, ᐅᖃᓕᒫᒐᖃᕝᕕᒻᒥ. 
ᐃᖅᑲᓇᐃᔭᑲᐃᓐᓇᖅᑐᑎᒃ ᐃᖅᑲᓇᐃᔭᑲᐃᓐᓇᕈᓐᓃᑲᐅᖅᑐᖃᑦᑕᖅᖢᑎᒃ. ᐃᓛᒃ ᖃᐅᔨᒪᒐᔭ CLEY-ᑯᑦ ᒥᓂᔅᑕᖓᓐ 
ᑐᕌᒐᖃᒻᒪᑦ Library ᐋᖅᑭᑦᑎᐊᖅᐸᓪᓕᐊᖁᓪᓗᒋᑦ ᓄᓇᓕᓐᓂ. ᐃᓕᓐᓂᐊᑎᑦᑎᖃᑦᑕᕐᓗᑎᓪᓗ ᐊᒻᒪᓗ 
ᐃᑲᔪᖅᑐᖃᑦᑕᕐᓗᑎᒃ ᑕᕝᕗᖓ ᑎᑎᕋᖅᕕᒻᒥᓂ.  
 
ᐅᖃᖅᑏ, ᐅᖃᐅᑎᔪᓐᓇᖅᐹᖔ ᒥᓂᔅᑕᐅᑉ ᑖᓐᓇ ᖃᒪᓂᖅᑐᐊᕐᒥ Librarian, ᓄᓇᕗᓕᒫᒧᑦ ᑐᕌᖅᑐᖅ, 
ᐃᖅᑲᓇᐃᔭᖅᕕᒃ ᐃᓂᖃᓕᕐᒪᖔᑦ. ᐃᖅᑲᓇᐃᔭᖅᕕᐅᓕᕐᒪᖔᑦ ᐊᒻᒪᓗ ᐃᖅᑲᓇᐃᔭᖅᑎᖃᓕᖅᐸᑦ, 
ᐃᓕᓐᓂᐊᖅᑎᑕᐅᔪᖃᓐᓂᐊᓕᖅᐹ ᐅᖃᓕᒫᒐᖃᕝᕕᒻᒥ ᐱᓕᕆᔨᒥᒃ ᒥᑦᑎᒪᑕᓕᒃᒥ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓯᕗᓪᓕᕐᒥ ᐊᐱᖅᑯᑎᒋᓵᖅᑕᖓ, ᑖᒃᑯᐊ 
ᐅᖃᓕᒫᒐᓕᕆᕝᕖᑦ ᖃᒪᓂᖅᑐᐊᕐᒥ ᑲᒪᒋᔭᐅᓲᖑᔪᑦ. ᐊᒻᒪ ᐃᓕᓐᓂᐊᕐᑎᑦᑎᔪᖃᕐᓂᐊᕐᒪᖔᑦ ᑕᒪᒃᑯᓄᖓ 
ᐅᖃᓕᒫᒐᓕᕆᖃᑦᑕᖅᑐᓄᑦ ᑕᐃᒪᓐᓇᐃᑦᑐᒥᒃ ᑕᑯᓯᒪᖏᑦᑐᖓ ᑭᓯᐊᓂ ᑎᑎᖅᑲᒥᒃ ᓇᑦᓯᐅᔾᔨᔪᒪᓇᔭᖅᐸᑦ ᑖᓐᓇ 
ᕿᒥᕐᕈᐊᕈᓐᓇᑎᐊᖅᑕᕗᓐ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑐᓴᓐᖏᓐᓇᒪ ᖃᒪᓂᑦᑐᐊᒥ Librarian ᐃᖅᑲᓇᐃᔭᖅᑕᐅᓕᕐᒪᖔᖅ, 
ᐃᖅᑲᓇᐃᔭᖅᑎᑕᐅᓕᖏᒻᒪᖔᕐᓘᓐᓃᑦ. ᑐᓴᑦᑎᐊᖏᑕᕋᓗᐊᕐᕋ. ᑭᓯᐊᓂᓕ ᐅᖃᐅᑎᒍᓐᓇᖅᐹᖔ, ᑖᒃᑯᐊ 
ᑭᓱᓪᓗᐊᑕᕐᓂᒃ ᐃᓕᓐᓂᐊᕐᑎᑦᑎᓲᖑᕙᓐ ᐅᖃᓕᒫᒐᓕᕆᔨᒃᓴᓂᒃ ᓄᓇᓕᓐᓃᑦᑐᓂᒃ. ᑭᓱᓪᓗᐊᑕᕐᓂᒃ 
ᐃᓕᓐᓂᐊᕐᑎᑦᑎᔪᓐᓇᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓵᖅᑕᖓ ᑭᓱᒥᒃ ᐃᓕᓐᓂᐊᕐᑎᑦᑎᔪᓐᓇᕐᒪᖔᑕ, ᑖᓐᓇ 
ᒫᓐᓇ ᑭᐅᒍᓐᓇᖏᓐᓇᒃᑯ, ᑖᒃᓱᒪ ᑭᓯᐊᓂ ᑭᖑᓂᐊᒍᑦ ᑭᐅᑦᑎᐊᕈᓐᓇᓂᐊᖅᐸᕋ ᑕᐃᒃᑯᐊ ᓇᓗᓇᕈᓐᓃᑐᐊᖅᐸᑦ 
ᑭᓱᓂᒃ ᐃᓕᓐᓂᐊᕐᑎᑦᑎᖃᑦᑕᕐᒪᖔᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᐊᓂᒃᔮᖅᑰᖏᓐᓇᒪ ᐅᓪᓗᒥ ᑭᐅᓂᖓ ᒪᓕᓪᓗᒍ.  
 
ᐃᓛᒃ ᑖᒃᑯᐊ department budget-ᖓ ᑕᑯᓪᓗᒍ, 1 cent-ᑯᓗᒻᒦᓘᓐᓃᑦ ᐃᓚᐃᒋᐊᖅᓯᒪᓐᖏᒻᒪᑦ 2006-07-ᒥ. 
ᑭᓱᓂᓪᓕ ᐃᑲᔫᑎᖃᖃᑦᑕᕋᓗᐊᖅᐸᑦ ᓄᓇᓕᓐᓄᑦ ᐅᖃᓕᒫᒐᖃᕝᕕᓐᓂᒃ. ᑕᒪᒃᑯᐊ ᐅᖃᓕᒫᒐᖃᕝᕖᑦ ᓄᓇᓕᓐᓂ 
ᐱᐅᓯᕙᓪᓕᐊᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑖᒃᑯᐊ ᒪᕐᕈᐃᓕᖓᒻᒪᑕᓕ ᐅᖃᖅᑎᑦᑎᔩ, ᐅᖃᓕᒫᒐᖃᕝᕖᒃ. ᐃᓚᖏᓪᓗ 
ᑖᒃᑯᐊ ᐃᓕᓐᓂᐊᖅᕖᑦ ᐃᓗᐊᓂ ᑲᒪᒋᔭᐅᓲᖑᔪᑦ. ᐊᒻᒪ ᐅᕙᒍᓪᓕ ᑖᒃᑯᐊ ᐱᓕᕆᐊᕐᕆᔭᕗᑦ ᓄᓇᓕᓐᓄᑦ 
ᑐᕌᖓᔪᓂᒃ ᐅᖃᓕᒫᒐᖃᕝᕖᓐ ᐊᑦᔨᒌᖃᑦᑕᖏᒻᒥᒻᒪᑕ. ᐃᓚᖏᓪᓗ ᑳᓐᑐᕌᖅᓯᒪᓪᓗᑎᒍ Hᐋᒻᓚᒃᑯᖏᓐᓄᑦ, 
ᐃᓕᓐᓂᐊᖅᑐᓕᕆᔨᒃᑯᓄᓪᓗ. ᐃᓚᖏᓪᓗ ᐱᓕᕆᐊᕐᕆᓪᓗᑎᒍ. ᑕᒪᒃᑯᐊ ᖃᒪᓂᖅᑐᐊᕐᒥ ᑕᐃᒪ ᑐᖅᑲᑕᖅᕕᖃᒻᒪᑕ 
ᐅᖃᓕᒫᒐᖃᕝᕕᓕᒫᑦ ᑕᒫᓂ ᓄᓇᕗᒻᒦᑦᑐᑦ. ᑕᐃᒃᑯᐊᓗ ᑲᒪᒋᔭᐅᓲᖑᓪᓗᑎᒃ. ᒪᑯᐊ ᓲᕐᓗ ᒪᓕᒐᕐᒥᒃ, 
ᐊᑐᕆᐊᖃᒻᒥᒐᑦᑕᑦᑕᐅᖅ, ᒪᓕᒋᐊᖃᒻᒥᒐᑦᑕ ᐅᖃᓕᒫᒐᐃᑦ ᑕᒫᓂ ᑲᓇᑕᒥ ᖃᓄᖅ ᐊᐅᓚᑕᐅᔪᒃᓴᐅᑕᐅᒪᖔᑕ.  
 
ᐅᖃᓕᒫᒐᒃᓴᐃᓪᓗ ᐊᓯᖏᓪᓗ ᑕᒪᒃᑯᓂᖓ ᐱᓕᕆᐊᖃᑉᐸᑉᐳᒍᑦ ᓄᓇᕘᒻᒥ ᓄᓇᓕᓕᒫᓄᑦ ᐅᖃᓕᒫᒐᖃᕝᕖᑦ, 
ᐃᓕᓐᓂᐊᖅᕕᐅᑉ ᐅᖃᓕᒫᒐᖃᕝᕕᖏᑦᑕᑦᑕᐅᖅ ᐊᑦᔨᒋᖏᐊᔪᒻᒥᒪᒍ. ᑖᒃᑯᐊᓕ ᑲᒪᒋᓂᖅᓴᐅᖃᑦᑕᖅᑕᕗᓐ 
ᐃᑲᔪᕋᓱᐊᖅᑐᑎᒍ. ᓄᓇᓖᑦ ᖃᓄᖅ ᐃᖏᕐᕋᓯᕚᓪᓕᑲᓐᓂᕈᓐᓇᕐᒪᖔᑕ, ᐋᖅᑭᑎᐊᖅᓯᒪᓂᖅᓴᐅᔪᓐᓇᕐᒪᖔᑕ. ᐊᒻᒪᓗ 
ᐱᓗᐊᖅᑐᒥᒃ ᑕᒪᒃᑯᐊ ᐃᓄᒃᑐᑦ ᑎᑎᖅᑲᐃᓐ ᑎᑎᕋᖅᑕᐅᕙᑦᑐᓪᓗ, ᖃᓄᖔ, ᐅᖃᓕᒫᖅᑕᐅᔭᕆᐊᓖᑦ ᖃᓄᖅ 
ᐱᕙᓪᓕᐊᑲᓐᓂᕈᓐᓇᕐᒪᖔᑦᑎᒍ ᑕᒪᒃᑯᓂᖓ ᐱᓕᕆᖃᑦᑕᖅᐳᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᑦᑎᐊᕈᓐᓇᔾᔮᖅᑰᖏᒻᒪᖓ ᐅᓪᓗᒥ. ᐅᖃᐅᑎᔪᓐᓇᖅᐹᖔᓕ ᐆᒥᖓ 
ᑭᐅᑦᑎᐊᕈᓐᓇᖅᐹᖔ ᒥᓂᔅᑕ ᐊᖏᕈᓐᓇᖅᐹ  

Rebecca P. Idlout Library ᑲᑎᒪᔨᖏᑦ ᐱᓕᕆᖃᑎᒋᒋᐊᕈᓐᓇᖅᐸᐃᑦ ᕿᓚᒻᒥᐅᔪᒥᒃ ᓲᕐᓗᖃᐃ ᐅᓇ 
ᒪᓕᒐᓕᐅᕐᕕᒃᓘᓐᓃᑦ ᐱᐊᓂᒃᓯᒪᓕᖅᐸ ᑕᖅᑭᐅᑉ ᓄᕐᖑᐊᓂ ᐱᒋᐊᖅᓵᓕᕝᕕᒋᔪᓐᓇᖅᐸᐃᑦ ᑭᓱᒥᒃ 
ᐋᖅᑭᒃᓱᐃᔪᓐᓇᕋᔭᕐᒪᖔᑕ ᐃᓕᓐᓂᐊᖅᑎᑦᑎᓇᓱᐊᖅᑎᓪᓗᒋᑦ ᐅᖃᓕᒫᒐᓕᕆᕝᕕᒃᓴᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ, ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᖏᖅᓯᒪᔪᓐᓇᑦᑎᐊᖅᑕᕋ ᑭᓯᐊᓂ ᑐᒃᓯᕋᐅᑎᓂᒃ 
ᐃᑲᔪᖅᑕᐅᔪᒪᔪᓂᒃᓘᓐᓃᑦ ᑎᑎᖅᑲᓂᒃ ᓴᖅᑭᓯᒪᔪᖅᑕᖃᖅᑎᓐᓇᒍ ᓇᓗᓇᑦᑎᐊᓲᖑᖕᒪᑦ ᑭᒃᑯᑦ ᓇᓕᐊᒃ ᓄᓇᓖᑦ 
ᐃᑲᔪᖅᑕᐅᔪᒪᒐᓗᐊᕐᒪᖔᑕ. ᑕᐃᒪᓐᓇᐃᑦᑐᒥᒃ ᑎᑎᖅᑲᓂᒃ ᓴᖅᑭᔮᖅᑐᖃᖅᑎᓪᓗᒍ ᑐᒃᓯᕋᐅᑎᓂᒃ 
ᐃᑲᔪᖅᑕᐅᔭᕆᐊᓕᖕᓂᑦ ᐅᖃᓕᒫᒐᖃᕐᕖᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᐊᕆᔭᑦᑕ ᐃᓗᐊᓃᑦᑐᓂᒃ 
ᑕᐃᒪᓐᓇᐃᑦᑐᓂᒃ ᐱᑕᖃᖅᑎᓪᓗᒍ, ᑖᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᖅᑕᕗᑦ. ᐊᒻᒪᓗ ᐊᖏᖅᓯᒪᔪᓐᓇᖅᐳᖓ 
ᑕᐃᒪᓐᓇᐃᖅᑐᒥᒃ ᑎᑎᖅᑲᒥᒃ ᓴᖅᑭᑦᑐᖃᖅᑐᕕᓂᐅᓐᓂᖅᐸᑦ ᕿᒥᕐᕈᒍᓐᓇᕐᓂᐊᖅᑕᕗᑦ 
ᖃᓄᖅᑑᕈᑎᒋᔪᓐᓇᕐᓂᐊᖅᑕᕗᓪᓗ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᖅᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 046 - 2(4): ᓇᓄᐃᑦ ᐊᑦᑕᓇᖅᑐᒦᓕᕐᓂᕋᖅᑕᐅᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᒪᓕᒐᓕᐅᖅᑎᐅᑉ ᐅᖃᐅᓯᖏᓐᓂᑦ ᐅᖃᓯᕆᖅᑲᐅᔭᒪ ᒥᔅᓵᓄᑦ 
ᐊᐱᕆᐅᑎᖃᑲᐃᓐᓇᕈᒪᒐᒪ ᓇᓄᐃᑦ ᒥᒃᓵᓄᑦ. ᑕᐃᒃᑯᐊ ᑐᓴᕐᓂᖃᑦᑕᓚᐅᕐᒪᑕ ᑕᐃᒃᑯᐊ ᐊᒥᐊᓕᒃᑲᒥᐅᑦ ᑕᒫᓂ 
ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᓇᓄᕐᓂᒃ ᐃᓱᒫᓘᑎᖃᕐᒪᑕ. ᓇᓕᖏᑦ American Government ᐅᕝᕙᓘᓐᓃ 
ᑕᐃᒃᑯᐊ ᖃᐅᔨᓴᖅᑏᑦ ᓇᓕᖏᑦ ᑕᐃᒪᐃᓕᐅᕐᒪᖔᑕ ᑖᓐᓇ ᑐᑭᓯᖅᑳᓚᐅᕐᓗᒍᖃᐃ, ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᐸᑎᖅ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᖃᐅᓯᕆᔭᖏᑦ ᒪᓕᒐᓕᐅᖅᑎᐅᖃᑎᒋᔭᕐᒪ 
ᓇᓄᓕᕇᓐᓇᖅᑐᐃᑦ ᐊᒥᐊᓕᑲᒃᑯᑦ ᒐᕙᒪᒃᑯᖏᑦ ᑕᕝᕗᖓ ᓇᓄᑦᑎᓐᓂᑦ ᐊᑦᑕᕐᓇᖅᑕᖅᑐᒨᖅᑎᑦᑎᒐᓱᒃᑐᐃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᐅᖃᖅᑎᔅᓯᔩ, ᑖᓐᓇ ᒥᓂᔅᑕ ᒪᑯᓂᖓ ᑐᓴᕈᑎᑎᒍᑦ ᑐᓴᕐᓇᖃᑦᑕᓚᐅᕐᒪᑦ ᑖᒃᑯᓂᖓ 
ᓈᒻᒪᒃᓴᕐᓂᕋᕋᓂ ᐊᑲᐅᒃᓴᕐᓂᕋᕋᓂ. ᑖᓐᓇᓕᖃᐃ ᐱᓕᕆᕕᒋᔭᖓ ᖃᓄᕐᓕᑭᐊᖅ ᖃᓄᐃᓕᐅᕐᓂᐊᖅᑯᓪᓕᑭᐊ ᑖᑦᓱᒪ 
ᒥᒃᓵᓄᑦ? ᓇᑯᕐᒦᒃ, ᐅᖃᖅᑎᔅᓯᔩ 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᑯᓄᖓ ᐅᐊᓯᖕᑕᓐᓕᐊᓚᐅᖅᑐᒍᑦ ᒫᑦᓯ 5-ᖑᑎᓪᓗᒍ 
ᑲᑎᒪᔭᖅᑐᖅᓱᑕ ᑖᔅᓱᒥᖓ ᐊᑭᕋᖅᑐᕐᓂᕋᖅᓱᑕ ᐅᖃᓪᓚᓚᐅᖅᑐᒍᑦ ᑕᐃᑲᓂ ᐊᒻᒪᓗ ᐄᑉᐳ 9-ᖑᓚᐅᑎᓐᓇᒍ 
ᑎᑎᕋᕐᕕᒋᒃᑲᓐᓂᕐᓂᐊᖅᓱᑎᒍᑦ ᓱᓇᒥᒃ ᐱᔾᔪᑎᖃᕐᒪᖔᑦᑕ ᓇᓄᐃᑦ ᓲᖅ ᑕᕝᕗᓐᖓᖅᑕᐅᖁᖏᓐᓂᒃᑯᑦᑎᓐᓄᑦ 
ᓄᖑᑉᐸᓪᓕᐊᖏᓐᓂᕋᖅᓱᑎᒍᑦ ᐊᒻᒪ ᑕᓚᕘᖅᑕᐅᑲᑕᐃᓐᓇᖅᓱᖓ ᐱᕙᓪᓕᐊᔪᓄᑦ ᑕᐅᓇ ᖃᓪᓗᓈᑦ ᓄᓇᖓᓂᑦ 
ᐊᐱᖅᓱᖅᑕᐅᑲᑕᒃᑐᖓ ᖃᓄᖅ ᐃᓱᒪᒋᖕᒪᖔᑦᑎᒍᑦ ᑖᒃᑯᐊ ᑕᕝᕗᓐᖓᖅᑎᑦᑎᒐᓱᒃᑐᐃᑦ ᓇᓅᑎᑦᑎᓐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᐃᓛᒃ ᑕᐃᒃᑯᐊ ᐊᒥᐊᓕᒃᑲᒥᐅᑦ ᒐᕙᒪᖏᑦ ᒪᐅᖓᖃᐃ ᓄᓇᕘᑦᑎᓐᓄᑦ 
ᑎᑭᒪᐅᓯᒪᕚᑦ ᐅᕝᕙᓘᓐᓃᑦ ᑖᑦᓱᒪ ᒥᓂᔅᑕᐅᑉ  

ᒪᐅᖓ ᓄᓇᕘᒧᑦ ᑎᑭᑕᐃᓐᓇᖁᓂᐊᖅᐸᖏᖅᑲᐃ? ᓇᑯᕐᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᑕᒪᐅᖓ ᓄᓇᕘᒧᑦ ᑐᓐᖓᓱᖕᓂᕋᖅᓱᒋᑦ 
ᐅᖃᐅᑎᓚᐅᕐᓯᒪᔭᕋᓗᐊᒃᑲ ᑕᑯᒋᐊᑦᓯᐊᒻᒪᕆᖁᓪᓗᒋᑦ ᑕᐅᓇᖓᖔᑐᐃᓐᓇᖅ ᐊᐅᓚᑕᐅᔪᒪᓐᖏᓐᓂᕋᖅᑐᑕ 
ᓇᓅᑎᕗᑦ ᐅᓄᕐᓂᖏᓐᓂᒃ ᖃᐅᔨᓂᐊᕐᒪᑕ ᐊᒻᒪ ᐊᑕᓇᕐᑐᒦᖏᓐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᑲᑦᑐᒃ 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ, ᑖᓐᓇ ᐊᖏᖃᑎᒋᔭᕋ ᐃᑲᔪᑦᑐᑕᕋ ᑕᐃᒃᑯᓂᖓ ᑕᑲᒃᑯᐊ ᒐᕙᒪᖏᓐᓂ ᒪᐅᖓ 
ᓄᓇᕘᑦᑎᓄᑦ ᑕᑯᒋᐊᖃᕐᒪᑕ. ᐆᒪᔪᓂᒃ ᑕᑯᒋᐊᖃᒻᒪᑕ ᖃᓄᖅ ᑕᐅᒃᑯᐊᓗ ᐃᓄᐃᑦ ᐊᕙᓐᖓᓂᐊᓗᒃ ᖃᐅᔨᒪᒻᒪᑕ 
ᓇᓄᓕᕆᕐᒥᒃ ᓇᓄᕐᓂᒃ ᐊᕙᓐᖓᓂᐊᓗᒃ ᖃᐅᔨᒪᒻᒪᑕ ᑕᒪᒃᑯᓂᖓ ᐅᖃᐅᓯᕐᓂ ᐃᓄᐃᑦ ᖃᐅᔨᒪᔭᖏᓐᓂᒃ 
ᑐᓴᕆᐊᖃᕐᒪᑕ. ᑕᒪᐅᖓ ᓄᓇᕘᑦᑎᓄ ᐃᑎᕆᐊᓕᐅᒐᓗᐊᑦ. ᐊᐱᖅᑯᑎᐅᓐᖏ ᐅᖃᐅᓯᑐᐃᓐᓇ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐅᖃᐅᓯᑐᐃᓐᓇᐅᖕᒪᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑐ ᐹᓇᐸᔅ. 
 
ᐊᐱᖅᑯᑦ 047 - 2(4): ᑐᓚᑦᑕᕐᕖᑦ ᐊᒻᒪ ᓄᓇᓕᓐᓂ ᖁᐊᒃᑯᕖᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᕐᑕᕋ ᑐᕌᖅᑎᓂᐊᕐᑕᕋ ᐃᖏᕐᕋᔫᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ ᑕᐃᑦᓱᒪᓂ ᑖᒃᑯᐊ ᒐᕙᒪᑐᖃᒃᑯᓪᓗ ᐊᒻᒪᓗ ᓄᓇᕘᑉ ᒐᕙᒪᒃᑯᖏᑦ ᐃᓱᒪᒃᓴᕐᓯᐅᕈᑎᖃᖅᑎᓪᓗᒋᑦ 
ᑕᒪᒃᑯᓂᖓ ᑐᓚᑦᑕᕐᕕᐅᑉ ᒥᒃᓵᓄᑦ. ᑕᐃᒃᑯᐊ ᓄᓇᓖᑦ 7-ᔪᑦ ᑐᓚᑦᑕᕐᕕᑖᖅᑎᑕᐅᓂᐊᓚᐅᕐᓯᒪᒻᒪᑕ ᐱᔾᔪᑎᖃᕐᖢᑎᒃ, 
ᑖᒃᑯᐊ ᑮᓇᐅᔾᔭᒃᓴᕐᕕᐅᔪᓐᓇᕐᓂᖏᑦ ᒪᓕᒃᖢᒋᑦ. ᑕᒪᐅᓇ ᖃᓕᕋᓕᒐᓱᓐᓂᑯᓪᓗ ᐊᒻᒪᓗ ᑭᖑᑉᐸᒐᓱᓐᓂᒃᑯᑦ. 
ᑭᓯᐊᓂᓕ ᑕᒪᒃᑯᐊ ᐊᒻᒪᓗ ᑕᒪᓐᓇ ᐳᓚᕋᑦᑐᓕᕆᓂᖅ ᐃᓚᓕᐅᑎᓯᒪᓚᐅᕐᒪᑦ ᑕᐃᒃᑯᐊ ᐃᓱᒪᒃᓴᕐᓯᐅᖅᑎᓪᓗᒋᑦ 
ᑖᒃᑯᐊ ᒐᕙᒪᒃᑯᓪᓗ ᐊᒻᒪ ᒐᕙᒪᑐᖃᒃᑯᑦ.  
 
ᑭᓯᐊᓂᓕ ᑖᒃᑯᐊ ᒥᑭᓐᓂᕐᓴᐅᔪᐃᒃ ᓄᓇᓖᑦ ᑕᐃᒪᓐᓇᐃᑦᑐᒥᒃ ᐱᖃᓪᓚᕆᓐᖏᒻᒪᑕ, ᐃᓚᖏᑦ Food Processing 
Unit-ᖃᖅᑑᒐᓗᐊᑦ ᐊᒻᒪᓗ ᑕᒪᒃᑯᓂᖓ ᓄᑕᐅᓐᖏᓕᖅᑐᓂᒃ ᖁᐊᒃᑯᕕᖃᑦᑑᒐᓗᐊᑦ. ᑮᓇᐅᔾᔭᒃᓴᐅᑎᒃᓴᖏᑦ ᑖᒃᑯᐊ 
ᓄᑕᐅᓐᖏᓕᖅᐸᓪᓕᐊᖕᒪᑕ. ᑖᓐᓇᖃᐃ ᒥᓂᔅᑐ ᑕᐃᒪᓐᓇ ᐱᖃᑦᑕᓂᐊᕐᐸᑕ, ᑕᒪᒃᑯᐊ ᓄᓇᓖᑦ ᒥᑭᓐᓂᕐᓴᐅᔪᑦ 
ᑭᖑᕙᓰᓐᓇᓕᒐᒻᒪᑕ ᑐᓚᑦᑕᕐᕕᑖᕋᓱᓐᓂᒃᑯᑦ. ᑖᓐᓇᖃᐃ ᒥᓂᔅᑐ ᐅᖃᐅᔾᔨᔪᓐᓇᐳᖅ ᐅᕝᕙᓘᓐᓃᑦ 
ᐃᖅᑲᓇᐃᔭᖃᑎᖃᕈᓐᓇᖅᐸ, ᑖᒃᑯᓂᖓ Renewable Resources-ᑯᓐᓂᒃ ᐊᒻᒪ CDS-ᑯᓐᓂᒃ? ᑕᒪᒃᑯᐊ ᓄᓇᓖᑦ 
ᐱᔭᕆᐊᖃᖅᑕᖏᑦ ᑮᓇᐅᔾᔭᒃᓴᐅᑎᒃᓴᖏᑦ ᐋᖅᑭᒃᑎᐊᖅᐹᓪᓕᖁᓪᓗᒋᑦ, ᒪᑯᐊ ᖁᐊᒃᑯᕕᓪᓗ ᐊᒻᒪᓗ ᓂᕿᓄᑦ 
ᐊᒡᒍᐃᕕᑦ ᑕᒪᒃᑯᐊ ᑮᓇᐅᔾᔭᒃᓴᕈᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔩ. ᒥᓂᔅᑐ ᐱᓕᕙᓪᓕᐊᔪᓕᕆᓂᕐᒧᑦ ᐃᖏᕐᕋᔫᓕᕆᓂᕐᒧᑦ, ᒥᓂᔅᑐᕆᔭᐅᔪᖅ 
ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᐄ ᑖᒃᑯᐊ ᐅᖃᐅᓯᕆᔭᐃᑦ department-ᖑᔪᑦ 
ᐱᓕᕆᖃᑎᒋᔪᓐᓇᑎᐊᕐᑕᕗᑦ ᑖᑦᓱᒥᖓ ᖃᓄᖅᑑᕈᑎᖃᓪᓗᑕ. ᒪ'ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓄᓇᓖᑦ ᑐᓚᑦᑕᕐᕕᖃᐅᓐᖏᑦᑐᑦ ᐅᓄᕐᑑᖕᒪᑕ ᑕᒫᓂ. ᑭᓯᐊᓂ Federal 
Government-ᑯᑦ ᑕᐃᑦᓱᒪᓂ  

ᑲᓇᑕᒥᐅᑕᓂᒃ ᐊᖅᑯᓯᐅᕐᓂᕐᒧᑦ Provinces-ᖑᔪᓄᑦ ᐋᖅᑭᒃᓱᐃᓚᐅᕐᓯᒪᒻᒪᑕ ᐊᒻᒪᓗ ᑖᓐᓇ 
ᐊᐱᖅᑯᑎᒋᓚᐅᕐᓯᒪᓪᓗᒍ ᐃᓛᒃ ᐅᖃᐅᑎᓚᐅᕐᓯᒪᓪᓗᒍ ᒥᓂᔅᑕᐅᓚᐅᕐᓯᒪᔪᖅ ᑕᒪᑐᒧᖓ ᐃᖏᕐᕋᔫᓕᕆᔨᒃᑯᓐᓄᑦ. 
ᑖᒃᑯᓄᖓ Federal Government-ᑯᓐᓂ ᐅᖃᐅᔾᔨᒋᐊᖁᓪᓗᒍ ᑕᒪᒃᑯᐊ ᓄᓇᕘᒥ ᐱᓗᐊᓐᖑᐊᖅᑐᒥ ᑕᒫᓂ 
ᕿᑭᖅᑕᓃᒃᑐᓂ ᑐᓚᑦᑕᕐᕕᖃᕆᐊᖃᕐᒪᑕ ᐅᒥᐊᕐᔪᐊᒃᑯᑦ ᑎᑭᑕᐅᖃᑦᑕᕐᑐᐃᓐᓇᐅᖕᒪᑕ ᑕᒪᒃᑯᓂᖓ ᓲᕐᓗ 
ᐅᒥᐊᕐᔪᐊᒃᑯᑦ ᑎᑭᓵᕆᔭᕆᐊᖃᖅᑐᓂᒃ. ᐅᓪᓗᒥᒨᖓᔪᒥᖃᐃ ᑖᓐᓇ ᒥᓂᔅᑐ ᓴᖅᑭᑎᑦᑎᔪᓐᓇᕐᐸ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᐄ, ᖃᐅᔨᒋᓐᓂᐊᕐᐳᖓ ᓱᓇᓂ ᑎᑎᕋᖅᑕᐅᓯᒪᔪᖅᑕᖃᓕᕐᒪᖔᑦ 
ᑕᑲᓄᖓ ᒐᕙᒪᑐᖃᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᖏᕐᕋᔫᓕᕆᔨᒃᑯᓄᓪᓗ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑖᒃᑯᐊ ᖃᐅᔨᓴᓚᐅᕐᓯᒪᒻᒪᑕ ᑐᓚᑦᑕᕐᕕᒃᑖᕆᐊᖃᖅᑐᓂᒃ ᒐᕙᒪᑐᖃᒃᑯᓪᓗ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ. ᖃᖓᑭᐊᖅ ᖃᐅᔨᓴᕈᒫᓕᕆᕙᑦ ᑕᒪᓐᓇ ᑐᓴᐅᒪᓐᓂᕐᐸᒍ ᐅᖃᖅᑎᑦᑎᔩ 
ᐊᐱᕆᔾᔪᑎᒋᔭᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᐊᑦᔭᑕᖅᑎᖏᑦ ᒫᓐᓇ $40 
ᒥᓕᐊᓐᑖᓚᒥᒎᖅ ᕿᓂᖅᓯᒪᔪᑦ ᑕᐃᒃᑯᓄᖓ 7-ᕙᓄᑦ ᓄᓇᓕᓐᓄᑦ ᐊᒃᓚᑕᖅᕕᓕᐅᓇᔭᖅᑐᓄᑦ. ᐅᕙᒍᓪᓗ ᓇᒻᒥᓂᖅ 
ᑮᓇᐅᔭᓂᒃ ᓴᓂᖅᕙᐃᓯᒪᖏᓯᐊᑦᓱᑕ ᑕᒪᑐᒧᖓ ᑐᓚᒃᑕᕕᓐᓄᑦ ᐊᑐᕋᔭᖅᑐᓂᒃ. ᑭᓯᐊᓂ ᑕᒪᓐᓇ 
ᐱᓇᓱᐊᖏᓐᓇᖅᑕᕗᑦ. ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᒐᕙᒪᑐᖃᒃᑯᓐᓂ ᐱᓕᕆᖃᑎᒌᓐᓇᕐᓂᐊᖅᑐᑎᒍ ᑕᒪᒃᑯᐊ 
ᒥᒃᓵᓄᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒥᐊᒃᑯᓯᒪᖃᑦᑕᒥᒻᒪᑦ ᓇᓗᓇᓐᖏᑦᑐᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ. ᐃᓛᒃ 
ᑮᓇᐅᔭᑭᔅᓴᐃᓇᑦᑐᒎᒐᓗᐊᖅ ᑭᓯᐊᓂᓕ ᑖᒃᑯᐊ ᐊᒥᐊᒃᑯᓯᒪᓐᓂᖅᐸᑕ ᑕᒪᒃᑯᐊ ᓄᓇᓖᑦ ᒥᑭᓐᓂᖅᓴᐅᔪᑦ 
ᑐᓚᒃᑕᖅᕕᖃᖏᑦᑐᑦ ᓲᕐᓗ Grise Fiord, Resolute, ᐊᓄᕆᖅᔪᐊᖅᑕᐅᖃᑦᑕᕐᒪᑕ ᐅᒥᐊᖏᔭᖅᐸᑦᑐᑎᓪᓗ.  
 
ᑕᒪᒃᑯᐊᖃᐃ ᐊᒥᐊᒃᑯᓯᒪᔪᖃᕐᓂᖅᐸᑦ ᐱᒋᐊᕈᑎᔅᓴᒥᓪᓘᓐᓃᑦ ᐃᓱᒪᔅᓴᖅᓯᐅᕈᓐᓇᖅᐳᖅ ᑖᓐᓇ department-ᒋᔭᖓ 
ᐃᖏᕐᕋᔪᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᒫᓐᓇᐅᔪᖅ ᑮᓇᐅᔭᓂᒃ ᐊᒥᒐᖅᓰᓐᓇᖅᐳᒍᑦ 
ᐃᖏᕐᕋᔪᓕᕆᓂᕐᒧᑦ ᑐᕌᖓᔪᓂᒃ. ᐊᖏᓪᓕᒋᐊᔪᖃᑉᐸᑕᓗ, ᐊᖏᓪᓕᒋᐊᖁᓇᖅᐸᑦᑑᒐᓗᐃᓐ ᑕᒪᒃᑯᐊ 
ᑐᓚᑦᑕᕕᒃᑖᕆᐊᖃᑉᐸᑦᑐᑦ ᑐᐊᕕᓐᓇᖅᑑᒐᓗᐊᕐᒪᑕ. ᑭᓯᐊᓂ ᑮᓇᐅᔭᓂᒃ ᕿᓃᓐᓇᖅᑐᒍᑦ ᑖᒃᑯᐊ ᒐᕙᒪᑐᖃᒃᑯᓐᓂᑦ, 
ᐱᓕᕆᕕᐅᔪᑦ ᐱᓕᕆᖃᑎᒋᓕᓚᐅᖅᐸᑦᑐᒋᑦ. ᑖᒃᑯᐊᓗ ᐅᖃᐅᓯᕆᓚᐅᖅᑕᕗᑦ $40 ᒥᓕᐊᓐᒍᔪᖅ ᕿᓂᖅᑕᐅᔪᑦ 
ᓇᓂᔭᐅᑐᐊᖅᐸᑕ ᑖᒃᑯᐊ 7 ᐱᒋᐊᖅᑕᐅᔪᒫᓐᓂᐊᖅᓱᑎᒃ.  

ᑭᓯᐊᓂ ᐊᓯᖏᓐᓄᑦ ᐊᑐᕋᔭᖅᑐᓂᒃ ᑐᓚᒃᑕᖅᕕᓕᐅᕈᑕᐅᓇᔭᖅᑐᓂᒃ ᕿᓃᓐᓇᕋᓗᐊᖅᑐᒍᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑰᓕ. 
 
ᐊᐱᖅᑯᑦ 048 - 2(4): ᐅᖅᓱᐊᓗᓐᓂ ᓂᐅᕕᖃᑦᑕᖅᑐᑦ ᐊᑭᖏᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒋᔭᕋ ᒥᓂᔅᑕᒧᓐ ᐆᒪᖅᑯᑎᓕᕆᔨᒃᑯᓐᓄᑦ. 
ᑐᓐᖓᓱᒃᓯᐊᖁᕙᕋ ᒥᓂᔅᑕ ᐃᓛᒃ ᓄᓇᕗᒻᒥᐅᓂᒃ ᓂᐅᕕᖃᑦᑕᖅᑐᓂ ᑖᒃᑯᐊ ᑖᒃᑯᓂᖓ ᓈᓴᕈᑕᐅᓯᒪᔪᓂᒃ. ᑖᓐᓇ 
ᓯᕗᓪᓕᖅᐹᒥᒃ ᑎᑎᕋᖅᓯᒪᒻᒪᓐ ᑕᒪᒃᑯᐊ ᐅᖅᓱᐊᓘᑉ ᐊᑭᖏᑦ, ᓲᕐᓗ ᐊᑭᑦᑐᐸᓪᓕᐊᑐᐃᓐᓇᓂᐊᕐᒪᑕ.  
 
ᒥᓂᔅᑕ ᓱᓕᖅᑰᖏᒻᒪᓐ. ᑕᕝᕙᓂ ᓴᓪᓗᓯᒪᔫᔮᕐᒪᓐ ᑭᒃᑯᑐᐃᓐᓇᕐᓄᑦ. ᑖᒃᑯᐊ ᐅᖅᓱᐊᓗᐃᑦ ᐊᑭᖏᓐ 
ᐊᑭᑭᓪᓕᒋᐊᓚᐅᕐᒪᑕ ᑕᖅᑭᐅᓚᐅᖅᑐᒥ. ᒥᓂᔅᑕ ᑕᐃᒪᖃᐃ ᐅᖃᕈᓐᓇᖅᐸ ᑭᒃᑯᑐᐃᓐᓇᕐᓄᑦ ᓱᒻᒪᓐ, ᖃᖓ 
ᓂᐅᕕᖃᑦᑕᖅᑐᑦ ᑕᒪᒃᑯᐊ ᐊᑭᑭᓐᓂᖅᓴᓂᒃ ᐊᑭᓕᖅᑐᐃᕙᓪᓕᐊᑎᑕᐅᓂᐊᕐᕋᓗᐊᖅᐸᓐ ᐅᖅᓱᐊᓗᓐᓂᒃ. 
ᐊᑦᔨᐸᓗᖏᓐᓂᒃ ᓯᓚᕐᔪᐊᕐᓕᒫᒥ ᐊᑭᓕᖅᑐᕈᑕᐅᔪᓂᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑐᓐᖓᓱᖁᒻᒫᖓ 
ᐅᑎᖅᓯᒪᓕᖅᑎᓪᓗᖓ.  
 
ᑕᒪᓐᓇ ᐅᖅᓱᐊᓗᐃᑦ ᐊᑭᖏᓐ, ᐆᒪᖅᑯᑎᓪᓗ ᐊᑭᖏᓐ ᑕᒪᓐᓇ ᐱᔭᕆᐊᑐᔪᒻᒪᕆᐅᒻᒪᓐ ᒐᓴᓖᑦ ᐊᑭᖏᓪᓗ. ᓲᕐᓗ 
ᐅᔅᓴᒃᓴᕆᐊᖅᑐᕐᓗᓂ. ᐱᓇᓱᐊᕈᓯᐅᓚᐅᖅᑐᒥᒃ ᑕᐃᒪᓐᓇ ᐅᖃᓚᐅᕐᒪ ᑲᑎᒪᔨᐅᔪᖅ, ᑕᓚᕖᓴᒃᑯᓪᓗ 
ᑕᑯᒃᓴᐅᖃᑦᑕᖅᑐᑎᒃ .97 cents-ᓯᒥᒃ ᐃᓚᖏᓐᓂᒃ $1.13-ᒧᑦ ᐊᑭᑦᑐᕆᐊᓚᐅᕐᒪᑕ. ᐃᑲᕐᕋᓂ 72-ᖑᓯᒪᔪᓂ.  
 
ᐊᒻᒪᓗᒃᑕᐅᖅ ᐊᒥᒐᖅᓯᓪᓗᑎᒃ ᐊᓐᑎᐅᕆᐅᒥ ᒐᓯᓂᒃ. ᓲᕐᓗ ᐊᒥᒐᖅᓯᒪᒻᒪᑕ ᐃᑯᐊᓚᑦᑐᖃᓚᐅᖅᑎᓪᓗᒍ 
ᒑᓯᓕᐅᖅᕕᒻᒥ. ᓄᓇᕘᒥᓕ ᒫᓐᓇ ᐊᑭᑦᑐᐸᓪᓕᐊᒻᒪᑕ ᖃᑦᑕᐅᔭᖅ ᐊᑕᐅᓯᖅ.  
 
ᐅᖅᓱᐊᓗᓐᓂᒃ ᓂᐅᕕᖃᑦᑕᕋᑦᑕ ᑕᒪᒃᑯᐊ ᐊᑭᖏᑦ ᒪᓕᒃᖢᒋᑦ. ᓲᕐᓗ ᓯᓚᕐᔪᐊᕐᒥ ᐊᑭᒋᕙᓪᓕᐊᔭᖏᑦ ᒪᓕᒃᖢᒋᑦ, 
ᓲᕐᓗ New York-ᒥᑦ. ᑕᐃᒪᓐᓇ ᖃᑦᑕᐅᔭᒧᑦ ᐊᑕᐅᓯᕐᒧᑦ. ᐊᒥᐊᓕᑲᒃᑯᑦ ᐊᑭᓕᖅᑐᐃᒍᑎᒋᔭᖏᓐ ᒪᓕᒃᖢᒋᑦ ᑕᒪᒃᑯᐊ 
ᐊᑭᑦᑐᐸᓪᓕᐊᑐᐃᓐᓇᕐᒪᑕ. ᒪᓐᓇᐅᔪᖅ 20-ᐳᓴᓐᖑᓕᕐᒪᓐ ᐊᑭᑭᓐᓂᖅᓴᐅᒐᓗᐊᖅᑐᓂ.  
 
ᑭᓯᐊᓂ ᐅᐊᑦᑎᐊᕈᒃᑲᓐᓂᖅ ᒪᐃᖑᖅᐸᓐ, ᐊᐅᔭᓐᖑᐸᓪᓕᐊᓕᖅᐸᑦ ᐊᑭᑦᑐᐸᓪᓕᐊᑐᐃᓐᓇᓂᐊᖅᑰᒻᒪᓐ ᑕᐃᒪᓐᓇ 
ᓇᓚᐅᒃᑖᕈᓐᓇᖏᓐᓇᒪ ᖃᓄᑎᒋ ᐊᑭᖃᑦᑎᒋᓂᐊᕐᒪᖔᑕ ᓄᓇᕘᒥᐅᑕᐅᔪᓄᑦ. ᒪᐃᒥ 
ᐅᖅᓱᐊᓗᒃᑖᑕᐃᓐᓇᓂᐊᕐᒥᒐᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥᐅᑕᐅᔪᑦ ᓲᕐᓗ ᐊᑭᑐᓛᓂᒃ ᐊᑭᓕᖅᑐᐃᑎᑕᐅᖕᒪᑕ 
ᓯᓚᖅᔪᐊᒥᐅᓕᒫᓂᒃ ᓲᕐᓗ 74ᑖᓚᕌᓚᐅᕐᒪᑕ ᖃᑦᑕᐅᔭᕐᒧᑦ ᐊᑕᐅᓯᕐᒧᑦ. 

ᑕᐃᒪᖓᓂᑦ ᐊᑭᖏᑦ ᓯᓚᖅᔪᐊᒥ ᒥᒃᖠᒋᐊᖅᓯᒪᓕᕐᒪᑕ. ᑕᐃᒪᓐᓇ ᒥᓂᔅᑕ ᐅᖃᓚᐅᕐᒪᑦ ᑲᓇᑕᓗᒃᑖᒥᒃ ᐊᑭᖏᑦ 
ᐊᔾᔨᒌᒃᐸᓪᓕᐊᓕᕐᒪᑕ. ᐊᑭᓖᖃᑦᑕᓚᐅᖅᓯᒪᒐᑦᑕ ᓯᓚᖅᔪᐊᒥ ᐊᑭᖏᓐᓂᑦ ᒪᓕᒃᖢᑕ ᑖᒃᑯᐊ ᓲᕐᓗ ᓯᓚᖅᔪᐊᒥ 
ᐊᑭᓕᖅᑐᕈᑕᐅᕙᓪᓕᐊᔪᑦ ᐊᖕᒪᖅᐸᓪᓕᐊᒐᓗᐊᖅᐸᑕ ᐃᒪᓐᓇ ᐊᑭᑭᒃᓕᒋᐊᒃᑲᓐᓂᕈᓐᓇᕋᔭᕐᒪᑕ ᐅᖅᓱᐊᓗᐃᑦ ᐊᑭᖏᑦ. 
 
ᒥᓂᔅᑕ ᐃᓛᒃ ᐱᔪᓐᓇᕐᓂᖃᕐᒪᑦ ᕿᒥᕐᕈᔪᓐᓇᕐᒪᒋᑦ ᑕᒪᒃᑯᐊ ᐃᑲᔫᑕᐅᖃᑦᑕᖅᑐᑦ ᐅᖅᓱᐊᓗᒃᑖᕈᑎᓄᑦ. ᒥᓂᔅᑕ 
ᑭᓯᐊᓂ ᕿᒥᕐᕈᓯᒪᖏᒻᒪᑦ ᑖᒃᑯᓂᖓ ᐊᑐᐊᒐᕐᓂᒃ. ᑖᒃᑯᐊ ᐊᑭᑦᑐᕆᐊᖅᐸᓪᓕᐊᖃᑦᑕᕋᓗᐊᖅᑎᓪᓗᒋᑦ, ᑕᐃᒪᓐᓇ 
ᑭᒃᑯᑐᐃᓐᓇᕐᓄᑦ ᖃᐅᔨᒋᐊᕈᓐᓇᖅᐹ ᑕᒪᒃᑯᓂᖓ ᐅᖅᓱᐊᓗᖕᓄᑦ ᐊᑭᒋᔭᐅᖃᑦᑕᖅᑐᓂᒃ 
ᐃᑲᔪᖅᑕᐅᓂᖅᓴᐅᔪᓐᓇᖁᓪᓗᒋᑦ ᑕᒪᒃᑯᐊ ᓂᐅᕕᖅᐸᒃᑐᑦ ᓄᓇᕗᒥᐅᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᒐᕙᒪᒃᑯᖏᑦ ᐊᒃᓱᕈᖃᑦᑕᕐᒪᑕ ᑕᑯᓪᓗᒋᑦ 
ᐊᑭᖏᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐊᑭᓕᐅᑎᒋᖃᑦᑕᖅᑕᖏᑦ ᑕᑯᓐᓇᖅᓱᒋᑦ.  
 
ᐅᖃᖅᑏ, ᐊᕐᕋᒎᓚᐅᖅᑐᒥᑦ ᑖᒃᑯᐊ ᐅᖅᓱᐊᓗᖕᒧᑦ ᐊᑭᒋᔭᐅᔪᑦ ᓲᕐᓗ ᑭᒃᑯᑐᐃᓐᓇᕐᓄᑦ ᐊᑭᓕᖅᑐᕈᑕᐅᓚᐅᖏᒻᒪᑕ 
ᐃᑲᔪᖅᑕᐅᒍᑎᖃᖃᑦᑕᖅᖢᑎᒃᓗ ᑮᓇᐅᔭᑎᒍᑦ.  
 
ᑕᒪᓐᓇ ᐆᒻᒪᖅᑯᑏᑦ ᐊᑭᖏᑦ ᐱᔾᔪᑎᒋᓪᓗᒋᑦ, ᐅᕙᒍᑦ ᒐᕙᒪᒃᑰᓪᓗᑕ ᐊᕐᕌᓂ ᓲᕐᓗ ᐅᓄᖅᓯᒋᐊᖅᓯᓚᐅᖅᓯᒪᒐᑦᑕ 
ᐃᑲᔫᑕᐅᖃᑦᑕᖅᑐᓂᒃ ᖃᐅᒻᒪᖅᑯᑎᓄᑦ ᓲᕐᓗ ᑭᓗᐅᐊᑦᓄᑦ ᑕᖅᑭᓂᒃ ᐱᖓᓲᔪᖅᑐᓂᑦ ᐊᑭᑐᓂᖅᓴᓂᒃ 
ᐊᑭᓕᖅᑐᐃᑎᑦᓯᒍᓐᓇᓚᐅᕋᓗᐊᖅᖢᑕ. 
 
ᐊᒻᒪᓗ ᐊᑕᐅᑦᓯᒃᑯᑦ, ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᖕᒪᑕ ᓲᕐᓗ ᐊᑭᑭᓐᓂᖅᓴᐅᑎᓪᓗᒋᑦ ᐅᖅᓱᐊᓗᒃ 
ᓂᐅᕕᖃᑦᑕᕈᒪᓪᓗᑎᒃ. ᐃᒪᓐᓇ ᑐᑭᖃᕐᒪᑦ ᐊᑭᑭᓐᓂᖅᓴᓂᒃ ᐊᑭᑭᓐᓂᖅᓴᐅᓚᐅᖅᑎᓪᓗᒋᑦ ᓲᕐᓗ 
ᓂᐅᕕᕋᓱᖃᑦᑕᖅᑎᓪᓗᑕ ᓯᓚᖅᔪᐊᒥ ᐊᑭᓕᐅᑕᐅᖃᑦᑕᖅᑐᓂᒃ ᓲᕐᓗ ᐊᑕᐅᑦᓯᒃᑰᕋᔭᖏᓐᓇᑦᑕ $57 $60-
ᖑᖅᐸᓪᓘᓐᓃᑦ ᖃᑦᑕᐅᔭᖅ, ᒪᐅᖓᖅᑕᐅᒃᐸᓪᓗ ᓄᓇᕗᒧᑦ ᐊᑭᑐᓂᖅᓴᒥᒃ ᐊᑭᓖᑎᑕᐅᖃᑦᑕᕋᔭᕋᓗᐊᕐᒪᑕ ᑕᒪᒃᑯᐊ 
ᓄᓇᕗᒥᐅᑦ.  
 
ᑕᒪᓐᓇ ᐃᑲᔫᑎᒐᓱᒃᑲᓗᐊᖅᑐᒍᑦ ᐊᑭᑐᓗᐊᖅᑐᓂᒃ ᐊᑭᓕᖅᑐᐃᓂᖏᓐᓂᑦ ᓄᓇᕘᒥᐅᑕᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  
 
ᑰᓕ (ᑐᓵᔨᒃᑯᑦ): ᐅᖃᖅᑏ, ᑖᓐᓇ ᖁᔭᓐᓇᒦᖅᐸᕋ ᒥᓂᔅᑕ. ᐄ, ᑕᐃᒪ ᐃᒪᓐᓇ ᖁᕕᐊᓱᒃᑎᑦᑎᒐᓱᒃᑲᓗᐊᕋᒪ 
ᑭᒃᑯᑐᐃᓐᓇᕐᓂᒃ ᐃᑲᔪᖅᑕᐅᓂᖏᓐᓂᒃᓗ ᐅᖃᖃᑦᑕᖅᖢᓂ ᑭᒃᑯᑐᐃᓐᓇᐃᑦ ᓄᓇᕗᒥᐅᑦ.  
 
ᑭᓯᐊᓂᓕ ᖃᐅᔨᒪᓂᕋ ᒪᓕᒃᓗᒍ, ᑕᒪᒃᑯᐊ ᐃᑲᔫᑎᒋᔭᐅᓚᐅᖅᑐᑦ ᓄᓇᕘᒥᐅᑕᐅᔪᓄᑦ ᐅᖅᓱᐊᓗᓂᒃ 
ᐊᑭᑐᓗᐊᖅᑐᓂᒃ ᓂᐅᕕᖃᑦᑕᕐᓂᖏᓐᓄᑦ, ᑕᒪᒃᑯᐊ ᐊᑭᖏᑦ ᓲᕐᓗ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᑭᒃᑯᑐᐃᓐᓇᕐᓄᑦ 
ᓂᐅᕕᖅᑕᐅᒑᖓᒥᒃ.  

ᐄ, ᑕᐃᒪ ᐅᒃᐱᕈᓱᒃᑲᒪ, ᑖᓐᓇ ᒥᓂᔅᑕ ᓱᓕᔪᒥᒃ ᐅᖃᕆᐊᖃᖅᑐᖅ ᒐᕙᒪᒃᑯᓐᓄᑦ ᑕᒪᒃᑯᐊ ᐋᖅᑭᒃᑕᐅᓚᐅᖅᓯᒪᔪᑦ 
ᐃᑲᔫᑎᒃᓴᐅᔪᑦ ᐊᕐᕌᒍᓂᒃ ᒪᕐᕉᓚᐅᖅᑐᓂᒃ ᐊᑐᕇᓚᐅᕐᒪᑕ. ᐊᐅᔭᓵᖑᓚᐅᖅᑐᒥᐅᖏᑦᑐᖅ.  
 
ᑖᓐᓇ ᓇᓗᓇᐃᔭᑦᓯᐊᖁᔭᕋ ᒥᓂᔅᑕ, ᑖᓐᓇ ᒥᓂᔅᑕ ᖃᐅᔨᒪᖅᑰᓕᕐᒪᑦ, ᓯᓚᖅᔪᐊᒥ ᐅᖅᓱᐊᓘᑉ ᐊᑭᖏᑦ, 
ᐊᑭᓕᐅᑎᒋᔭᐅᔭᕆᐊᖃᓲᖑᖕᒪᑕ ᓂᐅᕕᖅᑕᐅᓂᖓᓄᑦ ᑭᓯᐊᓂ. ᑕᐃᒪᓐᓇ ᐅᖃᕆᐊᖃᖏᒻᒪᑦ ᐃᒪᓐᓇ 
ᐅᑎᖅᑎᑦᓯᒐᓱᐊᕐᓗᓂ ᐊᕐᕌᒍᒥ ᐊᑕᐅᓯᒥ ᐊᑭᓕᐅᑕᐅᓯᒪᔪᓂᒃ ᓄᓇᕗᒥᐅᓄᑦ. 
 
ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᐊᑲᐅᓂᖅᓴᒃᑯᑦ ᐃᓕᖅᑯᓯᖃᕈᓐᓇᖅᐹᑦ ᐅᖅᓱᐊᓗᐃᑦ ᐊᑭᖏᓐᓂᑦ ᐃᒪᓐᓇ ᓲᕐᓗ 
ᐊᑭᑭᓐᓂᖅᓴᐅᔾᔫᒥᔪᓐᓇᖁᓪᓗᒋᑦ ᐊᕐᕌᒍᓄᑦ ᐱᖓᓱᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔨᐅᔪᖅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᓇᓗᓇᐃᔭᑦᓯᐊᕈᓐᓇᖁᓪᓗᒍ ᐄᑉᐳᕈ 1, 2005-
ᖑᓚᐅᖅᑐᒥ ᑕᒪᐃᑎᒍᑦ ᐊᑭᓖᑎᑦᓯᓐᖏᖔᖅᖢᑕ ᐃᖃᓗᖕᓂᑦ ᐊᑭᖏᑦ ᓲᕐᓗ 19.49 ᖃᐅᒻᒪᖅᑯᑎᓄᑦ 
ᑕᖅᑳᓂᒥᐅᑕᐅᔪᓂᒃ.  
 
ᑖᓐᓇ ᓱᓕᑦᑎᐊᖅᑐᖅ ᑲᑎᒪᔨᐅᔪᖅ ᐅᖃᖅᑲᐅᒻᒪᑦ ᐊᕐᕌᓂᐅᓚᐅᖅᑐᒥᑦ ᑕᒪᒃᑯᐊ ᐊᑭᑦᑐᕆᐊᕈᑕᐅᓚᐅᖅᑐᑦ 30%-
ᖑᓚᐅᕐᒪᑕ ᐅᖅᓱᐊᓗᑦᑖᕆᖃᑦᑕᖅᑕᑦᑎᓐᓂᑦ ᐊᕐᕌᒎᑉ ᒪᕐᕉᒃ ᓴᓂᐊᒍᑦ ᑕᑯᓐᓇᖅᑐᒍ.  
 
ᑕᐃᒪ ᐊᓯᐊᒍᑦ ᕿᓂᕋᓱᐊᖅᐳᒍᑦ, ᐊᓯᐊᒍᓪᓗ ᓲᕐᓗ ᐊᑭᑭᓐᓂᖅᓴᐅᓂᖏᓐᓂ ᐅᖅᓱᐊᓗ ᓂᐅᕕᖃᑦᑕᕈᒪᓪᓗᒍ.  
 
ᑲᑎᒪᔨᐅᔪᖅ ᐅᖃᐅᓯᖃᖅᑰᕐᒪᑦ ᐊᑭᑦᑐᕆᐊᖅᑕᐃᓕᒪᒍᑎᒃᓴᐅᒐᔭᖅᑐᓂᒃ ᐊᑭᓕᐅᑎᒋᒋᐊᖃᓚᐅᖅᓯᒪᔭᖏᓐᓂᑦ 
ᑕᐃᔅᓱᒪᓂ ᐅᖅᓱᐊᓗᒻᒧᑦ. ᓲᕐᓗ 18 ᑕᖅᑮᑦ ᐃᓗᐊᓂ, ᓲᕐᓗ ᔫᓂᒥ ᓂᐅᕕᕈᒪ ᐅᖅᓱᐊᓗᒻᒥ $70-ᐅᒐᔭᕐᒪᑦ 
ᖃᑦᑕᐅᔭᖅ ᐊᑕᐅᓯᖅ. ᐊᑦᑑᕙᒥ ᐊᑭᓖᑎᑦᑎᓕᕐᓗᑕ ᐊᕐᕌᒍᒧᑦ ᐅᑕᖅᑭᒍᑦᑕ ᑖᒃᑯᐊ ᐅᑎᖅᑎᒍᓐᓇᕋᔭᓐᖏᓇᑦᑎᒍ 
ᐃᑲᔫᑕᐅᖃᑦᑕᖅᑐᑦ.  
 
ᐄ, ᑕᐃᒪ ᐊᕐᕌᒍ, ᐃᓛᒃ ᑕᖅᑭᓂᒃ 12-ᖑᔪᓂᑦ ᐊᑐᓐᖏᖔᖅᖢᒍ 18, 24-ᓘᓐᓃᑦ ᑕᖅᑮᑦ ᐊᑐᖔᖃᑦᑕᕋᑦᑎᒍ 
ᒪᓕᒐᑦ ᒪᓕᑦᑐᒋᑦ. ᑖᒃᑯᐊ ᑮᓇᐅᔭᑦ ᐅᖅᓱᐊᓗᒻᒧᑦ ᐊᑐᖃᑦᑕᖅᑐᑦ ᑕᐃᒪᓐᓇ ᐊᑐᖃᑦᑕᕋᑦᑎᒍ ᑕᖅᑭᓂᒃ 12-ᓂᒃ 
ᐊᑭᑭᓐᓂᖅᓴᐅᔪᒥᑦ ᐊᑭᓖᑎᑦᑎᓇᓱᐊᖃᑦᑕᕐᓗᑕ. 
 
ᐃᒻᒪᖃ 7.98 ᐅᕝᕙᓘᓐᓃᑦ ᒥᑭᓐᓂᖅᓴᐅᓂᐊᖅᑐᒥᑦ ᐊᑭᓖᑎᑦᑎᒐᓱᐊᖃᑦᑕᕐᓂᐊᖅᑐᒍᑦ ᑕᒫᓂ ᓄᓇᕗᒥᐅᑕᐅᔪᓂᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓯᕿᓐᖑᔭᓯ ᐅᔾᔨᕆᒍᒃᓯᐅᒃ ᐊᐱᖅᓱᕐᓇᖅ ᐃᓱᓕᒻᒥᒻᒪᑦ. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᕗᑦ 8. (ᑐᓵᔨᑎᒍᑦ) ᑭᐅᔾᔪᑏᑦ ᑎᑎᕋᖅᓯᒪᔪᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ 
ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10. ᑭᐅᔾᔪᑏᑦ ᑮᓇᐅᔭᓄᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᕗᑦ 11. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᕗᑦ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᕗᑦ 13. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᕐᓂᖏᓐᓄᑦ ᐱᖁᔭᒃᓴᓂᒃ. 
ᑲᑎᒪᔾᔪᑎᒃᓴᕗᑦ 14. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 027 - 2(4): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ 2005-06ᒧᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕆᔭᐅᓚᐅᖅᑐᓄᑦ ᑐᑭᓯᒋᐊᕈᑏᑦ ᑲᓐᖑᓇᖅᑐᓪᓗ ᑲᒥᓴᓇᖓᓐᓂᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐅᖃᖅᑏ, ᖁᕕᐊᓱᑉᐳᖓ ᐅᑯᓂᖓ ᓴᖅᑭᑎᑦᑎᒍᓐᓇᕋᒪ ᓄᓇᕗᑦ 
ᒐᕙᒪᒃᑯᖏᑕ ᑭᐅᔾᔪᑎᖏᑦ 2005-06 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᕆᔭᐅᓚᐅᖅᑐᓄᑦ ᑐᑭᓯᒋᐊᕈᑎᒃᓴᐃᑦ 
ᑲᓐᖑᓇᖅᑐᓪᓗ ᒥᒃᓵᓄᑦ ᑲᒥᓴᓇᐅᔫᑉ. 
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐊᕐᕚᕐᓗᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 028 - 2(4): ᑎᑎᖅᑲᖅ ᐅᖃᐅᓯᓕᕆᔨᒃᑯᓐᓄᑦ ᕇᐱᑲ ᐱ. ᐃᓪᓚᐅᑦ 

ᐅᖃᓕᒫᒐᒃᑯᕕᐅᑉ ᑲᑎᒪᔨᖏᓐᓂᑦ ᐱᔾᔪᑎᓕᒃ ᐃᖅᑲᓇᐃᔭᓯᒋᐊᖅᑐᓂᑦ ᐱᓕᒻᒪᖅᓴᐃᓂᕐᒥᒃ ᐊᒻᒪ 
ᐃᑲᔪᖅᑐᐃᖏᓐᓇᕐᓂᖏᑦ ᓄᓇᓕᓐᓂᑦ ᐅᖃᓕᒫᒐᓕᕆᔨᓄᑦ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᐅᖃᖅᑲᐅᒻᒪᑦ ᑎᑎᖅᑲᓂᒡᒎᖅ ᐱᑕᖃᖅᐸᑦ 
ᐃᑲᔪᔪᕈᓐᓇᖅᑐᑦ. ᓴᖅᑭᑦᑎᔪᒪᕗᖓ ᑎᑎᖅᑲᓂᒃ ᐅᑯᓇᓐᖔᖅᑐᓂᒃ ᕇᐱᑲ ᐱ ᐃᓪᓚᐅᑦ library board 
ᑎᑎᕋᖅᓯᒪᔪᖅ ᑖᓐᓇ ᒥᔅᑕ ᔅᑕᓐᑕᓐᒧᑦ CLEY-ᑯᓐᓄᑦ ᑎᑎᕋᖅᑕᐅᓚᐅᖅᓯᒪᔪᖅ ᕕᕝᕗᐊᕆ 12, 2007, 
ᑕᖅᑭᐅᓚᐅᖅᑐᒥ. 
 
ᒥᓂᔅᑕᓯ ᑕᑯᖅᑰᓚᐅᓐᖏᒻᒪᒍ ᑖᓐᓇ ᐅᖃᐅᓯᖃᖅᑐᖅ library-ᒧᑦ ᐃᑲᔪᖅᑕᐅᔪᒪᓪᓗᑎᒃ ᐃᓕᓐᓂᐊᖅᑎᑦᑎᔪᒪᓪᓗᑎᒃ 
ᐅᖃᓕᒫᒐᓕᕆᔨᒃᓴᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᐃᒃᑯᐊ ᒪᐅᓐᖓᐅᔾᔭᐅᑲᐃᓐᓇᕐᓕᑦ. (ᑐᓵᔨᑎᒍᑦ) ᓴᖅᑭᑎᑕᐅᓂᖏᑦ 
ᑎᑎᖅᑲᐃᑦ. ᒥᔅ ᐊᒡᓘᒃᑲᖅ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 029 - 2(4): ᐃᒥᐊᓗᒻᒧᑦ ᐊᑐᖅᑕᐅᓯᒪᖃᑦᑕᖅᑐᑦ ᒥᑦᓵᓄᑦ ᐅᓪᓗᖅᓯᐅᑏᑦ 

2007 (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 030 - 2(4): ᐋᓐᓂᐊᕕᓕᐊᖅᐸᒃᑐᑦ ᓵᑕᒃᑯᑦ ᓴᓂᑭᓗᐊᒥᑦ - ᑎᑎᖅᑲᐃᑦ 

ᐋᓐᓂᐊᖃᕐᓇᖏᑦᑐᓂᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᒥᓂᔅᑕᖏᓐᓄᑦ ᑭᕙᓪᓕᖅ ᐃᐊᒃᑯᖏᓐᓂᑦ 
(ᐊᒡᓘᒃᑲᖅ) 

 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ ᓴᖅᑭᑎᒃᓯᒍᓐᓇᕐᓂᐊᕋᒪ ᑎᑎᖅᑕᓂᒃ, 
ᑖᒃᑯᐊ ᓱᕐᓗ ᐅᓪᓗᕐᓯᐅᑏᑦ ᑖᒃᑯᐊᑦ ᓱᕈᓯᑦ ᐃᒥᐊᓗᖕᒧᑦ ᐊᑐᖅᑕᐅᓯᒪᖃᑦᑕᖅᑐᑦ ᓯᖓᐃᒋᔭᐅᓪᓗᑎᒃ ᐱᔾᔪᑎᖃᖅᑐᓂ 
ᓅᕙᐃᕝᕙ 2006-ᖑᓚᐅᖅᑐᒥ ᑖᒃᑯᐊ ᐱᓕᕆᐊᕆᔭᐅᓚᐅᕐᓯᒪᔪᑦ ᓂᕕᖓᓚᐅᕐᓯᒪᔪᑦ.  

ᐊᒻᒪᓗ ᐃᒃᐸᒃᓴᐅᓚᐅᖅᑐᒥ ᑖᒃᑯᐊ ᑎᑎᖅᑲᐃᑦ ᓴᓂᑭᓗᐊᕐᒥ ᐊᒻᒪᓗ ᑭᕙᓪᓕᕐᒥ ᑕᒪᒃᑯᐊ ᓴᓂᑭᓗᐊᖅ ᑭᕙᓪᓕᖅ 
Air-ᒃᑯᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᕗᑦ 15. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑕᐅᓂᐊᖅᑐᓂᒃ. ᑲᑎᒪᔾᔪᑎᒃᓴᕗᑦ 16. ᖃᐅᔨᒃᑲᐃᓂᖅ ᐱᖁᔨᕗᖔᕈᑕᐅᓂᐊᖅᑐᓂᒃ ᓯᕗᓪᓕᕐᐹᒥᒃ 
ᐱᖁᔭᒃᓴᐃᑦ ᐅᖃᓕᒫᖅᑕᐅᖁᓪᓗᒋᑦ. ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 16: ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᓐᓂ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᒃᓯᔨ. (ᑐᓵᔨᒃᑯᑦ) ᖃᐅᔨᒃᑲᐃᔪᖓ ᓯᑕᒻᒥᕐᒥᑦ, ᒫᑦᓯ 15, 2007, 
ᐱᖁᔭᒃᓴᖅ 5, ᐱᖁᔭᖅ ᐋᖅᑭᒋᐊᕈᑦ ᓄᓇᓕᖕᓂ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᕐᐹᒥ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᓂᖅ ᓯᕗᓪᓕᕐᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ.  
 
ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓴᕐᓂᕐᒧᑦ ᑖᒃᓯᔮᖅᑕᐅᕙᑦᑐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖃᐅᔨᒃᑲᐃᕗᖓ ᓯᑕᒻᒥᕐᒥ ᒫᑦᓯ 15, 2007, ᐱᖁᔭᒃᓴᖅ 8, ᐱᖁᔭᖅ 
ᐊᖅᑭᒋᐊᕈᑎᒃᓴᖅ ᐃᓐᑲᒻ ᑖᒃᔅᓄᑦ ᐱᖁᔭᒧᑦ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ ᓯᕗᓪᓕᕐᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 17. ᐱᖁᔨᕗᖔᕈᑎᑦ. ᑲᑎᒪᔾᔪᑎᒃᓴᕗᑦ 18. ᓯᕗᓪᓕᕐᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. ᐊᐃᑉᐸᖓᓂ ᐅᖃᓕᒫᖅᑕᐃᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 20. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᕐᑎᓪᓗᒋ ᐱᖁᔭᒃᓴᐃᑦ ᐊᓯᖏᓪᓗ. ᐱᖁᔭᒃᓴᖅ 1, 2, 3, ᒥᔅᑕ 
ᐹᓇᐸᔅ ᐃᒃᓯᕙᐅᑎᕆᔭᐅᓗᓂ. ᐱᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᓚᐅᙱᓂᑦᑎᓐᓂ 20 ᒥᓂᑦᔅᒥ 
ᓄᖅᑲᖓᑲᐃᓐᓇᓂᐊᖅᑯᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:12ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:37ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᑐᓐᖓᓱᒋᑦᓯ ᑲᑎᒪᓂᑦᑎᓐᓄᑦ ᐅᑎᓚᐅᕐᒥᑕ. ᑲᑎᒪᑐᓐᓇᑎᓪᓗᑕ ᑖᒃᑯᓂᖓ 
ᐱᓕᕆᐊᒃᓴᖃᓚᐅᕋᑦᑕ ᒪᓕᒐᒃᓴᖅ 1, ᒪᓕᒐᒃᓴᖅ 2 ᐊᒻᒪᓗ ᒪᓕᒐᒃᓴᖅ 3. ᖃᓄᖅ ᑖᒃᑯᐊ ᑲᑎᒪᔨᕋᓛᑦ 
ᐃᓱᒪᖃᓕᖅᐸᑦ? ᒥᔅᑐ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔾᔨᒃᑯᑦ) ᖁᔭᓐᓇᒥᒃ ᐃᒃᓯᕙᐅᑖᖅ ᑲᔪᓯᔪᒪᔪᒍᑦ ᐱᖁᔭᒃᓴᖅ 1 ᕿᒥᕐᕈᓗᒃᑎᓪᓗᑕ ᑮᓇᐅᔭᓂᒃ 
ᐊᑐᕐᑐᒃᓴᓂᒃ ᓄᓇᓕᖕᓂ ᐊᒻᒪ ᒐᕙᒪᓕᕆᔨᒃᑯᑦ ᐱᔨᑦᓯᖅᑎᖏᑦ ᑭᖑᓪᓕᐅᓪᓗᓂ ᐃᓕᖅᑯᓯᓕᕆᔨᒃᑯᑦ ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᑲᔪᓯᓂᐊᕋᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᓄᓇᓕᓕᕆᔩᑦ ᒐᕙᓕᕆᔨᒃᑯᓪᓗ 
ᐱᔨᖅᑎᕐᑎᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐃᓱᒪᖅᓴᖅᓯᐅᖅᑕᐅᓂᖓ - ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 
 
ᐃᒃᓯᕙᐅᑕᖅ: ᒪᑖᒻ ᐸᕋᐅᓐ ᐃᖅᑲᓇᐃᔭᖅᑎᑎᑦ ᐊᐱᕐᓱᖅᑕᐅᓕᕈᑦᑕ ᐱᖃᑎᒋᔪᒪᒻᒪᖔᖅᐱᒋᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᐱᖃᑎᒋᔪᒪᔭᒃᑲ.  
 
ᐃᒃᓯᕙᐅᑕᖅ: ᓈᖕᒪᓴᖅᐹᑦ ᑖᒃᑯᐊ ᐊᐱᕐᓱᕐᑕᐅᕕᖕᒧᐊᖅᐸᑕ ᐅᓪᓗᒥ CGS-ᑯᓐᓂ ᐊᐱᖅᓱᖅᑕᐅᕙᒃᑐᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᒥᓂᔅᑕ ᐸᕋᐅᓐ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᑲᓄᖓ ᐊᐱᕐᓱᖅᑕᐅᕕᖕᒧᑦ 
ᐃᓯᖅᑎᓚᐅᒃᑭᑦ. ᖁᔭᓐᓇᒦᒃ ᑐᓐᖓᓱᒋᑦ ᒥᔅ ᐸᕋᐅᓐ ᐊᒻᒪᓗ ᐃᖅᑲᓇᐅᔭᕐᑎᓯ. ᒫᓐᓇ ᑎᑎᕋᖅᓯᒪᓂᐊᕐᒪᑕ ᑖᒃᑯᐊ 
ᐊᑎᖏᑦ ᐃᒻᒪᖄ ᐅᖃᐅᓯᕆᔪᓐᓇᕈᕕᒋᑦ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᓂᑦᓯᐊᓐᓂ ᑕᓕᕐᐱᓐᓃᑦᑐᖅ ᐹᒻ ᕼᐊᐃᓐᔅ ᑐᒡᓕᕋ 
ᐊᒻᒪ ᑕᓕᖅᐱᓃᒃᑐᖅ ᑖᓐᓇᓕ ᒪᐃᒃ ᕌᕝᑐᕐ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐸᕋᐅᓐ. ᐃᒃᐸᒃᓴᖅᑕᐃᒪ ᑕᕝᕙᓃᓚᐅᕋᑦᑕ ᒪᒃᐱᒐᕐᒥ J-5. ᑕᕝᕗᖓ ᐅᑎᕐᓗᑕ 
ᒪᒃᐱᒐᕐᒧᑦ J-5-ᒧᑦ. ᒫᓐᓇ ᐊᐱᕐᓱᓚᐅᖅᑐᖅ ᑖᓐᓇ ᐃᓕᓴᕆᔪᒪᓪᓗᒍ ᒥᔅᑐ ᐊᕐᕚᓪᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᓯᕆᓚᐅᖅᑕᕋᐃᓛᒃ ᑐᑭᓯᐸᓗᖅᑰᓚᐅᕐᕋᒃᑯᑦ ᒪᑉᐱᖅᖢᒍ 
ᓇᓗᓇᐃᓚᐅᕐᒪᓐ. ᓲᕐᓗ ᑕᕝᕙᓂ ᑮᓇᐅᔭᓂᒃ ᐱᑕᖃᓚᐅᖅᑎᓐᓇᒍ Main Estimates 2006-07. 2006-07 
Revised Estimates-ᒦᓕᕐᒪᓐ $5,000 ᐃᓚᒋᐊᖃᓚᐅᕐᒪᓐ. ᑖᓐᓇ ᑐᑭᓯᖅᑰᓚᐅᕐᕋᒃᑯᑦ ᐅᖅᓱᐊᓗᐃ5 
ᐊᑭᑦᑐᓐᓂᖏᓐᓄᑦ ᐃᑲᔫᑕᐅᓇᓱᒃᑐᕕᓃᖅ Hᐋᒻᓚᒃᑯᓐᓄᑦ ᐊᒻᒪ ᐃᒪᓐᓇᖃᐃ ᐊᐱᕆᒃᑲᓐᓂᕈᒪᖃᐃ. ᑭᓇᒃᑯᓐᓄᑦ 
ᐃᑲᔫᑎᕕᓂᐅᒻᒪᑦ ᐊᒻᒪᓗ ᖃᓄᐃᒻᒪᑦ ᑖᒃᓱᒪ Directorate ᐃᓗᐊᓃᒻᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ $5 ᒥᓕᐊᓐᖑᖅᑰᖅᑐᖅ, $5,000-ᖑᓐᖏᑦᑐᖅ. ᐃᒻᒪᖃ $5 
ᒥᓕᐊᓐ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ $5 ᒥᓕᐊᓐᓂᓛᒃ ᐃᑲᔫᑕᐅᓇᓱᓚᐅᖅᑐᖅ 
ᑖᒃᑯᓄᖓ Supplementary-ᑎᐅᓂᕋᖅᑕᓄᑦ, PPD-ᑯᓐᓄᑦ, ᐅᖅᓱᐊᓗᒻᒧᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒪᑖᒻ ᐸᕋᐅᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ ᖃᐅᔨᒐᒪ, ᑖᒃᑯᐊ ᓂᐅᕕᑎᒥᓃᑦ 
ᐊᑭᑐᐊᑳᓪᓚᒻᒪᑕ ᓲᕐᓗ ᐅᖅᓱᐊᓗᒃ ᐊᑭᑦᑐᖅᑐᐊᓘᒻᒪᓐ, ᐅᖃᓚᐅᕐᒪᑦ ᑕᒫᓂ $20 ᒥᓕᐊᓂᐅᖅᑰᖅᑐᕉᖅ, 
ᖃᓄᐃᒻᒪᓪᓕ $5 ᒥᓕᐊᓐᑐᐃᓐᓇᐅᕙᑦ ᑖᒃᑯᓄᖓ ᐃᑲᔫᑏᓐ PPD-ᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ. ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓛᖅ PPD-ᑯᑦ ᐊᑭᖏᑦ ᑕᕝᕙᓂ 2006-07-ᒥ, 
ᐊᖏᓂᖅᓴᐅᓚᐅᕐᒪᑕ ᐊᑭᑐᓂᖅᓵᓘᓚᐅᕐᒪᓐ ᑕᐃᓐᓇ ᐅᖅᓱᐊᓗᒃ. ᑕᐃᒪᓐᓇᒧᑦ ᑐᒃᓯᕋᒃᑲᓐᓂᕆᐊᖃᓕᓚᐅᕐᕋᑦᑕ 
ᑖᒃᓱᒥᖓ $5 ᒥᓕᐊᓐ ᑖᒃᑯᓄᖓ PPD-ᑯᓐᓄᑦ ᐊᑐᖅᑕᐅᓂᐊᖅᑐᒥᒃ. ᐊᒻᒪᓗ ᑕᐃᓐᓇ Stablization Fund-
ᖑᓂᕋᖅᑕᐅᔪᖅ ᐊᑕᐅᓯᐊᑐᐃᓐᓇᖅᑐᓂᒃ ᐊᑐᖅᑕᐅᓂᐊᕐᓚᐅᖅᑐᖅ. ᑕᒪᓐᓇ ᑮᓇᐅᔭᖅ ᐃᓚᒋᐊᖅᑕᐅᓗᓂ ᑕᕝᕗᖓ 
ᐊᑮᑦᑐᕆᔭᐅᔪᒧᓐ ᐅᑭᐅᖑᓚᐅᖅᑐᒧᓐ 2006-07-ᒧᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᓱᓕ ᑕᕝᕙᓃᓐᓇᑦᑕ (ᑐᓵᔨᑎᒍᑦ)ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ. 
ᓇᐃᓈᖅᓯᒪᔪᑦ. ᐊᖓᔪᖅᑳᖃᕐᕕᒃ. ᑲᑎᓕᒫᖅᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᐃᓐᓇᕈᑎᓄᓪᓗ. $7,647,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑕᕝᕗᖓᕐᓗᑕ J-7. ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ. ᓇᐃᓈᖅᓯᒪᔪᑦ. J-8, J-9 ᐊᒻᒪ J-10. 
ᑲᑎᓕᒫᖅᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᒪᑐᐃᖅᓯᔾᔪᑎᖓᓂ ᐅᕙᓂ ᐱᑕᖃᖅᓯᒪᒻᒪᓐ, 30-ᐳᓴᓐᒥᒡᒎᖅ 
ᐅᓄᖅᓯᒋᐊᖅᓯᒪᒻᒪᑕ ᑖᒃᑯᐊ ᐃᖏᕐᕋᔾᔪᑎᔅᓴᓄᑦ ᐊᑐᖅᑕᐅᓇᔭᖅᑐᑦ ᑕᐃᑲᓐᖓᑦ ᐱᒋᐊᖅᑐᒥᓂᐅᓪᓗᑎᒃ, ᐊᑐᖅᑐᒥ 
2002-ᒥ. ᑕᐃᑲᓐᖓᑦ ᒫᓐᓇᒧᑦ 30-ᐳᓴᒻᒥᒡᒎᖅ ᐊᖏᓪᓕᒋᐊᖅᓯᒪᒻᒪᑕ. ᐊᑭᑦᑐᐸᓪᓕᐊᓂᖏᓐᓄᑦ ᓱᓇᑐᐃᓐᓇᐃᑦ. 
ᐅᓇᓕ ᐊᐱᖅᑯᑎᒋᔪᒪᔭᕋ ᑕᐃᒪᓐᓇᐃᓕᑎᓪᓗᒍ ᑕᕝᕙᓂ Community Support ᑕᑯᓪᓗᒍ 
ᐊᖏᓪᓕᒋᐊᖅᓯᒪᖏᓚᑦᑖᖅᑰᔨᓯᒪᓪᓗᑎᒃ ᐃᓚᖏᓪᓘᓐᓃᑦ ᒥᑭᓐᓂᖅᓴᐅᓕᖅᑐᑎᒃ.  
 
ᑕᐃᒪᓐᓇᐃᑦᑑᓯᒪᒻᒪᑕ. ᓇᐅᒃᑯᒃᑭᐊᖅ ᑖᓐᓇ ᐊᖏᓪᓕᒋᐊᖅᑕᐅᓯᒪᕙ ᐃᑲᔫᑕᐅᔪᓐᓇᕋᔭᖅᑐᑦ ᑕᒪᒃᑯᓄᖓ 
Hᐊᒻᓚᒃᑯᓄᓪᓗ ᐃᖏᕐᕋᓂᖏᓐᓄᑦ ᐊᒻᒪᓗ ᐅᓇ ᐱᓗᐊᖃᑕᐅᓪᓗᒍ ᐃᒪᕐᒧᑦ ᒥᓗᑲᑦᑕᐅᓂᕐᒧᑦ ᒥᒃᖠᒋᐊᕐᓯᒪᒋᓪᓗᓂ 
ᐊᕐᕌᓂᒥᓂᑦ. ᑖᓐᓇᖃᐃ ᓇᓗᓇᐃᕈᓐᓇᖅᐹ ᒥᓂᔅᑕᑉ ᓱᖁᓯᕐᓯᒪᖅᑰᔨᓗᐊᓐᖏᑎᓪᓗᒋᑦ ᑕᒪᒃᑯᐊ ᐊᑭᑦᑐᕆᐊᕈᑎᖏᑦ 
ᐊᖏᓪᓕᕆᐊᕈᑖ ᓇᓂᓯᒪᕙ ᑐᑭᓯᓐᓇᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓚᒃ ᓇᓚᐅᖅᑲᐅᔪᖅ ᑖᓐᓇ ᐅᖃᖅᑲᐅᖕᒪᑦ ᑕᐃᒃᑯᐊ 
2002-ᒥᑦ ᐱᒋᐊᕐᓱᒍ ᑕᕙᓐᖓᑦ 30 ᐳᓴᑦᒥᑦ ᐊᖏᓕᕆᐊᓚᐅᕐᒪᑕ ᑕᒻᒪᐃᑖ ᓄᓇᓖᓐ. ᑕᒪᓐᓇ 
ᑕᐃᒪᓐᓇᐃᖕᒪᕆᒃᑐᖅ. 
 
ᐊᒻᒪ ᑕᐃᓐᓇ ᐅᖃᐅᓯᕆᔭᖓ ᑖᒃᑯᓄᖓ ᓄᓇᓕᖕᓄᑦ ᑮᓇᐅᔭᖅᑖᕈᑕᐅᖃᑦᑕᖅᑐᖅ. ᑮᓇᐅᔭᐃᓂᓛᒃ ᐊᑐᖅᑕᓚᐅᕐᑐᑦ 
ᐊᒻᒪ ᓲᕐᓗ ᑕᑯᑉᓗᒋᑦ ᑕᐃᑲᓐᖓᑦ ᐅᑭᐅᒥᑦ 2006-07-ᒧᑦ ᐊᖏᓕᕆᐊᕋᓱᒃᓯᒪᔫᒐᓗᐊᖅ. ᑕᕝᕗᖓ 2007-08 ᓲᕐᓗ 
$34,381-ᖑᒻᒪ. ᐃᒻᒪᖄ ᑕᒫᓂ $2,500,000-ᒥᑦ ᐊᖏᓪᓕᕆᐊᕐᓯᒪᔫᒐᓗᐊᖅ ᓄᓇᓕᖕᓄᑦ ᐃᑲᔫᑕᐅᓂᐊᕐᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐄᓛᒃ ᑕᐃᒪᓐᓇᐃᑦᑑᑎᓪᓗᒍ ᓱᓇᓗᑦᑖᑦᑎᐊᑦ 
ᐊᑭᑦᑐᕆᐊᕙᓪᓕᐊᓯᒪᒻᒪᑕ ᐱᓗᐊᖅᑐᒥᒃ ᖃᐅᒻᒪᖁᑏᑦ, ᑕᒪᒃᑯᐊᓗᐃᓛᒃ ᓱᓇᓗᑦᑖᑦᑎᐊᒻᒪᕇᑦ 
ᐊᑭᑦᑐᕆᐊᐸᓪᓕᐊᖏᓐᓇᓲᖑᒻᒪᑕ ᐊᕐᕌᒍᑕᒫᑦ. ᐊᒻᒪᓗ ᑖᒃᑯᐊ ᐊᑐᖅᑐᒃᓴᐅᔪᑦ ᐃᑲᔫᑕᐅᓇᔭᖅᑐᑦ ᕼᐊᒻᓚᒃᑯᓐᓄᑦ 
ᓄᓇᓕᖕᓂ ᐃᖏᕋᔪᑕᐅᓇᔭᕐᑐᓄᑦ ᓱᖁᓯᓗᐊᕈᓐᓇᖏᒃᖢᑎᒃ. ᑕᐃᒪᓐᓇᓕ ᑕᐃᒪᓐᓇᐃᑦᑑᑎᓪᓗᒍ ᒫᓐᓇᑦᓯᐊᖅ 
ᕼᐊᒻᓚᒃᑯᑦ ᖃᓄᖅ ᐊᔪᓕᖅᐸᓪᓕᐊᓯᒪᓕᖅᐹ ᑕᒪᓐᓇ ᐱᔾᔪᑎᒋᓪᓗᒍ ᐅᕝᕙᓘᕝᕙ ᓱᖁᓯᐊᓐᖏᓚᑦ ᐅᕝᕙᓘᕝᕙ 
ᐃᖏᕐᕋᔾᔪᑎᖃᓐᖏᓐᓂᖅ ᑭᖑᕙᖅᐸᓪᓕᐊᖏᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ. ᒪᑖᒻ ᒥᓂᔅᑕ. 
 



ᐊᐃᑉᐱᖅ, ᒫᑦᓯ 13, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᑎᒐ. ᑕᐃᒃᑯᐊ ᑕᒪᕐᒥᒃ 
ᓄᓇᓖᑦ ᐅᒡᓚᑕᖅᑕᐅᖃᑦᑕᕐᒪᑕ ᑕᒪᒃᑯᐊ ᐊᕕᒃᑐᖅᓯᒪᔪᑦ ᓄᓇᓕᖕᓂ ᑕᒪᒃᑯᐊ ᐱᓕᕆᕝᕕᐅᔪᑦ ᐊᑐᖅᑕᐅᑉᓗᑎᒃ. 
ᐊᒻᒪ ᖃᐅᔨᓴᖅᑕᐅᑦᑎᐊᖃᑦᑕᕐᑐᑦ ᑕᐃᒃᑯᐊ ᑮᓇᐅᔭᖏᑦ. ᐊᒻᒪ ᐊᕐᕌᒍᑕᒫᑦ ᑕᑯᔭᐅᖃᑦᑕᕐᒪᑕ ᑮᓇᐅᔭᖏᑦ ᑕᐃᒃᑯᐊ 
ᐊᑐᕐᐸᓪᓕᐊᔪᑦ. ᑕᐃᒪᓘᓐᓃᑦ ᐅᑭᐅᖅ ᐃᓛᖕ ᒫᓐᓇᓵᖅ ᕕᕗᐊᕆ ᐊᑐᕐᑎᓪᓗᒍ ᑖᓐᓇ ᑕᖅᑭᖅ. ᑮᓇᐅᔭᕐᓂ 
ᑎᑎᕋᓚᐅᕋᑦᑕ ᑕᑲᓐᓇᖓᑦ Federal Government-ᑯᓐᓂ ᓄᓇᓕᖕᓄᑦ ᐊᑦᑐᖅᑕᐅᓚᐅᖅᑐᖅ.  
 
ᑕᒪᓐᓇ ᐊᑭᑦᑐᐸᓪᓕᐊᓂᖅ ᐅᕐᓱᐊᓗᒃ ᐃᖏᕐᕋᔾᔪᑎᓂᒃ ᐱᔾᔪᑕᐅᓪᓗᓂ. ᑕᒫᓂᖃᐃ 2.5 ᒥᓕᓐᒥᑦ 
ᐊᖏᓪᓕᒋᐊᓚᐅᖅᑐᖅ ᑕᒪᐃᓐᓄᑦ ᓄᓇᓕᖕᓄᑦ ᐊᒻᒪ ᑖᒃᑯᓄᖓ ᐊᑐᖅᑕᐅᓂᐊᕐᖢᓂ ᐅᕐᓱᐊᓗᖕᒧᓪᓗ ᐊᒻᒪ 
ᖃᐅᒪᖅᑯᑎᓄᑦ. ᒪᑯᓄᖓ utilities-ᓄᑦ ᑕᐃᒃᑯᐊᓘᓐᓃᑦ ᑮᓇᐅᔭᒃᓴᐃᑦ ᐊᒡᒍᖅᑕᐅᔪᑦ ᑕᑯᓚᐅᕋᒃᑭᓐ ᓇᖕᒥᓂᖅ 
ᐊᑎᓕᐅᓚᐅᕐᑕᒃᑲ ᑕᐃᒃᑯᐊ ᑮᓇᐅᔭᒃᓴᐃᑦ. ᓄᓇᓕᑦᓯ ᐱᑖᓚᐅᖅᑐᒃᓴᐅᔫᒐᓗᐊᑦ ᐊᔾᔨᒌᓚᐅᓐᖏᒻᒪᑕ ᑭᓯᐅᓂ. 
ᐃᓚᖏᑦ ᐱᓕᕆᐊᖏᑦ ᐊᖏᓂᕐᓴᐅᖃᑦᑕᕐᑐᑦ ᒪᓕᑐᐃᓐᓇᕐᓱᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᒪᑉᓴᓛᒃ. 
  
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐄᓛᒃ ᑕᐃᓐᓇ ᑕᐃᒪᓐᓇᐃᑑᑎᓪᓗᒍ ᓱᓇᓗᑦᑖᑦ 
ᐊᑭᑦᑐᕆᐊᖅᐸᓪᓕᐊᑎᓪᓗᒋᑦ. ᑕᒪᒃᑯᐊ ᓇᖕᒥᓂᖃᖅᑐᑦ ᐱᓗᐊᖅᑐᒥᒃ ᐊᑭᑦᑐᕈᔾᔭᐅᖃᑦᑕᕐᒪᑕ 
ᐊᑭᓕᑦᑐᐃᔭᕆᐊᖃᖅᑐᑦ Service-ᑖᖃᑦᑕᕐᑐᑦ ᕼᐊᒻᓚᒃᑯᓐᓂᑦ. ᑕᒪᒃᑯᐊᖃᐃᑦ ᐊᑭᑦᑐᕆᐊᕈᔾᔭᐅᓯᒪᒋᕗᑦ ᒥᓂᔅᑕᖃᐃᒃ 
ᖃᐅᔨᒪᕗᖅ ᐅᕝᕙᓘᕝᕙ ᕼᐊᒻᓚᒃᑯᑦ ᐃᖕᒥᓂᒃ ᑕᒪᑐᒥᖓ ᐊᐅᓚᑎᑦᑎᕙᑦ ᑐᑭᓯᓐᓇᕐᓂᕈᒪ. 
ᑭᖑᓪᓕᖅᐹᕆᑲᒃᐃᓇᑲᓚᐅᕐᖢᒍᓗ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ. ᒪᑕᒻ ᒥᓂᔅᑕ. 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑐᑭᓯᓐᓇᓯᐊᕐᑐᐊᓗᒃ ᑖᓐᓇ ᐊᐱᖅᑯᑎᒋᔭᖓ 
ᐅᖃᐅᓯᕆᔭᖏᓪᓗ. ᐅᕙᒍᓪᓕ ᑭᓯᐊᓂ ᕼᐊᒻᓚᒃᑯᓐᓂ ᑕᒪᒃᑯᓂᖓ ᑲᒪᔨᐅᒐᑦᑕ ᐊᒻᒪ ᖃᐅᔨᓴᕐᐸᓪᓕᐊᖃᑦᑕᕐᑐᒍᑦ 
ᐊᑮᑦᑐᖃᖁᓇᒋᑦ. ᒫᓐᓇ ᕼᐊᒻᓚᒃᑯᒻᒪᑯᐊ ᓇᓂᓗᒃᑖᖅ ᓄᓇᓕᖕᓂ ᑮᓇᐅᔭᖏᑦ ᕿᓐᓂᖅᑐᒦᒃᑑᒐᓗᐊᕐᒪᑕ 
ᓴᕆᒪᓇᕐᓱᑎᒡᓗ.  
 

ᑕᐃᒪᓐᓇ ᐊᑮᒃᑐᖃᖁᔭᐅᓇᑎᒃ ᑕᒪᒃᑯᐊ ᓱᓇᑐᐃᓐᓇᐃᑦ ᐊᑭᑦᑐᐸᓪᓕᐊᓗᐊᕐᑎᓪᓗᒋᑦ ᐃᑲᔪᖅᑕᐅᓇᓱᒃᑐᓐ ᐊᒻᒪ 
ᕿᒥᕐᕈᔭᐅᒃᓯᐊᖃᑦᑕᖅᑐᓐ ᐱᓕᕆᖃᑎᒌᒃᓯᐊᖅᑐᑎᒃ ᑖᒃᑯᐊ CGS-ᒃᑯᑦ ᐊᒻᒪ Regional Staff-ᑯᑦ ᑕᐃᒃᑯᐊᓗ 
Hᐊᒻᓚᒃᑯᑦ ᑎᑎᕋᕐᕕᖏᑦ ᐃᓱᒪᑕᓗᕿᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒫᓐᓇ ᑕᒡᕙᓂᓐᓇᑕ J-9. ᒥᔅᑕ ᐊᕐᕚᕐᓗᒃ 
 

ᐊᕐᕚᕐᓗᒃ: ᐅᓇ ᖃᐅᔨᒋᐊᕈᒪᑐᐃᓐᓇᑦᑎᐊᕐᑕᕋ Clarification ᓱᕐᓗ ᑕᕝᕙᓂ J-7 ᐃᓗᐊᓂ ᐅᓇ Main 
Estimates 2006-07 ᑕᐅᑐᓗᒍ $4,839,000 ᐊᒻᒪᓗ revised ᖃᐅᔨᓴᖅᑕᐅᓯᒪᔪᖅ ᐋᖅᑭᒋᐊᖅᑕᐅᓯᒪᔪᖅ 
$2,934,000.  
 

ᑖᒃᑯᐊ ᐃᖅᑲᓇᐃᔭᕈᑎᑐᐃᓐᓇᐅᒻᒪᑕ ᒐᕙᒪᒃᑯᓐᓄᑦ $100,000-ᔭᕐᐸᑕ ᐊᑐᓂ 30-PY-ᐸᓗᖕᒪᑕ, ᖃᓄᖑᑯᐊ 
ᐃᖅᑲᓇᐃᔭᖅᑎᓯ ᓄᖅᑲᖅᑎᑲᐃᓐᓇᓚᐅᕐᓯᒪᒐᒃᓯᐅᒃ ᐊᒻᒪ ᐃᓕᒃᑲᓐᓂᕆᓪᓗᒋᑦ 2007-08 ᐊᑐᓕᕐᓂᐊᓕᖅᑎᓪᓗᒍ 
$4.5-ᒥoᐊᓐ ᐅᖓᑎᑦᑎᐊᖓᓄᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ.  
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕ. ᐄᓚ ᑕᐃᒪ ᑖᒃᑯᐊ ᐃᖅᑲᓇᐃᔭᕐᕕᓂᓚᑦ ᐱᖓᓱᑦ ᒫᓐᓇ 
ᐃᓗᓕᖃᙱᒻᒪᑕ ᐃᓄᖃᖏᒃᑐᓐ ᓴᓇᒡᕕᐅᖏᑦᑐᑦ ᐊᒻᒪ ᐲᖅᑎᑕᐅᓚᐅᖏᑦᑐᓐ, No Layoffs ᐱᑕᖃᓚᐅᖏᑦᑐ 
ᑭᓯᐊᓂ ᒫᓐᓇ ᓱᓕ ᓴᓇᒡᕕᐅᖏᑦᑐ ᐱᖓᓱᑦ. ᑕᐃᒪᓐᓇᒧᑦ ᑖᓐᓇ ᑮᓇᐅᔭᖅ ᐊᒡᔨᒌᖏᑦᑐᖅ ᑕᐃᑲᖓ ᐅᑭᐅᒥ 
ᑕᐅᑐᒃᑕᕗᑦ ᐊᒻᒪ ᐅᓪᓗᒥᒧᑦ ᐅᑭᐅᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᑖᒃᑯᐊ ᑕᑕᑎᖅᑕᐅᓇᔭᕐᐸᑕ ᐃᖅᑲᓇᐃᔭᕐᕕᑦ ᐱᖓᓱᑦ, ᐅᖃᐅᓯᕆᕋᑖᖅᑕᖏᑦ. ᒫᓐᓇ ᐊᑐᙱᑎᓪᓗᒋᑦ 
ᑐᓴᕐᐳᖓ $2.934-ᒥᓕᐊᓐ ᑕᕝᕙᓂ ᑖᒃᑯᐊ ᐱᖓᓱᑦ ᐃᓕᒃᐸᑕ $4,579,000-ᖑᓂᐊᓕᕐᖢᑎᒃ.  
 

ᖃᒃᓯᓕᐅᖅᑐᐊᓗᐃᓄᑯᐊ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ.  
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑎᓕᑲᐃᓐᓇᕐᓂᐊᕋᒃᑯ ᒥᔅᑕ ᕌᕝᑐ ᑭᐅᖁᓗᕈ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕌᕝᑐ.  
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᓈᕐᓗᒍ ᐃᒻᒪᖃ 18-ᖑᓚᐅᕐᒪᑕ ᐃᒃᓯᕙᐅᑕᐃᑦ, ᐃᓚ ᐃᖅᑲᓇᐃᔭᒃᓴᐃᑦ 
ᐃᓐᓄᒃᑕᐅᓯᒪᙱᑦᑐᑦ ᐊᕐᕌᒍ ᐃᓗᐊᓂ ᑮᓇᐅᔭᖃᖅᑎᑕᐅᖏᖢᑎ-ᖏᑦᑐᓄᑦ ᐃᓐᓄᒃᑐᑕᐅᖃᑦᑕᓚᐅᕐᒪᑕ ᐱᓕᕆᕕᐅᒃ 
ᐃᓗᐊᓂ ᐊᒥᒐᕐᓯᔾᔪᑎᒋᓚᐅᕐᑕᖓ ᑕᐃᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᓪᓕᕐᐹᖅ ᐊᐱᖅᑯᑎᒐ ᐃᒃᓯᕙᐅᑕᖅ, ᑕᐃᒪᓕ ᓂᕆᐅᒃᐱᓯ ᑕᒃᑯᐊ 18-ᖑᔪᑦ 
ᐃᖅᑲᓇᐃᔭᖅᑏᑦ ᐅᑎᖅᑎᑕᐅᓗᑎᒃ ᐃᓐᓄᑦᑕᐅᓗᑎᓪᓘᓐᓃᑦ $4,579,000ᓂ ᐱᓂᐊᕐᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑕᐃᒪᓐᓇ ᐱᔪᒪᔭᕗᑦ ᐄᓚ ᓂᕆᐅᑦᑐᒍᑦ ᑕᐃᒪᓐᓇᐃᖁᔨᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᑕᒡᕙᓃᓐᓇᑦᑕ J-7, J-8, J-9, ᐊᒻᒪ J-10. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. J-8ᒥ ᑕᒡᕙᓃᑦᑐᖃᕐᒪᓐ ᑮᓇᐅᔭᐃᑦ ᑐᓂᔭᐅᕙᒃᑐᑦ ᑖᒃᓰᔭᙱᖓᕐᓗᑎ 
ᐱᖁᑎᒋᔭᐅᔪᑦ ᑖᒃᓰᔭᖅᑕᐅᓂᖏᓐᓄ ᐊᔾᔨᒋᒡᓗᓂᒋᑦ ᓄᓇᕗᑦ ᒐᕙᒪᒃᑯᖏᑕ ᓄᓗᓇᐃᖅᑕᐅᓯᒪᔪᑦ ᑖᒃᓰᔭᕈᑕᐅᕙᒃᑐᑦ 
ᐱᖁᔭᐃᑦ ᐊᑭᖃᕐᓂᖏᑦ ᒪᓕᒡᓗᒋᑦ ᐃᖃᓗᐃᑦ ᑖᒃᑯᐊ ᑖᒃᓰᔭᕐᑐᑑᒻᒪᑕ ᓯᑎᖏᑦ ᓄᓇᓕᖕᓂ, ᓄᓇᕗᑦ ᐃᓗᐊᓂ.  
 
ᐊᐱᖅᑯᑎᒐᓕ, ᑕᑯᒍᓯᐅ ᐊᖅᑭᒋᐊᕐᓯᒪᔪᑦ ᐊᕐᕌᓂᓴᕐᓂ 2006-07ᒥ, $1,890,000-ᖑᓚᐅᖅᑐᑦ. ᑖᓐᓇ 
ᖁᕝᕙᕆᐊᕌᖅᔪᒃᓯᒪᓕᖅᖢᓂ ᒫᓐᓇᐅᔪᖅ ᑖᓐᓇ 2007-08, ᑭᖑᓂᑦᑎᓐᓂᑦ ᐊᑐᖅᑕᐅᓚᐅᖅᓯᒪᔪᓂᑦ 
ᖃᓯᕌᕐᓂᕆᔭᖓᓂᑦ ᐊᔾᔨᑐᐃᓐᓇᕆᓕᕐᒪᒍ. ᖃᓄᐃᒻᒪᑦ ᐱᖁᑎᓂᒃ ᐊᓯᐅᔨᓐᓂᕋᑦᑖ, ᐊᑭᖓ ᐊᑭᑭᒡᓕᒋᐊᕈᑎᒋᕙᐅᒃ? 
$1,890,000 ᐊᔾᔨᒋᓐᖏᓚᐅᒃ ᖃᓄᐃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑕ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇ ᐋᖅᑭᒐᓱᖅᑲᐅᔭᕗᑦ ᓄᓇᕗᑦ 
ᒐᕙᒪᒃᑯᖏᑦ ᒫᓐᓇᐅᔪᖅ ᕿᒥᕐᕈᓇᓕᕐᒪᑕ ᐱᕈᖅᐸᓪᓕᐊᓂᕐᒥᒃ ᐃᓄᒋᐊᒃᓯᕙᓪᓕᐊᓂᕆᔭᐅᔪᓄᑦ. ᑖᒃᑯᐊ 
ᕿᓚᒻᒥᐅᔪᒃᑯᑦ ᐱᔭᕇᖅᑕᐅᖁᓇᖅᑑᒐᓗᐊᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᒻᒪᖄ ᐊᐱᖅᑯᑎᒋᔭᕋ 2006-07ᒥ 1.890 ᒥᓕᐊᖑᔪᖅ. ᑖᒃᑯᐊ ᑕᕝᕙ 
ᐊᑭᓪᓚᕆᒋᓚᐅᖅᑕᖏᑦ ᐊᑭᓕᖅᑕᐅᔪᐃᑦ ᑮᓇᐅᔭᐃᑦ ᑐᓂᔭᐅᕙᒃᑐᑦ ᑕᒃᓰᔭᓐᖏᖔᕈᑕᐅᓪᓗᑎᒃ 2006-07ᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, $2,100,000-ᓂᒃ ᐋᖅᑭᒃᓯᓚᐅᖅᑐᒍᑦ 
2007-08ᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓐᓇᐃᓕᖅᐸᑦ ᖃᓄᐃᒻᒪᑦ ᓴᖅᑭᔮᖅᑎᑕᐅᓐᖏᓚᖅ ᑕᐃᒪᓐᓇ? 
ᒥᒃᓴᐅᓴᒃᓯᒪᒍᑦᓯ ᑕᐃᒪᓐᓇ ᑭᓐᖒᒪᒃᖠᓐᓂᐊᕐᓂᕈᔅᓯ $1 ᒥᓕᐊᓐᒥᒃ ᑐᖓᐅᔾᔨᓗᐊᕋᔅᓯ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑖ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑎᓕᓯᑲᐃᓐᓇᓚᐅᕐᓂᐊᕐᒥᒐᒪ ᑖᔅᓱᒥᖓ 
ᑕᓕᖅᐱᓐᓃᑦᑐᒥᑦ ᒥᔅᑕ ᕌᕝᑐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᓂᔅᑕ ᑕᒪᓐᖏᑦᑑᕋᑖᖅᑐᖅ 2006-07-ᒥ ᐊᑭᓖᓚᐅᖅᑐᒍᑦ 
$1,890,000 ᐃᖃᓗᓐᓂ, ᐃᖃᓗᐃᑦ ᓯᑎᖓᓄᑦ ᑖᒃᓰᔭᓐᖏᖔᕐᓗᑎᑦ ᑮᓇᐅᔭᖅᑖᖔᕋᔭᖅᑐᑎᑦ 2007-08-ᒥᑦ 
ᐃᖅᑲᓇᐃᖅᑕᐅᓯᒪᓐᖏᒻᒪᑕ ᓱᕐᓗ $2.1-ᒥᓕᐊᓐᖏᓐᓃᓂᐊᖅᑐᒡᒎᖅ. ᑖᒃᑯᐊ ᑐᓴᕋᔅᓴᐃᑦ ᐃᓚᖏᑦ, ᑕᖅᑮᒃ 
ᐊᓂᒍᖅᓯᒪᓕᖅᑎᓪᓗᒋᐅᒐᓗᐊᖅ ᐱᔭᕇᖅᑕᐅᓯᒪᓕᖅᑎᓪᓗᒋᑦ ᖃᐅᔨᒪᓕᓚᐅᕋᑦᑕ ᑖᓐᓇ ᑲᑎᒪᔨᓕᕆᔨᒃᑯᑦ 
ᑲᑎᒪᔨᖏᓐᓅᕉᑎᓛᕈᒪᔭᕗᑦ 2007-08-ᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑖᒃᓰᔭᖃᑦᑕᖅᑐᑦ ᐃᖃᓗᓐᓂ ᑐᓴᕆᐊᔅᓴᖅ ᖁᕕᐊᓱᑦᑐᔅᓴᐅᔪᑦ  

ᑖᒃᓰᔭᐃᖃᑦᑕᕐᒪᑕ ᒐᕙᒪᒃᑯᑦ ᐊᑭᓖᓂᐊᓕᕐᒪᑕ ᑖᒃᓯᖁᑎᒥᓐᓂ ᐱᖁᑎᒋᔭᒥᓐᓄᑦ ᓯᑎᒃᑯᓐᓄ.  
 
ᐅᐱᒋᔪᒪᑐᐃᓐᓇᖅᑐᓯ $1,200,000 ᒥᓕᐊᓐᓯᒪᒐᓗᐊᖅᑎᓪᓗᒍ ᒐᕙᒪᒃᑯᑦ ᐊᑭᓖᔪᒪᔪᑦ ᐃᓘᓐᓇᖏᓐᓂ ᑕᐃᒪᓐᓇ 
ᐅᖃᖅᓯᒪᒐᓗᐊᖅᑎᓪᓗᒋᑦ ᐃᖃᓗᒻᒥᐅᑦ ᓯᑎᖏᓐᓂ $2,100,000 ᒥᓕᐊᓐᓂᑦ ᐊᑭᓖᓂᐊᖅᐱᓰ 2007-08-ᒧᑦ? 
ᓇᓗᓇᐃᖅᑕᐅᖁᑐᐃᓐᓇᖅᑕᕋ ᓱᓕᒻᒪᖔᖅ ᑖᓐᓇ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕈᖅᐹᓪᓕᓚᐅᓐᖏᑦᑐᖅ ᐱᕈᖅᐹᓪᓕᔾᔪᑎᓂᑦ 
ᐃᓄᒋᐊᖅᐹᓪᓕᔾᔪᑎᓄᑦ ᑮᓇᐅᔭᖃᕐᑎᑕᐅᓚᐅᓐᖏᑦᑐᑦ 2007-08-ᒧᑦ ᒐᕙᒪᒃᑯᓐᓄᑦ ᕿᒥᕐᕈᓇᖅᑕᐅᒃᑲᓂᕐᓂᐊᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᓐᓇᑦᑕ J-7, J-8, J-9, ᐊᒻᒪ J-10. ᒥᔅᑕ ᑰᓕ. 
 
ᑰᓕ: ᐊᐱᖅᓱᕈᒪᓪᓗᒍ ᒥᓂᔅᑕ ᐃᓚᖏᓂᒃᑯᐊ ᓄᓇᓕᓐᓂ ᑖᒃᑯᐊ Municipal Funding Program ᑖᓐᓇ. ᐃᓛ 
ᐊᑐᖅᑕᓪᓚᕆᐅᒻᒪᑦ ᑮᓇᐅᔭᑦ ᒥᔅᓵᓄᑦ ᐊᒻᒪ ᓴᓂᐊᒍᑦ ᑮᓇᐅᔭᖅᑕᖃᕈᓘᔭᖅᑕᖃᖅᑰᕐᒪᑦ Airport Maintenance 
Airport Operating Services ᒥᔅᓵᓄᑦ. ᑭᓯᐊᓂ ᑕᐃᒃᑯᐊ ᑲᑎᓐᖓᔪᑦ ᑕᐃᑲᓂ ᓈᒻᒪᒍᓱᑦᑎᐊᓚᐅᖏᒻᒪᑕ ᑖᓐᓇ 
Airport-ᓕᕆᓂᖅ ᑖᓐᓇᓕ ᓇᓕᐊᒃᑰᖓᕙ. ᐅᓇᓕ Transportation-ᑰᖓᕙ, ᐅᕝᕙᓗ Municipal Funding 
Program-ᒧᓪᓗ ᐊᑕᓐᖏᑦᑑᖅ, airport ᒥᒃᓵᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓚᐅᒃᑐᑎᑦ ᐊᓯᐊᒎᖅᑐᖅ ᑕᐃᑰᓇ EDMT-ᑯᓐᓄᑦ 
ᑲᒪᒋᔭᐅᔪᖅ ᑕᐃᓐᓇ ᒥᑦᑕᖅᕕᓕᕆᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᓅᑦᑑᔮᕐᒪᑦ ᑕᐃᓐᓇ ᒥᓂᔅᑕ. ᑐᓴᐅᒪᖅᑰᒻᒥᔭᓐᓂᒃ ᑖᓐᓇ ᑕᐃᒃᑯᐊ ᐊᒃᓱᕉᓴᓪᓚᕆᓕᓚᐅᕐᒪᑕ ᑕᐃᑲᓂ 
ᑲᖏᖅᖠᓂᕐᒥ. ᑖᓐᓇ ᐊᐱᖅᑯᑎᒋᔪᒪᒐᒃᑯᑦ. 
 
ᐅᓇᓕ ᐊᐱᖅᑯᑎᒋᔪᒪᔭᒪ ᐱᖃᑖ, ᑖᓐᓇ $1,500,000 Press Release-ᖃᓚᐅᕐᕋᕕᓐ ᓄᓇᓕᓐᓄᑦ 
ᐃᑲᔫᑕᐅᓂᐊᕐᓂᖓᓂᒃ, Energy ᒥᒃᓵᓄᑦ. ᑖᓐᓇ ᐱᑦᔪᑎᒋᓪᓗᒍ ᑕᕝᕙᓂ ᐊᐱᖅᑯᑎᒋᔪᒪᔭᕋ, ᑕᐃᓐᓇ ᖃᓄᖅ 
ᒪᓕᒐᖅ ᑖᓐᓇ ᒪᓕᒐᖃᑉᐸ Criteria ᖃᓄᐃᓕᖓᓚᖓᕙ. Fuel Subsidy-ᕙᓘᕙ ᐅᕝᕙᓗᐅᕝᕙ 
ᑕᑕᑎᕆᔭᕆᐊᖃᖅᑲ ᖃᓄᖅ ᐊᑐᖅᑐᒥᓂᐅᒻᒪᖔᕐᒥ ᐅᕝᕙᓗᐅᕝᕙ ᑐᓂᑐᐃᓐᓇᓚᖓᕕᒋᓐ out of that money.  
 
ᖃᓄᐃᓕᖓᓂᐊᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᐃᓐᓇ, ᐃᓛᒃ ᑐᓵᓚᐅᕋᑦᑎᒍ ᑕᒪᑉᑕ 
ᐱᕙᓪᓕᐊᔪᓕᕆᔨᒃᑯᓐ, $1,500,000-ᖑᓚᐅᖅᑐᓐ ᑮᓇᔭᖅᑖᖑᓚᐅᖅᑐᖅ  

ᓄᓇᓕᓐᓄᑦ ᐊᑐᖅᑕᐅᓂᐊᓚᐅᖅᑐᖅ ᐊᒻᒪ ᐊᑭᖏᑦ ᐊᑦᔨᒌᓚᐅᖏᒻᒪᑕ ᑐᕌᖅᑐᓐ ᑕᒪᑐᒧᖓ ᐃᒪᓕᕆᓂᕐᒧᓪᓗ ᐊᒻᒪ 
ᐊᓇᓕᕆᓂᕐᒧᓐ, ᐊᕙᑎᓕᕆᓂᕐᒧᓗᐊᖅ. ᑕᐃᒃᑯᐊ ᑮᓇᐅᔭᓐ ᐊᒡᒍᖅᑕᐅᕌᓂᓚᐅᖅᑐᓐ ᓴᓇᔩᑦ ᑕᐃᑲᓂ 
ᖃᖏᖅᖠᓂᕐᒥᓪᓗ ᐊᒻᒪᓗ ᑕᒫᓂ ᐊᕕᑦᑐᖅᓯᒪᔪᓂ ᖃᐅᔨᓴᐃᑦᓯᐊᕆᐊᓚᐅᖅᑐᑎᒃ ᕿᑎᕐᒥᐅᓂᓪᓗ ᐊᕐᕌᒍᓐ ᓲᕐᓗ 
2004-05 ᑕᐃᒃᑯᐊ ᖃᐅᔨᒪᔭᐅᓚᐅᕐᒪᑕ ᑕᒪᒃᑯᓄᖓ ᑮᓇᐅᔭᓄᒃ ᐊᑐᖅᑐᓯᒪᔪᓄᑦ. ᖃᑦᓯᑐᓚᐅᕐᒪᖔᑕ. ᑕᐃᒃᑯᐊ 
ᒪᓕᒃᑕᐅᑐᐃᓐᓇᓪᓚᕆᑦᖢᑎᒃ. Audit Statements-ᖑᓚᐅᖅᑐᓐ.  
 
ᑕᐃᒪᓐᓇ ᒪᓕᒃᑕᐅᑐᐃᓐᓇᓪᓚᕆᑦᖢᑎᒃ ᑕᐃᓐᓇ ᑮᓇᐅᔭᖅ ᐊᕕᑦᑕᐅᔪᓐᓇᓚᐅᕐᒪᓐ. ᐊᑦᔨᒌᖏᒃᑲᓗᐊᖅᖢᓂ 
ᓄᓇᓕᓐᓄ ᑕᒪᐃᓐᓄᑦ ᓄᓇᓖᑦ ᑕᒪᕐᒥᒃ ᐃᑲᔫᑎᑖᓚᐅᖅᐳᓐ ᑕᒪᑐᒧᖓ ᐊᑐᕐᓂᐊᖅᑐᒧᓐ, Hᐊᒻᓚᒃᑯᓐᓄᑦ. ᓲᕐᓗ 
ᐅᖅᓱᐊᓗᓕᕆᓂᕐᒧᑦ ᐊᑭᒃᑐᕆᐊᓚᐅᖅᑎᓪᓗᒍ ᐊᒻᒪᓗ ᑕᒪᒃᑯᓄᖓ ᖃᐅᒪᖅᑯᑎᓄᑦ. ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐅᕝᕙᓘᓐᓃᑦ ᐃᑲᔪᖅᑎᖓ ᑭᐅᒍᓐᓇᖅᐳᖃᐃ criteria-ᖃᓪᓚᑦᑖᒻᒪᖔᖅ ᖃᓄᖅ. ᖃᓄᖅ ᐊᖏᑎᒋᔪᒥᒃ Arctic 
Bay ᐱᓚᖓᕙ ᐅᕝᕙᓘᓐᓃᑦ ᑲᖏᖅᖠᓂᖅ. Criteria-ᑕᖃᑉᐹ ᐊᑐᕆᐊᓕᒻᒥᒃ ᐅᕝᕙᓗᐅᕝᕙ ᑕᐃᒃᑯᖓ ᐊᒥᓲᓂᖏᑦ 
ᓄᓇᓖᑦ ᒪᓕᒃᑐᒋᑦ ᑐᓂᑐᐃᓐᓇᖅᑭᓯᐅᒃ ᐊᕕᑦᑐᖅᐱᓯᐅᒃ. ᐊᒥᓲᓂᖅᐹᑦ ᓄᓇᓖᑦ ᐊᖏᓂᖅᐹᓂᒃ ᑮᓇᐅᔭᒥᒃ 
ᐱᓂᐊᖅᐹ, ᓲᖅ ᖃᓄᑭᐊᖑᓇ ᐊᑐᓪᓚᑦᑖᖅᖢᒍ ᑐᓂᐅᖅᑲᑦᑕᐅᓚᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, (ᑐᓵᔨᒃᑯᑦ) ᑭᐅᓗᒍ, ᖃᓪᓗᓇᐅᔭᕈᒪᖃᐃ. 
ᐋᖅᑭᓱᖅᑕᐅᓯᒪᒻᒪᑕ ᑕᐃᒃᑯᐊ ᒪᓕᒃᖢᒋᑦ ᑮᓇᐅᔭᐃᑦ ᐊᑐᖅᑕᐅᔪᒥᓃᑦ. ᐊᑐᖅᑕᐅᓪᓗᑎᒃ ᑕᐃᒪᓐᓇ 
ᑐᓂᐅᖅᑲᑦᑕᐅᔪᕕᓃᓐ. ᑕᐃᒪᓐᓇ ᐊᒡᒍᑐᖅᑕᐅᔪᕕᓃᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᓐᓇ ᒪᓕᒐᖓ ᓴᖅᑭᑦᑎᔪᖃᓚᐅᕐᕋᓗᐊᖅᑎᓪᓗᒍ. ᑕᑯᓚᐅᖏᓇᒃᑯ ᕖᕗᐊᕆ 19-
ᒥ. 
 
ᒥᓂᔅᑕ ᑐᓂᔪᓐᓇᖅᐹᑎᒍ ᓇᓗᓇᐃᖅᓯᑲᓐᓂᐊᔪᓪᓗᓂ ᖃᓄᐃᑦᑐᒥᒃ ᐱᓕᕆᔾᔪᑎᖃᒻᒪᖔᖅ ᑖᓐᓇ. 
ᐊᑕᐅᓯᐊᑐᐃᓐᓇᖅᖢᓂ ᐱᓕᕆᐊᕐᕆᔭᐅᕚ ᐅᕝᕙᓘᓐᓃᑦ ᐊᕐᕌᖑᑕᒫᓐ ᓴᖅᑭᑕᐅᖃᑦᑕᓂᐊᖅᐸ. ᑐᓐᖓᕕᖃᑉᐸᓘᓐᓃᑦ 
ᐊᑭᑦᑐᕆᐊᕈᑎᖏᑦ ᐅᖅᓱᐊᓗᐃᓐ, ᐃᑯᒻᒪᖅᑯᑏᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑎᓕᓯᓂᐊᕐᕋᒪ ᓴᓂᓕᕆᔭᓐᓂᒃ, ᑕᓕᖅᐱᓃᑦᑐᖅ 
ᒥᔅᑕ ᕌᕝᑐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ $2,500,000 ᑮᓇᐅᔭᐃᑦ ᑐᓂᐅᖅᑲᖅᑕᐅᓚᐅᖅᑐᑦ. 
ᑭᖑᓂᑦᑎᓐᓂᑦ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᕕᓃᑦ ᐊᑭᓕᐅᑎᕆᔭᕕᓂᖏᓐᓂᑦ ᕼᐋᒻᒪᓚᒃᑯᓪᓗ 
ᑮᓇᐅᔭᖅᑐᕈᑎᕕᓂᖏᓐᓂᑦ ᑎᑎᕋᖅᓯᒪᔪᓂᒃ ᐊᑐᖅᖢᑎᒃ. ᐊᑐᓚᐅᖅᓯᒪᔪᑦ ᑕᐃᒪᓐᓇᑎᒋ ᑮᓇᐅᔭᓂᒃ 
ᑐᓂᐅᖅᑲᐃᓚᐅᖅᓯᒪᔪᑦ. ᐅᖅᓱᐊᓗᐃᓪᓗ ᐊᑭᑦᑐᕆᐊᖁᑎᖃᓚᐅᖅᑎᓪᓗᒋᑦ ᑕᐃᒃᑯᐊ ᐃᑲᔪᕈᑎᐅᓇᓱᓚᐅᖅᑐᑦ 
ᐅᖅᑰᓴᐅᑎᖏᓐᓄᑦ ᐃᑯᒻᒪᖅᑯᑎᖏᓐᓄᓪᓗ ᐊᑭᓕᖅᓱᐃᔾᔪᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᕗᖔ ᓄᓇᓖᑦ ᐊᑐᓂ ᑐᓂᔭᐅᔪᓐᓇᕐᓂᐊᖅᑐᒃ 
ᑐᓂᔭᐅᓛᕐᒥᔪᑦ ᑮᓇᐅᔭᐃᑦ ᐃᓚᖓᓂᑦ ᑖᔅᓱᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᓐᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑐᕌᓚᖓᔪᖅ ᓄᓇᓕᓐᓄᑦ ᑖᓐᓇ ᐃᓱᓕᑲᓚᐅᖅᑐᒍ.  
 
ᐊᐱᖅᑯᑎᒃᓴᒃᑲᓐᓂᕋᑦᑕᐅᖅ, ᒥᓂᔅᑕ announce-ᓚᐅᖅᑲᐅᒃ committee-ᒦᑎᓪᓗᑕ ᑕᐃᒃᑯᐊ ᐅᑯᐊ lottery 
programs ᑕᒪᒃᑯᐊ review-ᑕᐅᓯᒪᐃᓐᓇᖃᑦᑕᖅᑰᕐᒪᑕ. ᑕᕝᕗᖓᖃᐃ ᒥᓂᔅᑕ ᐅᓂᒃᑳᕈᓐᓇᖅᐸ 
ᖃᓄᐃᓕᖓᓪᓚᑦᑖᓕᕐᒪᖔᑕ ᑕᒪᒃᑯᐊ lottery regulations program ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᒪᓕᒐᖓ ᒐᕙᒪᖓᑕ, ᓄᓇᕗᑦ 
ᒐᕙᒪᖏᑕ ᒪᓕᒐᖏᑦ ᐱᔭᐅᓚᐅᖅᓯᒪᔪᑦ ᓄᓇᑦᓯᐊᕐᒥᑦ ᐊᖑᑎᑎᓪᓗᒋᑦ ᑖᒃᑯᐊ ᐱᖁᔭᐃᑦ ᐃᓗᓕᑯᓘᔭᖃᕐᒪᑕ 
ᐊᑑᑎᖃᓐᖏᑦᑐᓂᒃ ᓄᓇᕗᒻᒥ. ᐊᒻᒪ ᓄᓇᕗᒻᒧᑦ ᑐᕌᖓᓕᖅᑎᑕᐅᔭᕆᐊᓖᑦ ᑕᐃᒪᓐᓇ ᐱᖃᓯᐅᑎᖁᓪᓗᒋᑦ 
ᑭᓐᖒᒪᔭᖓᓂᑦ ᓄᓇᕗᒻᒥᐅᓪᓗ ᐊᑐᖅᓯᒪᔭᖏᓐᓄᑦ.  
 
ᑖᒃᑯᐊ ᐱᓕᕆᕕᒻᒧᑦ ᒐᕙᒪᒃᑯᓪᓗ ᐱᔨᑦᓯᖅᑎᒃᑯᑦ, ᒐᕙᒪᒃᑯᓐᓄᓪᓗ ᐋᖅᑭᒃᓱᐃᔪᑦ ᓄᓇᓕᓐᓄᑦ ᑲᑎᒪᔨᓄᑦ 
ᓂᕈᐊᖅᓴᕐᓂᕐᒧᑦ ᐱᖁᔭᖏᓐᓂᑦ ᑐᐊᕕᕐᓇᖅᑐᖃᖅᑎᓪᓗᒍᓗ ᐋᖅᑮᓐᓂᕐᒪᑦ ᐱᖁᔭᕐᔪᐊᖓᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓐᓂᕈᒪᓪᓗᒍ ᒥᓂᔅᑕ, ᑕᐃᒃᑯᐊ amendments-ᓕᐅᕐᓂᕋᖅᑑᒐᓗᐊᑦ 
ᑭᓯᐊᓂ ᖃᓄᐃᓕᖓᒐᔭᕐᒪᖔᖅ amendment ᑕᐃᓐᓇ ᑐᓴᕈᒪᓇᔭᕋᑦᑎᒍ ᓲᖅ amending-ᒋᐊᖃᕐᒪᖔᑦ. ᐅᓇ 
ᐱᔾᔪᑎᒋᔭᕋᓕ public consultation-ᖃᑦᑎᐊᓪᓚᕆᒋᐊᖃᕐᓂᐊᖅᑰᕐᒪᑦ. ᐃᓚᖏᑦ ᓄᓇᓕᓐᓂ 
ᑮᓇᐅᔭᖃᕈᓐᓇᐃᓕᕙᓪᓕᐊᓪᓚᕆᓕᕐᒪᑕ ᑕᒪᒃᑯᐊ lottery program, bingo-ᒧᑦ lottery program ᐊᑕᖅᑰᕐᒪᑦ 
ᒪᓕᒐᖅ. ᐃᓚᖏᓪᓕ ᓄᓇᓕᓐᓄᑦ ᐊᖏᔪᓂᑦ ᕕᓐᖒᖅᑐᑦ ᑮᓇᐅᔭᖃᖅᑎᑦᑎᒍᓐᓇᐃᓕᒻᒪᑕ families-ᒋᔭᖏᑦ. 
ᓂᕆᔭᕆᐊᓖᑦ ᓄᑕᕋᑦ, ᓱᕈᓯᖃᐅᖅᑐᑦ ᐃᓱᒪᖅᓯᐅᑎᓪᓚᕆᐊᓘᕙᒻᒪᑕ license-ᓗ ᑖᒃᑯᐊ 
ᐊᔪᕐᓇᖏᓐᖏᓪᓚᕆᑦᑐᑎᒃ. 
 
ᒥᓂᔅᑕᖃᐃ public consultation-ᖃᑦᑎᐊᕐᓂᐊᕋᓗᐊᖅᐳᖅ ᑖᒃᑯᐊ ᓲᕐᓗ loose-ᖑᓗᐊᕐᓂᑯᖏᓐᓄᑦ ᒪᓕᒐᐃᑦ. 
MLA-ᖑᓗᖓ ᑭᓇᒃᑯᓐᓂᑦ ᕿᑎᑦᑑᓂᕋᕐᓗᖓ charitable-ᖑᓂᕋᖅᑐᓂᒃ ᐋᖅᑭᔅᓯᒪᖅᑰᖅᑑᒐᓗᐊᑦ ᑭᓯᐊᓂ 
register-ᓯᒪᓐᖏᑦᑐᑦ ᓚᐃᓴᑖᖃᑦᑕᕈᓐᓇᖅᑰᕐᒪᑕ, ᑕᐃᒪᓐᓇᐃᓪᓚᕆᑉᐹ register-ᓯᒪᓐᖏᒃᑲᓗᐊᕈᕕᑦ  

charitable group-ᖑᓂᕋᓐᖑᐊᑐᐊᕈᕕᑦ ᐃᓚᐃᓐᓇᕐᓂᓪᓘᓐᓃᑦ ᐃᓚᖃᕐᓗᑎᑦ ᕕᓐᖒᖃᑕᐅᔪᓐᓇᖅ. . . 
ᓚᐃᓴᑖᑐᐊᕈᕕᑦ ᓄᓇᓕᓐᓂᑦ ᑕᐃᒪᐃᒍᓐᓇᖅᐱᑖ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔭᖏᑦ ᑲᑎᒪᔨᐅᖃᑎᒻᒪ ᐃᑉᐱᒋᑦᑎᐊᖅᐸᒃᑲ 
ᐊᒻᒪ ᑕᑯᒋᐊᒃᑲᓐᓂᕈᓐᓇᖅᑐᒋᑦ, ᑭᓯᐊᓂ ᑕᐃᒪ ᐊᐱᕆᖅᑲᐅᒻᒪᑦ ᓄᓇᓕᓐᓄᑦ ᑕᒪᓐᓇ ᐱᓛᖅᑐᖅ ᑕᐃᒃᑯᐊ public 
consultation-ᖑᓂᕋᖅᑕᐅᔪᑦ ᑕᐃᒪᓐᓇᐃᓐᓂᐊᕐᒪᖔᑦ, ᑕᐃᒪᓐᓇᐃᖁᔨᑦᑎᐊᖅᑐᖓ ᐅᕙᖓ. ᐊᒥᓱᑦ ᑕᒪᑐᒥᖓ 
ᐃᑉᐱᒍᓱᒻᒪᑕ, ᐃᑉᐱᒍᓱᐊᕐᓂᑯᖏᓐᓄᓪᓘᓐᓃᑦ ᐃᓚᖏᓪᓘᓐᓃᑦ ᓄᓇᓖᑦ ᐅᑎᖅᑎᑦᑎᕙᓪᓕᐊᓕᕐᒪᑕ ᑕᒪᑐᒥᖓ 
ᑲᒪᓂᐅᔪᕐᒧᑦ. ᕼᐋᒻᒪᓚᒃᑯᑦ ᑲᒪᔨᐅᖃᑦᑕᕋᓗᐊᖅᑎᓪᓗᒋ ᐃᓚᖏᑦ ᓄᓇᓖᑦ ᓄᓇᕗᑦ ᒐᕙᒪᒃᑯᓐᓄᑦ 
ᐅᑎᖅᑎᑦᑎᓯᒫᓂᒻᒪᑕ.  
 
ᐃᑉᐱᒍᓱᖃᑎᒋᕙᕋ ᐊᒻᒪ ᑐᓴᒃᑲᓐᓂᕈᒪᓂᐊᖅᑐᖓᓕ ᖃᓄᐃᑦᑐᒪᒻᒪᖔᑕ ᓄᓇᓖᑦ, ᖃᓄᕐᓗ ᐅᖃᐅᓯᖃᕋᔭᕐᒪᖔᑕ 
ᐃᑉᐱᒋᔭᕐᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᕐᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᑕᐃᒃᑯᐊ ᑐᓴᖅᑎᑦᑎᒐᒥᒃ ᐊᒥᓲᖅᑰᓕᖅᑐᖅ ᑕᒪᑐᒥᖓ ᒥᓂᔅᑕ ᖁᔭᓐᓇᒦᕈᒪᓪᓗᒍ. ᒫᓐᓇ 
ᐊᔪᓐᓇᖏᓪᓚᑦᑖᑦᑎᐊᓕᕐᒪᓐ Gambling Licence-ᑖᕐᓂᖅ ᓄᓇᓕᓐᓂ.  
 
ᑕᐃᒃᑯᐊ register-ᓯᒪᖏᒃᑲᓗᐊᕐᓗᓂ ᑕᐃᒪᐃᒋᐊᖃᕐᐹ, ᒐᕙᒪᒃᑯᑦ ᑖᒃᓱᒥᖓ ᖃᓄᐃᔅᓴᓐᖏᓛᑦ 
ᒪᓕᒐᓕᐅᕆᔨᐅᓪᓗᓂ ᐅᕝᕙᓗᐅᕝᕙ ᐱᐅᓂᖅᓴᐅᒐᔭᖅᐸ License register-ᖑᑉᐸᑕ. ᐅᕝᕙᓗᐅᕝᕙ, register 
group-ᖑᓂᐊᕐᓂᖏᑉᐸᑕ ᐃᓱᒪᔅᓴᖅᓯᐅᕆᐊᖃᖅᑰᓕᕐᒪᓐ ᒐᕙᒪᓐ ᓲᕐᓗ gambling-ᓚᑦᑖᒻᒪᕆᒻᒥᒃ 
ᐊᐅᓚᑕᐅᓕᕐᓗᑎᒃ. Gambling Commission-ᒧᓪᓘᓐᓃᑦ, independent-ᖑᔪᒥᒃ. Municipality.  
 
ᑕᒪᒃᑯᐊᖃᐃ ᐃᓱᒪᔅᓴᖅᓯᐅᕈᑕᐅᓯᒪᖏᓚᑦ. ᓲᕐᓗ ᐊᑦᔨᒋᕙᓪᓕᐊᓕᕐᒪᒍ ᑕᐅᓇᓂ Provinces-ᓃᑦᑐᑎᑐᑦ gambling-
ᓂᖅ. ᐊᖏᔪᓪᓚᕆᐊᓘᓕᕐᒪᓐ. ᐃᓚᖏᑦ ᓄᑕᖅᑲᓅᕈᑎᑦ, GST-ᑖᕈᑎᑦ, ᐱᔭᐅᒑᖓᑕ ᓈᒻᒪᓈᖅᖢᒍ ᐅᓪᓗᖅ ᑕᐃᒃᑯᐊ 
bingo-ᑎᑦᑎᓚᖓᔪᑦ ᐋᖅᑮᓲᖑᓕᕐᒥᒻᒪᑕ. (ᑐᓵᔨᒃᑯᑦ) ᑖᓐᓇ ᒐᕙᒪᒃᑯᓐᓄᑦ ᐊᔭᐅᕈᑎᒋᖏᑕᒃᑲ. ᐃᓕᓐᓂᒃ 
ᐊᔪᓐᖏᓂᖅᓴᐅᒐᒥᒃ ᑮᓇᐅᔭᖅᑖᕌᖓᑕ, GST-ᓄᑦ ᑮᓇᐅᔭᖅᑖᕌᖓᑕ ᑕᐃᒃᑯᐊ bingo-ᑎᑦᑎᔩᑦ ᖃᐅᔨᒪᓕᕋᒥᒃ 
ᑮᓇᐅᔭᖃᐅᓕᖅᑐᓐ, bingo-ᑎᑦᑎᒐᓱᓲᖑᒻᒪᑕ.  
 
$15,000-ᑖᖅᑎᑦᑎᓇᓱᖃᑦᑕᖅᑐᑦ ᐅᓐᓄᑕᒫᐸᓗᑦᑎᐊᖅ ᐱᓇᓱᐊᕈᓯᐅᑉ ᐃᓗᐊᓂ ᐊᖏᓂᖅᓴᓂ ᓄᓇᓕᓐᓂ. 
ᑕᐃᒪᐃᑦᑑᒻᒪᓐ ᑕᒪᒃᑯᐊ ᒪᓕᒐᖅᑕᖃᐅᒃᑲᓐᓂᕆᐊᖃᖏᓛᑦ, ᑖᓐᓇ ᐃᓱᒪᔅᓴᖅᓯᐅᕈᑎᒋᔭᕆᐊᖃᑦᑕᓯ ᒐᕙᒪᐅᓪᓗᓯ. 
ᐊᒻᒪᓗ ᐃᒻᒥᒃᑰᖅᑐᓂᒃ ᓚᐃᓴᑖᖅᑎᑦᑎᔨᓂᒃ ᐱᑕᖃᕆᐊᖃᓕᖅᑐᖅ ᐊᒻᒪᓗ ᑕᒪᒃᑯᓂᖓ ᑮᓇᐅᔭᓂᒃ 
ᐃᒪᐅᑎᖃᖃᑦᑕᖅᑐᓂᒃ ᑲᒪᔨᓂᒃ ᑎᒥᑕᖃᓕᕐᓗᑎᒃ.  
 
ᓲᕐᓗ ᐱᓐᖑᐊᖅᑎᐅᓂᕋᕈᑎᑦ ᑮᓇᐅᔭᓂᒃ ᐱᕈᖅᓴᐃᔭᕆᐊᖃᕐᓂᐊᕐᕈᑎᑦ bingo-ᑎᑦᑎᖃᑦᑕᕈᓐᓇᕋᔭᖅᑐᑦ 
ᑮᓇᐅᔭᓪᓚᕆᐊᓗᓐᓂᒃ ᓄᓪᓗᖅᑕᖃᕋᓱᓚᐅᖏᓐᓂᖓᓂ. ᒫᓐᓇ ᒪᓕᒐᖅᑕᖃᐅᖏᓗᐊᖅᑰᒻᒪᓐ ᐊᐅᓚᑕᐅᓂᖅ 
ᐊᔪᓐᓇᖅᓯᖃᑦᑕᕐᒪᑦ.  
 
ᖃᓄᖅ ᓇᐅᒃᑯᑦ ᐱᐅᓯᕚᓪᓕᖅᑎᑕᐅᒃᑲᓐᓂᕈᓐᓇᖅᑰᖅᑐᖅ ᒪᑯᐊ ᑮᓇᐅᔭᓂᒃ ᐃᒪᖃᑦᑕᓂᕐᒧᑦ ᑐᕌᖓᔪᑦ 
ᐅᖃᐅᓯᕆᔭᐅᓂᐊᖅᑎᓪᓗᒋᑦ ᒐᕙᒪᒃᑯᓐᓄᑦ ᑕᖅᑲᒃᑯᓇᓐᖓᑦ ᖃᓄᖅ ᐃᓱᒪᒋᔭᐅᒻᒪᖔᑦ ᑐᑭᓯᓇᓱᒃᑕᐅᖃᑦᑕᕆᐊᓖᑦ. 
ᐊᒻᒪᓗ ᑐᓴᖅᑎᑕᐅᓗᑎᒃ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᒪᓕᒐᖏᑦ. ᑕᒪᒃᑯᐊ ᑕᕝᕙ ᐅᖃᐅᓯᕆᔪᒪᔭᒃᑲ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔭᕐᔪᐊᖅ ᓄᑕᐅᔪᓐᓃᕐᒪᓐ ᐊᒻᒪᓗ 
ᕿᒥᕐᕈᓇᒃᑲᓐᓂᕆᐊᖃᑦᖢᑎᒃᑯᑦ ᐅᓪᓗᒥᒧᑦ ᐊᖑᑎᓂᖅᓴᐅᓂᐊᕐᒪᓐ. ᐃᓄᓕᒫᕈᑎᒋᖃᑦᑕᕈᑦᑎᑯ ᐱᐅᓂᖅᓴᐅᖅᑰᓕᕐᒪᑦ.  
 
ᒪᑯᓂᖓ ᐅᓂᒃᑳᓂᒃ ᖃᐃᑦᑎᖃᑦᑕᕆᐊᖃᕋᓗᐊᖅᑎᓪᓗᒋᑦ ᓇᓗᓇᐃᔭᐃᓯᒪᔪᓂᒃ ᖃᑦᓯᓂᒃ ᑮᓇᐅᔭᓕᐅᓚᐅᕐᒪᖔᑦ 
ᓱᓖᓛᒃ ᑕᒪᓐᓇ ᐊᔪᓐᓇᓗᐊᖅᑐᖅ ᑕᐃᓐᓇ ᐱᖁᔭᕐᔪᐊᒃ ᓄᑕᐅᖏᓗᐊᓗᐊᕐᓕᕐᒪᓐ.  
 
ᒥᓂᔅᑕᐅᑎᓪᓗᖓ ᑕᐃᒪᐃᑦᑐᓕᕆᔨᐅᑎᓪᓗᖓ ᑐᓴᕆᐊᖃᖅᑰᑦᑐᓯ, ᐃᓛᒃ ᐃᓄᓕᒫᑦᑎᑦᑎᖃᑦᑕᑲᐅᑎᒋᔪᒪᓂᐊᖅᑕᕗᑦ 
ᑕᐃᒪᐃᑑᒪᓪᓗ ᑭᒃᑯᑐᐃᓐᓇᐃᑦ ᓂᓪᓕᕈᒪᔪᑦ ᑕᒪᑦᑐᒪ ᒥᒃᓵᓄᑦ ᐱᕕᖃᑦᑎᑕᐅᓂᐊᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑭᖑᓪᓕᖅᐹᒥᒃ ᐊᐱᖅᑯᑎᖃᕈᒪᒐᒪ. ᑖᓐᓇ bingo ᖃᐅᔨᒪᔭᑐᐊᕆᒐᒃᑯ ᑮᓇᐅᔭᓂᒃ 
ᐃᒪᐅᑎᖃᕐᓂᖅ ᑕᒪᒃᑯᓂᖓ ᐱᓕᕆᔨᐅᓗᐊᕌᓗᓐᖏᓐᓇᒪ.  
 
ᑭᓯᐊᓂ bingo ᑖᓐᓇ ᖃᐅᔨᒪᒐᒃᑯ bingo-ᓚᐅᖅᓯᒪᖏᒃᑲᓗᐊᖅᑎᓪᓗᖓ ᑭᓯᐊᓂ ᑐᓴᖅᑎᑕᐅᓚᕋᒪ 
ᖃᔅᓯᑐᖃᑦᑕᕐᒪᑕ ᑕᐃᒃᑯᐊ ᐱᓐᖑᐊᕈᑎᕈᓗᐃᑦ ᐊᑕᐅᓯᖅ. ᑮᓇᐅᔮᓗᓐᓂᑦ ᓄᒡᓗᓐᓂᐊᕈᑎᑦ ᑭᖑᓪᓕᐹᖅᓯᐅᒻᒥᑦ. 
 
ᑖᓐᓇᖃᐃ ᒪᓕᑦᑕᐅᑐᐃᓐᓇᖅᖢᑎᑦ ᑕᐃᒃᑯᐊ ᖃᔅᓯᕌᖅᑎᑕᐅᖃᑦᑕᒪᖔᖏᑦ ᒪᓕᒐᖅᑎᒍᑦ ᑕᒪᒃᑯᐊ 
ᐋᖅᑭᓱᖅᓯᒪᔪᔅᓴᐅᕗᑦ. ᐊᒻᒪᓗ ᑕᐃᒃᑯᐊ ᓂᖃᐃᓱᖅᐸᑦᑐᑦ ᐱᔾᔪᑎᒋᓪᓗᒋᑦ $20-ᓚᐃᕐᓗᑎᑦ ᓂᐅᕕᕈᓐᓇᕐᒪᑕ 
ᐊᔅᓱᐋᓗᒃ ᐊᑭᑐᔪᖅ ᐅᓄᖅᑐᐋᓗᓐᓃᒃᑯᐊ ᓂᐅᕕᖅᓯᒪᖃᑦᑕᕐᒪᑕ. 
 
ᓇᒧᑦ ᐃᓪᓗᒧᑦ ᐳᓛᕆᐊᖅᑐᓂ Bingo-ᓐᓇᐅᑎᓪᓗᒍ ᐅᓄᖅᑐᐋᓗᓐᓂ Bingo-ᕈᑎᔅᓴᓂᑦ ᐱᑕᖃᓲᖑᒻᒪᑦ. 
ᓄᒡᓗᖅᑕᐅᓂᐊᖅᑐᖅ ᑕᐃᓐᓇ ᐊᑭᑐᔪᐋᓘᑉᐸᑦ ᑕᐃᒃᑯᐊ Bingo-ᕈᑎᕈᓗᐃᑦ ᐊᑭᑐᓂᖅᓴᐅᓲᖑᒻᒥᔪᑦ. ᓱᕐᓗ 
ᐃᖃᓗᓐᓂᓕ ᑕᒫᓂ ᖃᓄᐃᓗᐊᖅᑰᔨᓐᖏᑦᑑᒐᓗᐊᖅ ᑭᓯᐊᓂ ᓄᓇᓕᓐᓂ ᐊᓯᖏᓐᓂ ᐊᒻᒪᓗ ᓇᖃᐃᓱᖅᐸᑦᑐᓄᑦ 
ᐊᔅᓱᐋᓗᒃ ᐱᕐᔪᐊᕆᔭᐅᔪᑦ ᓂᕿᑖᕈᑎᔅᓴᐅᑕᐅᒐᔭᖅᑑᒐᓗᐊᑦ Bingo-ᕈᑎᒋᔭᐅᑐᐃᓐᓇᖃᑦᑕᕐᒪᑕ.  
 
ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔭᐅᒃᑲᓐᓂᕆᐊᓕᒃ ᑖᔅᓱᒧᖓ ᒥᓂᔅᑕᒧᑦ ᐊᒻᒪᓗ ᐅᓂᒃᑲᐅᔾᔭᐅᓂᐊᖅᐳᒍᑦ 
ᖃᓄᐃᓕᖓᓕᕐᒪᖔᑦ ᑮᓇᐅᔭᓂᑦ ᓄᒡᓗᖅᑎᑦᑎᓇᓱᓐᓂᐅᑉ ᒥᔅᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓕᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᑦᑎᐊᖅᐸᕋ ᑖᓐᓇ 
ᒪᓕᒐᓕᐅᖅᑎ ᑕᒪᒃᑯᓂᖓ ᐅᖃᐅᓯᖃᕐᑎᓪᓗᒍ. ᑮᓇᐅᔭᓂᑦ ᐱᓐᖑᐊᖃᕐᓂᖅ ᑕᒪᓐᓇ ᓴᖅᑭᔮᖅᑎᓐᓇᓱᓐᖏᑕᕗᑦ 
ᑭᓯᐊᓂ ᐃᒻᒥᒃᑯᑦ ᐃᓱᒪᖅᓲᑎᒋᔭᐅᒻᒥᒻᒪᑖ Bingo-ᕈᒪᔪᓄᓪᓗ ᑕᒪᒃᑯᓄᖓ ᐊᑐᖅᑕᐅᕙᑦᖢᓂ.  

ᐃᓱᒪᖅᓴᖅᓯᐅᕈᑎᒋᓂᐊᖅᐸᕗᑦ ᓇᐅᒃᑯᑦ ᐊᓯᔾᔨᕈᓐᓇᓂᐊᕐᒪᖔᑦᑎᒃᑯ ᐊᒻᒪᓗ ᐃᓄᓕᒫᖅᑎᑦᑎᖃᑦᑕᓂᕐᒥᑦ 
ᑕᑯᔪᒪᓛᕐᒥᔪᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᓪᓗ, ᒥᔅᑕ ᑰᓕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑖᒃᑯᐊ $1.5-ᒥᓕᐊᓐᓂᑦ ᓴᖅᑭᓕᒥᑦ ᐃᑲᔫᑎᒥᑦ ᑖᒃᑯᓄᖓ 
ᕼᐊᒻᒪᓚᐅᔪᓄᑦ ᓴᖅᑭᖅᑎᓚᐅᖅᓯᒪᒻᒪᑕ CG&S-ᑯᑦ. ᑖᒃᑯᐊ Fuel Rider-ᒧᑦ ᑖᓐᓇ ᐊᑭᓕᒃᓯᕚᓪᓕᖁᓪᓗᒋᑦ ᑕᒪᒃᑯᐊ 
ᐊᑭᓕᖅᑑᑕᐅᔪᑦ ᕼᐊᒻᒪᓚᐅᔪᓂᑦ.  
 
ᑭᓯᐊᓂ ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑖᓐᓇ ᒪᒃᓴᓛᖅ ᐊᐱᕆᔾᔪᑎᒋᖅᑲᐅᔭᖓ ᐊᐱᕆᔾᔪᑎᒋᒃᑲᓐᓂᕈᒪᓪᓗᒍ. ᒪᒃᑯᐊ 
Business-ᖑᔪᑦ ᐊᒻᒪᓗ ᓇᒻᒥᓂᖃᕐᑐᑦ ᑕᐃᒪᓐᓇᐃᑦᑐᓂᑦ ᑐᓂᔭᐅᓯᒪᓐᖏᒻᒪᑕ ᐃᓛᒃ ᑕᐃᒪ ᑭᓯᐊᓂ ᑕᒪᑐᒧᖓ 
Fuel Rider-ᒧᑦ ᐊᑭᓕᖅᓱᐃᔾᔪᑎ ᑕᒪᒃᑯᐊ ᑕᐃᒪᓐᓇᐃᓕᖓᒻᒪᑕᐃᓛᒃ. ᐱᓗᐊᓐᖑᐊᖅᑐᒥᑦ ᑕᒪᓐᓇ Fuel Rider 
ᐊᑭᑐᓂᖅᓴᐅᒻᒪᕆᑦᑎᓪᓗᒍ ᒥᑭᓂᖅᓴᐅᔪᓂᑦ ᓄᓇᓕᓐᓂ. 
 
ᖃᓄᕐᓕᑭᐊᖅ ᑖᒃᑯᐊ ᐃᑲᔪᖅᑕᐅᓇᓱᒃᑲᔭᕐᒪᖔᑕ ᐊᐱᕆᓇᓱᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ, ᐊᖏᖅᑳᖃᑎᒋᑦᑎᐊᖅᑐᒍ ᐊᒻᒪᓗ 
ᐃᑉᐱᒋᑦᑎᐊᖅᑕᕋ ᑕᒪᒃᑯᓂᖓ ᐅᖃᐅᓯᕆᔭᖏᓐᓂ. ᒐᕙᒪᐃᓛᒃ ᑕᒪᐃᓐᓂ ᐃᑲᔪᕐᓂ ᐊᔪᕐᒪᑕ ᑮᓇᐅᔭᑭᔅᓴᖅᑐᑎᓪᓗ 
ᐊᒻᒪᓗ ᑕᒪᒃᑯᐊ ᐃᑉᐱᒋᑦᑎᐊᖅᑐᒋᑦ ᐅᕙᖓᑦᑕᐅᖅ ᓄᓇᓕᓐᓃᖔᕋᒪ ᐊᒻᒪᓗ ᓇᒻᒥᓂᖃᕐᑎᐅᓪᓗᖓ 
ᐃᑉᐱᓐᓇᓚᐅᕐᒪᑦ ᐅᑭᐅᖅ ᓱᓇᓗᑦᑖᕌᓗᐃᑦ ᐊᑭᑦᑐᖅᐹᓪᓕᑐᔭᓚᐅᕐᒪᑕ ᐊᑭᑦᑐᐸᓪᓕᐊᖏᓐᓇᖅᑑᔭᖅᑐᑎᑦ. 
 

ᐊᒻᒪ ᐆᒥᖓ ᐅᑉᐱᕈᓱᑦᑕᕋᒪᐃᓛᒃ, ᐅᕙᖓᑐᐊᖑᓐᖏᑐᔅᓴᐅᔪᒐᓗᐊᖅ, ᑕᒪᒃᑯᐊ ᐅᖅᓱᐋᓗᒃ ᓄᕕᕝᕙ 1-ᒥ 
ᐊᑭᑦᑐᕆᐊᓚᐅᖅᑕᕐᒪᑦ ᐊᒻᒪ ᑕᐃᒪᓐᖓ ᐊᑭᑦᑐᕆᐊᕐᒪᑦ ᑐᓴᕐᓇᓚᐅᕐᒪᑦ ᓱᓇᑐᐃᓐᓇᖅ ᐊᑭᑦᑐᐹᓪᓕᖅᑐᖅ ᐅᖅᓱᐋᓗᒃ 
ᐊᑭᑦᑐᕆᐊᕌᓂᒻᒪᑦ ᐊᑕᐅᓯᐅᓯᖅᑐᓂ ᐱᓚᐅᕋᓗᐊᖅᓯᒪᒻᒪᑦ ᓱᕐᓘᑯᐊ ᓂᐅᕕᕐᕕᒻᒥ ᓱᓇᑐᐃᓐᓇᖅ 
ᐊᑭᑦᑐᐸᓪᓕᐊᖑᔭᑐᐃᓐᓇᕐᒪᑕ ᐅᓪᓗᒥᒧᑦ ᑎᑭᑦᑐᒍ.  
 

ᑲᑎᒪᔨᐅᖁᑎᒐ ᑖᓐᓇ ᑲᖏᖅᖠᓂᕐᒦᖔᖅᑐᖅ ᑐᓴᖃᑦᑕᖂᖅᑐᖅ ᑕᐃᑲᓂ ᑲᖏᖅᖠᓂᕐᒥ ᐅᖃᐅᔾᔭᒐᔪᓐᓇᕐᒪᑦ 
ᓂᐅᕕᕐᕕᒻᒥᒎᖅ ᓂᕿᑖᕋᓱᑦᑐ ᓱᓕ ᐊᑭᑦᑐᐸᓪᓕᐊᖑᔭᕐᒪᑕ ᓱᓇ ᐱᔾᔪᑕᐅᒻᒪᖔᖅ ᓇᓗᕗᖓ 
ᐅᖅᓱᐋᓗᒻᒥᐅᖅᑰᖏᑦᑑᒐᓗᐊᖅ. ᐊᒻᒪ ᖃᐅᔨᒪᓪᓗᖓ ᖃᖓᑐᖃᐅᓕᖅᑐᖅ ᑕᒪᒃᑯᐊ ᒥᓗᑲᑖᑦ, ᐴᖅ ᐊᑕᐅᓯᖅ 5-
ᐸᐅᓐ ᑕᒫᓂ $5.99 ᖃᕐᐸᓚᐅᖅᑐᖅ ᐊᑭᑦᑐᕆᐊᖏᓐᓇᖅᐸᓚᐅᕐᖓᑦ ᑕᑉᐸᐅᖓ $8.99-ᒧᑦ.  
 

ᓱᔪᕐᓕᐅᓇ ᐅᑉᓗᒥ ᓂᐅᕕᕋᓱᒃᓱᓂ ᑕᒫᓂ $12 $13-ᑐᓕᕐᒪᑦ ᐊᒻᒪ ᐸᑦᑕᐃᑦᑐᑦ ᑕᐃᒪᓐᓇᐃᑭᑉᓗᑎᒃ. ᐅᕐᓱᐊᓗᒃ 
ᐊᑕᐅᓯᐅᓕᒃᓱᓂ ᐊᑭᑦᑕᖃᑦᑕᕋᓗᐊᕐᑑᔭᕐᒪᑦ ᑕᐃᒪᓐᓇ ᓄᕕᐱᕆ 1 ᐊᑭᑦᑐᕆᐊᓚᐅᕐᖤᕐᒪᑦ ᐊᒻᒪ 
ᐆᒃᑑᑎᖃᕈᓐᓇᕋᒪᓘᓐᓃᑦ ᐅᒥᖓᓐ. ᓱᓇᐅᔫᔭᓐᖏᑦᑑᒐᓗᐃᑦ ᑭᓯᐊᓂ ᐊᕐᓇᓄᑦ ᐊᑐᕕᔾᔪᐊᕐᒪᑕ ᑕᐃᒃᑯᐊ 
ᐃᕙᓗᓐᖑᐊᑯᓗᐃᑦ. ᒥᕐᓱᕐᓱᓂ ᐊᑐᕕᔾᔪᐊᕐᑐᑦ. 
 

ᔭᓗᓇᐃᒥᓵᓚᐅᕐᖢᖓ ᑎᖕᒥᓲᕐ ᒥᓐᓂᖅ ᐊᔪᕐᒪᑦ ᖃᖏᖅᖠᓂᕐᒧᑦ ᑖᕗᖓ ᑲᔪᓯᒐᑦᑕ. ᑕᐃᑲᓐᖓᑦ Walmart-ᒥᑦ 
embroider thread-ᑖᑕᑉᐳᖓ. 28 ᓯᐊᔅᑐᑐᐃᓐᓇᖅᑐᖅ. ᑕᒫᓂ ᐅᑭᒃᑐᑯᓗᒃ ᑕᒫᓂ Northmart-ᒥ 
ᓂᐅᕕᒃᖤᕆᕗᖓ ᒫᓂ ᐃᖃᓗᓐᓂ $2.02 ᐊᔾᔨᐊ. ᓲᖅ ᐊᑭᑐᓗᐊᖅᑐᐊᓘᖕᒪᖔᑦ ᐱᖃᑖ ᐊᑭᓗᑯᓗᒃᖢᓂ ᐱᖃᑖ 
ᐊᑭᑐᓗᐊᕐᒪᖔᑦ ᐅᖁᒪᐃᓐᓂᖏᒃ ᐊᔾᔨᒌᑯᓘᒃᓱᑎᒃ. ᑖᓐᓇᑦᑕᐅᖅ ᑐᑭᓯᓂᖅ ᐊᔪᖅᑕᕋ. ᐊᒻᒪ ᓱᓇᑐᐃᓐᓇᐃᑦ 
ᑕᐃᒪᐃᓐᓇᐃᑦᑐᑦ ᓇᓗᓇᖏᑦᑐᖅ ᓂᐅᕕᕐᕕᐅᑉ ᐃᓗᐊᓂ. ᑖᓐᓇ ᐅᖃᐅᓯᕆᑐᐃᓐᓇᕈᒪᕙᕋ ᑕᐃᑲᓂ ᖃᖏᖅᖠᓂᕐᒥ 
ᐊᒥᓲᓚᐅᕐᒪᑕ ᐃᒃᐱᒍᓱᒃᑐᑦ. 
 

ᓱᓕᒎᖅ ᑕᐃᒪ ᐊᑭᑦᑐᐸᓪᓕᐊᖑᔭᖅᑐᑦ ᓱᓇᓪᓚᑦᑖᖅ ᐱᔾᔪᑕᐅᔪᒃᓴᐅᔫᒐᓗᐊᖅ. ᐃᒃᐱᒋᑐᐃᓐᓇᕐᖢᒋᑦ ᑕᒃᑯᐊ 
ᑲᑎᒪᔨᐅᖃᑎᒪ ᐅᖃᐅᓯᕆᔭᖏᑦ ᑭᓯᐊᓂ ᓱᓕᔪᖓ ᓱᓕᔪᒪᑉᓗᖓ ᐅᖃᕈᒪᔪᖓ ᐋᒃᑲ ᐃᑲᔪᕐᓂᖅ ᐊᔪᕐᖢᒍ 
ᑭᓇᑐᐃᓐᓇᕐᒥᒃ ᒫᓐᓇ ᑕᐃᒪᓐᓇᐃᑦᑐᕈᓘᒐᑦᑕ ᓱᓕᑦᓯᐊᕐᑐᖓ ᐅᖃᕋᓗᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑐ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᓐᓇ ᑐᑭᓯᐅᒪᖃᑎᒋᔭᕋ ᖃᐅᔨᒪᓇᕐᑐᖅ ᒥᓂᔅᑐ. ᑭᓯᐊᓂᓕ ᑕᕝᕙᓂ J-8-
ᒦᒃᑐᒥᒃ ᐊᐱᕆᔪᒪᓪᓗᖓ. ᑕᐃᒪ ᐅᑭᐅᖅ ᑖᒃᑯᐊ Disability Council-ᑯᑦ ᑲᑎᒪᖃᑎᒋᓚᐅᕋᑦᑎᒍ. ᑕᕝᕙᓂ J-8-
ᒦᒃᑐᒥᒃ $40,000-ᒥᒃ ᑮᓇᐅᔭᖃᕐᖢᑎᒃ ᐊᒻᒪᑦᑕᐅᖅ ᑕᐃᑲᓂ Health department-ᒥᑦ ᑕᒫᓂᖃᐃ $90,000.-
ᕈᔪᖏᓐᓂᒃ ᑮᓇᐅᔭᖃᓐᓂᐊᐸᓪᓚᐃᓪᓗᑎᒃ.  
 

ᑖᓐᓇᑭᐊᖅ ᖃᓄᓪᓚᑦᑖᖅ ᐊᑐᕐᑕᐅᓇᔭᕐᐸ ᑖᓐᓇ $40,000. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒪᑕᒻ ᒥᓂᔅᑕ. 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓᐃᓛᒃ ᐊᑐᖅᑐᐅᔪᖅ ᓲᕐᓗ ᐃᓐᓇᑐᖃᓄᑦ 
ᐊᒻᒪᓗ ᑕᒪᒃᑯᓄᖓ ᐊᔪᖅᑑᑎᓕᓐᓄᑦ. ᑖᓐᓇ ᑖᒃᑯᓇᖓᑦ CGS-ᑯᓐᓂᖔᖃᑦᑕᕐᑐᖅ ᑮᓇᐅᔭᖅ $40,000-ᖑᒻᒪ ᐊᒻᒪ 
100 ᐳᓴᑦ ᐅᑎᕐᕕᐅᔪᓐᓇᕐᑐᖅ ᑖᒃᑯᓄᖓ ᐃᓐᓇᑐᖃᓐᓄᑦ ᐊᒻᒪ ᐊᔪᖅᑑᑎᓕᓐᓄᑦ. ᑖᒃᑯᓄᖓ ᐊᑐᖅᑕᐅᓂᐊᕐᓗᑎᒃ 
ᓲᕐᓗ ᐃᖃᓗᖕᒥᓐᓇᖃᐃ ᑐᕌᖓᔪᖅ ᐃᖃᓗᖕᒥᓐᓇᖅ Property tax ᑕᒫᓂ ᑕᒃᓯᓂᒃ ᐊᑭᓕᕐᑐᐃᖃᑦᑕᕐᒪᑕ 
ᐃᖃᓗᓐᓂ. ᑕᐃᒃᑯᐊᓕ ᐊᓯᖏᑦ ᓄᓇᓕᖕᒥᖔᖅᑐᑦ ᑖᒃᑯᓇᖓᑦ department of finance-ᑯᓐᓂᑦ 
ᐃᑲᔪᖅᑕᐅᔪᓐᓇᖃᑦᑕᕐᒪᑕ. CGS-ᑯᑦ ᑭᓯᐊᓂ ᑖᒃᑯᓄᖓ ᐃᖃᓗᖕᒥᐅᑕᐃᓐᓇᕐᓄᑦ ᐃᑲᔪᖅᑐᑦ ᑕᐃᒃᑯᐊ 
ᑕᒃᔅᖏᔭᕐᓂᖏᑦ ᐱᔾᔪᑎᒋᑉᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓪᓚᑲᐅᑦᑐᓵᖅᑲᐅᒐᒪ ᐅᖃᐅᓯᖃᑦᑎᓪᓗᒍ ᑲᑎᒪᔨᐅᖃᑎᒐ 
ᑖᒃᑯᓂᖓ ᓇᓚᐅᑦᓵᕈᑎᖃᖃᑦᑕᖅᑐᓂᒃ ᑮᓇᐅᔭᓂᒃ. ᒥᓂᔅᑕ ᐅᖃᖅᑲᐅᖕᒪᑦ ᐄ ᑕᐃᒪᓐᓇ Bingo-ᖃᑦᑕᕐᑐᑦ 
ᓇᓚᐅᑦᓵᖃᑦᑕᖅᑐᑦ ᑕᒪᒃᑯᓂᖓ ᑮᓇᐅᔭᓂᒃ.  
 
ᐊᒻᒪᓗ ᑐᓴᖅᑲᐅᒋᓪᓗᖓ ᐃᑲᔪᕈᓐᓇᖏᓐᓂᕋᖅᖢᓂ ᑭᒃᑯᓗᒃᑖᓂᒃ ᐊᒻᒪᓗ ᐃᓛᒃ ᑲᑎᒪᒍᑕᐅᖃᑦᑕᓂᐊᕐᓂᖓᓄᑦ 
ᑖᓐᓇ ᐱᖁᔭᕐᔪᐊᖑᓂᐊᖅᑐᖅ ᐋᖅᑭᒋᐊᖅᑕᐅᓕᖅᐸᑦ. ᓇᓚᐅᑦᓵᖃᑦᑕᓐᓂᐅᑉ ᒥᒃᓵᓄᑦ ᑮᓇᐅᔭᓂᒃ ᐱᔾᔪᑎᖃᕐᖢᓂ 
ᐱᔾᔪᑎᖃᖅᑐᖅ.  
 
ᐊᓯᖏᑦ ᓄᓇᓕᐅᔪᑦ ᓇᓂᑐᐃᓐᓇᖅ ᑲᓇᑕᒥ ᑕᐃᒪᓐᓇ ᓇᓚᐅᑦᓵᕈᑎᓂᒃ ᑲᓰᓄᖑᓂᕋᖅᑕᐅᔪᓂᒃ ᐱᖃᖃᑦᑕᕐᒪᑕ, 
ᑮᓇᐅᔭᓕᐅᕈᑎᒋᔭᐅᕙᓪᓕᐊᓪᓗᓂ ᒐᕙᒪᒃᑯᓐᓄᑦ. ᑕᐃᒪᓐᓇᖃᐃ ᒐᕙᒪᒃᑯᓐᓄᑦ ᑕᒪᓐᓇ ᕿᒥᕐᕈᔭᐅᒍᓐᓇᕋᔭᖅᐸ. 
ᒐᕙᒪᒃᑯᓐᓄᑦ ᐊᐅᓚᑕᐅᓗᓂ ᑮᓇᐅᔭᑖᕆᔭᐅᕙᓪᓕᐊᔪᑦ ᑖᒃᑯᐊ ᒐᕙᒪᒃᑯᓐᓅᖓᐅᕙᓪᓕᐊᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔨᐅᔪᖅ. ᖃᓄᑐᐃᓐᓇᖅ 
ᐅᖃᐅᑎᔭᐅᒍᑦᑕ ᑐᓐᖓᓱᑦᑎᑦᑎᑐᐃᓐᓇᖅᑐᒍᑦ. ᐃᓕᔅᓯᑦᑕᐅᖅ ᒐᕙᒪᒋᔭᐅᒐᔅᓯ ᑕᐃᒪᓐᓇ ᑲᑐᔾᔨᖃᑎᒌᓪᓗᓯ 
ᑲᓰᓄᑖᕈᒪᒍᑦᑕᓘᓐᓃᑦ.  
 
ᐋᒪᐃ ᖃᐅᔨᒪᓐᖏᑦᑐᖓ. ᑕᒪᒃᑯᐊ ᒐᕙᒪᒃᑯᑦ ᓂᕈᐊᖅᑕᐅᓯᒪᔪᐃᑦ ᐃᓄᓗᑦᑖᖑᒐᑦᑕ ᐱᓕᕆᖃᑎᒌᒍᓐᓇᕋᔭᖅᑐᒍᑦ 
ᐱᒍᒪᓐᓂᕈᑦᑕ ᑲᓰᓄᖑᓂᕋᖅᑕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᑖᒃᑯᐊ ᐃᒥᐊᓗᐃᑦ, ᐃᒥᐊᓗᑦᑎᑐᑦ ᐋᓐᖓᔮᕐᓇᖅᑐᑎᑐᓪᓗ 
ᐊᒻᒪᓗ ᓇᓚᐅᑦᑖᖅᑐᑎᑐᓪᓗ ᑮᓇᐅᔭᓂᒃ ᑕᒪᒃᑯᐊ ᐃᓅᓯᕐᒧᑦ ᐊᑲᐅᓐᖏᓕᐅᕈᑎᒋᔭᐅᖃᑦᑕᕐᒪᑕ. 
ᑕᐃᒪᓐᓇᐃᖁᓐᖏᒃᑲᓗᐊᖅᑕᒃᑲ ᒐᕙᒪᒃᑯᑦ ᑲᓰᓄᑖᖁᓪᓗᒋᑦ ᑮᓇᐅᔭᓕᐅᕈᑎᒃᓴᕆᓂᐊᕐᓗᓂᔾᔪᒃ. ᑭᓯᐊᓂ 
ᕿᒥᕐᕈᑦᑎᐊᕆᐊᖃᖅᑰᕐᒪᑕ ᑕᒪᒃᑯᓂᖓ ᖃᓄᐃᔅᓴᓐᖏᒃᑲᓗᐊᖅᑐᖓ ᐅᕙᖓᐅᑉᐸᓪᓘᓐᓃᑦ ᐊᓯᒋᑉᐸᒍᓘᓐᓃᑦ, ᐃᓛᒃ 
ᐊᓯᒐᓘᓐᓃᑦ ᐅᕙᖓ ᐃᓱᒪᓕᐅᕈᓐᓇᖏᓐᓇᒪ. 
 
ᕿᒥᕐᕈᑦᑎᐊᕐᓗᒋᑦ ᑖᒃᑯᐊ ᐃᑲᔪᕈᓐᓇᕋᔭᕐᒪᑦ ᒐᕙᒪᐅᓪᓗᑕ ᑮᓇᐅᔭᖅᑖᖅᐸᓪᓕᐊᓕᕈᑦᑕ. ᓄᓇᓕᓐᓃᑦᑐᓂᒃ 
ᐃᑲᔪᕋᔭᖅᑰᕋᑦᑕ ᑕᐃᒪᓐᓇ ᕿᒥᕐᕈᑉᐸᑕ ᖃᓄᖅᑑᕈᑎᒃᓴᖃᖅᐸᑕᓗ ᑮᓇᐅᔭᖅᑖᕈᑎᒋᔭᐅᕙᓪᓕᐊᒍᓐᓇᕋᔭᖅᑐᓂᒃ 
ᒐᕙᒪᒃᑯᓐᓄᑦ. ᑲᑎᒪᔾᔪᑕᐅᒋᐊᖃᕋᔭᕐᒪᑦ ᑕᒪᓐᓇ ᑭᒃᑯᓕᒫᑦ ᐃᓚᐅᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑕᐅᔪᑦ, 
ᐱᓗᐊᖅᑐᒥᑦ ᑕᐃᒪᓐᓇᐃᑦᑐᖅᑖᖅᑐᖃᕐᓂᐊᖅᐸᑦ.  
 
ᑕᐃᒪᓐᓇ ᒐᕙᒪᒃᑯᓐᓄᑦ ᐃᓱᒪᓕᐅᕈᑎᒋᔭᐅᒍᓐᓇᖅᑰᓐᖏᒻᒪᑦ ᑕᒪᓐᓇ ᑭᒃᑯᑐᐃᓐᓇᕐᓄᑦ 
ᐃᓱᒪᓕᐅᕈᑎᒋᔭᐅᖔᕈᓐᓇᕐᒪᑦ. ᑕᐃᒪᖃᐃ ᒐᕙᒪᒃᑯᑦ ᑕᐃᒪᓐᓇᐃᓕᐅᖅᐸᓪᓕᐊᒍᓐᓇᕐᓂᐊᖅᐸᑦ. ᑕᐃᒪᓐᓇ 
ᒪᓕᒍᓐᓇᕋᔭᕋᑦᑕ ᐃᓄᓐᓅᖅᑳᕐᓗᑕ ᐊᐱᕆᓗᒋᓪᓗ ᖃᓄᐃᓕᐅᕈᒪᒐᔭᕐᒪᖔᑕ ᑮᓇᐅᔭᓕᐅᕈᑎᒋᔪᓐᓇᖅᑕᒥᓐᓂᒃ 
ᒐᕙᒪᒃᑯᑦ ᐱᔨᑦᓯᕋᐅᑎᒃᓴᓂᒃ ᑕᖅᑳᓂᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑕᒪᓐᓇ ᐃᓱᒪᒋᓯᒪᓐᖏᑕᕗᑦ 
ᑖᒃᑯᓂᖓ ᑲᓰᓄᓂᑦ ᑕᖅᑭᑎᑦᑎᒋᐊᔅᓴᖅ. ᑖᓐᓇ ᐅᖃᐅᓯᕆᒐᕕᐅᒃ ᑕᒪᓐᓇ ᓴᖅᑭᑎᒃᑲᕕᐅᒃ ᐅᖃᐅᓯᕆᔪᒪᓇᔭᖅᑕᕋ. 
 
ᖃᐅᔨᒪᓐᖏᑦᑐᖓ ᖃᓄᓪᓚᑦᑖᖅ ᐃᓱᒪᒐᔭᕐᒪᖔᑕ ᑕᖅᑳᓂᒥᐅᑦ. ᒪᑐᐃᖔᖅᑎᑦᑎᑦᑎᐊᕋᔭᖅᑐᒍᑦ 
ᐅᖃᐅᓯᕆᔭᐅᔪᒪᑉᐸᑦ. ᖁᔭᓐᓇᒦᖅᐳᖓ ᐅᖃᐅᓯᕆᒐᕕᐅᒃ ᑕᐃᒪᓐᓇ ᑲᑎᒪᔾᔪᑎᖃᕆᐊᖃᕋᔭᕋᑦᑕ. 
 
ᑭᓯᐊᓂ ᒫᓐᓇᐅᔪᒥᑦ ᑕᒪᒃᑯᓂᖓ ᑲᓰᓅᓂᑦ ᑮᓇᐅᔾᔭᔅᓴᐅᑎᖃᕐᕕᖃᕋᓱᐊᕆᐊᔅᓴ ᒐᕙᒪᐅᓪᓗᑕ ᐃᓱᒪᓯᒪᓐᖏᑦᑐᒍᑦ.  
ᒥᓂᔅᑕᐅᓪᓗᖓᓗ ᑕᒪᓐᓇ ᐅᖃᐅᓯᕆᓯᒪᓐᖏᓇᒃᑯ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᓐᓇᑦᑕ J-7, J-8, J-9, J-10. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐅᓪᓗᒥ 
ᓵᑦᑎᓐᓃᒻᒪᑕ.  
 
ᐊᐱᕆᖅᑳᕈᒪᔪᖓ ᒥᓂᔅᑕᒥᑦ ᐅᖃᐅᓯᖃᖅᑲᐅᒻᒪᑦ ᐅᖃᐅᓯᕐᖓᐅᑎᒋᔪᒪᔭᒥᓂᒃ ᒪᑉᐱᒐᖅ 2-ᒥ. ᐅᖃᖅᑲᐅᒻᒪᑦ, 
ᐃᒃᓯᕙᐅᑖᖅ ᖁᕕᐊᓱᑉᐳᖓ ᐅᖃᕈᓐᓇᕋᒪ ᑕᒪᒃᑯᐊ ᓄᓇᓖᑦ ᐊᐅᓚᑦᑎᐊᕐᓂᖅᓴᐅᓕᕐᒪᑕ. 
 
ᐊᐱᕆᒍᒪᔭᕋ ᒥᓂᔅᑕ ᖃᓄᖅ ᑖᓐᓇ ᑐᑭᖃᕐᒪᖔᑦ, ᐊᑲᐅᓂᖅᐸᐅᓕᖅᑐᓂᒃ ᐊᐅᓪᓛᓕᕐᒪᑕ ᑕᒪᒃᑯᐊ ᓄᓇᓖᑦ.  

ᐃᒃᓯᕙᐅᑕᖅ: ᓇᓗᓇᐃᕆᐊᕈᓐᓇᕈᕕᐅᒃ, ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐅᐱᓐᓇᕐᒪᑦ ᐊᒻᒪᓗ ᑕᒪᕐᒥᑲᓴᐃᑦ ᓄᓇᓖᑦ 
ᐅᕐᓂᒥᒃᓯᒪᓕᕋᒃᑭᑦ, ᑭᓯᐊᓂ ᑕᐃᒪ ᐅᕈᒥᓚᐅᓐᖏᑕᕋ ᑲᖏᖅᑐᒑᐱᒃ, ᑭᓐᖓᐃᑦ ᐊᒻᒪ ᓇᓕᐊᑭᐊᕐᖏᓐᓇᖅ. 
ᑎᓴᒪᐅᖅᑰᖅᑐᑦ ᑕᓪᓕᒪᓪᓗᐅᕝᕙᑭᐊᖅ ᐅᕈᒥᓚᐅᓐᖏᑕᒃᑲ. ᐊᒻᒪ ᐅᖃᖅᓯᒫᓂᑦᑐᖓ ᑕᐃᒃᑯᐊ ᐅᕈᒥᓐᓂᐊᕐᓂᕋᖅᑕᒃᑲ 
ᑲᖏᖅᑐᒑᐱᒃ ᐱᓗᐊᖅᑐᒥᑦ, ᐊᒻᒪᓗ ᓱᓕ ᐊᕐᕕᐊᑦ ᐅᕈᒥᒃᑲᓐᓂᕈᒪᓪᓗᒍ, ᐅᖄᓂᒃᓯᒪᒐᒪ ᐊᒻᒪᓗ ᓱᓕ ᖁᕐᓗᖅᑑᖅ, 
ᑕᐃᑯᓐᖓᐅᓂᐊᕐᓂᕋᖅᓯᒪᒐᒪ, ᑕᐃᒃᑯᐊ ᐱᖓᓱᑦ ᑕᐅᑐᓗᐊᕋᒃᑭᑦ ᓄᓇᓖᑦ. 
 
ᓴᕆᒪᓇᕐᒪᓂᓛᒃ ᑕᐃᒃᑯᐊ ᕼᐋᒻᒪᓚᒃᑯᑦ ᐱᓕᕆᑦᑎᐊᕋᓱᑦᑐᑦ. ᒥᐃᔭᖏᓪᓗ ᑲᑎᒪᔨᐅᖃᑎᖏᑦ ᑕᒪᐃᑕ 
ᐱᓕᕆᑦᑎᐊᕋᓱᑦᑐᐊᓘᒻᒪᑕ. ᑕᐃᒪ J-7-ᒥ ᑕᑯᒋᐊᕈᓂ ᐅᓂᒃᑳᓕᐅᖅᓯᒪᑦᑎᐊᖅᑐᖅ ᑕᑲᓇᔭᖅᑕᖓ. Business plan 
J-7-ᒦᑦᑐᖅ, ᑖᓐᓇ ᑕᑯᓇᔭᖅᐸᒍ ᐃᒻᒪᖃ ᓴᕆᒪᒐᓱᖃᑕᐅᓇᔭᖅᑐᖅ, ᐊᒻᒪ ᓴᕆᒪᓇᕋᓗᐊᕐᒪᑦ ᓄᓇᓖᑦ ᑕᒪᕐᒥᒃ 
ᐊᑮᑦᑐᖃᓐᖏᑦᑎᐊᕐᒪᑕ. ᑖᓐᓇ ᐊᒃᓱᒻᒪᕆᐊᓗᒃ ᐱᕚᓪᓕᕈᓱᒋᒐᒃᑭᑦ ᓄᓇᓖᑦ, ᐃᓕᓐᓂᐊᖅᑲᑕᐅᖏᓐᓇᖅᓯᒪᓪᓗᑎᒃ. 
 
ᑕᐃᒃᑯᐊ Hᐊᒻᓚᒃᑯᓃᖔᖅᑐᑦ ᓴᓇᔩᓐ ᐊᒻᒪᓗ ᑎᑎᕋᖅᑎᕋᓗᐃᑦ. ᑕᒪᒃᑯᐊᓗᖃᐃᑦ ᑕᒪᕐᒥᒃ ᐱᕚᓪᓕᖅᓯᒪᕐᔪᐊᖅᑐᓐ 
ᐃᓕᓐᓂᐊᕐᓂᒃᑯᑦ ᑕᐃᓐᓇ MTO ᑕᐃᔭᐅᔪᖅ ᐊᑐᓕᖅᑎᓪᓗᒍ. ᓲᕐᓗ ᑲᒪᑦᓯᐊᖅᑐᐊᓘᔮᕐᒪᑕ ᓄᓇᓖᑦ ᑕᒪᕐᒥᒃ 
ᓴᕆᒪᒋᓪᓗᒋᓐ. ᓱᓇᑐᐃᓐᓇᐃᑦ ᐊᖅᑯᓇᒃᑐᒃᑰᓗᐊᖃᑦᑕᓂᕐᒧᑦ ᑕᐃᒪᓐᓇᐃᓂᐊᖅᑑᒐᓗᐊᑦ ᓇᓗᓇᓐᖏᑦᑐᖅ. 
ᑕᐃᒪᓐᓇᐃᐸᓗᒃᑖᕋᑦᑕ, ᐊᔪᖅᓴᑐᓪᓗ ᑕᒪᒃᑯᓂᖓ ᓄᑕᐅᖏᑦᑐᓂᒃ ᐃᓪᓗᖁᑎᖃᑦᑑᒐᓗᐃᓐ ᕿᑎᖅᕖᓪᓗ, ᓲᕐᓗ 
ᑕᒪᒃᑯᐊ ᓯᐊᕐᕆᔮᖅᕕᒐᓚᐃᑦ. ᑭᓯᐊᓂ ᐱᕚᓪᓕᖅᓯᒪᕐᔪᐊᖅᑐᒍᑦ ᑕᐃᒪᓐᓇᖓ Gas Tax ᓴᖅᑭᓚᐅᖅᑎᓪᓗᒍ ᐊᒻᒪᓗ 
ᓂᕆᐅᒋᓚᐅᖏᑕᕋᓗᐊᖅᐳᓐ ᑕᑯᕚᓪᓕᕋᑦᑎᒍ.  
 
ᑐᑭᓯᖅᑰᒻᒪᕆᑦ ᑖᒃᑯᐊ J-7-ᒥ ᐅᓂᒃᑳᖅᓯᒪᑦᑎᐊᖅᑐᓐ ᐊᒻᒪ ᐊᑉᐳᖅᓯᒪᓚᐅᖅᑑᒐᓗᐃᓐ ᖁᒻᒧᐊᓂᖅᓴᐅᓕᕐᒪᑕ. 
ᑕᒪᒃᑯᐊ ᐱᐅᒋᓪᓗᒋᓐ. Business Plan ᑕᐅᑐᒃᑯᑦᓯᐅᒃ ᑕᕝᕙ ᐅᓂᒃᑳᖅᓯᒪᑦᑎᐊᖅᑑᒐᓗᐊᖅ ᑖᓐᓇ ᑲᑎᒪᔨᐅᖃᑎᒐ 
ᑕᑯᖁᓪᓗᒍ ᐊᒻᒪ ᖁᔭᓐᓇᒦᖅᐸᕋ ᑖᓐᓇ ᓴᖅᑭᑎᒻᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᓐ. ᐊᖏᖃᑎᒋᔭᕋᓗᐊᕐᓗᕋ ᒥᓂᔅᑕ, 
ᐱᕚᓪᓕᐸᓪᓕᐊᔫᒻᔮᒻᒪᑕ ᐊᐅᓛᑦᑎᐊᖅᐸᓪᓕᐊᔫᔮᕐᒪᑕ Hᐋᒻᓚᒃᑯᑦ ᑭᓯᐊᓂ ᐃᓛᒃ ᐊᐅᓛᑦᓯᐊᓚᐅᖅᐸᑦᑐᑎᒃ, 
ᑲᑕᓚᐅᖅᐸᑦᖢᑎᖃᑦᑕᕐᒪᑕ. ᑕᐃᒪᓐᓇᐃᑦᑑᒻᒪᑦᑕᐅᖅ ᓲᕐᓗ ᑮᓇᐅᔭᓂᒃ ᓇᓚᐅᒃᑖᕈᑎᑑᒻᒪᑕ.  
 
ᑭᓯᐊᓂ ᓄᓇᓕᓐᓂ ᓂᕈᐊᓕᕌᖓᑦᑕ ᒪᐃᔭᒃᓴᓂᒃ ᑲᑎᒪᔨᒃᓴᓂᓪᓗ ᓄᑖᖑᖅᐸᓪᓕᐊᓗᐊᕐᓂᖏᓐᓄᑦ 
ᐃᖅᑲᓇᐃᔭᖅᑏᓪᓗ Hᐊᒻᓚᒃᑯᓐᓂ ᑕᒪᒃᑯᐊ ᓲᕐᓗ ᑎᑎᕋᖅᑎᖏᑦ, ᐊᒻᒪᓗ ᑮᓇᐅᔭᓕᕆᔨᒃᑯᖏᑦ ᐱᓗᐊᖅᑐᒥᒃ 
ᓄᑖᓐᖑᕌᖓᑕ ᓲᕐᓗ ᑎᑎᕋᖅᑎᑦᓯᐊᕙᖃᓕᕌᖓᑕ ᐃᓇᖏᑦᑕᐅᒑᖓᓐ ᐱᐅᓂᖅᓴᐅᓚᐅᖅᑐᒧᑦ ᐊᔪᓐᓂᖅᓴᒧᑦ 
ᐃᓇᖏᖅᑕᐅᑉᐸᑦ ᐃᓕᓐᓂᐊᖅᓯᒪᖏᓂᖅᓴᒧᓪᓗ ᐊᑲᐅᖏᓕᐅᕈᑎᖃᖃᑦᑕᕐᒪᑕ ᑮᓇᐅᔭᑎᒍᑦ.  
 
ᖃᐅᔨᒪᓪᓗᖓᓗ ᑰᒑᕐᔪᒻᒥ ᑕᐃᓐᓇ ᑎᑎᕋᖅᑎᖓᑦ ᒥᔅᑕ. ᔮᓐᓴᓐ ᒪᕐᕈᐃᑕᖅᖢᓂ ᑕᐃᑯᓐᖓᖅᓯᒪᓕᕐᒪᑦ 
ᐃᑲᔪᕆᐊᖅᑐᖅᓯᒪᓪᓗᓂ ᑮᓇᐅᔭᖁᑎᖏᓐᓄᑦ. ᑕᐃᓐᓇ ᒪᐃᔭᒋᔭᐅᔪᖅ ᐱᕙᓪᓕᐊᔪᑎᒍᑦ ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ. 
ᑕᐃᓐᓇ ᑎᑎᕋᖅᑎᖓᑦ ᐊᐅᓚᓂᐊᕐᒪᒡᒎᖅ ᓅᕖᕙᖑᓂᐊᖅᑐᒥ.  
 
ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᕕᖏᑦ ᖃᓄᖅ ᐃᑲᔪᖃᑦᑕᖅᐸᑦ ᑎᑎᕋᖅᑎᖏᓐᓂᒃ ᑮᓇᐅᔭᓕᕆᒍᑎᖏᓐᓂᓪᓗ 
Hᐋᒻᓚᒃᑯᑦ. ᐃᒪᓐᓇ ᐊᐅᓛᖅᓯᐊᓚᐅᖅᑐᑎᒃ, ᐃᓛᒃ ᑲᑕᑉᐸᓪᓕᐊᓕᖃᑦᑕᕐᓂᖏᓐᓄᑦ  

ᑖᒃᑯᐊ ᓄᓇᓕᐅᔪᑦ ᓲᕐᓗ ᒪᑭᑕᑦᓯᐊᖏᓐᓇᖃᑦᑕᕈᒪᒐᓗᐊᕐᒪᑕ ᓄᓇᒥᓐᓂ. ᐃᒻᒪᖄ ᒥᓂᔅᑕ ᑖᓐᓇ ᑭᐅᒍᓐᓇᖅᐸᐅᒃ 
ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᔭᕋ ᑖᓐᓇ ᑲᑎᒪᔨᐅᔪᖅ. 
ᐃᓛᓐᓂᒃᑯᑦ ᑲᑕᑉᐸᑦᖢᑎᒃ, ᒪᑭᓚᐅᖅᐸᑦᖢᑎᒃ ᑕᐃᒪᓐᓇᐃᓕᐅᓲᖑᒐᑦᑕ ᐊᑲᐅᖏᓕᐅᕈᑎᖃᓕᖅᐸᑦᖢᑕᓗ 
ᓂᕆᐅᓇᖏᑦᑐᓂᒃ ᓴᖅᑭᑦᑐᖃᖃᑦᑕᕐᒪᑦ. ᐊᖏᖃᑎᒌᑦᓯᐊᖅᑕᕋ. ᐊᖏᖅᑐᖓᓗ ᐊᒃᓱᕈᕋᓱᖃᑦᑕᕋᓗᐊᖅᑐᒍ 
ᐃᓕᓐᓂᐊᕐᑎᑦᑎᖃᑦᑕᖅᓱᑕ ᑎᑎᕋᖅᑏᑦ Hᐊᒻᓚᒃᑯᓐᓂ.  
 
ᑕᐃᒃᓱᒪᓂᐅᓚᐅᖅᑐᒥᒃ ᒪᑭᑉᐹᓕᓐᓂᖅᓴᐅᓯᒪᓕᕋᑦᑕ 67-ᒥᑦ ᒫᓐᓇᐅᓕᖅᑐᒧᑦ. ᑖᓐᓇ ᑲᑎᒪᔨ ᖃᐅᔨᒪᓂᐊᖅᑰᖅᑐᖅ 
ᒪᐃᔭᒋᔭᐅᓚᐅᖅᓯᒪᓪᓗᓂᓗ ᓄᓇᒥᓂᒃ ᐊᒻᒪᓗ ᓄᓇᓖᑦ ᑲᑐᔾᔨᖃᑎᒌᒃᑯᖏᓐᓂᑦ ᑲᑎᒪᔨᐅᖃᑕᐅᓯᒪᓪᓗᓂ.  
 
ᐊᒻᒪᓗ ᒥᔅᑕ ᔮᓐᓴᓐ ᑕᐃᓐᓇ ᐃᑲᔪᖅᑐᒻᒪᕆᐊᓘᒻᒪᑦ ᑭᖑᓂᖃᒻᒪᕆᓐᓂᐊᖅᑐᖅ. ᑖᒃᑯᐊ CGS-ᑯᑦ 
ᐃᑲᔪᕋᓱᐊᖃᑦᑕᕐᒪᑕ ᓲᕐᓗ ᓄᓇᓕᓐᓂ ᐱᕚᓪᓕᑎᑦᑎᔨᐅᔪᒥᒃ ᐊᐱᕆᔭᐅᒑᖓᒥᒃ ᑎᑎᕋᖅᑎᒥᒃ ᐃᑲᔪᓲᖑᒐᓗᐊᕐᒪᑦ.  
 
ᐄ, ᑕᒪᓐᓇ ᐊᐱᖅᑯᑎᑦᑎᐊᕙᐅᕗᖅ ᖃᓄᐃᓕᐅᖃᑦᑕᕐᒪᖔᑦᑕ ᑕᒪᒃᑯᓂᖓ ᐃᖅᑲᓇᐃᔭᖅᑎᑎᓐᓂ 
ᐱᓯᒪᐃᓐᓇᕋᓱᐊᕆᐊᔅᓴᖅ. ᐃᓚᖏᑦ ᑎᑎᕋᖅᑏ ᐊᑯᓂᐅᓂᖅᓴᖅ ᑎᑎᕋᖅᑎᐅᖃᑦᑕᓕᕐᒪᑕ ᕼᐊᒻᒪᓚᒃᑯᓐᓂ 
ᑭᐅᒍᓐᓇᕋᓗᐊᖅᑐᖓ ᑕᐃᒪᓐᓇ ᓄᓇᓕᓐᓂ ᐱᕙᓪᓕᐊᑎᑦᑎᒐᓱᐊᕐᓗᑕ ᐃᓕᓐᓂᐊᑎᑦᑎᖃᑦᑕᕐᓗᑕ 
ᓄᓇᓕᓐᓂᒦᖔᖅᑐᒥᑦ ᑕᐃᒪᓐᓇ ᒪᑭᑕᑦᑎᐊᕈᓐᓇᖁᓪᓗᒋᑦ. 
 
(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᔭᖓᓗ ᒥᓂᔅᑕᐅᑉ ᖁᔭᓐᓇᒦᖅᐸᕋ. J-7-ᒥᑦ ᑕᕝᕙᓂ 
ᓄᓇᓕᓐᓂ ᐃᑲᔪᕈᑕᐅᔪᓂᑦ ᐱᔾᔪᑎᖃᕐᖢᑕ.  
 
ᐅᓂᒃᑳᖅᓯᒪᒐᔅᓯ ᒥᐊᓂᖅᓯᖃᑦᑕᓂᕐᒧᑦ ᓄᓇᓕᓐᓂ ᖃᓄᖅ ᖃᐅᔨᓴᖃᑦᑕᖅᐱᓯ ᓄᓇᓕᓐᓂ ᐊᐅᓚᒍᑕᐅᔪᓂᑦ 
ᖃᓄᐃᓕᐅᖃᑦᑕᖅᐱᓯ? ᓱᕐᓗ ᐊᐅᓪᓛᑦᑎᐊᕋᓗᐊᕐᒪᖔᑕ ᐅᔾᔨᖅᑐᖅᑕᐅᖃᑦᑕᕐᐹᑦ 
ᐊᑲᐅᓐᖏᓕᐅᕈᑎᖃᕐᓂᐊᓕᕌᖓᑕᓗ ᖃᐅᔨᔭᐅᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᒐᓱᓐᓂᐊᖅᐸᕋ. 
 
ᐃᒪᓐᓇ ᑐᑭᖃᖅᑎᑕᕗᑦ ᑮᓇᐅᔭᐃᑦ ᑎᑎᕋᖅᑕᐅᓯᒪᑦᓯᐊᑎᓪᓗᒋᑦ ᑕᖅᑭᑕᒫᑦ ᐱᑎᑕᐅᖃᑦᑕᕋᑦᑕ ᓄᓇᓕᓐᓂ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐊᖓᔪᖅᑳᖃᕐᕕᒻᒥᐅᑕᐅᔪᓪᓗ ᐊᖏᖅᔪᖅᑳᕆᔭᐅᔪᑦ ᐃᖅᑲᓇᐃᔭᖅᕕᑦᑎᓐᓃᖔᖅᑐᑦ 
ᑕᑯᔭᖅᑐᖃᑦᑕᖅᖢᓂᑦ ᕿᒥᕐᕈᔭᖅᑐᖃᑦᑕᖅᖢᑎᑦ.  
 



ᐊᐃᑉᐱᖅ, ᒫᑦᓯ 13, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖄᓚᕙᑦᑐᑎᓪᓗ ᐅᕙᓐᓄᑦ, ᐊᑲᐅᓐᖏᓕᐅᕈᑎᖃᕌᖓᑕ ᑕᐃᒪᓐᓇ ᑐᓴᐅᒪᖃᑦᑕᐅᑏᓐᓇᐅᔭᖃᑦᑕᖅᑐᒍᑦ ᑮᓇᐅᔭᑦ 
ᑎᑎᕋᖅᑕᐅᓯᒪᓂᕆᔭᖏᓪᓗ ᕿᒥᕐᕈᖃᑦᑕᖅᖢᒋᑦ ᒪᑭᑕᑦᑎᐊᕋᓗᐊᕐᒪᖔᑕ. 
 
ᑖᒃᑯᐊ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᓄᓇᓕᓐᓂᒥᐅᑕᐅᔪᓂᑦ ᐱᓕᕆᖃᑎᖃᑦᑎᐊᖃᖅᑕᑐᑦ ᑮᓇᐅᔭᖁᑎᒋᔭᖏᑦ 
ᐋᖅᑭᐅᒻᒪᑦᑎᐊᕋᓗᐊᕐᒪᖔᑕ ᖃᐃᖅᑯᔭᐅᕙᑦᖢᑕᓗ ᐃᓛᓐᓂᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑭᐅᒻᒪᑦ ᒥᓂᔅᑕ. ᐊᕕᑦᑐᖅᓯᒪᔪᓂᑦ ᐃᖅᑲᓇᐃᔭᖅᑎᖃᖅᑭᓰ 
ᕼᐊᒻᒪᓚᒃᑯᓐᓄᑦ ᐱᓕᕆᖃᑎᖃᕐᐸᑦᑐᓂᑦ ᐊᓪᓚᑦᑎᐅᔪᓂᑦ ᑮᓇᐅᔭᓕᕆᔨᓂᓪᓗ ᑕᒪᒃᑯᓂᖓ ᓴᓇᖃᑦᑕᖅᑐᓂᑦ 
ᓴᖅᑮᕙᑦᑐᓂᑦ ᑮᓇᐅᔭᓕᕆᔾᔪᑎᐅᔪᓂᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᖏᓛᑦ ᓅᑎᖅᑕᐅᓚᐅᖅᑐᑦ ᐊᕕᑦᑐᖅᓯᒪᔪᓂᑦ 
ᐊᕐᕕᓂᓕᐅᒻᒪᑕ ᑕᒫᓂ ᕿᑎᕐᒥᐅᓂᓪᓗ ᑭᕙᓪᓕᕐᒥᓗ ᐊᒻᒪᓗ ᑕᒫᓂ ᕿᑭᖅᑖᓗᒻᒥ ᑕᐃᒃᑯᐊ ᐅᓪᓚᑦᑎᐅᖃᑦᑕᖅᑐᑦ 
ᓄᓇᓕᓐᓄᑦ ᕼᐊᒻᒪᓚᐅᔪᓄᑦ. 
 
ᖃᖓᑐᐃᓐᓇᑦᑎᐊᖅ ᖃᐃᖁᔭᐅᒑᖓᑕ ᐅᐸᖃᑦᑕᖅᑐᑦ ᑕᐃᓐᓇ ᐊᑐᕋᑦᑎᒍ ᓄᑦᑎᑎᖅᑕᐅᓚᐅᖅᑐᖅ ᑎᑎᕋᕐᕖᑦ 
ᑐᑦᑕᕐᕕᐅᒻᒪᑕ ᐊᒻᒪ ᐅᕙᒍᑦ ᖃᐅᔨᓵᖃᑦᑕᖅᑐᑕ ᑕᒪᒃᑯᓂᖓ ᖃᐅᔨᓴᕆᐊᓕᓐᓂ ᓱᕐᓗ ᖃᒪᓂᑦᑐᐊᖅ ᐊᐱᕆᓚᐅᕐᒪᑦ 
ᐅᕙᑦᑎᓐᓂ ᐃᑲᔪᖅᑕᐅᔪᒪᓪᓗᓂ ᑕᐃᑯᓐᖓᐅᖃᑦᑕᖅᑐᒍᑦ. ᑕᒪᒃᑯᐊ ᐱᓕᕆᖃᑎᒌᑦᑎᐊᕋᓱᑦᑐᐋᓗᐃᑦ 
ᕼᐊᒻᒪᓚᖑᔪᓪᓗ ᑎᑎᕋᕐᕖᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ CGS-ᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑭᐅᒻᒪᑦ. ᑕᐃᒪᓕ ᓇᓗᓇᐃᒃᑯᑕᓕᒻᒥ 
ᐃᓕᓐᓂᐊᖅᓯᒪᔪᓂᑦ ᑮᓇᐅᔭᓕᕆᔨᓪᓚᑦᑖᖑᔪᒥᑦ ᕼᐊᒻᒪᓚᒃᑯᓐᓂ ᐱᓕᕆᖃᑎᖃᕈᓐᓇᖅᑐᑦ ᑕᒪᒃᑯᓂᖓ 
ᓴᓇᖃᑦᑕᕈᓐᓇᖅᑐᓂᑦ ᑮᓇᐅᔭᓂᑦ ᐊᑐᖅᑐᔅᓴᐅᔪᓂᑦ, ᑕᐃᒪᐃᑦᑐᕈᔪᓐᓂᑦ ᓴᓇᔨᐅᕙᑦᑐᓂᑦ. 
 
ᖃᐅᔨᒪᒐᓗᐊᖅᑐᖓ ᐃᖅᑲᓇᐃᔭᖅᑎᐅᔪᑦ ᐃᑲᔪᖃᑦᑕᖅᑐᑦ ᖁᓕᐅᒻᒪᑕ. ᐊᑕᐅᓯᕐᒥᑦ ᑎᒃᑯᐊᖅᑕᐅᓯᒪᔪᒥᑦ ᐱᑕᖃᖅᑳ 
ᐃᑲᔪᖃᑦᑕᖅᑐᒥᑦ ᕼᐊᒻᒪᓚᒃᑯᓐᓂ ᑮᓇᐅᔭᖁᑎᖏᓐᓄᑦ ᖃᐅᔨᓴᖅᑕᐅᓂᖏᓐᓄᑦ ᑕᐃᒪᐃᑦᑐᕈᔪᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᓂᖓ ᐱᑕᖃᖅᑐᒍᑦ ᑕᐃᒃᑯᐊ Accountants-
ᖑᓂᕋᖅᑕᐅᔪᑦ ᐊᒻᒪ Accountants ᐱᓕᕆᖃᑎᖃᐃᓐᓇᖅᑐᑦ ᓄᓇᓕᓐᓂ.  
 
ᐃᓛᓐᓂᑦᑕᐅᖅ ᑕᐃᒪᓐᓇᐃᑐᓂᑦ ᐱᒋᐊᖃᖔᕋᑦᑕ Accountants-ᖑᔪᓂᑦ ᑳᓐᑐᕌᖃᖃᑦᑕᕐᒥᔪᒍᑦ. ᑮᓇᐅᔭᓕᕆᓂᖅ 
ᑕᐃᒪᓐᓇ ᐊᖏᔫᑎᓪᓗᒍ ᑕᐃᒪᓐᓇᐃᑦᑐᖃᕆᐊᖃᕐᒪᑕ. ᐄ, ᑖᓐᓇ ᐊᐱᖅᑯᑎᒋᔭᐃᑦ ᑕᐃᒪᓐᓇᐃᑦᑐᖅ ᐊᒻᒪ 
ᓇᓚᐅᑦᑐᖅ ᑕᒪᒃᑯᐊ ᐊᑐᓗᐊᕐᒪᑕ ᐊᒻᒪ ᐃᓕᓐᓂᐊᖅᑎᑦᑎᕙᓪᓕᐊᓪᓗᑎᒃ ᐊᒻᒪ ᑕᒪᒃᑯᓂᖓ 
ᖃᐅᔨᑎᑦᑎᕙᓪᓕᐊᓪᓗᑎᒃ ᑮᓇᐅᔭᐃᑦ ᖃᓄᐃᓕᕐᒪᖔᑕ, ᓇᓃᓕᕐᒪᖔᑕ ᐱᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒻᒪᖓᓗ ᖁᔭᓐᓇᒦᒃ.  
 
ᓇᓗᓇᐃᖅᓯᒪᒻᒥᒻᒪᑕ ᖃᐅᔨᓴᖃᑦᑕᖅᑐᑎᒃ ᓄᓇᓕᓐᓂᑦ ᐊᐅᓚᓂᕆᔭᖏᓐᓂᑦ ᑖᒃᑯᐊ ᐃᓕᓐᓂᐊᑎᑦᑎᖃᑦᑕᖅᑐᑎᓂᒃ 
ᓄᓇᕗᒻᒥ ᐆᑦᑐᖅᑕᐅᔪᒥᑦ ᐊᕐᕌᒍᒥ 2005-06-ᒥ ᑎᑎᕋᖅᓯᒪᔪᑦ. 
 
ᑕᐃᒪᐃᑦᑕᕆᐊᖃᖅᑳᑦ ᑖᒃᑯᐊ ᓄᓇᓕᓕᕆᔨᓕᒃᑯᑦ ᒐᕙᒪᓕᕆᔨᒃᑯᓪᓗ ᑕᐃᒃᑯᐊ ᑕᐃᒪᐃᑦᑐᒥᑦ ᓴᖅᑮᔭᕆᐊᖃᖅᑲᑦ 
ᐅᓂᒃᑳᖑᔪᒥᑦ ᐃᓕᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐅᓂᒃᑳᓕᐊᖑᓯᒪᔪᑦ ᓲᕐᓗ 
ᐊᑐᖅᑕᐅᖃᑦᑕᖅᑐᑦ ᐊᕐᕌᒍᑕᒫᖅᓯᐅᑏᑦ ᑖᓐᓇᑦᑕᐅᖅ ᐊᕐᕌᒍᑕᒫᖅᓯᐅᑕᐅᔪᖅ ᑕᐃᒃᑯᓇᓐᖓᑦ ᐊᑐᖅᑕᐅᓚᐅᖅᑐᓂᒃ 
ᑕᒪᒃᑯᐊ MTO-ᖑᓂᕋᖅᑕᐅᔪᑦ ᖃᓄᐃᓕᐅᖅᐸᓪᓕᐊᒻᒪᖔᑕ ᐊᒻᒪ ᖃᑦᑏᑦ ᐃᓕᓐᓂᐊᕌᓂᒃᓯᒪᒻᒪᖔᑕ, ᓱᓇᓂᓪᓗ 
ᐃᓕᓐᓂᐊᓚᐅᕐᒪᖔᑕ ᑕᒪᒃᑯᓂᖓᓗᑦᑖᖅ ᐃᓗᓕᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒻᒪᑦ. ᐊᔅᓱᐊᓗᒃ ᑖᒃᑯᐊ ᑐᑭᓯᒋᐊᕈᑎᑦᑎᐊᕙᐅᒻᒪᑕ 
ᐃᓗᓕᖏᓂᓛᒃ. ᒪᑯᐊᓗ ᑎᑎᕋᐅᔭᖅᓯᒪᓐᖑᐊᖅᑐᑦ ᐱᑕᖃᐅᖅᑐᑎᒃ. ᐃᒫᒃ ᑕᑯᓐᓇᓐᖑᐊᒐᔅᓴᓪᓚᕆᐅᒻᒪᑕ 
ᖃᓄᐃᓕᐅᓚᐅᕐᒪᖔᑕ ᐊᕐᕌᓂ. 
 
ᑕᒪᒃᑯᐊᓘᓐᓃᑦ ᖃᓄᐃᓕᖓᓂᕆᔭᖏᑦ ᕼᐋᒻᒪᓚᒃᑯᑦ ᒫᓐᓇᐅᔪᖅ ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᖅᑭᓯ ᕼᐋᒻᒪᓚᒃᑯᓅᖅᐸᑦᑐᓂᒃ ᖃᐅᔨᓴᕆᐊᖅᑐᓂᒃ ᖃᓄᐃᓕᖓᓂᖏᓐᓂᑦ, ᐱᕙᓪᓕᐊᓂᖏᓐᓂᑦ. 
ᐃᓕᔅᓯᓄᓪᓗ ᐅᓂᒃᑳᕆᐊᖅᑐᐸᑉᐹᑦ ᑕᐃᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᒍᑦ. ᑕᐃᒪᓐᓇᓪᓚᑦᑖᖅ ᐅᖃᐅᓯᕆᔭᖏᑦ 
ᒪᓕᑦᓱᑎᒍ ᑕᐃᒪᓐᓇᐃᓪᓚᑦᑖᖅᑐᖅ ᐊᒻᒪ ᑖᓐᓇ ᐅᓂᒃᑳᑦᑎᐊᖅᑐᐊᓘᒻᒪᑦ ᐃᓗᓕᖏᓐᓂᑦ ᑕᐃᒪᓐᓇᐃᓐᓂᖏᓐᓂᑦ 
ᖁᔭᓐᓇᒦᖅᑐᒍ. ᑖᒃᑯᐊᓗ ᐅᖃᓕᒫᖑᔪᑦ, ᐃᑲᔪᕋᓱᖃᑦᑕᕋᑦᑕ ᑖᒃᑯᓂᖓ ᕼᐋᒻᒪᓚᒃᑯᓐᓂᓗᑦᑖᖅ ᓄᓇᕗᑦ 
ᐃᓗᐊᓃᑦᑐᓂᒃ ᑕᒪᑐᒥᖓ ᐅᓂᒃᑳᓕᐊᖑᓂᐊᖅᑐᖅ ᓴᖅᑭᑦᑕᕆᐊᖃᕐᓂᖓ ᐱᔾᔪᑎᒋᓪᓗᒍ ᑲᔪᓯᑦᑎᐊᖁᓪᓗᑎᒍᓗ. 
ᐃᓛᓐᓂᒃᑯᑦ ᑭᓯᐊᓂ ᑕᒪᒃᑯᐊ ᓴᓇᔨᕗᑦ ᐊᓯᖏᓐᓂᑦᑕᐅᖅ ᓴᓇᔨᓂᒃ ᑎᓕᓯᖃᑦᑕᕐᒥᔪᑦ specialist-ᖑᓂᕋᖅᑕᐅᔪᓂᒃ 
ᐃᑲᔪᖃᑦᑕᖅᑐᑦ ᑕᒪᒃᑯᐊᑦᑕᐅᖅ ᓴᖅᑭᒋᐊᓕᓐᓂᑦ ᐃᑲᔪᖅᐸᓪᓕᐊᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ.  
 
ᕼᐋᒻᒪᓚᒃᑯᑦ ᐊᔅᓱᕈᕐᓇᖅᑐᒦᓕᖅᑲᑕ, ᕼᐋᒻᒪᓚᒃᑯᑦ ᑕᐃᒃᑯᐊ ᒪᐃᔭᐃᑦ ᑲᑎᒪᔨᖏᓪᓗ ᑐᔅᓯᕋᕈᓐᓇᖅᑲᑦ? ᑖᒃᑯᐊ 
ᑐᔅᓯᕋᓐᖏᑉᐸᑕ ᐃᕝᕕᑦ ᐅᖃᐅᔾᔭᐅᓐᖏᒃᑲᓗᐊᕐᓗᑎᑦ ᐃᑲᔪᕆᐊᖅᑎᑦᑎᒍᓐᓇᖅᑭᑦ ᑖᒃᑯᓄᖓ ᕼᐋᒻᒪᓚᒃᑯᓐᓄᑦ 
ᑕᐃᒃᑯᐊ ᐊᑲᐅᓐᖏᓕᐅᕈᑎᒋᔭᖏᑦ ᐋᖅᑭᒐᓱᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᖃᐃᖁᔭᐅᒍᒪᒐᔪᑦᑐᒍᑦ ᒪᐃᔭᒧᑦ 
ᕼᐋᒻᒪᓚᒃᑯᓄᓪᓗ. ᖃᐃᖁᔭᐅᓪᓗᑕ ᐊᑲᐅᓂᖅᓴᐅᖃᑦᑕᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. ᐄ, ᖃᐃᖁᔭᐅᓪᓗᓂ ᐊᑲᐅᔫᒐᓗᐊᖅ ᐃᓛᓐᓂᒃᑯᑦ 
ᖃᐃᖁᔨᑦᑕᐅᑎᒋᓲᖑᓐᖏᒻᒪᑕ ᐃᒫᒃ, ᖃᐅᔨᒪᔭᐅᒍᒪᓇᑎᓪᓘᓐᓃᑦ ᑲᓐᖑᓲᑎᕈᔪᑦᑐᑎᓪᓘᓐᓃᑦ 
ᖃᐃᖁᔨᑦᑕᐅᑎᒋᒍᒪᓲᖑᓐᖏᒥᒻᒪᑕ.  
 
ᐅᓂᒃᑳᒥ ᓴᖅᑭᖅᑲᑕ ᖃᓄᕐᓕ ᑕᐃᒃᑯᐊ ᒪᐃᔭᐅᔪᑦ ᐊᒻᒪᓗ Hᐊᒻᓚᒃᑯᑦ ᖃᐅᔨᒪᑎᑕᐅᕙᑉᐸᑦ ᒪᓕᒃᑲᓗᐊᕐᒪᖔᑕ 
ᐃᓕᒃᓯ ᐊᑐᖁᔭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓛᓐᓂᒃᑯᑦ ᐅᕙᑦᑎᓐᓂᒃ ᓄᓇᓕᓐᓄᐊᓲᖑᔪᒍᑦ. 
ᑕᐃᒃᑯᐊᓕ ᐱᓕᕆᖃᑎᒋᖃᑦᑕᖅᑕᕗᓐ ᓲᕐᓗ ᑎᑎᕋᖅᑎᖓᑦ, SAO-ᖓᓐ ᐊᒻᒪ ᑕᐃᓐᓇ SAO-ᖓᑦ 
ᐋᖅᑭᒃᓱᐃᖃᑎᖃᓐᓂᐊᖅᐳᖅ ᑖᒃᑯᓂᖓ ᓴᓇᔨᐅᔪᓂᒃ. ᐆᑦᑑᑎᒋᓗᒍᓘᓐᓃᑦ ᑕᐃᒃᑯᐊ ᐊᕕᑦᑐᖅᓯᒪᔪᓂ ᓄᓇᓕᓐᓂ, 
ᐃᓛᒃ ᐊᕕᑦᑐᖅᓯᒪᔪᓂ ᐱᓕᕆᔨᕗᑦ ᑕᐃᒃᑯᐊ ᐊᖅᑯᑎᒻᒪᕆᐅᖃᑦᑕᕐᒪᑕ. ᐋᖅᑭᒃᓱᐃᖃᑦᑕᕐᒥᔪᑦ ᑕᒪᑐᒥᖓᖔ 
ᑲᑎᓐᓂᐊᖅᑐᓂᒃ ᐅᕝᕙᓘᓐᓃᑦ ᓄᓇᓖᑦ ᑎᑭᑕᐅᓂᐊᕐᓂᖏᑦ ᓯᕗᓂᐊᒍᑦ ᖃᐅᔨᒪᔭᐅᑦᑎᓯᐊᑐᐊᖅᐸᑦ ᓱᖁᑎᒋᖏᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒻᒪᓐ ᑖᒃᓱᒥᖓ.  
 
ᑖᓐᓇ ᐊᐱᖅᓱᓚᕿᔾᔪᑎᒋᔭᕋ ᑲᒪᓇᕈᔪᒃᑑᔮᕐᖓᑦ ᑕᐃᒪᐃᑎᐊᖅᑑᔮᖏᒻᒪᑦ ᑕᖅᑮᑦ 6-ᖑᔪᑦ ᐊᕐᕌᒎᒥᓪᓘᓐᓃᑦ ᐃᒫᒃ 
ᐊᔪᓐᓇᑐᖅᓯᐅᓕᖃᑦᑕᕈᓐᓇᕐᖓᑕ ᐋᖅᑭᒐᓱᓐᓂᖓ ᑭᓯᐊᓂ ᐊᑯᓂᐅᓂᖅᓵᓘᓪᓗᓂ.  
 
ᑖᒃᑯᐊ ᐅᑦᔨᓱᑦᑎᐊᖅᑕᐅᔫᒥᑉᐸᑕ ᖃᐅᔨᓴᖅᑕᐅᒋᐊᑦᑎᐊᕐᓗᑎᒃ ᖃᐅᔨᔭᐅᓴᕋᐃᓐᓂᖅᓴᐅᖃᑦᑕᕈᓐᓇᕋᔭᕋᓗᐊᕐᖓᑕ 
ᐊᔪᕐᓇᑐᒃᑰᓕᓗᐊᓚᐅᖏᓐᓂᖏᓐᓂ. ᐊᒻᒪᓗ ᐃᑲᔪᕐᓗᒋᑦ ᖃᓄᑐᐃᓐᓇᖅ ᑭᓯᐊᓂᓕ ᐊᕐᕌᒎᒃ ᒪᕐᕉᒃ ᐱᖓᓱᓐᓂᓘᓐᓃᑦ 
ᐋᖅᑭᓱᖅᐸᓪᓕᐊᓇᓱᐊᕐᓂᐊᑎᓪᓗᒋᑦ ᑕᒪᒃᑯᓇᓂ ᓄᓇᓕᓐᓂ.  
 
ᑕᐃᒪᓕ ᑐᑭᓯᓗᐊᕋᓱᑐᐃᓐᓇᖅᑐᖓ ᑕᐃᒃᑯᐊ ᓯᕗᓂᐊᒍᑦ ᖃᓄᖅ ᑕᕝᕗᓐᖓᖃᑦᑕᕈᓐᓇᕐᒪᖔᑕ ᐊᕐᕌᒎᓐᓂᒃ ᒪᕐᕉᓐᓂᒃ 
ᐱᖓᓱᓂᓪᓘᓐᓃᑦ ᐋᖅᑭᒃᓱᕋᓲᔮᓗᓕᑕᐃᓐᓇᖏᓪᓗᒍ.  
 
ᐃᓚᖏᑦ ᐊᒃᓱᕈᑦᑎᐊᖃᑦᑕᕐᒪᑕ ᓄᖅᑲᑦᑎᑕᐅᔪᓪᓘᓐᓃᑦ. ᐃᓚᖏᓐᓄᑦ ᐊᒃᓱᕈᓐᓇᑐᒻᒪᕆᐊᓘᓕᖃᑦᑕᕐᖓᑦ ᑕᒪᒃᑯᐊᓗ 
ᓄᓇᓕᓐᓃᑦᑐᑦ.  

ᐃᓛᒃ ᐃᑉᐱᒍᓱᒍᒪᒐᓗᐊᕋᒪ ᖃᓄᖅ ᐃᑲᔪᖅᑕᐅᓴᕋᐃᒋᐊᕈᓐᓇᓂᖅᓴᐅᔪᓐᓇᖏᒃᑲᓗᐊᕐᒪᖔᑕ ᓯᕗᓂᓪᓗᐊᑲᓪᓚᖓᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖃᐅᔨᒪᔾᔪᑎᖃᖃᑦᑕᖅᑐᒍᑦ Hᐊᒻᓚᒃᑯᑦ ᑭᓯᐊᓂ ᐃᒻᒥᓂᒃ 
ᐃᓱᒪᓕᐅᖃᑦᑕᕐᖓᑕ. ᐃᒫᒃ ᑮᓇᐅᔭᓂᒃ ᐊᑐᖅᑐᓂᒃ ᐱᔭᕆᐊᑭᑦᑐᑯᓘᒻᒪᑦ ᓄᐊᓐᓇᓱᖔᑦᑐᒋᑦ ᐊᑯᓂᒃ 
ᐱᔭᕆᐊᑐᓂᖅᓴᐅᓪᓗᓂ ᑕᐃᒪᐃᓲᖑᒻᒪᑦ.  
 
ᐃᒫᒃ ᐅᖃᖃᑎᒌᑦᑎᐊᖃᑦᑕᕈᒪᔪᒍᑦ ᒪᐃᔭᖑᔪᒥᒃ ᑲᑎᒪᔨᓄᓪᓗ. ᐳᓛᕆᐊᖅᐸᑦᑐᒋᓪᓗ ᐅᐸᒐᔪᒃᑐᒋᑦ ᑕᒪᒃᑯᓂᖓ 
ᐅᖃᐅᓯᖃᕋᔪᓲᖑᒐᑦᑕ ᑭᓱᑐᐃᓐᓇᕐᓂᒃ ᐱᔭᕆᐊᑭᓐᓂᖅᓴᐅᒻᒪᓐ ᐃᖅᑲᓇᐃᔭᖅᑎᐅᔪᖅ ᓄᓇᓕᓐᓄᑦ ᐃᖅᑲᓇᐃᔭᖅᑏᑦ 
ᑲᑎᒪᖃᑎᖃᑦᑐᑎᒃ ᐅᖃᐅᓯᖃᑦᑐᑎᓪᓗ.  
 
ᑕᐃᒪᐃᖃᑦᑕᕋᓗᐊᖅᑐᒍᑦ, ᑭᓯᐊᓂᓕ ᑖᒃᑯᐊ ᑎᓕᐅᕆᒃᑲᓂᖅᐳᖓ ᐅᐸᔅᓯᔪᒥᒐᓛᖃᑦᑕᕐᓗᑎᒃ ᓄᓇᓕᓐᓄᑦ 
ᐅᖃᖃᑎᒌᖃᑦᑕᑎᓪᓗᒋᑦ ᐊᑲᐅᖏᓕᐅᕈᑕᐅᔪᖅ ᖃᐅᔨᔭᐅᓴᕋᐃᓐᓂᖅᓴᐅᒍᓐᓇᖓᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ.  
 
ᒪᑉᐱᒐᕐᒥ J-15-ᒥ ᐅᖃᖅᓯᒪᒻᒥᒻᒪᑦ 2006-07 ᓯᕗᓪᓕᖅᐸᐅᔾᔭᐅᖁᔭᐅᔪᑦ ᑐᕌᖓᔪᖅ ᓄᓇᐅᑉ 
ᕿᒥᕐᕈᔭᐅᖃᑦᑕᕐᓂᖏᓐᓄᑦ. ᑖᒃᑯᐊ ᐊᑉᕌᒍᑦ ᐃᓱᓕᓚᐅᖏᓐᓂᖓᓄᑦ ᐱᓇᓱᐊᕈᓰᒃ ᒪᕐᕉᓚᐅᖅᑑᖅᑲᐃ. 
ᑐᓴᖅᑎᑦᑎᔪᓐᓇᖅᑮᑦ ᑕᐃᒃᑯᐊ ᐊᑐᓕᖁᔭᐅᓂᐊᖅᑐᑦ ᖃᓄᐃᑦᑑᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᕖᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᓐᖏᓚᓯᖃᐃ ᐃᓐᓇ ᒥᔅᑕ ᒪᐃᓕ ᒪᐅᓐᖓᖅᐸᑦ? 
ᑖᓐᓇ ᑐᒡᓕᑲᓐᓂᕐᒪ ᑐᒡᓕᐊ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. Committee ᐊᐱᕆᕙᒃᑲ ᖃᓄᐃᔅᓴᖏᒻᒪᖔᑕ Witness Table -
ᒧᐊᕈᓐᓇᕐᒪᖔᖅ? ᓈᒻᒪᓴᖅᑐᑦ. ᐃᖅᓱᒃᑏ, ᑕᐃᓐᓇ ᒥᔅᑕ ᒪᐃᓕ ᑕᒪᐅᖓ ᐊᑯᓐᓂᖓᓄᑦ ᐃᖏᑎᓐᓇᓱᕈᓘᔭᓕᕈᒃ. 
ᑐᓐᖓᓱᒋᑦ ᒥᔅᑕ ᒪᐃᓕ. ᐊᐱᖅᑯᑕᐅᔪᒧᑦ ᑭᐅᔪᓐᓇᕈᕕᑦ, ᒥᔅᑕ ᒪᐃᓕ. ᑭᐅᒍᒃ ᐊᐱᖅᑯᓯᐅᕋᑖᖅᑐᖅ. 
 
ᒪᐃᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᐊᐱᖅᑯᓯᕆᕋᑖᖅᑕᖓ ᐅᖃᒃᑲᓐᓂᑲᐃᓐᓇᖅᑲᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓕ. ᒥᔅᑕ ᐲᑕᓴᓐ, ᐅᖃᒃᑲᓐᓂᑲᐃᓐᓇᕈᒃ ᐊᐱᖅᑯᑎᒋᕋᑖᖅᑕᐃᑦ.  

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᒥᔅᑕ ᒪᐃᓕ.  
 
ᓄᓇᓕᕆᓂᖅ ᑕᒪᓐᓇ ᑲᒪᒋᔭᐅᓕᕐᒪᑦ ᒪᒃᐱᒐᖅ J-15-ᒥᑦ. ᑕᐃᒃᑯᐊ ᒪᑐᓚᐅᓐᖏᓐᓂᖓᓂ ᑮᓇᐅᔭᓕᕆᓂᖅ ᐊᕐᕌᒍᐊ 
ᒫᓐᓇ ᐊᑐᖅᑕᕗᑦ ᖃᐅᔨᒪᖅᑳᕋᑖᖅᑐᖓ.  
 
ᖃᐅᔨᒪᔪᒻᒪᖔᔅᓯ ᖃᓄᖅ ᐊᑐᓕᖁᔭᓕᐅᕐᓂᐊᕐᒪᖔᑕ ᓄᓇ ᕿᒥᕐᕈᓇᖅᑕᐅᓂᖓᑕ ᐃᖏᕐᕋᓂᖓᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᓐᓇ ᓇᓗᓇᐃᓚᐅᑲᓐᓂᐊᕋᒃᑯ ᑎᑎᕋᖅᓯᒪᓂᐊᕐᒪᑦ, ᓵᓐ 
ᒪᐃᓕ, ᑖᓐᓇ ᐃᖅᑲᓇᐃᔭᖅᑎᒋᔭᐅᒻᒥᔪᖅ CGS-ᑯᓐᓄᑦ ᑕᕝᕙᓂ ᓇᑎᕐᒦᒻᒪᑦ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᓱᕋᑖᕋᕕᑦ.  
 
ᑭᐅᒡᒍᓱᕆᓗᒍ ᑕᐃᒃᑯᓄᖓ ᓄᓇᓕᕆᓂᖅ ᓴᖅᑭᑕᐅᓚᐅᕐᒪᑦ ᐅᕙᓐᓄᑦ ᐱᔾᔪᑎᖃᕐᑐᑎᑦ ᐅᓄᕈᑲᓪᓚᑦᑐᓂᑦ 
ᐊᑲᔅᓴᖏᑦᑐᖅᑕᖃᓚᐅᖅᓯᒪᒻᒪᑦ ᓱᒃᑲᐃᑦᑐᐋᓘᒻᒪᑕᒎᖅ ᓄᓇᓂᑦ ᓂᐅᕕᖅᑐᖃᖅᑎᓪᓗᒍ ᐊᑐᖅᑐᐊᖅᑐᖃᕐᑎᓪᓗᒍ. 
 
ᐊᐱᖅᓲᑎᖃᓚᐅᕐᒥᒻᒪᑕ ᓄᓇᓖᑦ ᕼᐊᒻᒪᓚᖏᑦ ᖃᓄᖅ ᓯᕗᒧᐊᒍᓐᓇᕐᒪᖔᑕ ᑐᐊᐸᑕᕐᕕᓐᓂᑦ. ᐱᓕᕆᕕᒃ ᑖᓐᓇ 
ᐊᖏᖃᑎᒌᓚᐅᕐᒪᑦ ᐃᖏᕐᕋᓂᕐᒥᑦ ᕿᒥᕐᕈᓇᕐᓂᐊᑎᓪᓗᒋᑦ ᓄᓇᓕᕆᔾᔪᑎᐅᔪᓂᑦ. 
 
ᐱᔭᕇᖅᑐᑦ ᑖᒃᑯᐊ ᐊᑯᓂᐅᓐᖏᑦᑐᑦ ᓴᖅᑭᑐᓐᓇᓛᖅᑕᕗᑦ ᑖᒃᑯᐊ ᐃᖅᑲᐅᒪᓗᑎᒍᑦ ᑖᒃᑯᐊ 
ᐊᐅᓚᑦᑕᐃᓐᓇᕆᓚᐅᓐᖏᓇᑦᑎᒍ ᑕᐃᒃᑯᓄᖓ ᐊᑎᓕᐅᕐᕕᐅᔪᑦᑕᐅᖅ ᓄᓇᓕᓐᓄᑦ ᓄᓇᖁᑎᒋᔭᖏᓐᓄᑦ 
ᐊᒃᑐᐊᓂᖃᓚᐅᕐᒥᒻᒪᑕ.  
 
ᑖᒃᑯᐊᑦᑕᐅᖅ ᐱᔭᕇᖅᑕᕗᑦ ᓴᖅᑭᑐᓐᓇᓛᕐᒥᔭᕗᑦ ᑕᐃᒃᑯᐊ ᖃᐅᔨᔭᕗᑦ ᐊᑯᓂᐅᓐᖏᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᑭᐅᒐᕕᑦ ᒥᔅᑕ ᒪᐃᓕ.  
 
ᐃᖃᓗᒃᑑᑦᑎᐊᕐᒥ ᐊᑲᓐᖏᓕᐅᕈᑎᔪᔅᓴᐅᖏᑦᑑᒐᓗᐊᖅ. ᐊᑦᑐᐃᓯᒪᓕᕐᒪᑦ ᐊᕐᕌᒍᓄᑦ 20-25-ᓄᑦ ᓄᓇᓕᕆᔨᒃᑯᑦ 
ᓄᓇᓕᓐᓂ ᐱᓕᕆᕕᖏᓐᓂ ᐱᔾᔪᑎᖃᕐᑐᐃᓐᓇᐅᒻᒪᑕ ᐊᑲᐅᓐᖏᓕᐅᕈᑎᓂᑦ. ᐊᖏᖅᓯᓇᓱᒃᑲᓗᐊᖅᑎᓪᓗᒋᑦ ᓄᓇᓂᑦ 
ᐱᓕᕆᔪᒪᔾᔪᑎᓂᑦ ᐸᐃᑉᐹᓕᕆᔾᔪᑏᑦ.  
 
ᑕᐃᒃᑯᐊ ᓄᓇᓕᕆᔨᐅᔪᑦ ᐸᐃᑉᐹᓕᕆᖃᑦᑕᕐᒪᑕ, ᑕᒪᒃᑯᐊ ᐃᖅᑲᓇᐃᑦᑕᖅᑕᐅᒋᐊᓕᐅᒐᓗᐊᑦ ᒪᓕᒐᖅᑎᒍᑦ 
ᓴᓇᔭᐅᔭᕆᐊᓖᑦ ᐊᑭᓴᖅᑐᖅᑕᐅᒋᐊᓛᓐᖏᒻᒪᑕ ᓄᓇᕗᑦ ᓄᓇᓕᖁᑎᖏᓐᓂ ᖃᐅᔨᕙᓪᓕᐊᓕᕋᑦᑕ ᐃᒪᓐᓇᐃᑦᑐᓂᑦ 
ᓂᐅᕕᕈᒪᔪᑦ ᐅᕝᕙᓘᓐᓃᑦ ᐃᓪᓗᑖᕈᒪᔪᑦ ᐃᓪᓗᓂᑦ ᑮᓇᐅᔭᒃᑯᕖᑦ ᒪᓕᒐᕐᓂᐊᖅᑏᓪᓗ ᐱᓕᕆᖃᑕᐅᖃᑦᑕᕐᒪᑕ 
ᓄᓇᓕᕆᑎᓪᓗᒋᑦ.  

ᐊᑲᐅᓐᖏᓕᐅᕈᑎᖃᖃᑦᑕᓕᕐᒪᑕ ᓄᓇᓕᕆᔾᔪᑎᐅᑉ ᐃᖏᕐᕋᓂᖏᓐᓄᑦ ᐸᐃᐹᓕᕆᔾᔪᑎᒋᔭᖏᓐᓄᑦ 
ᓂᐅᕕᕋᓱᒃᑎᓪᓗᒋᑦ ᐅᕝᕙᓘᓐᓃᑦ ᐃᒡᓗᒥᒃ ᓇᖕᒥᓂᖅᑖᕈᑎᒃᓴᒥᒃ ᐊᑐᖅᑐᐊᕐᑎᓪᓗᒋᑦ ᐊᕝᕕᐊᕈᑎᖃᓕᕐᒪᑕ 
ᓇᖕᒥᓂᖅᑖᕋᓱᐊᕐᑐᓂᒃ ᐃᒡᓗᓂᒃ ᐅᕝᕙᓘᓐᓃᑦ ᓄᓇᒥᒃ ᐱᓇᓱᒃᑐᓂᒃ. ᑕᒪᒃᑯᐊ ᒪᓕᒐᖅᑎᒍᑦ ᑎᑎᖅᑲᑦ 
ᓴᓇᔭᐅᔭᕆᐊᓖᑦ ᐅᑎᖅᑎᑕᐅᖃᑦᑕᓐᓂᖏᓐᓄᑦ. ᖄᒃᑲᓐᓂᐊᒍᓪᓗ ᓇᖕᒥᓂᖅ ᐊᖏᕐᕋᖃᖅᑐᑦ 
ᐊᑭᓖᒃᑲᓐᓂᕆᐊᖃᖅᖢᑎᒃ, Business-ᖑᔪᓪᓗ ᐊᑭᑦᑐᕈᔾᔨᖃᑦᑕᕐᒪᑕ ᑕᒪᑐᒧᖓ ᓄᓇᓕᕆᓂᕐᒧᑦ. 
ᐊᖏᔾᔪᒻᒪᕆᐊᓗᓪᓗᓂᓗ ᑕᒪᓐᓇ. 
 
ᖃᓄᖅ ᑖᓐᓇ ᓄᑖᖅ ᐃᖏᕐᕋᓂᐅᔪᖅ ᕿᒥᕐᕈᓇᕐᓂᕐᒧᑦ ᖃᓄᖅ ᐊᑐᓕᖁᔭᓕᐅᓚᐅᕐᑎᓪᓗᒋᑦ 
ᕿᓚᒥᐅᓂᖅᓴᐅᖃᑦᑕᓕᕈᓐᓇᕐᒪᖔᑦ ᓄᓇᓕᕆᔾᔪᑎᒃᓴᓄᑦ ᑐᑦᓯᕋᐅᑎᓕᐅᕐᑐᓄ. ᓲᕐᓗ ᑕᖅᑭᖅ ᐊᑕᐅᓯ 
ᐊᓂᒍᑐᐃᓐᓇᕐᑎᓪᓗᒍ ᑲᒪᒋᔭᐅᖃᑦᑕᕐᒪᑕᓕ ᐃᐊᑦᒪᓐᑕᓐᒥ ᖃᓪᓗᓈᑦ ᓄᓇᖓᓂ. ᑕᖅᑭᓂᒃ 6-ᓄᑦ 
ᐃᒡᓗᑖᕋᓱᒍᓐᓇᓲᖑᓐᖏᒻᒪᑕ ᑕᐅᓇᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᓐᓇ ᐊᐱᕐᓱᕐᕕᒋᔪᓐᓇᕐᑕᐃᑦ ᑕᕐᕆᐊᒃᓱᓕᖕᒥ ᖃᐅᔨᒪᒋᑦ. ᒪᑖᒻ ᒥᓂᔅᑕ 
ᐅᕝᕙᓘᓐᓃᑦ ᓇᓕᒃᓯᓐᓂᒃ ᑭᐅᖃᑦᑕᖁᔨᒍᕕᑦ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᔪᐊᓐᓅᖕᒪᑦ.  
 
ᐄ, ᑕᕝᕙ ᑕᐃᒪᓐᓇ ᐸᕐᓇᒃᓯᒪᔪᒍᑦ ᐃᓕᓴᕐᓯᓯᒪᓪᓗᑕᓗ ᐃᖏᕐᕋᓂᖅ ᑕᒪᓐᓇ ᐃᓛᕐ ᐋᖅᑭᒃᑎᐊᕐᓯᒪᔪᑯᓘᖃᑦᑕᖏᒻᒪᑦ 
ᖃᐅᔨᒪᔪᐃᓐᓇᐅᔪᒃᓴᐅᔪᓯ. ᓄᓇᓕᖕᓂ ᕼᐊᒻᓚᐅᔪᑦ ᑕᐃᒃᑯᐊ ᓄᓇᓕᕆᓂᕐᒧᑦ ᑲᒪᖃᑦᑕᓕᓚᐅᕐᓯᒪᒻᒪᑕ 1996-ᒥ 
ᑲᒪᓕᓚᐅᕐᓯᒪᒻᒪᑕ. ᓄᓇᓕᕆᓂᕐᒧᑦ ᑕᐃᑦᓱᒪᓐᖓᓂᑦ ᓄᓇᕘᖃᓕᕐᑎᓪᓗᑕ ᐄ ᐱᓕᒻᒪᒃᓴᐃᖃᑦᑕᕐᑐᒍᑦ 
ᐃᓕᓐᓂᐊᖅᑎᑦᑎᓪᓗᑕ ᓄᓇᓕᖕᓂ ᓄᓇᓕᕆᔨᐅᔪᓂ. ᐃᒻᒪᖄ 27-ᖂᓚᐅᖅᑐᑦ ᐃᓕᓐᓂᐊᖃᑕᐅᖃᑦᑕᓚᐅᕐᑐᑦ 
ᓄᓇᓕᖕᓄᑦ. 
 
ᓯᓚᑖᒎᑦᑐᑕ ᐊᐅᓚᑕᑦᑕ ᓯᓚᑖᒎᖅᑐᑦ ᐃᓱᒫᓘᑕᐅᖃᑦᑕᓚᐅᕐᒪᑕ. ᑲᑎᒪᖃᑎᒋᓚᐅᕐᑕᕗᑦ ᑕᐃᒃᑯᐊ 
ᐊᑦᑐᕐᑕᐅᓯᒪᔪᓕᒫᑦᑎᐊᑦ. ᐋᖅᑭᓱᒃᑎᐊᑲᓐᓂᕐᖢᑎᒍ ᐃᖏᕐᕋᓂᖅ ᑕᒪᓐᓇ ᑐᕌᒐᖃᓚᐅᕐᑐᒍᑦ ᕿᓚᒻᒥᐅᓂᕐᓴᒃᑯᑦ 
ᑲᒪᒋᔭᐅᖃᑦᑕᖁᓪᓗᒋᑦ ᑕᕝᕙᓐᖓᑦ ᑕᐃᑲᓐᖓ ᐱᒋᐊᖅᑎᓪᓗᒍ ᓂᐅᕕᕐᓂᖓᓂᑦ ᐃᓱᓕᓐᓂᖓᓄᑦ. ᓄᓇᓕᖕᓂ 
ᐊᒡᒍᖅᑐᖅᓯᒪᓕᕐᓂᕐᒥᓪᓗ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᔪᓐᓇᖅᑐᑦ. ᐸᕐᓇᒃᓯᒪᔪᒍᑦ ᐃᑲᔪᐃᓐᓇᕐᓗᑕ.  
 
ᓄᓇᐃᑦ ᐃᓚᖏᑦ ᕿᓐᖑᕐᒥᒐᖅᑕᐅᖃᑦᑕᖏᒻᒪᑕ ᐃᓚᖏᑦ ᒥᓂᔅᑕᐃᑦ ᓄᓇᖁᑎᒋᓪᓗᓂᒋᑦ. ᓄᓇ ᑭᓇᒃᑯᓐᓄᑦ 
ᐱᒋᔭᐅᖕᒪᖔᑦ ᓇᓗᓇᐃᖅᑕᐅᔭᕆᐊᖃᕐᒪᑦ ᐸᐃᒃᐹᑎᒍᑦ ᓇᓗᓇᐃᖅᑕᐅᓯᒪᑦᑎᐊᕆᐊᖃᕐᒪᑕ ᑕᐃᑲᓂ 
ᐃᖅᑲᓇᐃᕐᓚᓕᖅᑰᑦᑕᕗᑦ ᑕᒪᓐᓇ. ᑭᓯᐊᓂ ᓄᓇᓖᑦ ᐃᑲᔪᖅᑐᐃᓗᑎᒃ ᐅᕙᑦᑎᓐᓂᒃ ᓄᓇᐃᑦ ᑭᓇᒃᑯᓄᑦ 
ᓇᖕᒥᓂᕆᔭᐅᖕᒪᖔᑕ ᓇᓗᓇᖏᓂᕐᓴᐅᓂᐊᕐᒪᑦ ᑐᑭᓯᓇᕐ ᐅᕙᖓᓖᓛᒃ ᖃᓱᔾᔫᒥᔾᔪᑎᒋᔭᖃ ᑕᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓕ. ᑕᕝᕙᓃᓐᓇᑖ (ᑐᓵᔨᒃᑯᑦ) ᒐᕙᒪᒃᑯᑦ ᓄᓇᓕᖕᓄᓪᓗ ᐱᔨᑦᓯᕐᑏᑦ. 
ᓄᓇᓕᖕᓄᑦ ᐃᑲᔪᕈᑏᑦ. ᑲᑎᓪᓗᒋᑦ ᐊᐅᓚᔾᔪᑏᑦ. $63,248,000. ᒥᔅᑕ ᐲᑕᓴᓐ 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. J 15-ᒥ ᐱᓕᕆᐊᒃᓴᖏᓐᓂ ᐸᕐᓇᐅᑎᖏᓐᓂ ᓯᕗᓪᓕᐅᑎᓯᒪᔭᖏᓐᓂ 
2007-08-ᒥ ᑲᔪᓯᑎᑕᐅᓗᑎᒃ ᐃᒪᓕᕆᔾᔪᑏᑦ, ᓱᓪᓗᓕᕆᔾᔪᑎᓪᓗ, ᕿᓈᓗᓕᕆᔾᔪᑏᑦ.  
 
ᒥᓂᔅᑕ ᓇᓗᓇᐃᕐᓯᑲᓐᓂᐊᕐᔪᒍᓐᓇᖅᐸ ᑖᒃᑯᓂᖓ? ᓇᓗᓇᐃᕐᓯᔾᔪᑏᑦ ᑖᒃᑯᐊ ᖃᓄᖅ ᑐᑭᖃᕐᒪᑕ? ᓄᓇᓕᑦ 
ᑕᓪᓕᒪᐃᑦ ᐱᖓᓱᐃᑦ 25 ᓄᓇᓖᑦ ᐊᑐᖅᑕᐅᓂᐊᕐᐸᑦ ᑖᑦᓱᒧᖓ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ. ᑕᐃᓐᓇ ᐊᐱᕐᓱᖅᑐᖅ. ᐅᕙᓃᓐᖏᒻᒪᑦ ᐅᖃᓕᒫᒐᓐᓂ 
ᑭᐅᑉᔪᑎᓐᓃᖏᒻᒪᑦ ᑖᓐᓇ ᑐᓂᔾᔪᑎᒋᓱᐊᕐᑕᕋ ᒥᔅᑕ ᒪᐃᓕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑐ ᒪᐃᓕ. 
 
ᒪᐃᓕ (ᑐᓵᔨᒃᑯᑦ): ᖁᔭᓐᓇᒦᒃᑕᐅᖅ. ᐊᐱᕆᔪᐊᓐᓅᒻᒪᑦ ᑕᐃᓐᓇ. ᖃᐅᔨᒪᔪᔅᓴᐅᒐᑦᓯ ᐱᒋᐊᕈᑎᒋᓚᐅᖅᓯᒪᒐᑦᑎᑐᒍ 
ᖃᐅᔨᓴᕈᑎᒋᓪᓗᑎᒍ ᐃᒪᓐᓇ ᐆᑦᑐᕋᐅᑎᒋᓪᓗᑎᒍ ᑖᓐᓇ ᐱᓕᕆᔾᔪᑎᐅᔪᖅ ᐱᔭᕐᓂᓂᖅᓴᐅᓪᓗᑎᒃ, 
ᐊᓯᔾᔨᕈᓐᓇᓂᖅᓴᐅᓗᑎᒃ ᓄᓇᓕᓐᓂ Hᐊᒻᓚᒃᑯᓐᓄᑦ ᐃᒥᖅᑕᓂᕐᒧᑦ, ᑭᓈᓗᒃᑕᓂᕐᒧᑦ, ᒥᕐᓗᐊᓂᕐᒧᓪᓗ ᑭᓯᐊᓂ 
ᐊᑐᑦᑎᐊᓂᖅᓴᐅᓗᑎᒃ ᓄᓇᓕᐅᔪᑦ ᐊᑐᕈᓐᓇᖅᑕᖓ ᓲᕐᓗ ᐃᒪᓐᓇᐃᖃᑦᑕᓕᕐᒪᑦ ᑭᖑᓂᑦᑎᓐᓂ.  
 
ᓄᓇᓖᑦ ᑕᐃᒃᑯᐊ ᐊᔪᖅᓴᖏᑦᑎᐊᖅᑐᓐ ᐃᒥᑦᑖᔪᓐᓇᑎᐊᖅᑐᑎᒃ ᑭᓯᐊᓂ ᐃᔨᖅᑐᐃᓯᒪᓪᓗᑎᒃ ᑮᓇᐅᔭᖁᑎᒋᔭᖏᑦ 
ᑮᓇᐅᔭᓕᐊᕆᔭᖏᓐ ᐃᔨᕋᓱᒃᑐᓂᒋᑦ. ᐃᓕᓴᕆᓪᓗᓂᒋᑦ.  
 
ᑕᐃᒃᑯᐊ ᐃᓱᒫᓘᑎᒋᓚᐅᕋᑦᑎᒍ ᐊᑭᖓ ᒐᕙᒪᒃᑯᑦ ᐊᑭᓕᕆᐊᖃᑦᑕᖏᑦ ᐊᒻᒪ ᐊᑐᑦᑎᐊᖁᓪᓗᒋᑦ ᐃᒪᓐᓇ 
ᐆᑦᑐᕋᓚᐅᕋᑦᑕ ᐱᓕᕆᔾᔪᑎᓂᒃ. ᓄᓇᓖᑦ ᑮᓇᐅᔭᖁᑎᒥᓐᓂᒃ ᐊᐅᓚᑦᑎᐊᑎᑦᑎᓂᖅᓴᐃᓐ ᐱᔨᑦᓯᕋᐃᓗᑎᒃ 
ᐃᒥᖅᑕᐃᓂᕐᒥᒃ. ᑕᒪᓐᓇ ᓯᕗᒧᐊᑦᑎᐊᕐᓂᖃᓚᐅᖅᑐᖅ ᐃᒡᓗᓕᒑᑉᔪᒻᒥ, ᑰᒎᕐᔪᒻᒥᓗ, ᐸᖕᓂᖅᑑᒥᓗ. ᒥᓂᔅᑕ 
ᖁᔭᓐᓇᒦᒃ, ᐃᑲᔪᕋᕕᓐᖓ.  
 
>>ᐃᓪᓚᖅᑐᑦ 
 
ᐊᒻᒪ ᐱᔭᕇᓐᓂᐊᖅᑕᕗᑦ ᑖᓐᓇ ᐱᓕᕆᐊᕆᔭᐅᔪᖅ ᒫᑦᓯᐅᑉ ᓄᓐᖑᐊᓂ ᕿᒥᕐᕈᓇᓪᓗᑎᒍᓗ ᖃᓄᖅ 
ᐱᑦᑎᐊᖅᓯᒪᑎᒋᒻᒪᖔᓐ ᑕᐃᒃᑯᐊᓗ ᑕᑯᒥᓇᖅᑑᓪᓗᓂ ᐊᒻᒪᓗ ᓄᓇᓕᓐᓂ Hᐊᒻᓚᒃᑯᓐᓄᑦ ᑎᑎᕋᖅᑏᑦ ᑖᒃᓱᒥᖓ 
ᐱᔪᒪᑦᑎᐊᖅᑐᓐ. ᐃᒻᒪᖃ ᐱᖓᓱᓂᒃ ᑕᓪᓕᒪᓄᑦ ᓄᓇᓕᓐᓄᑦ ᓇᓗᓇᐃᖅᓯᓂᐊᖅᑐᒍᑦ ᑖᒃᑯᐊ 
ᐊᑐᖅᑕᐅᑲᓐᓂᕐᓂᐊᕐᓗᑎᒃ ᒪᓕᓪᓗᒋᑦ ᑮᓇᐅᔭᖃᑦᑎᐊᕐᕈᑦᑕ. ᑕᐃᒪᓐᓇᐃᑦᑐᒪᔪᒍᑦ ᐊᕐᕌᒍᒋᔭᑦᑎᓐᓂ ᐱᖓᓱᓂᒃ 
ᑕᓪᓕᒪᓄᑦ ᓄᓇᓕᓐᓂᒃ ᐱᓕᕆᓂᐊᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ. ᒪᐃᓕᓗ. ᐸᖁᓴᑦᑕᕋ ᐅᖃᐅᓯᖃᖅᑲᐅᔪᖅ Hᐊᒻᓚᒃᑯᒡᒎᖅ 
ᐃᔭᕋᖅᑐᐃᖃᑦᑕᓕᓚᐅᕐᒪᑕ ᑮᓇᐅᔭᖁᑎᖏᓐᓂᒃ  

ᐃᓚᖏᓐᓂᒃ. ᖃᓄᐃᓕᐅᕈᑎᒋᓐᓂᖅᐸᐅᒃ ᑮᓇᐅᔭᐃᓐ ᑕᐃᒃᑯᐊ ᐃᑲᔪᕈᑎᖏᑦ ᐃᒥᖅᑕᖅᑕᐅᓂᕐᒧᑦ ᐊᒻᒪ 
ᒥᓪᓗᐊᖅᑕᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔨᖅᑐᐃᓂᖅ ᑕᐃᒎᓯᑦᑎᐊᕙᐅᖅᑰᖏᒻᒪᑦ. . . 
 
>>ᐃᓪᓚᖅᑐᑦ 
 
. . .ᐅᖃᕋᓱᖅᑲᐅᒐᓗᐊᖅᑐᖓ ᓄᓇᓖᑦ ᐊᑯᓂᐊᓗᒃ ᐱᓕᕆᖃᑦᑕᓕᓚᐅᕐᒪᑕ ᖃᐅᔨᓴᐃᓪᓗᑎᒃ ᒪᓕᒐᖏᓐᓂᒃ 
ᕿᓂᖅᖢᑎᒃ. ᒪᓕᒐᕐᓂᒃ ᕿᒥᕐᕈᓇᕈᓘᔭᑲᑕᒃᖢᑎᒃ ᐃᒻᒥᓐᓂᒃ. ᐅᕙᑦᑎᓐᓄᑦ ᑐᑭᓯᓇᓗᐊᖏᒻᒪᓐ. ᐊᑭᓕᖅᖢᑎᒍ 
ᐃᒪᓐᓇᑎᒋ ᐃᒥᖅᑕᖅᑕᐅᔾᔪᑎᖏᓐᓄᑦ ᒥᓪᓗᐊᒍᒻᒧᓪᓗ ᐊᑐᖅᑕᐅᖁᓪᓗᒋᑦ.  
 
ᑕᐃᒪᓐᓇ ᐱᖁᒐᓗᐊᖅᖢᑎᒍ ᑕᐃᒃᑯᐊ ᒪᓕᒐᖃᐅᓗᐊᕐᓂᖏᓐᓄᑦ ᒥᓪᓗᐊᖅᑕᐅᓂᕐᒧᑦ ᐃᒥᖅᑕᖅᑐᐃᓂᕐᒧᓪᓗ 
ᑕᐃᒃᑯᐊ ᓲᕐᓗ ᓂᒎᕆᐊᖃᑦᑕᓕᓚᐅᕐᒪᑕ. ᓄᓇᓕᓐᓂ ᐊᑲᐅᓂᖅᓴᐅᖁᓪᓗᒍ.  
 
ᑖᓐᓇ ᐱᓕᕆᐊᕆᔭᐅᔪᖅ ᒪᓕᒃᖢᒍ ᑐᑭᓯᕚᓪᓕᕈᓐᓇᕋᑦᑕ ᐊᑭᖓᓂᒃ ᐃᒻᒥᖅᑕᖅᑕᐅᓂᕐᒧᑦ ᒥᓪᓗᐊᖅᑕᐅᓂᕐᒧᓐ. ᐊᒻᒪ 
ᑮᓇᔭᓕᐅᕈᑎᓐ ᖄᒃᑲᓐᓂᐊᒍᑦ ᑕᐃᒃᑯᐊ ᓇᒻᒥᓂᖅ ᐱᓯᒪᔪᓐᓇᕐᓗᓂᒋᑦ ᐃᔨᕋᖅᑐᖃᑦᑕᕆᐊᖃᕈᓐᓃᓂᐊᕐᒪᑕ.  
 
ᑕᐃᒪᓐᓇ ᓲᕐᓗ ᐱᑦᑎᐊᕈᑎᒃ ᖁᔭᓐᓇᒦᕈᓯᐊᖅᑖᖃᑦᑕᕐᓗᑎᒃ ᐊᑕᐅᑦᑎᒃᑯᓪᓗ ᑐᑭᓯᔪᓐᓇᕐᓂᐊᕐᕋᑦᑕ ᒐᕙᒪᒃᑯᓐᓄᑦ 
ᖃᑦᓯᕌᓐᓂᐊᕐᒫᖓ ᐃᒥᖅᑕᖅᑎᐅᖃᑦᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑕ ᒪᐃᓖ. ᑎᑎᕋᖅᑎᖏᖅᑲᐃ Hᐋᒻᓚᒃᑯᑦ ᐃᔨᖅᓯᒪᓂᕋᖅᑕᐅᓗᑎᒃ 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᑦᑎᕙᐃᓐ ᐸᓯᔭᐅᔪᓐᓇᖏᑦᑐᑦ ᑕᐃᒪᓐᓈ.  
 
ᐱᑦᔪᑎᒋᓪᓗᒋᓐ ᐃᒥᖅᑕᖅᑕᐅᓂᕐᒧᑦ ᒥᓪᓗᐊᖅᑕᐅᓂᕐᒧᓪᓗ, ᑭᓇ ᑲᒪᔨᐅᕙ ᐊᑭᖏᓐᓂᒃ ᐃᒥᖅᑕᖅᑎᒧᓐ, ᑭᓇ 
ᐊᑭᓕᖅᓱᐃᔨᐅᕙ? ᑭᓇ ᐊᑭᖏᓐᓂᑦ ᐋᖅᑭᒃᓱᐃᔨᐅᕙ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ Hᐊᒻᓚᒃᑯᑦ ᐃᒻᒥᓂᒃ ᑕᒪᒃᑯᓂᖓ 
ᐋᖅᑭᒃᓱᐃᔭᕆᐊᖃᑦᑐᓐ ᐊᑭᒃᓴᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. (ᑐᓵᔨᒃᑯᑦ) ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᓂᔅᑖ. ᑕᐃᒪᓕ ᐋᖅᑭᒃᓯᒐᒥᒃ ᐃᒥᕐᒧᓐ. ᖃᓄᖅ 
ᐃᖏᕐᓂᖃᖃᑦᑕᖅᐸᓐ ᐋᖅᑭᒃᓱᐃᑎᓪᓗᒋᑦ ᐃᒥᖅᑕᖅᑕᐅᓂᕐᒧᑦ ᐊᑭᒃᓴᕆᓂᐊᖅᑕᖏᓐᓂᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑕᒪᓐᓇ ᐋᖅᑭᒃᓱᐃᓕᕌᖓᒥᒃ ᐊᒻᒪᓗ ᖃᑦᓯᑐᒐᓗᓐᓂᐊᕐᒪᖔᓐ By-Law-
ᖃᕆᐊᖃᖃᑦᑕᖅᑐᓐ Hᐊᒻᓚᒃᑯᓂᖔᖅᑐᓂᒃ ᐃᒻᒥᓂᒃ ᐋᖅᑭᓱᖅᑕᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. (ᑐᓵᔨᒃᑯᑦ) ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᓐ. ᑕᐃᒪᓕ Hᐋᒻᓚᒃᑯᑦ ᐋᖅᑭᒃᓯᒐᒥᒃ 
ᐊᑭᒃᓴᖏᓐᓂᒃ ᐃᒥᐅᑉ ᐊᑐᓂᒃ ᓄᓇᓕᓐᓂ. ᐊᑐᓂᒃ ᑲᑉᐸᓂᐅᔪᓪᓘᓐᓃᑦ ᐊᖏᖅᓯᖏᑉᐸᑕ ᑭᒃᑯᑐᐃᓐᓇᐃᓐ ᐊᑭᖓᓂᒃ 
ᐃᒪᐅᑉ, ᖃᓄᖅ ᐊᔪᐃᓐᓇᕆᐊᕈᓐᓇᖅᐸ. ᖃᓄᖅ ᐊᖅᑯᑎᖃᑉᐹ ᐊᔪᐃᓐᓇᕆᐊᖅᕕᒻᒧᓐ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑕᒪᒃᑯᐊ ᒪᓕᒐᕋᓛᑦ ᐊᑐᒻᒪᕆᒻᒪᑕᐃᓛᒃ ᐊᒻᒪ 
ᑕᐃᒃᑰᓇ ᐋᖅᑭᑦᑕᐅᖃᑦᑕᕐᒪᑕ ᒪᓕᒐᕋᓛᒃᑯᑦ. ᑕᐃᒃᑯᐊ ᓈᒻᒪᒍᓱᓐᖏᑦᑐᑦ ᐃᒻᒪᖃ ᒪᓕᒐᕋᓛᖅ 
ᐅᖃᓕᒫᖅᑕᐅᖅᑲᐅᓐᖏᑎᓪᓗᒍ ᓯᕗᓪᓕᕐᒥ ᐅᖃᓕᒫᖅᑕᐅᒐᒥ ᑕᐃᑲᓂ ᕼᐋᒻᒪᓚᒃᑯᑦ ᐅᖃᓕᒫᓵᕐᒪᒍ, ᑐᒡᓕᐊᓂᓗ. 
 
ᐊᒻᒪ ᐱᖓᔪᐊᓂ ᐅᖃᓕᒫᖅᑕᐅᓂᐊᓕᖅᐸᑦ ᑕᑯᒃᓴᐅᒋᐊᖃᖃᑦᑕᕐᒪᑦ ᖃᑦᓯᓂᒃᑭᐊᖅ ᓴᓇᑕᐃᓕᓂᑦ 
ᐅᕝᕙᓗᐅᕝᕙᑭᐊᖅ ᑕᖅᑭᓗᑦᑖᖅ ᑕᑯᔅᓴᐅᒋᐊᖃᖃᑦᑕᕐᒪᑦ. ᑕᐃᒃᑯᐊ ᓈᒻᒪᔅᓇᓐᖏᑦᑐᑦ ᖃᐅᔨᐊᓂᒐᔭᕋᓗᐊᕐᒪᑕ 
ᑖᒃᑯᓂᖓ ᐋᖅᑭᑦᑕᐅᓯᒪᔪᓂᑦ, ᑖᓐᓇ ᒪᓕᒐᕋᓛᖅ ᐊᖅᑯᑎᒃᓴᑦᑎᐊᖑᒐᓗᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ ᑭᐅᒻᒪᑦ.  
 
ᐄ, ᑕᒪᓐᓇ ᑐᑭᓯᔭᕋ ᐊᒻᒪᓗ ᑐᑭᓯᐅᒪᒋᓪᓗᖓ ᐃᓚᐃᓐᓈᖅᓯᔭᕆᐊᖃᓐᖏᓂᑦᑎᓐᓂᑦ ᐊᑭᓂᒃ ᐋᖅᑭᔅᓱᐃᑎᓪᓗᑕ. 
ᓲᕐᓗ, ᐊᑭᑦᑐᕆᐊᖅᑕᐅᓐᓂᖅᐸᑕ ᐃᒥᕐᒧᑦ ᐊᑭᓕᐅᑏᑦ ᓲᕐᓗᖃᐃ, 1,500-ᓂᒃ ᐃᓄᖃᖅᐸᑦ ᑖᓐᓇ ᓄᓇᓕᒃ ᐊᑕᐅᓯᖅ 
ᑕᐃᒃᑯᐊ 20 ᑭᑭᑕᐅᔭᕆᐊᖃᓐᖏᑦᑐᑦ. ᖃᓄᖅ ᐊᔪᐃᓐᓈᖃᕈᓐᓇᖅᐸᑦ ᐃᓚᐃᓐᓈᖅᑕᐅᓯᒪᓐᓂᕈᑎᒃ ᐊᒻᒪᓗ 
ᐊᑭᑐᔪᕐᔪᐊᒻᒪᕆᐊᓘᓯᑲᓪᓚᓐᓂᖅᐸᑕ ᐊᑭᓕᖅᓱᕆᐊᖃᖅᑕᖏᑦ. ᑕᐃᓐᓇ ᖃᓂᕆᔮᓃᑦᑐᖅ ᓯᓚᖅᑲᑎᐊ 10%-
ᑐᐃᓐᓇᕐᒥᑦ ᐊᑭᓕᕆᐊᖃᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᒍᓐᓇᑐᐃᓐᓇᖅᑐᖓ 
ᐊᔪᐃᓐᓈᖃᕈᓐᓇᕐᓂᖅ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᕼᐋᒻᒪᓚᒃᑯᑦ ᓂᕈᐊᖅᑕᐅᕙᑦᑐᑦ ᓄᓇᖅᑲᑎᒥᓐᓄᑦ 
ᑕᖅᑲᐅᖓᓗ ᐅᓂᒃᑳᖅᑕᖃᑦᑕᕆᐊᖃᖅᖢᑎᒃ.  
 
ᒪᓕᒐᕋᓛᓂᒃ ᐋᖅᑭᔅᓱᐃᓕᕌᖓᑦᑕ ᖃᐅᔨᒪᔪᐃᓐᓇᐅᔭᕆᐊᓖᑦ ᑕᐃᒃᑯᐊ ᑐᓵᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. 
 
ᕿᒥᕐᕈᓇᑦᑕᐅᔪᒃᓴᐅᓐᓂᖅᐳᑦ ᑖᒃᑯᐊ ᐊᒻᒪᓗ ᑕᐃᒃᑯᐊ ᖁᓪᓕᒃᑯᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᒻᒪᑕ ᓲᕐᓗ 
ᕼᐋᒻᒪᓚᒃᑯᑦ ᐆᒻᒪᖅᑯᑎᖃᖅᑎᑦᑎᖃᑦᑕᕐᒪᑕ ᒪᑯᓂᖓᓗ ᐃᒥᕐᓂᒃ ᐃᒥᖅᑕᖅᑎᐅᓪᓗᑎᒃ, ᐊᑭᖏᑦ 
ᐋᖅᑭᓱᖅᑕᐅᓯᒪᖃᑦᑕᖅᑐᔅᓴᐅᕗᑦ ᒪᓕᒐᕐᓂᒃ ᒪᓕᑦᑐᑎᒃ, ᕼᐃᓖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᓕᔪᒪᓪᓗᒍ ᒥᔅᑕ ᓵᓐ ᒪᐃᓕ ᑭᐅᖁᒐᓗᐊᖅᐸᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑕᒪᓐᓇ ᐊᐱᖅᑯᑎᒋᔭᐅᒻᒪᑦ. ᑕᐃᒃᑯᐊ ᒫᓐᓇ 
ᐊᑐᖃᑦᑕᖅᑕᕗᑦ ᓄᓇᑦᓯᐊᒃᑯᓃᓐᖔᖅᓯᒪᔪᑦ, ᑕᐃᒃᑯᓇᓐᖓᑦ ᐊᑎᑐᐃᓐᓇᓚᐅᖅᓯᒪᒐᑦᑎᒍ. ᐃᒪᓐᓇ ᐅᖃᕈᓐᓇᖅᑐᖓ 
ᐊᑲᐅᓐᖏᓕᐅᕈᑎᖃᓐᖏᑦᑑᓚᒍᓐᓇᖏᑦᑐᖓ. ᐊᑕᐅᓯᐊᖅᑐᑕ ᐊᔪᐃᓐᓈᕆᔪᖅᑕᖃᓚᐅᖅᓯᒪᒻᒪᑦ 
ᐋᖅᑭᑦᑕᐅᓚᐅᖅᓯᒪᓪᓗᑎᓪᓗ ᑕᐃᒃᑯᐊ ᐃᓱᒫᓘᑎᒋᔭᐅᔪᑦ.  
 
ᒫᓐᓇᐅᔪᖅ ᐊᖏᖃᑎᒌᒍᑎᓂᒃ ᐱᑕᖃᓐᖏᑦᑐᖅ ᓱᓕ, ᖃᓄᕐᓘᓐᓃᑦ ᑕᒪᓐᓇ ᐊᐅᓚᓂᐊᕐᒪᖔᑦᑎᒍ ᒪᑯᐊ 
ᐆᒻᒪᖅᑯᑎᓄᑦ ᐊᑮᑦ ᓇᓖᕌᕈᑎᖃᕐᕕᑦᑕᓕᐅᒐᓗᐊᖅ, ᑭᓯᐊᓂ ᐊᓯᖏᓐᓂᑦ ᓱᓕ ᐱᑕᖃᐅᕐᒪᑦ ᓇᓖᕌᕈᑎᓂᒃ 
ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᖅᑐᓂᒃ ᐊᔪᐃᓐᓈᕐᓂᖅ ᑖᒃᑯᑎᒎᓈᖃᑕᐅᓪᓗᑎᒃ. 
 
ᑭᓯᐊᓂ ᒫᓐᓇ ᐱᑕᖃᓐᖏᑦᑐᖅ ᑕᐃᒪᐃᑦᑐᓂᒃ ᓴᖅᑭᑦᑐᖃᑲᓪᓚᓐᓂᖅᐸᑦ, ᑭᓯᐊᓂ ᑲᑎᒪᔾᔪᑎᒋᖃᑦᑕᓕᖅᑕᕗᑦ ᒫᓐᓇ. 
ᐃᒻᒪᖃ ᐊᑐᓕᖁᔭᓕᐅᕈᑎᒋᓗᑎᒍ ᓴᖅᑭᓛᖅᑕᕗᑦ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᒪᐃᓕ ᑭᐅᓵᕐᒪᑦ. 
 
ᓄᓇᓕᕋᓛᓂᑦ ᑕᐃᒪᐃᑦᑐᖃᓚᐅᓲᖑᔪᖅ ᒪᑯᐊᓗ ᕼᐋᒻᒪᓚᒃᑯᑦ ᑮᓇᐅᔭᑭᔅᓴᐱᔅᓯᓐᓇᖅ 
ᐃᓱᒪᒃᓴᖅᓯᐅᕈᑎᖃᖃᑦᑕᕆᐊᖃᕐᒪᑕ ᖃᓄᑎᒋ ᐊᑭᓕᖅᓱᐃᑎᑦᑎᓂᐊᕐᒪᖔᕐᒥ ᐃᓄᖁᑎᒥᓐᓂᑦ. ᐃᓚᖏᓪᓗ 
ᑭᑭᑕᐅᓯᒪᖃᑦᑕᖅᑐᑎᑦ ᓱᕐᓗ ᐃᓚᐃᓐᓇᖏᐅᒐᓗᐊᖅ ᐊᑭᑐᔪᕐᔪᐊᒻᒪᕆᐋᓗᓐᓂ ᐊᑭᓕᖅᓱᐃᓲᖑᒻᒪᑕ 
ᐊᔪᖅᓴᓕᖅᑐᑎᓪᓘᖑᓲᖑᒻᒪᑕ.  
 
ᑕᐃᒪᐃᑦᑐᓂᑦ ᑕᑯᔪᒥᓇᓐᖏᑦᑑᒐᓗᐊᖅ. ᐊᑭᑐᐱᔅᓯᓐᓇᖅ ᐃᑲᔫᓯᐊᖅᑖᓐᖏᖏᑦᑐᑎᑦ ᐃᓚᖏᑦ ᐱᖃᑦᑕᕐᒪᑕ 
ᐊᑭᓪᓕᒋᐊᕈᑎᓂᓪᓗ ᐊᑐᕈᓐᓇᖏᑦᖢᑎᑦ ᐱᓗᐊᖅᑐᒋᑦ ᐃᓚᒌᑦ ᑖᒃᑯᐊ ᐅᓄᕌᖓᑕ ᐃᓪᓗᒦᑦᑐᑦ ᐊᑕᐅᓯᕐᒥᑦ.  
ᑖᓐᓇ  

ᖃᓄᖅᑑᕈᑎᒋᔭᐅᔭᕆᐊᓕᒃ ᐃᓗᔅᓯᓐᓄᑦ ᑕᖅᑲᒃᑯᐊ ᐃᑲᔫᑎᖃᓂᖅᓴᐅᔪᓐᓇᓂᐊᕐᒪᑕ ᓄᓇᖅᑲᑎᕗᑦ. 
 
ᐊᒻᒪᓗ ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ ᓯᕗᓪᓕᐅᔾᔭᐅᓯᒪᔪᑦ 2007-08-ᒥ ᐋᖅᑭᔅᓯᓗᑎᑦ 
ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᖅᑐᒥᑦ ᑖᓐᓇ ᑐᓴᐃᓐᓇᕋᑦᑎᒃᑯ ᒥᔅᑕ ᒪᐃᓕᐅᖅᑲᐃ ᑖᓐᓇ ᖃᓄᐃᓕᐅᖓᓕᕐᒪᖔᖅ 
ᐅᖃᐅᓯᕆᔪᓐᓇᖅᐸᐅᖅ ᐊᕐᕌᒍᒥᓗ ᖃᓄᐃᓕᖓᓛᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᔅᓱᓕ ᒫᓐᓇ ᑎᓕᔪᒪᒃᑲᓂᖅᐸᕋ ᒥᔅᑕ ᒪᐃᓕ 
ᑭᐅᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᖁᔭᓐᓇᒦᖅᑐᒍᑦ ᐊᐱᕆᒻᒪᑦ. 
 
ᑕᐃᒃᑯᐊ ᓄᓇᓕᓐᓂ ᑖᒃᓰᔭᐅᑏᑦ ᐃᓱᒪᖅᓴᖅᓯᐅᕈᑎᒋᔭᐅᔪᔅᓴᖅ ᐱᔾᔪᑎᒋᓪᓗᒍ ᖃᐅᔨᓵᒪᕆᓯᒪᔭᒻᒪᕆᐋᓗᒋᓯᒪᒐᑦᑎᒃᑯ 
ᓇᓖᕌᕈᑎᔅᓴᓂᓪᓗ ᕼᐊᒻᒪᓚᒃᑯᓐᓄᑦ ᐃᓱᒪᖅᓴᖅᓯᐅᕈᑎᒋᔭᐅᓂᐊᖅᑐᓂᑦ ᐋᖅᑭᓱᐃᕙᓪᓕᐊᓯᒪᓕᖅᖢᑕ. ᑭᓯᐊᓂ 
ᑕᐃᒪᐃᑦᑑᒐᓗᐊᖅᑎᓪᓗᒍ ᐊᒻᒪᓗ ᑖᓐᓇ ᐃᓱᒪᔅᓴᖅᓯᐅᕈᑎᒋᓪᓗᒍ ᑕᒪᒃᑯᐊ ᐸᐃᑉᐹᖁᑎᕗᑦ ᓈᓴᐅᑏᓪᓗ ᒫᓐᓇ 
ᑲᑎᖅᓱᖅᐸᓪᓕᐊᔭᕗᑦ ᐱᓗᐊᕐᓗᒋᑦ ᑕᐃᒃᑯᐊ ᓄᓇᓕᐸᐅᔭᐅᓂᖅᓴᐃᑦ ᑮᓇᐅᔭᓕᐅᕈᑎᖃᕈᓐᓇᖅᑐᑦ. 
 
ᑕᒪᒃᑯᓇᓐᖓᑦ ᑖᒃᓰᔭᐅᑎᑎᒍᓪᓗ ᑲᓇᑕᒥ ᐊᕕᑦᑐᖅᓯᒪᔪᑦ ᐊᑐᖅᑕᖏᑦ ᕿᒥᕐᕈᓇᖅᓯᒪᔭᕗᑦ ᐊᒻᒪᓗ ᓄᓇᑦᑎᐊᕐᒥ, 
ᓄᓇᑦᑎᐊᕐᒥᓕ ᑖᒃᓰᔭᐃᑎᑦᑎᔪᓐᓇᓂᕐᒧᑦ ᐊᑐᐃᓐᓇᕈᐃᓚᐅᖅᓯᒪᒻᒪᑕ ᓄᓇᓕᖁᑎᒥᓐᓄᑦ ᐃᓘᓐᓇᖏᓐᓄᑦ.  
 
ᒫᓐᓇ ᑕᐃᒪᐃᑦᑐᓐᓇᖏᓚᐅᑲᑦᑐᒍᑦ ᑭᓯᐊᓂᓕ 2007-08 ᐃᓱᓕᒃᐸᑦ ᐱᓕᕆᐊᕆᓂᐊᖅᑕᑦᑕ ᐸᕐᓇᐅᑎᖏᑦᑎᒍᑦ 
ᐆᑦᑑᒻᒥᒃ ᐋᖅᑭᔅᓱᐃᕌᓂᒍᒪᓛᖅᑐᒍᑦ ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᒪᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᖁᔭᓐᓇᒦᖅᑐᒍ ᒥᔅᑕ ᒪᐃᓕ ᑭᐅᔪᓐᓇᕐᒪᑦ. 
ᓂᕆᐅᓐᓂᐊᖅᐳᖓ ᓂᕆᐅᒋᓂᐊᖅᐸᒃᑲ ᑕᐃᒃᑯᐊ ᐆᑦᑑᑎᓕᐊᕆᔭᐅᓯᒪᔪᑦ ᐃᓕᔅᓯᓐᓄᑦ. 
 
ᐊᒻᒪᓗ ᒪᑐᐃᖅᓯᒋᐊᕈᑎᑦᑎᓐᓂ ᐅᖃᓚᐅᕋᑦᑕ ᑖᒃᑯᐊ ᑲᑎᒪᔨᕋᓛᑦ ᐊᕕᑦᑐᖅᓯᒪᔪᑦ ᑮᓇᐅᔭᖅᑖᖅᑎᑕᐅᓚᐅᓐᖏᒻᒪᑕ 
2007-08-ᒥ ᐊᑭᑐᔪᖅᑐᕈᑎᔅᓴᓂᑦ ᑭᓯᐊᓂ 2007-08-ᒥ ᓯᕗᓪᓕᐅᑎᓯᒪᔭᑎᑦ ᑐᐊᐸᓕᕆᓂᕐᒧᑦ ᑐᕌᖓᔪᖅ.  
 
ᖃᓄᐃᓕᐅᕐᓂᐊᕐᒪᖔᓯᖃᐃ ᐅᖃᐅᔾᔭᐅᔪᓐᓇᖅᐱᑕ ᑕᐃᓐᓇ ᑐᐊᐸᓕᕆᓂᕐᒧᑦ ᑐᕌᖓᔪᖅ ᖃᓄᐃᓕᖓᓂᐊᕐᒪᖔᖅ 
ᐊᒻᒪᓗ ᓇᑭᑦ ᑮᓇᐅᔭᖃᕐᑎᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᕝᕗᑦ ᐋᖅᑭᔅᓱᐃᕙᓪᓕᐊᔪᑦ ᑐᑭᒧᐊᕈᑎᔅᓴᓂᑦ 
ᐊᒻᒪᓗ ᑕᐃᑲᓐᖓᑦ ᓯᕗᒧᐊᖅᐸᓪᓕᐊᔾᔪᑎᒋᔪᒪᓂᐊᓱᓂᔾᔪ ᑖᓐᓇ ᐸᕐᓇᐅᑦ ᑐᐊᐸᓕᕆᔾᔪᑎᔅᓴᖅ. ᓂᕆᐅᑉᐳᒍᑦ 
ᑐᐊᐸᓕᕆᓂᕐᒧᑦ ᑐᑭᒧᐊᕈᑏᑦ ᐃᓕᔅᓯᓄᐊᖅᑕᐅᓂᐊᕐᓂᖏᓐᓂ ᐅᑭᐊᔅᓵᖅ ᑲᑎᒪᕕᔾᔪᐊᕐᓂᖃᒃᑲᓐᓂᓚᐅᓐᖏᓂᑦᑎᓐᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍᑦ ᑖᓐᓇ ᑭᐅᔪᓐᓇᕐᒪᑦ. 
ᖃᓄᐃᓕᐅᖅᐸᓪᓕᐊᓂᖅ ᑖᓐᓇ ᓂᓪᓕᐅᑎᒋᓵᕐᒪᒍ ᑭᓯᐊᓂᓕ ᐊᐱᕆᔪᒪᔪᖓ ᓇᑭᓐᖔᓂᐊᕐᒪᖔᑦ ᑮᓇᐅᔭᑦ 
ᑖᒃᑯᓄᖓ ᐊᑐᕐᓂᐊᖅᑐᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᒥᔅᑕ ᒪᐃᓕᐅᑉ ᑭᐅᑉᐸᒍ ᑭᐅᑦᑎᐊᕋᔭᕐᒪᒍ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕐᖢᒍ ᑖᓐᓇ ᐊᐱᕈᔪᓐᓇᕐᒪᑦ.  
 
ᒫᓐᓇᐅᔪᖅ, ᑖᓐᓇ ᑐᐊᐸᓕᕆᓂᕐᒧᑦ ᑐᕌᖓᔪᖅ, ᓴᓇᔪᓕᕆᔨᒃᑯᑦ 1994-95-ᒥᐅᖅᑰᑦᑐᖏᓐᓇ ᐋᖅᑭᒃᓯᓚᐅᕐᓯᒪᖕᒪᑕ 
ᐊᒻᒪᓗ ᖃᐅᔨᓵᖑᓯᒪᓕᕐᖢᓂ ᐊᒥᓱᐊᖅᑎᕐᔪᐊᒪᕆᐊᓗᒃ.  
 
ᒫᓐᓇ ᑮᓇᐅᔭᐃᔭᐅᑎᖃᕈᒪᔪᓐᓃᖅᑐᒍᑦ ᖃᐅᔨᓴᐃᓂᕐᒧᑦ ᑭᓯᐊᓂ ᖃᒃᓯᑖᓚᕌᓐᓂᐊᕐᒪᖔᖅ ᓱᓕ ᓇᓗᔪᒍᑦ.  
 
ᐊᒻᒪᓗ ᑐᐊᐸᓕᕆᓂᕐᒧᑦ ᑮᓇᐅᔭᖅᑐᕐᓂᐊᕐᓂᖓ ᖃᐅᔨᒪᓇᕐᑐᖅ ᖃᒃᓯᑖᓚᐅᓂᐊᕐᒪᖔᖅ ᓇᓗᒐᓗᐊᕐᓱᑕ ᐊᒻᒪᓗ, 
ᓇᓗᒡᓗᑕ ᑮᓇᐅᔭᖅᑐᕈᑎᒃᓴᖏᑦ ᖃᓄᐃᓕᖓᓂᐊᕐᒪᖔᖏᑦ.  
 
ᓇᓗᓇᐃᒃᑲᓐᓂᕈᒪᓂᐊᖅᑕᕗᑦ ᖃᓄᐃᓕᖓᓂᐊᕐᒪᖔᑦ ᖃᓄᖅᑑᕈᑎᒋᓗᒍ ᐊᒻᒪᓗ ᓇᓕᖅᑯᑕᖅᓗᒍ 
ᑮᓇᐅᔭᖅᑐᕈᑎᒋᓂᐊᖅᑕᖓ ᓇᑭᒡᓗ ᑮᓇᐅᔭᖅᑖᖅᑎᑕᐅᓂᐊᕐᒪᖓᑦ ᐊᓯᖏᓐᓂᒡᓘᓐᓃᑦ ᑖᖅᑳᓐᓂᑦᑐᓂᒃ 
ᑎᒥᙳᖅᑎᑕᐅᓯᒪᔪᓂᒃ ᐃᖅᑲᓇᐃᔭᖃᑎᖃᕐᓂᐊᕐᒪᖔᖅ ᑲᑐᔾᔨᖃᑎᒌᓐᓂᒃᑯᑦ. 
 
ᑕᐃᒃᑯᐊ ᐸᕐᓇᐃᑏᑦ ᐊᖅᑭᒃᓱᓚᐅᕐᓗᑎᒃᑯᑦ ᑕᒪᒃᑯᐊ ᑲᒪᒋᕙᓪᓕᐊᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕐᖢᒍ ᒥᔅᑕ ᒪᐃᓕ ᑭᐅᖕᒪᑦ. 
 
ᒪᒃᐱᒐᖅ J-9ᒥ, $1,050,000-ᐅᖕᒪᑕ ᓴᓂᕐᕙᒃᑕᐅᓯᒪᔪᑦ ᑮᓇᐅᔭᑦ ᑮᓇᐅᔭᖃᖅᑎᑕᐅᓂᐊᕐᖢᑎᒡᓗ 
ᐊᐅᓚᑕᐅᒍᓐᓇᕐᓂᐊᕐᒪᑕ ᑕᒪᒃᑯᐊ ᐱᓕᕆᐊᙳᕐᑎᑕᐅᓯᒪᔪᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᕐᓯᔪᓐᓇᕐᐹ 
ᐊᓪᓚᕕᓕᕆᓂᕐᒧᑦ ᑐᕌᖓᔪᖅ ᓇᑭ ᑮᓇᐅᔭᖃᖅᑎᑕᐅᓂᐊᕐᒪᖔᖅ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᒐᖅᑳᕐᒥᓗᖓ. 
 
ᓄᓇᓕᒡᓂ ᑕᒪᒃᑯᐊ ᐱᕙᓪᓕᐊᔪᓐ ᑮᓇᐅᔭᖏᑦ ᑕᑯᖅᑲᐅᒐᑉᓯ ᑕᐃᒪᓐᓇ $1,006,000 ᐊᒻᒪ ᓄᓇᓕᖕᓂ ᑕᒪᓐᓇ 
ᐊᑐᖅᑕᐅᔪᖅ ᐃᑳᔪᑕᐅᔪᖅ ᐃᓕᓐᓂᐊᕐᐸᓪᓕᐊᓂᕐᒧᑦ ᑖᒃᑯᓄᖓ ᓄᓇᓕᖕᓄᑦ ᑕᒪᐃᓐᓄᑦ, ᑕᒪᓐᓇ ᐊᖅᑐᖅᑕᐅᓪᓗᓂ 
MTO-ᖑᓂᕋᕐᑕᐅᔪᖅ. ᐊᒻᒪ ᐃᓕᓐᓂᐊᕐᐸᓪᓕᐊᓂᖅ ᑕᒪᓐᓇᐃᓛᒃ ᓄᓇᓕᖕᓄᑦ ᐱᕚᓪᓕᕈᑕᐅᔪᐊᕐᓯᒪᖕᒪᓐ. ᐊᒻᒪ 
ᑖᒃᑯᐊ ᐃᖕᒥᖕᓂᒃ ᐊᖅᑭᒃᓱᐃᖃᑕᐅᖃᖅᑕᕐᒪᑕ Organize-ᖃᑕᐅᖃᑦᑕᖅᑐᑦ ᑖᒃᑯᐊ ᐱᒋᐊᕐᓂᐊᓕᕌᖓᑕ MTO-ᖑᔪᑦ 
ᐊᒻᒪ ᑖᒃᑯᐊ ᐊᖅᑯᑕᐅᖃᑕᐅᖃᑦᑕᖅᑐᓐ MTO-ᖑᓂᕋᖅᑕᐅᔪᖏᓛᑦ Hᐊᒻᓚᒃᑯᑦ ᖃᓄᐃᖕᓂᐊᕐᒪᖔᑦ 
ᖃᐅᔨᑎᑕᐅᕙᒡᓕᐊᖃᑦᑕᕐᒪᑕ. ᓱᓕ ᐊᖅᑯᑕᐅᓂᐊᕐᒪᑦ ᐊᒻᒪ ᑲᔪᓯᒃᑲᓐᓂᕐᓂᐊᕐᒪᖏᓛ ᐃᓕᓐᓂᐊᕐᓂᐅᔪᖅ.  
 
ᑕᐃᒪ ᐅᖃᐃᓐᓇᖃᑦᑕᕋᓗᐊᕐᐳᖓ ᑕᐃᒃᑯᐊ ᐃᓕᓐᓂᐊᕌᓂᒃᓯᒪᔪᑦ ᑕᒫᓂ 700 Hᐊᒻᓚᒃᑯᑦ ᓴᓇᔨᖏᑦ 
ᐊᕐᕌᒍᑕᒫᒃᑎᐊᖅ ᐃᓕᓐᓂᐊᕐᐸᓪᓕᐊᔪᑦ. ᐊᒥᓱᖑᕐᐸᓪᓕᐊᖒᔭᕐᑐᓐ. ᐊᕐᕌᒍᑦ ᑐᓴᒃᑲᓐᓂᕐᓂᐊᕆᕗᕈᑦ ᖃᓄᐃᓚᐅᕐᒪᖔᑦ 
ᑕᒪᓐᓇ ᒫᓐᓇᓗ ᐅᓂᑳᕈᓐᓇᕋᑦᑕ ᐊᒃᓱᐊᓗ ᖁᕕᐊᒋᔭᐅᓚᐅᕐᒪᑦ ᓄᓇᓕᖕᓄᑦ ᐊᒻᒪ ᓄᓇᓖᑦ ᐃᓚᐅᓂᕐᓴᐅᓕᕐᒪᑕ 
ᐃᓕᓐᓂᐊᕐᓂᐅᔪᒧᑦ Training-ᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑖᓐᓇᖃᐃ ᒥᓂᔅᑕ 
ᓇᓗᓇᐃᕐᓯᔪᓐᓇᕐᐳᖅ Hᐊᒻᓚᒃᑯᓐᓄᑦ ᑕᐃᒃᑯᐊ ᑮᓇᐅᔭᑦ ᑐᓂᔭᐅᖃᑦᑕᕐᒪᖔᑦ ᐅᕝᕙᓘᓐᓃᑦ ᐃᓕᔅᓯᓐᓄᑦ 
ᐱᔭᐅᓯᒪᐃᓐᓇᖃᑦᑕᕐᒪᖔᑦ ᓇᓗᓇᐃᕐᓯᔪᑕᐅᓗᑎᒡᓗ ᑭᓱᓄᑦ ᐊᑐᕐᓂᐊᕐᒪᖔᑦ? Hᐊᒻᓚᒃᑯᑦ ᓇᓗᓇᐃᕐᓯᖃᑦᑕᕐᐹᑦ 
ᐃᓕᓐᓂᐊᕈᑎᒃᓴᐃᑦ ᖃᓄᐃᒃᑑᓂᐊᕐᒪᖔᖅ ᐅᕝᕙᓘᓐᓃᑦ ᐃᓕᒃᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᖄ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛ ᑕᐃᒃᑯᐊᑦ ᐃᖕᒥᒍᑦ ᑮᓇᐅᔭᓖᑦ ᑖᒃᑯᐊ Municipal 
Training Organization-ᖑᔪᑦ ᐃᖕᒥᒍᑦ ᑎᒥᐅᖕᒪᑕ. ᑭᓯᐊᓂ ᐸᕐᓇᑦᑎᐅᖃᑦᑕᕐᒥᔪᑦ Hᐊᒻᓚᒃᑯᑦ ᑖᒃᑯᐊ 
ᑲᑐᔾᔨᖃᑎᒌᑦᑐᓐ ᑕᐱᕇᑦᑎᐊᖅᑐᑎᒃ ᑖᒃᑯᓂᖓ ᐸᕐᓇᒃᑎᐅᖃᑦᑕᖅᑐᓐ. ᑖᓐᓇ ᑮᓇᐅᔭᖅ ᑕᕝᕗᓐᖓᐅᑎᓪᓗᒍ, 
Municipal Training Organization-ᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍᑦ ᑭᐅᒻᒪᓐ. ᑕᕝᕙᓂᑦᓴᐃᓐᓇᖅ J-9-ᒥ, 
ᐱᓕᕆᕕᓐᓂ ᓄᑦᑎᖅᑕᐅᖃᑦᑕᖅᑐᓐ ᐊᓯᖏᓐᓄᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ, $3,902,000. ᑖᒃᑯᐊ 
ᐱᒋᐊᖅᑎᑕᐅᔪᑦ ᓴᓇᕐᕈᑏᓐ ᓄᑦᑎᖅᑕᐅᔪᓐᓇᓂᐊᕐᒪᑕ  

ᐊᑦᔨᒌᖏᑦᑐᓄᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᓄᓇᓕᓐᓄᑦ, Hᐋᒻᓚᑦᑯᖏᓐᓄᑦ. ᑭᓱᓂᒃ ᓄᑦᑎᖅᓯᖃᑦᑕᕋᑦᓯ? 
ᒐᕙᒪᒃᑯᑦ ᐱᓕᕆᕝᕕᖏᓐᓂᑦ H̀ᐋᒻᓚᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᖁᓯᓐᖏᑦᑐᖅ ᑮᓇᐅᔭᖅ ᑕᐃᒃᑲᓐᖓᑦ 2006-
07-ᒧᑦ ᑕᐃᒪᓐᓇ ᐊᖏᑎᒋᓚᐅᕐᒪᓐ ᐊᒻᒪ ᐅᓪᓗᒥᒧᓐ 2007-08-ᒧᑦ ᓱᓕ ᑕᐃᒪᓐᓇ ᐊᑦᔨᒋᒻᒪᕈ.  
 
ᑖᒃᑯᐊ ᑮᓇᐅᔭᓐ ᐊᑑᑕᐅᖃᑦᑕᖅᑐᓐ ᐊᖏᕈᓯᐅᖅᓯᒪᒐᑦᑕ ᓄᓇᓕᓐᓂ. ᑕᐃᒃᑯᐊ Hᐋᒻᓚᒃᑯᓐᓂᑦ ᓴᓇᔨᐅᔪᓂᓛᒃ 
ᑲᒪᖃᑦᑕᕐᒪᑕ ᑖᒃᑯᓂᖓ ᐃᓪᓗᕐᔪᐊᕐᓂᒃ ᐊᖏᔫᑎᐅᔪᓂᒃ Building Maintenance-ᖑᓂᕋᖅᑕᐅᔪᓐ. 
ᖃᓄᐃᑦᑕᕆᐊᖃᕌᖓᑕ ᐋᖅᑭᒃᓱᐃᔨᐅᖃᑦᑕᖅᖢᑎᒃ ᐊᒻᒪ ᓄᓇᓖᑦᑕᐅᖅ ᒐᕙᒪᐃᓐ ᐃᓪᓗᖅᔪᐊᖏᓐᓂᑦ ᑲᒪᓲᖑᒻᒥᔪᓐ. 
ᐊᖏᕈᑎᒃᑯᑦ ᑕᐃᒪᓐᓇ ᐋᖅᑭᒃᓯᒪᒻᒪᓐ ᓄᓇᓖᓐ ᑕᐃᒃᓱᒪᓂ ᐱᔪᒪᓚᐅᖅᓯᒪᒻᒪᔾᔪᓐ ᑖᓐᓇ. ᐃᓛᓐᓂᒃᑯᑦ, ᐃᓚᖏᑦ 
Hᐋᒻᓚᒃᑯᓐ ᓲᕐᓗ, Hᐋᒻᓚᒃᑯᑦ ᐃᑲᔪᖅᑐᐃᖃᑦᑕᕐᒥᔪᑦ ᑕᒪᒃᑯᓂᖓᖃᐃ ᓴᓇᓐᖏᑦᑐᓂᒃ, ᓲᕐᓗ ᐱᓕᕆᑎᑦᑎᓂᕐᒧᑦ 
ᑖᒃᑯᐊ ᓂᖃᐃᑐᖃᑦᑕᖅᑐᓄᑦ. ᑕᒪᓐᓇᑦᑕᐅᖅ ᐱᓕᕆᕝᕕᐅᔪᓐᓇᖅᑐᓂ ᑕᐃᒃᑯᓂᖓ ᓂᖃᐃᑐᖃᑦᑕᖅᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᓐ. ᒥᓂᔅᑕ ᐅᖃᕈᓐᓇᖅᐹ 
ᐊᑕᐅᓯᕐᒥᒃ ᐊᖏᕈᑎᖃᖅᓯᒪᓂᐊᕐᒪᑕ CGS-ᑯᓄᓪᓗ ᐊᖏᕈᑎᓕᐅᕈᑎᖃᕐᓂᐊᖅᐹᑦ ᐊᑕᐅᓯᕐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑕᐃᒪᓐᓇᐃᑦᑐᑦ ᐊᖏᕈᑎᓕᐅᖅᓯᒪᔪᓐ 
Hᐋᒻᓚᒃᑯᓪᓗ ᐊᒻᒪᓗ ᑖᒃᑯᐊ CGS-ᑯᑦ. ᑕᐃᒪᓐᓇ ᑐᒃᓯᕋᓚᐅᖅᓯᒪᒻᒪᑕᐃᓛᒃ ᓄᓇᓖᑦ ᐱᔪᒪᓪᓗᑎᒃ ᐊᒻᒪᓗ 
ᓴᓐᖏᓂᕐᒥᒃ ᓲᕐᓗ ᐊᔪᓐᖏᓂᕐᒥᒃ ᑐᓂᔭᐅᓇᓱᒻᒪᑕ. ᐃᒻᒥᓂᒃ ᐊᐅᓚᒃᑲᓐᓂᕋᓱᐊᕐᓂᐊᕐᒪᑕ ᑕᒪᒃᑯᐊ ᓄᓇᓖᑦ. 
ᑕᐃᔭᐅᔪᖃᐃ Empowerment. ᑕᐃᒪᓐᓇᐃᑦᑐᓕᐅᕋᓱᒃᓯᒪᔫᒐᓗᐃᓐ ᑖᒃᑯᐊ Hᐋᓚᒃᑯᓐ.  
 
ᐆᑦᑑᑎᖃᕈᓐᓇᕈᑦᑕᓘᓐᓃᑦ ᑕᐃᒃᑯᓂᖓ ᑭᓐᖓᕐᒥᐅᓂᒃ, ᑕᐃᓐᓇ ᐆᑦᑑᑎᐅᔪᓐᓇᕐᒪᑦ ᑕᒪᒃᑯᓂᖓ ᑲᒪᔨᐅᑎᓪᓗᒋᑦ. 
ᐃᓪᓗᕐᔪᐊᕐᓂᒃ ᐋᖅᑭᒃᓱᕆᐊᓕᓐᓂᒃ ᑲᒪᔨᐅᒻᒪᑕ ᐊᒻᒪ ᑕᐃᑲᓂᑦᑕᐅᖅ ᑎᒍᒥᐊᕐᒪᑕ ᑕᒪᒃᑯᓂᖓ ᓂᖃᐃᑐᖃᑦᑕᖅᑐᑦ 
ᑮᓇᐅᔭᖅᑖᕆᖃᑦᑕᖅᑕᖏᓐᓂᒃ ᑕᐃᑲᓐᖓᑦ Hᐋᒻᓚᒃᑯᖏᓐᓃᖔᖅᑐᑎᒃ. ᐃᓚᖏᓐᓄᑦ ᐃᑲᔪᕐᓂᖃᔾᔪᐊᖅᓯᒪᔪᖅ 
ᓄᓇᓕᓐᓄᑦ. ᑭᓐᖓᕐᓂ ᐃᑲᔪᓐᓂᖃᔾᔪᐊᖅᓯᒪᒻᒪᑦ ᑖᓐᓇ ᖁᕕᐊᒋᔭᐅᔪᓐᓇᕋᓂ. ᑕᐃᑲᒃ ᑕᐃᒪᓐᓇᐃᓕᐅᕋᓗᐊᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᑭᐅᔭᐅᑦᑎᐊᕐᕋᒪ.  
 
ᒥᓂᔅᑕ ᐅᖃᖅᑲᐅᒻᒪᑦ ᓂᖃᐃᑐᖃᑦᑕᖅᑐᑦ ᐅᖃᐅᓯᕆᖅᑲᐅᒐᕕᒋᑦ ᐃᖅᑲᐅᒪᕗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᓐᓇ 
ᑲᒪᒋᔭᐅᖏᒻᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᑭᖅᑲᐅᖏᒻᒪᓐ, ᐊᑯᓂᐅᔪᔮᖅᐳᖅ ᑭᐅᓂᐊᖅᑎᓪᓗᖓ. ᐄ, ᓇᓚᐅᒃᑐᖅ ᑕᐃᒃᑯᐊ 
ᓂᖃᐃᑐᖃᑦᑕᖅᑐᑦ ᑕᐃᑲᓂ ᐊᑖᓃᑦᑐᑦ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ ᐊᑖᓃᑦᑐᖅ ᑕᐃᒃᑯᐊ ᓂᖃᐃᓱᖃᑦᑕᖅᑐᑦ. 
ᑖᓐᓇᖃᐃ ᐅᖃᑦᑎᐊᓐᖏᓚᕋ. ᑕᐃᑲᓂ ᐃᒡᓘᑉ ᐃᓗᐊᓂ ᓴᓇᔨᐅᖃᑦᑕᖅᑐᓂᓛᒃ, ᒪᑯᐊ maintenance building-ᒥ 
ᒪᑯᐊ ᓴᓇᔨᐅᖃᑦᑕᖅᑐᑦ, ᑕᒪᒃᑯᐊ ᐊᔾᔨᒌᓐᖏᒻᒪᑕ ᓄᓇᓕᓐᓂᑦ.  

ᑭᓐᖓᐃᑦ ᐅᖃᐅᓯᕆᖅᑲᐅᒐᒃᑯ, ᓲᕐᓗ ᑕᒪᑐᒥᖓ ᑲᒪᖅᑰᕐᒪᑕ. ᐃᒻᒪᖃ ᑖᓐᓇ ᑭᐅᑎᓚᐅᕐᓂᐊᕋᒃᑯ ᓴᓂᓕᓐᓃᑦᑐᖅ, 
ᑖᓐᓇ ᓴᐅᒥᓐᓃᑦᑐᖅ ᒥᔅᑕ ᕌᕝᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂᑦ ᐊᒥᓲᓂᖅᓴᓂᒃ ᑕᒪᒃᑯᐊ ᐃᓪᓗᕐᔪᐊᓕᕆᓂᖅ, 
ᑲᒪᒋᔭᖃᕐᓂᖅ ᐃᓪᓗᕐᔪᐊᓂᒃ ᐊᖏᔪᓂᒃ ᐊᖏᕈᑎᓕᐅᕈᑕᐅᓯᒪᔪᒃᑰᖅᓯᒪᒻᒪᑕ. ᓲᕐᓗ, ᓴᓐᖏᓂᖅᑖᖅᐸᓪᓕᐊᓂᕐᒧᑦ 
ᓄᓇᓕᓐᓂᑦ ᑕᐃᒪᓐᓇ ᐱᓕᕆᐊᕆᔭᐅᓪᓗᓂ. ᓲᕐᓗ, ᐆᑦᑑᑎᒋᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᓲᕐᓗ ᑖᒃᑯᐊ 
ᓂᖃᐃᓱᖅᑎᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑖᒃᑯᐊ ᐃᓚᐅᓗᑦᑖᕐᒪᑕ ᐊᖏᖃᑎᒌᒍᑎᒋᔭᐅᓪᓗᑎᒃ 
ᑭᓐᖓᕐᒥᐅᓄᑦ.  
 
ᑕᐃᒪᓐᓇ ᑕᒪᓐᓇ ᓴᓐᖏᓕᖅᐹᓪᓗᖅᑎᑦᑎᓂᐊᕐᒪᑦ ᓄᓇᓕᓐᓄᑦ ᐋᖅᑭᑦᑕᐅᓯᒪᑎᓪᓗᒍ ᐆᑦᑑᑎᒋᔭᐅᓚᐅᖅᓯᒪᒻᒪᑦ 
ᑭᓐᖓᕐᓂ ᓇᓪᓕᐊ ᑕᒪᒃᑯᐊ ᐱᓕᕆᐊᕆᔭᐅᔪᑦ ᐱᓕᕆᐊᕆᔭᐅᕙᓪᓕᐊᒍᓐᓇᕋᔭᕐᒪᖔᑕ ᓄᓇᓕᓐᓄᑦ. ᒐᕙᒪᒃᑯᑦ, ᐃᓛᒃ 
ᑲᒪᒋᔭᐅᓗᑎᓂᓛᒃ ᓄᓇᓕᓐᓂᒥᐅᑕᐅᓪᓚᑦᑖᖅᑐᓄᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᒃ, ᒥᔅᑕ ᕌᕝᑐ. 
 
ᑖᓐᓇ ᓇᓗᓇᐃᕐᔫᒥᔪᖅ ᐅᐃᒻᒪᔮᕐᓇᖅᓯᖅᑲᐅᒻᒪᑦ ᑕᕝᕙᓂ ᐅᓂᒃᑳᖅᑕᐅᓯᒪᓪᓗᓂ ᐊᑕᐅᓯᕐᒥᑦ 
ᐊᖏᕈᑎᓕᐅᕈᑎᖃᖅᓯᒪᔫᔮᕋᔅᓯ. ᐃᖃᓗᑦᑑᑦᑎᐊᕐᒥᑦ ᐃᖅᑲᐅᒪᖅᑰᕋᒪ ᑕᐃᒃᑯᐊ ᕼᐋᒻᒪᓚᒃᑯᑦ ᑳᓐᑐᕌᖃᑎᖃᕐᒪᑕ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᓂᖓ ᓂᖃᐃᑎᕈᑎᓂᒃ.  
 
ᐊᑕᐅᓯᐅᓐᖏᑦᑐᒥᒃ ᐊᖏᕈᑎᖃᕐᒪᑕ. ᐃᓚᖏᑦ ᕼᐋᒻᒪᓚᒃᑯᑦ ᐊᑕᐅᓯᕐᒥᑦ ᐊᖏᕈᑎᖃᖅᑐᑎᒃ ᐃᓚᖏᓪᓗ ᐊᓯᖏᓐᓂᑦ.  
 
ᐊᒻᒪᓗ ᐅᖃᐅᓯᖃᕈᒪᖅᑲᐅᒋᓪᓗᖓ J-10 ᑖᒃᑯᐊ ᓄᓇᓕᓐᓂ ᐱᖁᑎᖏᑦ ᓴᐳᔾᔭᐅᒋᐊᖃᕐᓂᖏᓐᓄᑦ ᑕᕝᕙᓂ 
ᐊᕐᕌᒍᒥᑦ ᐊᑐᖅᑐᒥᑦ ᑮᓇᐅᔭᖅᑐᕈᑎᒃᓴᖃᓐᖏᒻᒪᑕ. ᐊᕐᕌᒍᓄᑦ ᐱᖓᓱᓄᑦ ᑕᒪᓐᓇ ᐋᖅᑭᑦᑕᐅᓯᒪᓚᐅᕐᒪᑦ. ᑖᒃᑯᐊ 
NAM-ᑯᑦ.  
 
ᐄ, ᑕᒪᓐᓇ ᐱᓕᕆᐊᕆᔭᐅᓂᐊᓕᖅᑎᓪᓗᒍ ᓇᒻᒥᓂᖅ ᑮᓇᐅᔭᖃᕈᓐᓇᕐᓂᐊᓚᐅᕐᒪᑕ ᐊᕐᕌᒍᑦ ᐱᖓᓱᑦ 
ᐊᓂᒍᖅᓯᒪᓕᖅᐸᑕ ᓇᓪᓕᐅᒃᑯᒫᓄᑦ. ᒥᓂᔅᑕ ᐅᖃᕈᓐᓇᖅᐹ ᑕᒪᓐᓇ ᐱᓕᕆᐊᕆᔭᐅᔪᖅ ᑲᔪᓯᑦᑎᐊᖅᓯᒪᒻᒪᖔᑦ 
ᐊᒻᒪᓗ ᑮᓇᐅᔭᖅᑐᕈᑎᖃᕆᐊᖃᔾᔮᓐᖏᒻᒪᖔᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᑕᐃᓐᓇ ᑲᑎᒪᔨᐅᖃᑎᒐ ᐊᐱᖅᓱᖅᑐᖅ. 
(ᑐᓵᔨᑎᒍᑦ) ᑕᒪᓐᓇ ᓇᓪᓕᐅᒃᑯᒫᓕᕆᓂᖅ ᑕᒪᓐᓇ ᐊᑭᑐᒻᒪᕆᒃᓯᒪᒻᒪᑦ ᓄᓇᓕᓐᓂᒥᐅᑕᐅᔪᑦ ᓈᒻᒪᑦᑐᒥᒃ 
ᓇᓪᓕᐅᒃᑯᒫᖃᕈᓐᓇᖁᓪᓗᒋᑦ ᐱᖁᑎᖏᓐᓄᑦ ᓱᑳᓪᓚᓂᖅᐸᑕ ᓄᓇᓯᐅᑎᖏᓐᓄᓪᓗ, ᐃᖅᑲᓇᐃᔭᖅᑎᖏᓐᓄᓪᓗ, 
ᐊᐅᓚᓂᖏᓐᓄᓪᓗ ᑖᒃᑯᐊ NAMIX-ᑯᑦ. 
 
ᐅᖃᖅᓯᒪᕗᑦ ᑕᐃᒪᓐᖓᓕᒫᖅ ᑮᓇᐅᔭᖃᖅᑎᑕᐅᒋᐊᖃᕐᓂᐊᕐᒪᑕ. ᐃᖅᑲᓇᐃᔭᖅᑎᕗᓪᓗ FMB-ᑯᓐᓄᑦ ᑐᒃᓯᕋᖅᓯᒪᔪᑦ 
ᑮᓇᐅᔭᓂᒃ ᓇᓪᓕᐅᒃᑯᒫᓄᑦ ᐊᑐᖅᑐᒃᓴᐅᒐᔭᖅᑐᓂᒃ. ᑕᐃᒪ ᓂᕆᐅᑉᐳᒍᑦ ᑭᐅᔭᐅᑦᓯᐊᕈᒪᓪᓗᑕ, ᓂᕆᐅᑉᐳᒍᓪᓗ 
ᐃᑲᔪᖅᓱᖅᑕᐅᒍᒪᐃᓐᓇᖅᑐᑕ ᑲᑎᒪᔨᓂᑦ ᒪᓕᒐᓕᐅᖅᑎᒃᑯᓐᓂᑦ ᑕᒪᓐᓇ NAMIX-ᑯᑦ ᐱᓕᕆᐊᕆᔭᖓᑦ 
ᐱᔾᔪᑎᒋᓪᓗᒍ. 
 
ᑕᐃᒪ ᑲᑎᒪᖃᑎᒌᔅᓯᒪᒻᒪᑕ ᑖᒃᑯᐊ NAM-ᑯᑦ ᑲᑐᔾᔨᖃᑎᒌᒃᑯᖏᑦ ᖃᓄᖅ ᐊᑐᕈᒪᒐᔭᕐᒪᖔᑕ ᑮᓇᐅᔭᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. 
 
ᖃᓄᖅ ᑕᒪᓐᓇ ᑲᔪᓯᑎᑕᐅᑦᑎᐊᖅᓯᒪᒻᒪᖔᖅ ᖃᐅᔨᒪᓐᖏᒃᑲᓗᐊᖅᑐᖓ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᕐᒧᑦ 
ᓄᓇᓕᕗᑦ ᐊᐅᓪᓛᑦᑎᐊᓚᐅᕐᒪᑦ ᐊᕐᕌᓂᐅᖅᑰᖅᑐᖅ. ᑖᓐᓇ ᐱᓐᖑᐊᕐᕕᒃ ᐃᑯᐊᓪᓚᑦᑐᐊᓘᓚᐅᖅᓯᒪᒻᒪᑦ. 
ᐃᖃᓗᑦᑑᑦᑎᐊᕐᒥ ᐃᑲᔪᖅᑐᑦᑎᐊᓚᐅᕐᒪᑕ ᓄᓇᓕᓐᓂᒥᐅᑦ ᑕᐃᒪᓐᓇ ᐱᓐᖑᐊᕐᕕᒃ ᑕᖅᑭᑦ 7 ᐊᓂᒍᖅᓯᒪᓕᖅᑎᓪᓗᒋᑦ 
ᒪᑭᑕᐅᔪᓐᓇᑲᓐᓂᓚᐅᕐᒪᑦ ᓄᓇᑦᑎᓐᓂ.  
 
ᒥᓂᔅᑕ ᐅᖃᕈᓐᓇᖅᐹ, ᑐᓴᖅᑎᑦᑎᔪᓐᓇᖅᐹ ᖃᓄᐃᓕᐅᖅᓯᒪᒻᒪᖔᑕ ᐊᓯᔾᔨᖅᓯᒪᓕᖅᑐᓂᑦ NAMIX–ᑯᑦ ᒐᕙᒪᒃᑯᑦ 
ᑕᒪᑐᒥᖓ ᐱᓕᕆᐊᖃᕆᐊᖅᓯᒪᓕᖅᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᑮᑦ ᑖᓐᓇ ᐃᓕᑕᕆᔪᒪᔭᕋ ᐊᖓᔪᖅᑳᕆᔭᐅᓚᐅᖅᓯᒪᒻᒪᑦ ᑖᒃᑯᓄᖓ 
NAM-ᑯᓐᓄᑦ ᐃᑲᔪᓚᐅᖅᓯᒪᓪᓗᓂᓗ NAMIX-ᑯᓐᓂ.  
 
ᐅᖃᒃᑲᓐᓂᕈᒪᓪᓗᖓ ᑕᒪᓐᓇ ᑲᔪᓯᑦᑎᐊᕐᒪᑦ ᑲᔪᓯᑦᑎᐊᖅᓯᒪᒻᒪᑦ ᑕᐃᒪᓐᖓᓂ ᐊᒻᒪᓗ ᖁᔭᓐᓇᒦᕈᑕᐅᓯᒪᓪᓗᓂᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᓵᔅᓯᒪᔪᖃᒃᑲᓂᓐᖏᒻᒪᑦ ᐊᓯᐋᓂᒃ ᐃᓕᓴᕆᓂᐊᖅᐸᒋᑦ ᒥᔅᑕ 
ᐲᑕᓴᓐ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᕆᔪᒪᑲᐃᓐᓇᕐᒥᒐᒪ ᑖᓐᓇ ᐱᓪᓚᕆᐅᒻᒪᓂᓛᒃ Municipalities ᓄᓇᓖᑦ ᑲᑎᒪᔨᖏᑦ ᐃᓛ 
ᕼᐊᒻᒪᓚᒃᑯᒐᓚᐃᑦ ᓄᓇᕗᒻᒥ Insurance Program-ᖃᕐᓂᖓ. ᑕᐃᑯᖓ ᑐᔅᓯᕋᖅᓯᒪᔫᔮᖅᑐᑎᑦ FMB-ᒧᑦ, ᑕᐃᓐᓇ 
FMB-ᒧᑦ Proposal-ᖃᕐᓂᕋᖅᑑᔮᑲᐃᓐᓇᕋᕕᑦ ᐅᖃᕈᓐᓇᕿᖅᑲᐃ ᖃᓄᖅ ᐊᖏᑎᒋᔪᒥᑦ ᑮᓇᐅᔭᓂᑦ ᑐᔅᓯᕋᕐᒪᖔᔅᓯ 
FMB-ᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 

ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᑮᓇᐅᔭᒥᑦ ᐊᖏᑎᒋᔪᒥᑦ $1,500,000 
ᑐᔅᓯᕋᖅᓯᒪᓂᐊᖅᑐᒍᑦ ᑐᔅᓯᕋᖅᓯᒪᒐᓗᐊᖅᐳᒍᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐊᑐᒐᒃᓴᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ $1,500,000 ᐊᕐᕌᒍᒧᑦ ᐊᑐᕐᓂᐊᖅᐸᑦ ᑖᓐᓇ ᐊᕐᕌᒍᑕᒫᑦ ᑕᐃᑲᓃᖃᑦᑕᓕᕋᔭᖅᐹ One big 
funding, self-sustaining-ᖑᒐᓱᓐᓂᖓᓂ ᐊᕐᕌᒍᑕᒫᖅ ᑲᔪᓰᓐᓇᓕᕋᔭᖅᐹ ᑕᐃᒪᓐᓇᐃᓕᖓᕚ ᐅᕝᕙᓘᕝᕙ 
$1,500,000 ᐃᓱᓕᑉᐸᑦ ᑕᐃᒪᓕ ᖃᓄᐃᓕᖓᔪᒫᓕᖅᐱᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᐸᕐᓇᒍᑎᔅᓴᓂᑦ ᕿᓂᓐᓇᔪᒐᑦᑕ ᑕᐃᓐᓇ 
ᑖᓐᓇ $1,500,000 ᐊᕐᕌᒍᒧᑦ ᐊᑐᕋᔭᖅᑐᖅ ᐊᒻᒪ ᑖᒃᑯᐊ ᐅᖃᖃᑎᒌᓐᓇᓂᐊᖅᑕᕗᑦ NAM-ᑯᑦ ᖃᑦᑎᑐᖅᑐᒥᑦ 
ᐊᕐᕌᒍᑕᒫᖅ ᐊᑐᕆᐊᖃᒃᑲᓐᓂᕋᔭᕐᒪᖔᑕ ᖃᐅᔨᓐᓇᖅᓯᔾᔫᒥᓂᐊᕆᕗᖅ. ᐃᖏᕐᕋᖁᑦᑎᐊᓇᕐᒪᑕ ᐃᑲᔪᕈᒥᓇᖅᑐᑎᓪᓗ 
ᐊᖏᔪᐋᓗᒻᒥ ᑮᓇᐅᔭᒥᑦ ᐊᓐᓇᐃᓇᔭᓚᐅᖅᑐᓂᐅᒐᓗᐊᖅ ᐃᑲᔪᐊᓂᒃᓯᒪᒻᒪᑕ ᑕᒪᓐᓇ ᐃᓕᑕᕆᔭᐅᕌᓂᒃᓯᒪᑎᓪᓗᒍ 
ᑲᔪᓯᒃᑲᓐᓂᕈᒪᒐᓗᐊᖅᖢᑕ ᐊᒻᒪ ᖃᑲᒍᑐᐃᓐᓇᖅ ᐅᓂᒃᑳᖁᔭᐅᓕᕐᓂᕐᒥᒍᑦᑕ ᖃᐅᔨᐊᓂᒃᑯᑦᑕ ᖃᔅᓯᓂᑦ 
ᑐᔅᓯᕋᕋᔭᕐᒪᖔᑕ ᖃᐅᔨᑎᑦᑎᓇᔭᕆᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ ᑖᓐᓇ $1,500,000. ᑕᕝᕗᖓ ᐅᑭᐅᒧᑦ ᐊᑐᕆᐊᖃᔭᖅᐹ 
2007-08 FMB-ᒧᑦ ᐊᖏᖅᑕᐅᑲᓪᓚᒃᑯᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕗᖓ ᐅᑭᐅᒧᑦ ᐊᑐᕆᐊᕋᔭᖅᑐᖅ ᐊᖏᖅᑕᐅᑉᐸᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑖᓐᓇ $1,500,000 ᐊᖏᓚᐊᓐᖏᒻᒪᑦ ᐊᒻᒪᓗ Contingency Fund ᖃᕈᓘᔭᕐᒪᑦ Supplementary 
Estimates ᑭᓯᐊᓂ ᓴᖅᑭᑏᓗᓂ ᑭᓯᐊᓂᐅᒐᔭᖅᑐᔅᓴᐅᒻᒪᑦ ᐅᕙᓃᔾᔮᖏᒻᒪᑦ Minister of Finance 
ᐅᕙᓃᒃᑲᓗᐊᕐᒪᑦ ᐃᑲᔪᖅᑐᒻᒪᖔᒍ ᐊᐱᕆᔪᒪᔭᕋᓗᐊᕋ ᑖᓐᓇ $1,500,000? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑭᐅᑎᓚᐅᕐᓂᐊᕐᕋᒃᑯ, ᒥᔅᑕ ᕌᕝᑐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᒪᒥᐊᓇᐅᒐᓗᐊᖅ ᐅᖃᓪᓚᖃᑎᒋᓪᓗᒍ ᑖᓐᓇ ᒥᓂᔅᑕ ᐅᖃᓪᓚᖃᑎᒋᓪᓗᒍ ᑕᒻᒪᖅᑲᐅᒐᒪ. ᑖᒃᑯᐊ 
ᑮᓇᐅᔭᑦ 2006-07-ᒧᓪᓗ ᑕᒃᑯᐊ J-5-ᒥ ᑕᑯᒋᐊᕐᓗᒋᑦ ᑕᑯᔪᓐᓇᓂᐊᖅᐳᓯ ᑕᕝᕙᓂ ᓯᕗᓪᓕᖅᐹᒥ 2005-06,  

$251,000-ᖑᒻᒪᓐ ᐊᒻᒪᓗ ᐱᖃᑖᓂ contract-ᒍᑎᑦ ᒥᒃᓵᓄᑦ, $98,000 ᐊᒻᒪᓗ $2,300,000 
ᐋᖅᑭᒋᐊᕈᑕᐅᓯᒪᔪᓂ.  
 
ᑖᒃᑯᐊ ᑮᓇᐅᔭᑦ ᓴᖅᕙᑦᑕᐅᓯᒪᕙᒌᖅᑐᑦ ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑎᕗᑦ ᓴᕝᕙᐃᑲᓐᓂᕈᒪᔪᓐ ᑮᓇᐅᔭᓂᒃ 
ᑕᒪᑐᒧᖓ ᐊᑐᖅᑕᐅᒐᔭᖅᑐᓂᒃ ᐊᕐᕌᒎᓛᖅᑐᓂ. ᑕᐃᒪ ᑖᒃᑯᐊ ᑎᑎᖅᑲᑦ ᐋᖅᑭᒃᑕᐅᒋᐊᓚᐅᖏᓐᓂᖏᓐᓂ 
ᑎᓯᐱᕆᐅᑎᓪᓗᒍ ᑖᒃᑯᐊ ᑮᓇᐅᔭᑦ ᓴᕝᕙᑦᑕᐅᑎᒋᖃᑦᑕᖅᑐᑦ ᐊᖏᖅᑕᐅᓯᒪᓪᓗᑎᓪᓗ ᐊᑕᐅᓯᐊᕐᓗᑎᒃ ᑕᕝᕗᖓ 
ᐃᓕᔭᐅᓯᒪᒍᓐᓇᖁᓪᓗᒋᑦ. Hᐊᒻᓚᒃᑯᓄᐊᖅᑕᐅᔪᒃᓴᐅᖃᑦᑕᓂᐊᖅᑐᑦ ᓯᕗᓂᒃᓴᐅᓂᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᓱᓕᑦᑎᐊᖅᑐᒥᒃ ᑕᒻᒪᖅᑕᐃᓕᒪᔫᒥᒋᐊᕐᓗᓂ 
ᐅᖃᕆᐊᖃᑦᑑᑎᒋᒐᓗᐊᕐᕋᒃᑯ. ᒥᓂᔅᑕ ᐅᖃᖅᑲᐅᒻᒪᑦ ᐊᖏᖅᑕᐅᓇᓱᓐᓂᕋᖅᑐᑎᒃ ᑮᓇᐅᔭᓕᕆᔨᒃᑯᓐᓂᑦ, 
$1,500,000, ᓇᓗᓇᕈᔪᓕᕐᖓᑦ. ᑕᐃᒪᓕ ᑕᒪᖅᓯᒪᖏᑦᑐᒥᒃ ᑐᓴᖅᑎᑕᐅᓯᒪᓗᑕ 
ᐱᖁᔨᕗᖔᕈᑎᒃᑰᕆᐊᖃᕋᔭᕐᒪᖔᖅ.  
 
(ᑐᓵᔨᒃᑯᑦ ᐃᓱᓕᑉᐳᖅ) ᑭᐅᒃᑲᓐᓂᕋᔭᖅᐸᑕ Formal Statement. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐊᐱᕆᔪᒪᓪᓗᖓ ᑕᐃᒪ ᐊᖏᕋᔭᖅᐸᑕ 
ᑖᒃᑯᓇᓐᖓᓐ FMB-ᑯᓐᓂᑦ ᑖᓐᓇ ᐊᑐᕋᔭᖅᑐᒧᑦ $1,500,000-ᒥᒃ, NAMIX-ᒧᐊᕐᓂᐊᖅᑐᒧᓐ, 2006-07-ᕙᒧᑦ. 
ᐅᑭᐅᓄᑦ ᐊᑐᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒫᓐᓇ ᐊᑎᖁᑎᖃᕈᓐᓃᕋᒪ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒪᓕ ᑕᐃᒃᑯᐊ ᐊᐱᖅᑯᑎᒋᖅᑲᐅᔭᕗᑦ ᑕᐃᒃᓱᒪ colleague-ᒪ, ᑕᐅᕗᖓ 2007-08 
ᐅᖓᑖᓄᑦ, ᐸᕐᓇᒃᓯᒪᖏᑎᐊᖅᐱᓰ ᑖᓐᓇ ᑲᔪᓯᒐᔭᕐᒪᖔᖅ ᑮᓇᐅᔭᖃᑦᑎᑕᐅᓇᔭᕐᒪᖔᖅ NAMIX. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᑮᓇᐅᔭᖅ $1,500,000 
ᐊᑐᕐᓂᐊᓕᕐᒪᓐ ᐊᒻᒪ ᑖᓐᓇ ᐊᑐᖅᑎᓪᓗᒍ ᓱᓕ ᐸᕐᓇᐸᓪᓕᐊᖏᓐᓇᓂᐊᖅᐳᒍᑦ. ᐅᖃᖃᑎᒌᖏᓐᓇᕋᑦᑕ ᑖᒃᑯᐊᓗ 
NAMIX ᐊᒻᒪ CGS-ᑯᓐ. ᑕᒪᓐᓇ ᐊᒃᓱᐊᓗᒃ ᐱᒻᒪᕆᐅᒻᒪᓐ ᑲᔪᓯᒋᐊᖃᑦᑐᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᑕᕝᕙᓃᓐᓇᑦᑕ J-7. (ᑐᓵᔨᒃᑯᑦ) ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. 
ᓄᓇᓕᓐᓄᑦ ᐃᑲᔪᕈᑏᑦ. $53,248,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑕᕝᕗᖓᕐᓗᑕ J-11. ᒐᕙᒪᒃᑯᑦ ᐱᔨᑦᑎᕈᑎᖏᑦ. $58,026,000. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᒃᓯᕙᐅᑖᖅ, ᒥᓂᔅᑕᖃᐃ ᐅᖃᐅᑎᒍᓐᓇᖅᐹᑎᒍᑦ ᑕᒪᒃᑯᐊ Procurement Contract 
ᒥᒃᓵᓄᕈᔪᖅ ᐊᐱᕆᔪᒪᓪᓗᖓ. ᑖᒃᑯᐊ ᑕᕝᕙᓃᖃᑕᐅᖅᑲᐅᒻᒪᑕ Marine Cargo contract-ᓯᒪᔪᑦ. 
ᖃᓄᐃᓕᖓᓕᕐᒪᖔᑕ, ᐃᓱᓕᒻᒪᖔᑕ ᑕᐃᒃᑯᐊ ᐅᒥᐊᕐᔪᐊᓕᕆᖃᑦᑕᖅᑐᑦ ᒥᒃᓵᓄᑦ ᐅᕝᕙᓗᐅᕝᕙ 
ᐃᓱᒪᔅᓴᖅᓯᐅᖅᓯᒪᕖᑦ ᑖᒃᑯᐊ ᐃᓱᓕᓐᓂᖅᐸᑕ ᐃᓚᖏᑦ ᑳᓐᑐᕌᑦ? ᓲᕐᓗ, ᐃᓚᖏᑦ ᓄᓇᓖᑦ ᒐᕙᒪᒃᑯᑦ 
ᑳᓐᑐᕌᖑᓐᖏᒃᑲᓗᐊᕐᓗᑎᒃ ᐊᔪᕈᓐᓃᖅᐸᓪᓚᐃᒻᒪᑕ. ᓲᕐᓗ ᑰᔾᔪᐊᕐᒥ ᑕᐃᑲᓂ ᐱᒡᒍᓯᐊᒋᐊᖅᑕᐅᓗᓂ ᓲᕐᓗ ᑎᒻᒥᓲᑦᓂ 
ᐱᒡᒍᓱᐊᔾᔭᐅᖃᑦᑕᕐᒪᑕ. ᑕᐃᒪᓐᓇᖃᐃ ᐃᖃᓗᓐᓂᓘᓐᓃᑦ ᐅᒥᐊᕐᔪᐊᖅ ᐅᕗᓐᖓᐅᔪᖅ ᐊᒥᒐᖃᑦᑕᕈᓐᓃᕐᒪᑕ open 
market-ᖑᓕᕋᔭᖅᑐᓂ ᐃᓱᒪᔅᓴᖅᓯᐅᖅᓯᒪᕕᓯᖃᐃ? ᐊᒻᒪᓗ ᑕᐃᒃᑯᐊ ᒫᓐᓇ ᑳᓐᑐᕌᒋᔭᐅᔪᑦ ᐅᒥᐊᕐᔪᐊᓄᑦ 
ᖃᑦᑎᓄᒃᑭᐊᖅ ᖃᖓ ᐃᓱᓕᓛᖅᐸᑦ, ᖃᓄᐃᓕᖓᓕᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2006-07 ᑲᔪᓯᑦᑎᐊᕐᓂᖃᓚᐅᕐᒥᔪᖅ 
ᐊᒻᒪᓗ ᑕᐃᒃᑯᐊ ᕼᐋᒻᒪᓚᒃᑯᑦ ᑎᑭᑕᐅᖃᑦᑕᕐᓂᖅᓴᐅᓚᐅᖅᑐᑦ ᑕᐃᒃᑯᐊᓗ ᐊᑲᐅᓐᖏᓕᐅᕈᑕᐅᔪᓂᑦ 
ᑳᓐᑐᕌᑦᑕᐅᓯᒪᔪᓂᑦ ᑕᖅᑲᒃᑯᓇᓐᖓᓪᓘᓐᓃᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᓯᖅᑏᑦ ᑐᓴᖅᑎᑕᐅᓚᐅᓐᖏᑦᑐᑦ.  
 
ᐅᒥᐊᕐᔪᐊᒃᑯᓪᓕ NTCL-ᑯᑦ ᑭᖑᕙᓚᐅᖅᓯᒪᒻᒪᑕ ᐱᒋᐊᖅᐸᓪᓕᐊᓂᐊᓕᖅᑎᓪᓗᒋᑦ ᐊᒻᒪ ᐋᖅᑭᔅᓯᒪᓂᖏᓐᓄᑦ 
ᐊᑲᐅᓐᖏᓕᐅᕈᑎᖃᖅᑐᑎᒃ ᑭᓯᐊᓂ ᐱᒋᐊᕐᒪᑕ, ᑖᒃᑯᐊᓗ ᐊᓪᓚᕝᕕᒋᔭᖏᑦ ᐃᓚᖏᓪᓗ. 
 
ᑕᐃᒃᑯᐊ ᑭᖑᕙᓚᐅᖅᑐᑎᒃ ᐃᓪᓗᓕᐅᕈᑎᒃᓴᐅᓂᐊᖅᑐᑦ ᑎᑭᓵᖑᓯᒪᔪᑦ. ᑖᓐᓇ ᑐᓴᖅᑕᐅᖁᑐᐃᓐᓇᕋᑖᖅᑕᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᖅᑯᑎᒋᖅᑲᐅᔭᕐᒪ ᐃᓚᖓᓂ. ᑕᐃᒃᑯᐊ marine ᑳᓐᑐᕌᑦ ᐃᓱᓕᓐᓂᐅᔭᓚᐅᕐᒪᑕ extended-
ᑕᐅᖅᑰᓚᐅᖅᑐᑎᒃ ᐊᕐᕌᓂ ᐃᓚᖏᑦ, option-ᒋᔭᖓᓄᑦ ᑳᓐᑐᕌ. ᑖᒃᑯᐊᖃᐃ ᑎᑎᕋᖅᓯᒪᓗᒋᑦ ᑭᐅᒋᐊᕈᓐᓇᖅᐸᑎᑦ 
ᑖᒃᑯᓄᖓ marine cargo ᖃᖓᒃᑯᑦ ᐃᓱᓕᓪᓚᑦᑖᓛᕐᒪᖔᑕ, ᐊᒻᒪᓗ ᐃᓱᓕᑉᐸᑕ option-ᒋᔭᐅᑐᐃᓐᓇᓛᖅᐸᑦ 
ᐅᕝᕙᓗ ᐅᕝᕙ tender-ᑕᐅᒋᐊᒃᑲᓐᓂᕈᒫᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᓄᓇᕗᒻᒥ ᒐᕙᒪᒃᑯᓂᓛᒃ ᑕᐃᔅᓱᒪᓂ 
ᐊᑎᓕᐅᖃᑎᖃᓚᐅᕐᒪᑕ ᑕᓪᓕᒪᓂᒃ ᐅᑭᐅᓂᒃ ᑳᓐᑐᕌᖃᕐᓂᐊᖅᑐᑎᒃ ᑖᒃᓱᒧᖓ Nunavut Eastern Arctic 
Shipping. ᐊᒻᒪ ᑖᒃᑯᐊᑦᑕᐅᖅ ᓱᓕ ᓄᓇᕗᑦ sealing and supplies ᑖᒃᑯᐊᓗ ᐊᒻᒪᓗ Nunavut 
Transportation Companies, NTCL-ᑯᑦ. ᒫᓐᓇ ᑕᐃᒪ ᐱᓕᕆᖃᑎᖃᖅᓯᒪᕗᒍᑦ ᑖᒃᑯᓂᖓ NTCL-ᑯᓐᓂᑦ ᐊᒻᒪ 
NSSI-ᑯᓐᓂᑦ ᐊᒻᒪ, ᐱᖓᓲᒻᒪᑕᐅᑯᐊ NEAS-ᑯᓐᓂᑦ.  
 
ᐊᒻᒪ ᑖᒃᑯᐊᓕ ᒐᕙᒪᒃᑯᓂᓛᒃ ᑐᒃᓯᕋᓚᐅᖅᑐᑦ RFP-ᒥᑦ ᑖᒃᑯᓄᖓ ᐅᖅᓱᐊᓗᓕᕆᓂᕐᒧᑦ ᕿᑭᖅᑖᓗᒻᒧᑦ ᐊᒻᒪ 
ᑭᕙᓪᓕᕐᒧᑦ 2007-12-ᒧᑦ ᑎᑭᓐᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᓱᓕ you still have the floor ᑭᓯᐊᓂ ᐱᖁᔨᕈᖔᕈᒪᔪᖃᕐᒪᑦ. 
ᒥᔅᑕ ᒪᑉᓴᓛᒃ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ. 6-ᒧᐊᕐᓂᐊᓕᓐᖏᑦᑐᐊᓗᒃ. ᐃᒃᓯᕙᐅᑖᖅ, ᐆᒥᖓ ᐊᐱᕆᒃᑲᓐᓂᕈᒪᔪᖓ ᑕᐃᒃᑯᐊ 
ᑎᑎᕋᖅᓯᒪᔫᔮᕐᒪᑕ table-ᒍᓐᓇᕋᔭᖅᐱᒋᖅᑲᐃ detailed-ᖑᓗᒋᑦ ᐅᒥᐊᕐᔪᐊᑦ ᒥᒃᓵᓄᑦ ᑳᓐᑐᕌᖑᔪᑦ. 
ᐃᓱᓕᕝᕕᖏᓂᒃᑯᐊ ᐊᔾᔨᒌᖅᑰᓐᖏᒻᒪᑕ ᐃᓚᖏᑦ options renewable ᐃᓚᖏᑦ ᐃᖏᕐᕋᖅᑰᕐᒪᑕ ᒫᓐᓇᒧᑦ.  
 
Basic 3 year contract-ᖑᖅᑰᖅᑑᔮᓚᐅᖅᓯᒪᒻᒪᑕ ᓯᕗᓪᓕᖅᐹᒥ RFP ᐱᓚᐅᖅᑎᓪᓗᒍ 3 years ago. ᑖᒃᑯᐊ 
ᑎᑎᕋᖅᓯᒪᑎᓪᓗᒋᑦ ᑕᑯᔪᒪᔭᕋᓗᐊᒃᑲ table-ᑕᐅᒐᔭᖅᐸᑕ ᐅᕗᖓ committee-ᓄᑦ. ᐊᒻᒪ ᑖᓐᓇ ᑐᑭᓯᓇᖅᑰᕐᒪᑦ 
ᓇᓗᓇᓐᖏᑦᑐᓂ ᐅᕝᕙᓘᓐᓃᑦ document-ᒥ ᓇᓕᐊᓐᓃᒻᒪᖔᑕ ᑕᑯᑎᑕᐅᒍᑦᑕ ᑳᓐᑐᕌᑦ, marine service ᑳᓐᑐᕌ. 
Monopoly-ᖃᖅᑎᑦᑎᒐᑦᑕ Zones ᐊᑐᖅᖢᒋᑦ ᐃᓚᖏᑦ. monopoly-ᒥᓪᓗ ᒐᕙᒪᑦ ᓈᒪᒃᓴᖅᑑᔭᕐᖢᓂ. Contract-
ᑖᖅᑐᕋᒥ ᑕᒪᕐᒥ ᐊᔪᕐᒪᑦ whole Region ᐊᕕᒃᑐᕐᖢᒋᑦ ᑭᓯᐊᓂ. ᑕᐃᒪᐃᑎᓪᓗᒍ ᒥᓂᔅᑕ ᖃᐅᔨᓴᕐᓯᒪᖕᒪᖔᑦᓯ ᐃᓛ 
ᑕᐃᒃᑯᐊ report-ᑕᖃᓚᐅᕐᑑᒐᓗᐊᖅ ᑕᐃᒃᑯᐊ ᒥᒃᓵᓄᑦ ᑭᓯᐊᓂ ᑕᐃᒃᑯᐊ ᑖᒃᓱᒥᖓ system 
ᐊᑐᖅᑕᐅᔪᑐᖄᓘᓕᕐᑐᒥᒃ 60 years or more ᑖᑦᓱᒥᖓᒃᓴᐃᓐᓇᖅ ᐃᑲᔪᖅᑕᐅᓚᐅᕐᒪᑕ ᑕᐃᒃᑯᐊ 
ᖃᐅᔨᓴᖅᑎᐅᔪᑦ.  
 
ᒥᓂᔅᑕᓕᖃᐃ ᐃᖅᑲᓇᐃᔭᖅᑎᑎᓪᓗ ᐅᖃᕈᓐᓇᕐᐱᓯ Open Market-ᖑᔫᕐᓗᐊᓕᕋᓗᐊᕐᒪᑦ in some parts. ᑖᓐᓇ 
ᐃᓱᒪᒋᔭᐅᓗᐊᖃᑦᑕᖏᒻᒪᖔᖅ Open Market-ᖑᓕᕐᐸᑦ Freight ᐊᑭᓕᒃᓯᕚᓪᓕᕋᔭᕐᒪᑕ ᓄᓇᕗᑦᒧᖓᐅᔪᑦ 
ᐅᖃᕈᑎᒃ ᑭᓲᕙ cost of living ᐊᖏᓗᐊᖅᓄᕐᓗᖅᑐᕈᓐᓃᕋᑦᑎᒍ. Monopoly-ᖃᖅᑎᓪᓗᒍ Prices ᓄᓇᕗᒻᒥ 
ᓂᐅᕕᕐᕕᒻᒥᑦ ᐊᑭᑐᔪᐊᓘᖏᓐᓇᓚᖓᖕᒪᑕ. ᐊᑭᑐᔪᓂᒃ ᐱᐅᒃᓴᙱᓐᓇᒪᓕ ᖃᓄᐃᒃᐱᓯᓕᑭᐊᖅ. ᓲᖅ ᒥᓂᔅᑕ 
ᐊᐱᕆᔪᒪᒐᓗᐊᖅᑕᒋᑦ ᓲᑦ Open Market-ᖑᓚᔭᖅᑐᖅ ᒥᓂᔅᑕᖃᕐᓱᓯᓗ Free Interprise-ᒥᒃ ᐅᒃᐱᕈᓱᖕᓂᕋᖅᑐᓂ. 
Contracts-ᓗ ᒐᕙᒪᒃᑯᓐᓄᑦ Award-ᑕᐅᓂᐊᓕᕌᖓᑕ Competition-ᖃᖁᔨᖏᖃᑕᐅᓪᓗᑎᒃ ᑖᓐᓇ 
ᓈᖕᒪᑦᑑᔭᙱᒻᒪᑦ Open Market-ᓕᒃ ᐃᓚᖓᓂᒃ ᓄᓇᕗᑦᒥᒃ ᐊᑐᖅᑕᐅᔪᓐᓇᕐᓯᖅᑰᕋᓗᐊᕐᒪᑦ ᐅᒥᐊᕐᔪᐊᕐᓂᒃ, ᓲᕐᓗ 
ᑏᖕᒥᓱᑦ ᐱᒡᒍᓯᐅᒡᔪᐊᓪᓚᕆᐅᒻᒪᑕ.  
 
ᐱᒡᒍᑕᐅᒡᔪᐊᖏᒃᐸᑕ ᑎᖕᒥᓲᑦ Freight-ᒧᑦ ᐊᑭᑐᔪᓐᓇᐃᔪᓐᓃᕋᔭᕋᓗᐊᕐᒪᑕ. ᑖᓐᓇ ᐊᐱᖅᑯᑎᒋᓚᕿᔭᕋ ᑕᒪᓐᓇ 
ᖃᐅᔨᓴᖃᑖᓕᕐᒪᖔᑦᓯ ᐅᒡᕙᓘᓐᓃᑦ ᐅᕙᒍᑦ Statement-ᖃᖃᑦᑕᕈᕕᑦ ᐃᓚᖓᓂᒃ, ᐃᓚᖓᓂ ᑕᒪᖕᓇ 
ᓈᖕᒪᖕᒪᖔᑦ, ᓲᕐᓗ ᓈᖕᒪᖏᒻᒪᖓᑦ ᑐᑭᓯᑎᑕᐅᓂᕗᑦ ᐃᒻᒪᖃ ᓴᓇᓇᔭᖅᑐᒃᓴᐅᒐᓗᐊᖅᑐᖓ, ᑭᓯᐊᓂ Open 
market ᐱᐅᓂᕐᓴᐅᒋᔫᔭᕋᒃᑯ ᐱᒡᒍᓴᐅᕐᔪᐊᖅᑕᐅᑎᒡᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐅᖃᐅᓯᕆᔭᖓ ᑲᑎᒪᔨᐅᖃᑎᖕᒪ 
ᑲᖏᕐᖠᓂᕐᒥᑑᑉ. ᐅᖃᐅᓯᐅᓯᒪᒡᒥᒐᒃᑎᒍᒃᑕᐅᖅ ᑕᐃᑰᓇ Cabinet-ᒃᑯᑦ ᑭᓯᐊᓂ ᐃᓱᒪᓕᐊᕐᐳᓐ ᓱᓕ ᑎᑭᙱᒻᒪᓐ 
ᐊᒻᒪ ᒐᕙᒪᐅᑎᒡᓗᑕ ᑕᒪᒃᑯᐊ ᕿᒥᕐᕈᓇᓱᖃᑦᑕᓪᓚᑦᑖᖅᑕᕋᓗᐊᕐᐳᑦ ᖃᓄᕐᓕ ᐃᓱᐊᕐᓂᕐᒪᐅᓕᐊᕐᒪᖔᑦ ᐊᕐᕌᒍᓪᓗ 
ᖃᐃᔪᓂ ᖃᓄᐃᑦᑐᒥ ᑕᑯᓂᐊᕐᒪᖔᑦᑕ. ᑕᒪᒃᑯᐊ ᐃᓱᓕᓐᓂᐊᓕᕐᒥᒻᒪᑕ ᑳᓐᑐᕌᒃᑦᖑᔪᑦ ᐅᒥᐊᕐᔪᐊᕐᒧᑦ 
ᐅᓯᑲᑦᑕᖅᑎᐅᔪᓄᑦ ᑭᓯᐊᓂ ᐅᕙᒍᒃᑕᐅᖅ ᒥᐊᓂᕐᓯᔭᕆᐊᖃᕐᒥᒐᑦᑕ, ᐊᒻᒪ ᓲᕐᓗ ᐱᓛᕐᒥᒃ ᐃᓱᒪᓕᐅᒃᓯᐊᕐᓗᑕ. 
 
ᑭᓯᐊᓂ ᑕᐃᓐᓇ ᐊᐱᕐᓱᖅᑲᐅᒐᕕᑦ ᑕᒪᒃᑯᐊ ᐅᖃᓕᒫᒐᐃᑦ ᐅᒡᕙᓘᓐᓃᒃ ᐅᓂᒃᑳᒐᐃᑦ ᑲᑎᓯᒪᒃᓯᐊᕐᓗᕆᑦ 
ᑕᑯᔪᒪᖅᑲᐅᒐᕕᑦ ᑕᐃᒪᓐᓇᐃᒃᓯᒪᖅᑰᖅᑲᐅᒐᕕᑦ ᑕᒪᒃᑯᐊ ᑕᐃᒪᓐᓇᐃᒍᓐᓇᖅᑕᕗᑦ ᐅᕙᑦᑎᖔᕐᓄᑦ 
ᑕᑯᒃᓴᐅᒍᓐᓇᓯᐊᖅᑐᑦ ᐃᓕᑦᓯᓐᓄᑦ ᓱᓇᑐᐃᓐᓇᑦ ᑐᓴᖅᑕᐅᔭᕆᐊᖃᕐᓂᖏᑦ ᐱᒡᔪᑎᒋᕝᓗᑎᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕐᓱᕈᒪᔪᐃᑦ ᓱᓕ ᐊᒥᓲᔪᒃᓴᐅᖕᒪᑕ ᐃᑲᕐᕋᓘᒃᑖᖑᓂᐊᖅᑐᒃᓴᐅᒥᖕᒪᑦ, 
ᓄᖅᑲᕈᒪᒡᓗᖓ ᓄᑦᑎᕆᐊᕈᒪᒡᓗᖓ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐱᖁᔨᕗᖔᕐᒥᒃ ᓇᑎᖅᒦᑦᑐᖃᕐᒪᑦ, ᑖᓐᓇ ᓄᖅᑲᕈᒪᒡᓗᓂ 
ᐱᖁᔨᕗᖔᕈᑕᐅᔪᖅ. ᑕᓐᓇ ᐊᐃᕙᒡᔪᑕᐅᔪᓐᓇᖏᒻᒪᑦ ᐱᖁᔨᕗᖔᕈᑎ, ᐱᖁᔨᕗᖔᕈᑎᒧᑦ ᓇᖕᒪᒃᓴᖅᑐᑦ. 
ᐃᓵᓚᐅᕐᓕᑦ , ᓈᖕᒪᒃᓴᖏᑦᑐᑦ. ᐱᖁᔨᕗᖔᕈᑎ ᓇᖕᒪᒃᑐᖅ.  
 

ᒫᓐᓇ ᖁᔭᓐᓇᒦᕈᒪᓪᓗᒍ ᒥᓂᔅᑕ, ᐊᒻᒪᓗ ᑖᒃᑯᐊ ᐃᖅᑲᓇᐃᖅᑎᒋᔭᖏᑦ ᒥᔅᑕ ᕋᕝᑐ, ᒥᔅᑕ ᒪᐃᓕ ᐊᒻᒪ ᒪᐃᓕ. ᑖᓐᓇ 
ᕼᐊᐃᓐᔅ ᑕᒡᕙᖓ ᐊᐱᕐᓱᖅᑕᐅᕕᒥ ᐊᓂᑎᓚᐅᑲᒍᒪᒍᕝᕕᑦ. 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓴᑎᓐᓂ 21. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᕿᒥᕐᕈᓇᕋᑖᕐᒪᑕ ᐱᖁᔭᔅᓴᖅ 1-ᒥᑦ ᐊᒻᒪᓗᑦᑕᐅᖅ 
ᑮᓇᐅᔭᖅᑐᕈᑎᔅᓴᓂᑦ ᒫᓐᓇ ᓄᖅᑲᐸᓪᓕᐊᒍᒪᓕᖅᑐᑎᑦ ᐅᖃᕈᓚᔪᑦ, ᐅᖃᖅᑏ. ᐱᒋᐊᖅᑎᑦᑎᕗᖓ ᐅᓂᒃᑳᓕᐊᖏᑦ 
ᑲᑎᒪᑐᐃᓐᓇᑎᓪᓗᒋᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᖅᑕᖃᕐᒪᑦ ᓇᑎᕐᒥ ᐊᐃᐲᔪᖃᖅᐹ? ᒥᔅᑕ ᐃᕝᔭᒍᑕᐃᓚᒃ. 
ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᓴᖅᑐᑦ ᐱᖁᔨᕗᖔᕈᑎᒥᑦ ᓇᓗᓇᐃᕆᔅᓯ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᕗᑦ 22. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᕗᑦ 23. ᑲᑎᒪᔾᔪᑎᔅᓴᑎᓐᓂ. 
ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 14ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᐃᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. ᑕᐃᒪ ᒫᓐᓇ ᓄᖅᑲᖓᑲᐃᓐᓇᕐᓂᐊᓕᕐᒥᒐᑦᑕ ᖃᐅᑉᐸᒧᑦ, ᐱᖓᑦᓯᖅ, 
ᒫᑦᓯ 14, 1:30 ᐅᑎᓛᕆᕗᓯ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:53ᒥ ᐅᓐᓄᒃᑯᑦ



 

 

 


